Монгол Улсын Их Хурлын 2007 оны хаврын ээлжит чуулганы 06 дугаар сарын 22-ны өдөр /Баасан гараг/-ийн нэгдсэн хуралдаан 10 цаг 30 минутад УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 51 гишүүн ирж, 67.1 хувийн ирцтэй байв. 

Чөлөөтэй:  Л.Гантөмөр, Ц.Дамиран,  Д.Дэмбэрэл,  А.Мурат,  Д.Одбаяр,  Д.Одхүү, С.Отгонбаяр, Л.Пүрэвдорж,  К.Саираан,  М.Сономпил,  З.Энхболд,  Н.Энхболд,  М.Энхсайхан, Б.Эрдэнэсүрэн 

Өвчтэй:  Б.Батбаатар, Б.Бат-Эрдэнэ,  Я.Санжмятав, Ц.Цэнгэл

Тасалсан: Ц.Батаа, Сүх.Батболд,  Х.Баттулга,  Р.Гончигдорж,  Б.Жаргалсайхан,  Л.Одончимэд,  Б.Цэрэнбалжир
Монгол Улсын 2007 оны төсвийн тухай хуульд өөрчлөлт оруулах тухай хуулийн төсөл  /Нэгдэх хэлэлцүүлэг/ / үргэлжлэл/

Хэлэлцэж буй асуудалтай холбогдуулан Сангийн сайд Н.Баяртсайхан, мөн яамны газрын дарга Б.Батжаргал, хэлтсийн дарга  О.Нямаа,  Ж.Ганбат,  С.Мягмардаш,  О.Бат-Эрдэнэ, Хүнс, хөдөө аж ахуйн сайд Д.Тэрбишдагва, мөн яамны Төрийн нарийн бичгийн дарга Н.Батсуурь, газрын дарга Г.Даваадорж,  Байгаль орчны сайд И.Эрдэнэбаатар, мөн яамны Төрийн нарийн бичгийн дарга Б.Шийрэвдамба, Нийгмийн хамгаалал, хөдөлмөрийн дэд сайд С.Чинзориг, мөн яамны Төрийн нарийн бичгийн дарга О.Байгалмаа, Үйлдвэр, худалдааны сайд Ц.Даваадорж, мөн яамны Төрийн нарийн бичгийн дарга Б.Нямсүрэн, Эрүүл мэндийн яамны Төрийн нарийн бичгийн дарга Б.Бат-Сэрээдэнэ, Хууль зүй, дотоод хэргийн яамны Төрийн нарийн бичгийн дарга Г.Баясгалан, Боловсрол, соёл, шинжлэх ухааны яамны Төрийн нарийн бичгийн дарга Б.Мишигжав, газрын дарга З.Даваасүрэн, Батлан хамгаалах яамны Төрийн нарийн бичгийн дарга М.Борбаатар,  Барилга, хот байгуулалтын яамны Төрийн нарийн бичгийн дарга Ц.Ганхүү,  Үндэсний статистикийн газрын дарга П.Бямбацэрэн, Төрийн албаны  зөвлөлийн  дарга  Ж.Норовсамбуу, Гаалийн ерөнхий газрын дарга Б.Баттөмөр, Сонгуулийн ерөнхий хорооны дарга Д.Баттулга,  Санхүүгийн зохицуулах хорооны   дэд   дарга Б.Шаравсамбуу,   Зам, тээвэр,  аялал жуулчлалын яамны газрын 

дарга Ц.Бат-Энх,  Түлш, эрчим хүчний яамны газрын дарга Н.Ганхүү, УИХ-ын Төсвийн байнгын хорооны референт Ё.Мөнхбаатар, Б.Туул нарын бүрэлдэхүүнтэй ажлын хэсэг байлцав. 

Монгол Улсын 2007 оны төсвийн тухай хуульд өөрчлөлт оруулах тухай хуулийн төсөлтэй холбогдуулан УИХ-ын гишүүн Р.Раш, Ч.Раднаа, Д.Ганхуяг, А.Бакей, Л.Гансүх, Д.Идэвхтэн, Р.Буд, Э.Бат-Үүл, Р.Бадамдамдин, М.Зоригт, Л.Гүндалай, С.Баярцогт нарын асуусан асуултанд УИХ-ын гишүүн, Сангийн сайд Н.Баяртсайхан, Нийгмийн хамгаалал, хөдөлмөрийн дэд сайд С.Чинзориг, Хүнс, хөдөө аж ахуйн сайд Д.Тэрбишдагва, Байгаль орчны сайд И.Эрдэнэбаатар нар хариулж тайлбар хийв.

12.00 цагт Сэлэнгэ аймгийн Мандал сумын нутагт ойн түймэр унтраах томилгоотой албан үүргээ гүйцэтгэж яваад амь эрсэдсэн албан хаагчдынхаа гэгээн дурсгалыг  нэг минут босч хүндэтгэв.


Өглөөний нэгдсэн хуралдаан 13.00 цагт завсарлав.


Оройн нэгдсэн хуралдаан 15 цаг 20 минутад эхэлж ирвэл зохих 76 гишүүнээс 44  гишүүн ирж 57.8 хувийн ирцтэй байв.


Чөлөөтэй: Л.Гантөмөр, Ц.Дамиран, Д.Дэмбэрэл, А.Мурат, Ж.Наранцацралт, Д.Одхүү, С.Отгонбаяр, Л.Пүрэвдорж, К.Саираан, Ч.Содномцэрэн, Ц.Сүхбаатар, Д.Тэрбишдагва, З.Энхболд, Н.Энхболд, М.Энхсайхан, Б.Эрдэнэсүрэн 

Өвчтэй: Б.Батбаатар, Б.Бат-Эрдэнэ, Я.Санжмята

.

Тасалсан: Д.Арвин, Т.Бадамжунай, Ц.Батаа, Сүх.Батболд, Х.Баттулга, Ж.Батхуяг, Э.Бат-Үүл, Д.Бат-Эрдэнэ, Р.Гончигдорж, Ц.Жаргал, Л.Одончимэд, А.Цанжид, Б.Цэрэнбалжир. 


Монгол Улсын 2007 оны төсвийн тухай хуульд өөрчлөлт оруулах тухай хуулийн төсөлтэй холбогдуулан УИХ-ын гишүүн Р.Эрдэнэбүрэн, С.Оюун, Ц.Нямдорж, Н.Батбаяр, Г.Занданшатар, Б.Мөнхтуяа, Г.Адъяа, Ц.Баярсайхан, Т.Ганди, С.Ламбаа, Р.Нямсүрэн, Д.Дондог, Г.Батхүү нарын асуусан асуултад  Сангийн сайд Н.Баяртсайхан, Зам, тээвэр, аялал жуулчлалын сайд Ц.Цэнгэл, Боловсрол, соёл, шинжлэх ухааны сайд Ө.Энхтүвшин, Хууль зүй, дотоод хэргийн сайд Д.Одбаяр,  Эрүүл мэндийн сайд Д.Туяа, Гадаад хэргийн яамны  Төрийн захиргааны удирдлагын газрын захирал Л.Дашпүрэв, Нийгмийн хамгаалал, хөдөлмөрийн яамны Төрийн нарийн бичгийн дарга О.Байгалмаа нар хариулж, тайлбар хийв. 


Монгол Улсын Ерөнхий сайд М.Энхболд 16 цаг 35 минутад УИХ-ын чуулганы хуралдааны танхимд орж ирэв.

Монгол Улсын 2007 оны төсвийн тухай хуульд өөрчлөлт оруулах тухай хуулийн төслийн анхны хэлэлцүүлэгтэй холбогдуулан УИХ-ын гишүүн  С.Баярцогт, М.Зоригт, Л.Гүндалай, Р.Нямсүрэн, Р.Бадамдамдин, С.Оюун, Н.Батбаяр, Д.Ганхуяг, Р.Раш, Ц.Баярсайхан, Р.Эрдэнэбүрэн, С.Ламбаа, Б.Батбаяр, Г.Адъяа, Г.Батхүү нар санал хэлэв.

Хуулийн төслийг хоёрдахь хэлэлцүүлэгт бэлтгүүлэхээр УИХ-ын Байнгын хороодод шилжүүлэв.


Хуралдаан 18 цаг 10 минутанд өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





В.ОЮУН

МОНГОЛ УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ ЧУУЛГАНЫ

2007 ОНЫ 6 ДУГААР САРЫН 22-НЫ ӨДӨР /БААСАН ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан: Улсын Их Хурлын гишүүдийн өдрийн амгаланг айлтгая.  39 гишүүн, 51 хувиар өнөөдрийн  хуралдаанд хүрэлцэн ирсэн байна. Улсын Их Хурлын  2007 оны хаврын чуулганы 6 дугаар сарын 22-ны өдрийн нэгдсэн хуралдаан нээснийг мэдэгдье. 


Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Монгол Улсын  2007 оны төсвийн тухай хуульд өөрчлөлт оруулах тухай хуулийн төслийн нэг дэх хэлэлцүүлэг үргэлжилнэ.  Төмөр замын тухай хуулийн төсөл анхны хэлэлцүүлэг байгаа. Ийм хоёр асуудал байна.


Хэлэлцэх асуудалд өөр зүйлгүй бол  хэлэлцэх асуудалдаа оръё.


2007 оны төсвийн тухай хуульд өөрчлөлт оруулах тухай хуулийн төслийн нэг дэх хэлэлцүүлгийг үргэлжлүүлэн явуулъя.


Дэгийн 23.9-д  нэг дэх хэлэлцүүлэгт Засгийн газрын гишүүд, Улсын Их Хуралд ажлаа шууд хариуцан тайлагнадаг байгууллагын дарга болон Үндсэн хуулийн цэцийн дарга, Шүүхийн ерөнхий зөвлөлийн дарга, Улсын Ерөнхий прокурорын байлцуулах ба гишүүд тэдгээрээс асуулт асууж, үг хэлсний дараа төслийг хоёрдугаар хэлэлцүүлэгт бэлтгүүлэхээр Байнгын хороодод шилжүүлнэ гэж заасан байгаа. 


Төсвийн төслийн илтгэлтэй холбогдуулан асуулт асуух гишүүд өчигдөр нэрсээ ирүүлсэн. Ингээд Раш гишүүн эхэлж асуултаа асууж эхэлнэ. Асуух хугацаа, мөн хариулах хугацаа  тодорхой.


Р.Раш: Баярлалаа.  Тэгэхээр  орлогын хувьд бол тодорхой байна.  Өнгөрсөн жил авч хэрэгжүүлсэн  арга хэмжээний үр дүнд, мөн  зэсийн үнэ гайгүй байгаатай холбогдуулаад орлого чамлалтгүй орж ирж байна гэж ингэж ойлголоо.  Үүнтэй холбогдуулаад зардал бас өсч  байгаа.  Зарим юмнуудыг бас нэмж оруулах ийм шаардлага гарч ирж байгаа юм байна. Ганц нэг асуулт байна. Энэ  Монгол Улсын иргэний паспортын олон улсын  жишигт нийцүүлэн  шинэчилж, иргэдэд олгох үйл ажиллагаанд зориулан 24 тэрбум төгрөг төлөвлөжээ гэж ингэж орсон байна.  Нэгдүгээрт, энэ ийм шаардлага байгаа юм уу?  Бид нар чинь хуучин  хэдэн хуудастай дээр үеийн улаан паспорттай ингээд явж байсан. Дараагаар иргэний үнэмлэхээр солиод одоо л үндсэндээ дуусч, дуусах энэ шат руугаа орж байгаа байх. Тэгээд дахиад  ингээд иргэний үнэмлэхээ өөрчилнө гээд тоглоод  байх нь өнөөдрийн мөнгө төгрөг хомс  энэ эдийн засаг ядуу иймэрхүү байгаа  нөхцөлд хэр зөв юм бэ? энэ ямар ухаантай юм бэ? үүний оронд би бодохдоо саяны энэ сүйд болоод байгаа, нэг нь  5 сая гэж бодъё, хоёр, гурван онгоц авах нь яасан юм бэ? тэр холбоотой нь цуг. Тэгээд цааш нь энэ хөдөө аж ахуйн зардал асар их өсч байна шүү дээ, энэ гантай холбогдуулаад нүүдэл суудал тоймгүй, жаахан зурвас бороо орно, түүн дээр ёстой нөгөө хаяа багтвал бууна, хошуу багтвал иднэ гэдэг энэ л юмаар явж байна, эцэс, төгсгөлгүй нүүдэл. Эртүүд Ерөнхий сайд ч урагшаа явж байгаа өөрөө өөрийн нүдээр үзсэн байх. Үүний оронд хөдөөгийн энэ хөдөлмөрчиддөө зориулаад нүүж сууж байгаа айлуудад зориулаад тооцоогий нь нарийвчлан сайн гаргана биз. Ер нь  50 литр бензин ингээд өгчихөд, ЗО-аар нүүе гэж ингэж бодоход  40-50 литр бензин орно биз. Тэгээд  100 км нүүе гэж бодъё, 5 миллиард төгрөг гарна гэх мэтчилэнгээр  иймэрхүү юманд  зарвал болдоггүй юм уу? хоёрдугаарт нь.


Гуравт нь, мөн энэ хавар та бүхэн дуулсан байх, сонин хэвлэл дээгүүр мэр сэр бичсэн,  говийн аймгуудаар нүдгүй улаан шороо тавьсан, сумдын олон байшин барилга нурсан.  Дээвэргүй болсон,  цонхгүй болсон, нимгэн хана нь цөмөрсөн,  ийм л юманд манай хөдөөгийнхөн маань энэ төрийн ажлыг залгуулж явж байгаа. Тодорхой хэлэхэд Дундговь аймгийн Дэлгэрцогт сум бол дээвэргүй байшинтай. /Хугацаа дуусав/


Д.Лүндээжанцан: 4 минут дуусчихаад, та 1 минутын нэмэлтээ авах уу? 1 минутын нэмэлт


Р.Раш: ийм юм байна. Үүнийг Ерөнхий сайдад хэлсэн, Сангийн сайдад хэлсэн, ийм юмандаа шургуулж, ийм мэтийн  ер нь нөхөөс болгох юмаа хийж өгөөч ээ. 


Хоёрдугаарт нь,  ойг тусгай хамгаалалтын газрыг ЗО хүртэл хувь болгоно гэж байх юм. Шатаад л байх юм, тэгээд нэмэгдүүлээд байх шаардлага байгаа юм уу? үүнийг чинь  харин байгаагаа аятайхан байлгахын төлөө тэмцэх юм биш үү. Нүдэн дээр байгаа Богд уул ямар байгаа билээ, бид нар мэднэ шүү дээ, бүх ам нь эзэнтэй. Манайхан өөрсдөө хэлэхээр зэрэг  ер нь эхлээд аялал жуулчлалыг хөгжүүлнэ гэж байгаад хувийн байшин барьчихсан юмаа, одоо яах юм бэ гэх маягийн юм яриад байгаа шүү дээ. Тэгээд энэ мэтчилэнгийн юмнуудыг эргэж хармаар юмнууд байна. Тэгээд Лүндээжанцан дарга минутаар боож байх шиг байна. Ер нь харууштай юмнууд зөндөө л бий. Энэ аялал жуулчлал гэдэг чинь алга болж байгаа юм уу? хаашаа юм бэ? хүн ирэхээ больж байгаа юм уу? яагаад ингэж багасгаж тавьж байгаа юм бэ? 


Д.Лүндээжанцан: Хариулъя Баяртсайхан сайд


Н.Баяртсайхан: Баярлалаа. Саяхан Засгийн газрын хуралдаанаар Монгол Улсын иргэдийн иргэний үнэмлэхийг шинэчлэн солих  асуудлыг хэлэлцэж,  ийм шинэчлэлийг хийх нь зүйтэй гэж шийдвэр гаргасан, паспорт олгоно. Тэр бол паспорт бол цаанаа  электрон мэдээлэлтэй байх юм. Энэ электрон мэдээлэл тухайн иргэнтэй холбоотой мэдээллүүдийг багтаасан ийм орчин үеийн  шинэ иргэний паспорттой болох нь зүйтэй гэсэн шийдвэрийг  Засгийн газар дээр хэлэлцэж шийдсэн.  Энэ асуудлыг Хууль зүй, дотоод хэргийн яам, сайд оруулж ирсэн байгаа юм. Одбаяр сайд өнөөдөр талийгаачдын ажил явдалтай байх шиг байна.  Ингээд бид хэдий хэмжээний зардал хөрөнгө гарах нь вэ гэдгийг Хууль зүй, дотоод хэргийн яамтай хамтарч тооцож үзээд  24 орчим тэрбум төгрөгний зардал шаардлагатай байна гэж гаргаад энэ төсвийн тодотголдоо тооцож оруулж ирж байгаа юм.


Ер нь энэ ажлыг хийх нь зүйтэй юу? ийм хэмжээний хөрөнгийг гаргах шаардлага байна уу? үгүй юу гэдгийг шийдвэрлэх нь Улсын Их Хурлын бүрэн эрхийн асуудал, Засгийн газар бол өөрийнхөө саналыг Их Хуралд оруулж ирж байгаа хэргээ.  Энэ хөрөнгийг  хэрвээ  өөр өөр зориулалтаар  ашиглах нь зүйтэй гэсэн саналыг Раш гишүүн ярьж байна. Энэ бол Раш гишүүний   санал гэж ойлголоо. Энэ төсвийн хэлэлцүүлгийн үед дахин нарийвчилж авч үзэх ийм боломжтой гэж бодож байна.


Д.Лүндээжанцан: Раш гишүүнээ  асуулт асуух үндсэн хугацаа 4 минут, нэмэлт тодруулах хугацаа 1 минут. Тэгээд энэ дээр гараад байгаа юм. Тийм учраас таных ямар ч  аргагүй байнаа. Хуульд захирагдахаас аргагүй болоод байна.


Ч.Раднаа: Баярлалаа. Нэгдүгээрт,  хуулийн маань хэлбэр өөрчлөлт гэдэг хэлбэрээр орж ирсэн. Тэгсэн мөртлөөсөө энэ  шинэчилсэн найруулга руу очоод бүтэц нь очсон байнаа. Тэгээд алинаар нь гаргамаар юм бэ?  өөрчлөлт бол тэгээд  давтагдаж юмнууд орох ёсгүй шүү дээ. Тэгтэл чинь хуучин 2007 оны төсвийн хуулин дээр байсан нэгдүгээр заалт, хоёрдугаар заалтууд давтагдаад давтагдаад ороод ирсэн байна. Өөрчлөлт бол ингэхгүй. Хуучин хууль маань хүчингүй болох юм шиг байгаа юм. Одоо энэ ойлгож байгаагаар бол. Хүчингүй болгосон заалт байхгүй. Хүчингүй болох тухай  хуулийн нэр дотор байхгүй, тэгээд хоёр хуультай байгаад байх ийм хачин юм болчихоод байна.  Тэгээд үүнийг яаж зохицуулмаар юм бэ? 


Хоёрдугаарт, тэр хуучин хуулийн 11 дүгээр зүйл дээр байсан хоёр хавсралтыг хүчингүй болгосон байна. Хоёр хавсралтыг хүчингүй болгохоор чинь одоо нөгөө хөрөнгө оруулалтаа санхүүжүүлэх эрхгүй болчихно шүү дээ, объект нь хүчингүй болохоор чинь. Төсөвт байгууллагын удирдлага санхүүжилтийн тухай хуулиар бол   төсвийн ерөнхийлөн  захирагч бүрээр, объект бүрээр нь хөрөнгө оруулалтын объектыг батлах ёстой. Тийм учраас хоёр хавсралт бид баталж өгсөн шүү дээ,  2007 оны төсвийг батлахад. Гэтэл тэр хоёр жагсаалт одоо алга болчихлоо.  Тэгэхээр одоогийн барьж байгаа барилгуудаа санхүүжүүлэх эрхгүй болчихлоо. Өөрөөр хэлбэл жагсаалт нь алга болчихсон, хүчингүй болчихсон, нэгдүгээрт.


Хоёрдугаарт, одоо хэрэв тэгэх юм бол тэр жагсаалтыг дахиад санал хурааж жагсаалт хийх ийм байдал руу орчихож байна. Үүнийг яаж зохицуулах юм бэ? тэгээд өөрчлөлт байх юм уу? эсхүл шинэчилсэн найруулга байх юм уу? ингэхгүй  одоо үүнийг хоёулаа холилдчихоод яваад байна. Энэ хуулийн маань хэлбэр төрөл нь. 


Гуравдугаарт, тэр  Хил хамгаалах ерөнхий газар дээр  хил хамгаалах тор, багананд  300-аад сая төгрөг тавьсан байгаа юм. Түүнээс гадна ажлын хэсэг гарч, тэр хил хамгаалах хилчдэд уналга, тэмээ, агт авч өгөхөд  220 сая төгрөг тавьж өгөөч гэсэн хүсэлтийг ажлын хэсгээс явуулсан, тэр тавигдсангүй ээ. Үүнийг тавьж өгөх арга байна уу? одоо жишээлбэл Булган аймгийн нутаг дээр байгаа хилчид үнэндээ явган явж байна. Малчдаас морь гуйж авч өгч байна. Энэ бол арай  ичмээр юмаа. Баг болгоноос нэг нэг морь дайчилж гаргаж,  хилчиддээ өгч байгаа, Булган аймаг, хоёр жил дараалан өглөө. Энэ чинь муухай шүү дээ, жирийн ардуудаас морь дайчилж авч хилчиддээ өгч байдаг. Тэгтэл энэ  200-аад сая төгрөгийг тавиад өгвөл урьд талын хил дээр явдаг  унадаг тэмээ,  хойд талын хил дээр унадаг морьдыг нь хангаад өгчихвөл яасан юм бэ? машин жип нь болъё гэхэд. Тэр 250 сая төгрөгнөөс бас эдэн дээр юм тавьсан байсан, одоо тэр нь  цэц гээд алга болж байх шиг байна. Энэ төсөв  дээр сууж өгөхгүй юм, тэгээд шийдэгдэхгүй ингээд хилчид нь явган яваад байх юм.


Дараа нь Булган, Уньтын чиглэлийн зам чинь  14 км дундаа тасарчихаад байгаа. Тэгээд  14 км  тасархай зам дээр одоо Насны зам компани Мөрөнгийн чиглэлд зам бариад явж байгаа. Тэр 14  км тасархай замыг нэг шийдэх арга байна уу? энэ эргэн төлөгдөх нөхцөлөөр ч байдаг юм уу?  Уг нь Арабын эдийн засгийн хөгжлийн  сангийн Кувейтийн сангийн  зээлээр барьж байгаа зам шүү дээ, Мөрөнгийн чиглэлд. Тэгээд Булган орчихсон, Булганаас цааш Мөрөн рүү явахдаа  14 км газар тасархай, цаанаас эхлээд ингээд бариад явж байгаа, үүнийг зохицуулахгүй бол зам  Мөрөн рүү ашиглалтанд ордог, наана нь  14 км тасархай ингээд гарчих гээд байх юм. Бусад юмнуудаа бол тусад нь хоёр, гурав, дөрөвдүгээр хэлэлцүүлэгт / хугацаа дуусав/.


Н.Баяртсайхан: Баярлалаа. Бид Монгол Улсын  2007 оны төсвийн тухай хуульд нэмэлт өөрчлөлт оруулах тухай хуулийн төслийг оруулж ирсэн гэж ойлгож байгаа.  Энэ бол шинэчилсэн найруулга бол бишээ. Тийм учраас нэмэлт өөрчлөлт оруулах шаардлагагүй зүйл заалтуудыг үлдээсэн /10.30-10.45 цаг, Д.Цэндсүрэн/. 

Тэр утгаараа тэр Раднаа гишүүний яриад байгаа хавсралтууд бол хүчингүй болоогүй, энэ бол Улсын Их Хурлаар батлагдсан жагсаалтууд учраас эдгээр бол хүчинтэй, санхүүжилтээ аваад хэрэгжээд явж байгаа, цаашдаа үргэлжлэх болно. Шинэчилсэн найруулга биш, хуулийн өөрчлөлт гэж ойлгож хандахыг хүсье.

Хил хамгаалахтай холбоотой асуудлыг ярьж байна, ер нь Хууль зүй, дотоод хэргийн сайдын төсөв бол энэ удаагийн төсвийн тодотголоор хамгийн ихээр нэмэгдэж байгаа. Юун 200 сая төгрөг, 57.8 тэрбум төгрөгөөр нэмэгдэж байна, тэгэхээр энэ нэмэгдэж байгаа хэмжээндээ багтаагаад Хууль зүй, дотоод хэргийн салбарт байгаа тулгамдсан асуудлуудыг шийдвэрлэх бололцоотой гэж үзэж байна, тэрний дотор тэр хил хамгаалалттай холбогдсон, хилийн торыг шинэчлэх, засварлах, хилчдын хангамж, унаа тэргийг сайжруулах гэх мэтчилэн асуудлуудыг төсвийн багцдаа багтаагаад шийдэх бололцоо гарч ирэх байхаа гэж ойлгож байна.

Булган-уньтын зам дээр үнэхээр 14 километр зам тавигдахгүй орхигдсон байгаа, энэ хэсгийг яаж нөхөх вэ гэдэг асуудлыг бид авч үзэж байна. Анх энэ замыг барьж байгуулна гэж орж ирсэн Комбайнинг групп гээд тэр гадаадын компани энэ замыг барьж байгуулах ажлыг хийж байгаад хөрөнгө мөнгө хүрэлцэхгүй боллоо, тийм учраас бид хийхээ болилоо, дотоодын компаниудаар өөр компаниудаар хийлгэх нь зүйтэй гэсэн ийм саналаа тавиад буцсан. Тэгээд энэ ажлыг хийх гүйцэтгэхийн баталгаа болгож 2.9 сая америк долларыг барьцаанд үлдээсэн юм билээ. Юуны түрүүнд энэ барьцаанд үлдээсэн хөрөнгөөр тэр дутуу орхигдсон 14 километр замыг барьж байгуулах ажлыг эхлүүлэх, тэгээд дутсан хэсэг дээр нь эргэн төлөгдөх нөхцөлөөр байдаг юмуу, улсын төсвийн хөрөнгө оруулалтаар энэ хэсгийг барьж байгуулах нь зүйтэй гэсэн байр суурьтай байгаа. Ер нь энэ асуудлыг Зам, тээвэр аялал жуулчлалын яам, Зам, тээвэр аялал жуулчлалын сайд Цэнгэл илүү сайн мэдэж байгаа зүйл юм.

Д.Лүндээжанцан: - Раднаа гишүүн тодруулъя.

Ч.Раднаа: - Баяртсайхан сайдаа тэгэхээр нэгдүгээр зүйл, хоёрдугаар зүйлд нь энэ өөрчлөлт оруулж байгаа зүйлд нь эх хуулин дээрээ давтагдаад ороод ирж байгаа юм. Тэгэхээр нэмэлт өөрчлөлт оруулж байгаа юм бол давтах хэрэггүй шүү дээ, нэг, хоёрдугаар заалт тэгвэл хэрэггүй болох нь байна шүү дээ. Нэмэлт өөрчлөлт бол эх хуулин дээрээ үлдэх юмаа бид дахиж давтах ёсгүй шүү дээ. Гэтэл энэ нэг, хоёрдугаар заалтууд чинь эх хуулин дээрээ ч давтагдаж байгаа юм, энэ өөрчлөлт дээр ч давтагдаж байгаа юм. Тэгэхээр наадахад нь хуучин хууль чинь хүчингүй болох юм шиг байгаа юм, тэгэхээр ингэж давтуулахгүй. Тэр мөнгө энэ тэр чинь яг өөрчлөлт өгөхгүй юмнууд нь дахиад бичигдээд, давтагдаад, давтагдаад, бичигдээд байгаа юм. Өөрчлөлт бол энэ нэгд, хоёрдугаар зүйл чинь үнэхээр бичигдэхгүй, давтагдаад бичигдээд байна. Энэ нэгд.

Н.Баяртсайхан: - Раднаа гишүүний яриад байгаа ийм техникийн хуулийн техниктэй холбоотой асуудал байгаа юм байна, энийг бид анхаарч үзье. Ер нь бол хуучин Их Хурлаар батлагдсан Монгол улсын 2007 оны төсвийн тухай хууль хүчинтэй хэвээрээ, бид тэр хуулинд нэмэлт өөрчлөлт оруулах ийм хуулийн төсөл оруулж ирсэн гэсэн ийм ойлголт, байр суурьтай бид ажилласан.

Д.Лүндээжанцан: - Ганхуяг гишүүн асуултаа асууя.

Д.Ганхуяг: - Баярлалаа, энэ 2007 оны төсвийн тухай хуульд өөрчлөлт оруулах тухай хуулийн төслийг хэлэлцэж байна л даа, бэлтгэгдсэн материал яг байгаа бодит байдлыг тусгасан ийм материал байна, энэ нь сайшаалтай асуудал юм. Бас улс орны эдийн засаг гайгүй байна гэж. Гэхдээ яг энэ Сангийн яамны төсвийн орлого төлөвлөж байгаа байдалд бид анхааралдаа шүүмжлэлтэй хандахаас өөр аргагүй байна. Та бүхэн санаж байгаа байх, татварын шинэчлэл хийсэн, энэ танхимд, сонин хэвлэлд Сангийн яам, төсвийн орлого 180 тэрбум төгрөгөөр буурна гэж мөн ч олон ярилцлага өгсөн дөө. Тэгээд бид татварын шинэтгэл хийх гээд нөгөө нэмүү өртгийн албан татварыг 10 болгох, аж ахуйн нэгжийн орлогын албан татварыг 25 болгох, хүн амын орлогын албан татварыг ганцхан 10 хувь болгоход ямар өөрчлөлт гарах вэ гэхээр 274 тэрбум төгрөгөөр буурна гэсэн ийм тооцоо гаргаж ирж байсан байхгүй юу.

Энэндээ үнэндээ дүгнэлт хийх цаг болсон байна. Бодит байдалд өнөөдөр төсвийн орлого 232 тэрбум төгрөгөөр, 23.4 тэрбум төгрөгөөр нэмэгдэхээр тооцоо гарсан байна. Энэ бол нийтдээ өөрөөр хэлбэл яаж төсөвлөж байна вэ гэдэг ийм асуудал.

Саяын өөрөөр хэлбэл төсвийн орлогын төлөвлөлтийг хангалтгүй хийсэн байна гэхээр нөгөө л зэсийн үнийн өсөлтийг ярих байх, ганцхан тэрийг биш юм шүү, би хэдүйн Эдийн засгийн байнгын хороон дээр хэлж байсан. 3 төрлийн татвараар, ерөөсөө л 44.1 тэрбум төгрөг л хасагдахаар төлөвлөсөн байгаа, гэхдээ энэ бол оны эцэс рүү ихэнх татвар ордог учраас ингэж хасагдахгүй. 180 тэрбум төгрөг бид ерөөсөө яахгүй, ийм байдалтай ингэж төлөвлөж байна, тийм учраас энэндээ дүгнэлт хийгээчээ. 

Тэгээд аливаа асуудлыг шүүмжлэхээр улс төржлөө, ажлын тушаа боллоо гэдэг. Хэрэв бид татвар төлөгчид маань хэдэн тэрбумаар нь биш, 100 сая төгрөг өөрөөр хэлбэл буруу бүртгэсэн ч юмуу, ийм байх юм бол яах билээ, хуулийн хариуцлага хүлээнэ шүү дээ. Тэгэхээр зах зээлийн нийгэмд хүний хөлсийг, хөдөлмөрийн хөлсийг, цалинг, амьжиргааны бодит өртөг дээр суурилж төлөвлөдөг. Тэгээд энэ жишээлбэл нэг өрх жилийнхээ орлогыг 20, 30 хувиар буруу төлөвлөчих юм бол бараг дампуурна л даа. Тэгэхээр энэ байнд ч үгүй, банзанд ч үгүй төлөвлөдөг энэ юунаасаа хэзээ салах юм бэ? 

Бороо гоулд, Цайрт минералын татвар төлөхийн өмнөх орлого 120, 30 тэрбум төгрөг байсан, Бүлэг, Зөвлөл 2 татварын тогтолцоог шинэчлэхдээ энэ асуудлыг шийдэх шаардлагатай байна гэсэн, энэ дээр юу ч хийгээгүй, өөрөөр хэлбэл татвар төлөгчдийн төлсөн тоог л гаргаад ирж байгаа байхгүй юу. Ийм байдалтай байж болох юмуу?

Өнөөдөр төсвийн тодотгол хэлэлцэж байна, төсвийн орлого нэмэгдэж байгаа юм байна. Хамгийн гол шийдэх юм бол үр дүнгүй салбарын, тэгээд зарцуулж чаддаггүй салбарын мөнгөдөө биш, амьжиргааны өртөг, авч байгаа иргэдийн цалингаас аль хэдийн давсан байна, энийг тооцдог тэгшитгэл олон улсад буурай хөгжилтэй орноос авахуулаад нэмэгдсэн байна. Тийм учраас нэгдүгээрт төсвийн албан хаагчдын цалинг 200 мянган төгрөг болгоход төсвийн орлого ямар өөрчлөлт орохоор байна гэсэн тооцоо хийж үзсэн үү гэж. Тэгэхээр энэ байнд ч үгүй, банзанд ч үгүй байгаа тооцоог бусад орнууд шүүсэн байна. Үндсэн чиглэлийн гүйцэтгэлд шинжилгээ хийдэг ийм хууль байна, би энийг хэлж байсан. За гээд нэг албан тушаалтандаа хэлж байсан, одоо хүртэл над дээр ирэхгйү байгаа байхгүй юу. Энийг боловсронгуй болгохын төлөө ажилламаар байна шүү дээ. Ийм хариуцлагагүй байж болохгүй шүү дээ. Сангийн яамнаас Үндсэн чиглэл, төсвийн тухай хуулийн  шийдүүлэхгүй, ганц ч хуулийн өөрчлөлт өнөөдөр хүртэл орж ирээгүй байгаа.

Д.Лүндээжанцан: - Баяртсайхан сайд хариулъя.

Н.Баяртсайхан: - Өнгөрсөн 2006 онд авч хэрэгжүүлсэн татварын шинэчлэл үр дүнгээ өгч байгаа. Бид одоо татварын хувь хэмжээг нэлээд зоригтой шийдмэг бууруулсан. Ийм учраас улсын төсөвт орж ирэх татварын орлого буурч болзошгүй гэсэн ийм болгоомжлол байлаа. Гэтэл энэ татварын шинэчлэл хийсэн явдал бол зөв зүйтэй алхам байжээ гэдэг нь харагдаж манай бизнес эрхлэгчдийн бизнесийн идэвх дээшилж сайжирч, улсын төсвийн орлого нэмэгдэж байгаа ийм байдал байна. 

232 тэрбум төгрөгөөр татварын орлого нэмэгдэж байгаа, үүний 152 тэрбум төгрөг бол Эрдэнэт үйлдвэрээс орж ирж байгаа юм. Зэсийн үнийг бид нар 6000 америк доллараар тооцсон, 6600 болж өөрчлөгдсөнтэй холбогдож 53.1 тэрбум төгрөг, зарим бүтээгдэхүүний үнийн өсөлтийн албан татвараас 43.7 тэрбум төгрөг, Эрдэнэт үйлдвэрийн аж ахуйн нэгжийн орлогын албан татвараар 4.5 тэрбум төгрөг, ашигт малтмалын нөөц ашигласны төлбөрөөр 3.1 тэрбум төгрөг, Эрдэнэт үйлдвэр 2006 оны хувьцааны ногдол ашгаа хуваах тухай шийдвэрийг Төлөөлөн удирдах зөвлөл нь өнгөрсөн сард хуралдаж шийдвэр гаргасан. Үүнтэй холбоотойгоор 101.3 тэрбум төгрөг, нийлбэр дүнгээрээ зөвхөн Эрдэнэт үйлдвэрээс 152.6 тэрбум төгрөг орж ирнэ гэсэн ийм тооцоого бид хийсэн.

Түүнээс гадна Татварын багц хуулийн шинэчлэл, Ашигт малтмалын тухай хуулийн өөрчлөлтөөс 68.4 тэрбум төгрөг орж ирнэ гэж тооцож байгаа, энэ юутай холбоотой вэ гэвэл Засгийн газар 2007 оны 3 дугаар сард хуралдаж цаашид Монгол улсаас гаргаж байгаа ашигт малтмалын түүхий эдийг урьдын адил зөвхөн худалдагч, худалдан авагчийн хооронд байгуулсан гэрээний үнээр биш, олон улсын зах зээлийн үнээр бүс нутгийн биржийн үнийн түвшинг харгалзан Аж ахуйн нэгжийн орлогын албан татвар болоод ашигт малтмалын нөөцийн төлбөрийг авч байх нь зүйтэй гэдэг шийдвэр гаргасан. Үүнтэй холбоотойгоор аж ахуйн нэгж байгууллагын орлогын албан татвар нэмэгдэж эхэлж байгаа.

Тухайлбал Өмнөговь аймгаас цаашаа БНХАУ руу экспортолж байсан нүүрсийг 15 орчим доллараар тооцож гэрээ хийж, энэ 15 доллараар нь татварын алба, татвар төлбөрөө суутгаж авдаг байсан байна лээ. Бид бүс нутгийн үнэ, дэлхийн зах зээлийн үнийг харгалзан татварыг авах нь зүйтэй гэдэг шийдвэрийг Засгийн газар гаргасан учраас энэ дээр өөрчлөлт оруулсан, одоо бол 30 орчим америк доллараар тооцож, 30.4 америк доллараар тооцож ашигт малтмалын нөөц ашигласны төлбөр болоод бусад татварыг авч байгаа. Гэх мэтчилэн иймэрхүү багц  хуулийн шинэчлэлт, ашигт малтмалын тухай хуулйн өөрчлөлтөөс 68.4 тэрбум төгрөгийг орж ирнэ гэж тооцож байгаа юм. Ингээд нийлбэр дүнгээрээ 235.2 тэрбум төгрөгөөр буюу төлөвлөснөөс 17 хувиар орлогыг нэмэгдүүлэхээр тооцлоо.

Өөрөөр хэлбэл нэмэгдэж байгаа нийт орлогын 65 орчим хувийг зэсийн үнийн өсөлт болон Эрдэнэт үйлдвэрийн ногдол ашгаар төвлөрөх орлого, 30 орчим хувийг татварын багц хуулийн шинэчлэл, Ашигт малтмалын тухай хуулийн өөрчлөлтөөс хамааралтай орлого гэж тооцож байгаа юм. Үүнтэй холбоотойгоор ер нь Монголоос гадагшаа экспортолж байгаа алт, зэс, цайрт минерал, нүүрс зэрэг ийм түүхий эдийн татвар ногдуулах орлогыг нэмэгдүүлж тооцож байгаа гэдгийг хэлье.

Цалин хөлстэй холбоотой асуудал байгаа, Дэмбэрэл сайд байхгүй байна, Нийгмийн хамгаалал, хөдөлмөрийн дэд сайд Чинзоригоор ахлуулсан томоохон салбар хоорондын ажлын хэсэг гаргаад ажиллаж байгаа, Сангийн яам, Нийгмийн хамгаалал, хөдөлмөрийн яам, Боловсролын яам, Эрүүл мэндийн яамнаас оролцсон төрийн албан хаагчдын цалин хөлсний шинэчлэлийг хийх санал боловсрулах ийм ажлын хэсэг ажиллаж байна. Ажлын хэсэг ойрын үед гаргасан санал, дүгнэлтээ танилцуулах байхаа гэж бид тооцож байгаа. 

Ер нь манай Засгийн газрын байр суурь бол цалин хөлсийг нэмэгдүүлэхийн төлөө байгаа. Ажлын хэсэг нарийвчилсан тооцоо гаргаж ирэх байх, Сангийн яаман дээр одоогийн байдлаар бүдүүвч тооцоо байна, энэ бүдүүвч тооцоогоор авч үзэхэд төрийн албан хаагчдын дундаж цалин хөлсийг 2008 он гэхэд дунджаар 250 мянган төгрөгт хүргэнэ гэсэн ийм бүдүүвч тооцоог зөвхөн Сангийн яаман дээр хийгээд явж байна. Гэхдээ энэ Үндэсний эв нэгдлийн Засгийн газар ажиллаж эхэлсэн хугацаанд цалин хөлс ихээхэн хэмжээгээр нэмэгдсэн гэдгийг бид хүлээн зөвшөөрөх хэрэгтэй. Анх энэ Засгийн газар байгуулагдаж байхад 78 мянган төгрөгтэй тэнцүү байсан. тэрнээс хойш 1 жилийн хугацаанд 80 гаруй хувиар нэмэгдэж өөрчлөгдөөд байгаа. Тэгэхээр ийм богино хугацаанд 80 орчим хувиар цалин хөлсний өсөлт гарч байсан тохиолдол урьд нь байхгүй байсан байхаа гэж би үздэг.

Д.Лүндээжанцан: - Ганхуяг гишүүн тодруулъя.

Д.Ганхуяг: - Сангийн сайдын асуултанд хариулж байгаа байдлыг сонслоо. Сангийн яам их л точный байх хэрэгтэй. Татварын шинэчлэл хийгдсэний дараа 180 тэрбум төгрөгөөр төрийн төсвийн орлого буурна гэдэг дээр энэ зэсийн үнийн өсөлт байна шүү дээ, энийг оруулж тооцоогүй тоо байсан юм, та дараа нь баримт үзээрэй. Тэрийг та 180 тэрбум төгрөг гэж байсан бол өнөөдөр зөвхөн 44.1 тэрбум төгрөгөөр буурахаар тооцоо байна, өөрөөр хэлбэл энэний хооронд тооцоо бодъё гэж хүсэх юм бол 4 дахины зөрүү байна гэж, тийм учраас хойшид анхаарах шаардлагатай байна.

Хоёрт нь бид бас санал болгож байсан, бид бүгдээрээ, тэр үед та /1 минутын хугацаа дуусч микрофон тасрав/.

Цайрт минерал, Бороо гоулдын асуудлыг яриагүй, тэнд асар их хэмжээний татвар төлөх орлого байна. /микрофонгүй ярив/.

Д.Лүндээжанцан: - Баяртсайхан сайд хариулъя.

Н.Баяртсайхан: - Ер нь анхаарах хэрэгтэй гэж Эдийн засгийн байнгын хорооны дарга Ганхуягийн ярьж багаа бол зүйтэй л дээ, гэхдээ энэ татварын орлогыг тооцохдоо бид олон улсын байгууллагуудын зөвлөмжийг харгалзаж үздэг. Нэгдүгээрт Олон улсын валютын сан, Дэлхийн банк, бид нартай хамтарч ажилладаг, зөвлөмж өгдөг байгууллагууд байна. Түүнээс гадна олон улсын бие даасан санхүүгийн байгууллагууд байдаг, бид бол жишээлбэл Gipe Morgan, Goldmen Saks, Marilan гэх мэтчилэн санхүүгийн байгууллагуудын үнийн прогнозыг авч үздэг. Эдгээрийг үндэслэн бид нэг тонн зэсийн үнэ дунджаар 6 мянга орчим америк долларт байхад бололцоотой юм гэж үзсэн. Гэтэл сүүлийн үеийн байдлаар зэсийн үнэ нэлээд өслөө. Гэхдээ өсч буурч байна. Тухайлбал би өчигдөр илтгэлдээ хэлсэн, 25 хоногийн дотор 960 доллараар дээшээ, доошоо болж өсөх иймэрхүү байдалтай байгаа юм. Тэгээд одоо энэ жилийн тухайд 6600 орчим америк доллараар байх бололцоотой гэж үзсэн.

Бороо гоулд, Цайрт минералтай хэрхэн яаж ажиллаж байна вэ гэдэг асуудал байгаа. Би Сангийн сайд болоод Бороо гоулд компанид санал тавьсан. Одоо үйлчилж байгаа тогтвортой байдлын гэрээндээ өөрчлөлт оруулъя, энэ байгуулагдсан гэрээ бол Монгол улсын үндэсний эрх ашигт нийцсэн, бидэнд ашигтай гэрээ гэж бид нар өөрсдөө үзэхгүй байна. Тийм учраас энэ гэрээнд өөрчлөлт оруулъя гэдэг санал тавиад хэлэлцээрийн ажлыг эхлүүлсэн. Ингээд Бороо гоулд компани ерөнхийдөө одоо үйлчилж байгаа тогтвортой байдлын гэрээнд өөрчлөлт оруулъя, Монгол улсад татвараа төлж эхэлье, Монгол улсын аж ахуйн нэгж байгууллагын адил үйл ажиллагаагаа явуулж татвараа төлье гэдэг энэ зарчим дээр Сангийн яамны ажлын хэсэг, Бороо гоулдын ажлын хэсэг ерөнхийдөө тохирсон. Бид нэлээд урт удаан хугацаанд ажилласан. Ажлын хэсгийг Сангийн яамны Орлогын хэлтсийн дарга Ганбат гэдэг залуу ахалж ажилласан, одоо энд сууж байна.

Ингээд Бороо гоулд дээр тогтвортой байдлын гэрээнд өөрчлөлт оруулах асуудлыг бид ерөнхийдөө зарчмын хувьд тохироод байж байтал Бороо гоулд компаниас сөргүүлж нэг санал тавьсан. Тэр нь юу вэ гэвэл Бороогийн орд газраас 30 километрийн зайтай Гачууртын орд газрыг Сенчири гоулд компани ашиглаж эхэлнэ, Бороо гоулдын цаана байгаа Канадын компани, энэ Гачууртын орд газрын хүдрийн баяжмалыг Бороогийн орд газар руу 30 километрийн газар зөөж аваачиж Бороогийн үйлдвэр дээр бид нар боловсруулалт хийж алтыг нь ялгаж авна. Тийм учраас Бороогийн орд газрын тогтвортой байдлын гэрээгээр Гачууртын орд газрын түүхий эд алтыг ашиглах тэр эрхийг  Монгол Улсын Засгийн газар зөвшөөрөх ёстой гэсэн ийм сөрөг саналыг тавьсан. Өөрөөр хэлбэл тогтвортой байдлын гэрээнд өөрчлөлт оруулъя, тэрийг чинь бид зөвшөөрч байна гэж хэлээд, гэхдээ энэ тогтвортой байдлын гэрээгээр Гачууртын орд газрын алтыг бид олборлож зөөж ашиглана гэж. Тэгэхээр энэ байр суурийг бид зөвшөөрөөгүй. 

Бороогийн орд бол Бороогийн орд, Гачууртын орд бол Гачууртын орд. Тийм учраас хэрвээ Гачууртын ордыг ашиглах гэж байгаа бол Бороогийн орд газар дээр байгуулсан тогтвортой байдлын гэрээнд өөрчлөлт оруулна, Гачууртын орд газар дээр цоо шинэ хөрөнгө оруулалтын гэрээ байгуулна гэж. Бид ийм санал тавьсан, бидний саналыг сонсоод нэлээд удаан хугацаагаар эргэж хариу өгөхгүйгээр алга болсон. Тийм учраас 2007 оны 5 дугаар сард Бороо гоулд компанид би эцсийн сануулга өгсөн. Сангийн сайдын хувьд та бүгдтэй байгуулсан тогтвортой байдлын гэрээг бид хүчингүй болголоо шүү, ингээд та нар гэрээгүйгээр үйл ажиллагаа явуулах болно гэж, энэ сануулгыг авсны дараагаар харин хөдөлж эхэлсэн. Дахиад хамтарч ажиллая, гэрээ хэлэлцээр хийе гэсэн зүйлийг ярьсан. Ингээд одоогийн байдлаар бас ажлын хэсэг ажиллаж байна, энэ бас төвөгтэй асуудал учраас богино хугацаанд шийдэхэд хэцүү байна. 

Бороогийн орд газар дээр байгуулагдсан тогтвортой байдлын гэрээнд өөрчлөлт оруулах, Гачууртын орд газар дээр цоо шинэ хөрөнгө оруулалтын гэрээ байгуулах ийм чиглэлээр одоо ажиллаж байна. Миний санаа бол энэ асуудлыг аль болох богино хугацаанд болдогсон бол энэ 7 дугаар сард багтаагаад нэг тийшээ болгоод шийдвэрлэе гэсэн бодолтой байгаа юм. Хэрвээ харилцан тохиролцоонд хүрэхгүй бол одоо энэ гэрээг хүчингүй болгох тэр зүгт асуудал явах байхаа гэж бодож байна.

Цайрт минералын тухайд энэ бас их төвөгтэй байдал үүссэн, би Үйлдвэр худалдааны сайдын үүрэг гүйцэтгэгчээр 2 сар гаруй ажиллах хугацаанд янз бүрийн байгууллагууд, тэр дундаа иргэний хөдөлгөөнүүдээс маш их хэмжээний шахалт дарамт над дээр ирлээ. Энэ хэлэлцээрийг бас хүчингүй болгооч, Монголд ашиггүй болсон байна, тэгээд Монгол Улсын Засгийн газарт өгсөн зээлээр байгуулсан үйлдвэр байна гэх мэтчилэн. Ийм учраас би Үйлдвэр худаладаны сайдын зөвлөлийн хурлаар энэ асуудлыг би хэлэлцүүлсэн. Хурлаас ямар шийдвэр гарсан бэ гэвэл төрийн захиргааны байгууллагын төлөөлөгчид оролцсон ажлын хэсгийг явуулж Цайрт минерал үйлдвэр дээр газар дээр нь очиж танилцъя гэж, ингээд Гаалийн ерөнхий газар, Татварын ерөнхий газар, Сангийн яам, Үйлдвэр худалдааны яам, Улсын мэргэжлийн хяналтын газар гэсэн эдгээр байгууллагуудын төлөөлөл оролцсон ажлын хэсгийг миний бие томилж ажиллууллаа, 3 дугаар сард.

Ажлын хэсэг хүрч ирээд дүгнэлтээ танилцуулсан, дахин Үйлдвэр худалдааны яамны сайдын зөвлөл дээр хэлэлцсэн байна лээ. Даваадорж сайд ахалж хэлэлцүүлсэн. Ингээд энэ бүгдийг үндэслээд бид Цайрт минерал компанид бас санал тавьсан байгаа. Тогтвортой байдлын гэрээндээ өөрчлөлт оруулъя, Сангийн яаман дээр хүрэлцэн ирж гэрээ хэлэлцээрийн ажлыг эхлүүлье гэж, хугацаа зааж өгсөн, 6 дугаар сарын 14-ний өдөр гэж, яг 6 дугаар сарын 14-ний өдрөө ирсэн байна лээ, анхны санал солилцох уулзалт болсон, ер нь гэрээндээ өөрчлөлт оруулахгүй бол цаашид энэ Цайрт минерал компани үйл ажиллагаагаа тогтвортой явуулахад ихээхэн төвөгтэй нөхцөл байдал үүсээд байна шүү гэдгийг анхааруулаад явсан, тэгээд одоо 2 талаас ажлын хэсэг гараад урьд нь байгуулсан гэрээндээ өөрчлөлт оруулах асуудлыг судалж үзээд ингээд явж байна.

Д.Лүндээжанцан: - Бакей гишүүн асуултаа асууя.

Д.Ганхуяг: - 2007 онд 200 сая төгрөг олох боломж байна уу? Төсвийн орлого 94 тэрбум төгрөгөөр давсан байгаа шүү дээ, төсвийн орлого, тэрийг тодруулъя. /микрофонгүй ярив/

Н.Баяртсайхан: - Би юутай ч болов Чинзориг сайдын ахалсан ажлын хэсгийн дүгнэлтийг хүлээх нь зүйтэй байхаа гэж үзэж байгаа, тэгэхээр тэр ажлын хэсэг дээр асуудлыг судалж үзээд дүгнэлтээ оруулж ир, түүнээс гадна Монгол улсын нийгэм, эдийн засгийн үндсэн чиглэлийг хэлэлцэж байх үед Батбаяр гишүүний саналаар нэг заалт Үндсэн чиглэлд орчихсон юм, тэр нь юу вэ гэвэл ерөөсөө цалингийнхаа сүлжээг үндсээр нь өөрчилье, цалинг үндсээр нь өөрчилж, төсвийн захирагч нарт урсгал зардлынхаа хэмжээнд тохируулан цалин хөлсийг ялгавартай тогтоох тэр эрхийг нь нээж өгөх нь зүйтэй гэсэн бас нэг ийм санал орсон байгаа. Энэ бүгдийг ажлын хэсэг дээр авч үзээд тэгээд дүгнэлтээ оруулж ирэх ёстой.

Д.Лүндээжанцан: - Бакей гишүүн асуултаа асууя.

А.Бакей: - Баярлалаа. Нэгдүгээрт Монгол улсын төсвийн орлого, зарлагыг батлагдсан хэмжээгээр 230-аад тэрбум төгрөгөөр нэмэгдүүлэхээр төлөвлөсөн байна, энэ 230 тэрбум төгрөгийн дийлэнх нь урсгал зардалд, багахан хэсэг нь хөрөнгө оруулалтанд төлөвлөгдсөн байна гэж би ойлголоо, тэгэхээр урсгал зардлыг ийм их хэмжээгээр нэмэгдүүлж байгаа чинь макро эдийн засгийн тэнцвэрт харьцаанд сөргөөр нөлөөлөхгүй юу, жишээлбэл төсвийн зардлын дотоодын нийт бүтээгдэхүүнд эзлэх хувь миний санаж байгаагаар 33 хувиас хэтрэхгүй гэж төлөвлөсөн шиг санагдаж байна, энэ байдалд яаж нөлөөлөх вэ?

Хоёрдугаарт шинээр гэр бүл бологсдод олгох 500 мянган төгрөгийг 2006 онд шинээр 14 мянган гэр бүл шинээр гэр бүл болно гэж төлөвлөсөн, гэтэл энэ тоо бол 2006 онд бараг 50-иад мянга болсон. 2007 онд 13.7 мянган гэр бүл болно гэж төлөвлөсөн, гэтэл төсвийн тодотголоор 21.5 болно гэж нэмсэн байна. Тэгэхээр энэ шинээр гэр бүл болох энэ тоо чинь хэр бодитой юм бэ, энэ хийсвэр тоо яваад энэний хойноос баахан мөнгө үргүй зарцуулах гэж байгаа юм биш үү?

Гуравдугаарт улсын хэмжээнд Монгол улсыг хөгжүүлэх сангаас 22 тэрбум төгрөгөөр хөрөнгө оруулалт хийхээр төлөвлөсөн байна, үүнээс агаарын бохирдолд ердөө 3 тэрбум төгрөг төлөвлөгджээ. Одоо агаарын бохирдлын талаар бие даасан тогтоол гарах гэж байгаа, ирэх намар 11 сар гэхэд Улаанбаатар хотын иргэд та биднээс хотын агаарын бохирдлыг хэр хэмжээгээр бууруулсан бэ гэдгийг заавал асууна. Тэр үед энэ 3 тэрбум төгрөгөөр ямарч асуудал шийдвэрлэж чадахгүй шүү дээ. Ядаж энийг 50 тэрбум байг гэхэд 10 тэрбум төгрөгийн хэмжээнд хүргэж болохгүй байсан уу? 

Энэ тогтоол тэртэй тэргүй батлагдах учраас энийг зэрэгцүүлээд нэмж тусгах асуудал байх шиг байгаа юм. Дээр нь хөдөө аж ахуйн салбарт бага оврын трактор малчид, тариаланчдад ашиг тусаа өгч байгаа чухал зүйл байна. Энэнд л 1 тэрбум төгрөг төлөвлөсөн байна, энийгээ нэмэгдүүлэх бололцоо байхгүй юу гэж.

Дээр нь Цагааннуурын чөлөөт бүс гэж байгаа, зөвхөн Цагааннуур ч биш, бусад чөлөөт бүсүүд чинь Чөлөөт бүсийн хууль нь гарсан, тэгээд захирагчийн алба нь томилогдсон, тэгээд ерөөсөө урагшаа ахиж байгаа юм байхгүй байна. Тэгэхээр Монгол улсын нийгэм, эдийн засгийг 2007 онд хөгжүүлэх үндсэн чиглэлд Цагааннуурын чөлөөт бүсийг хэсэгчилсэн байдлаар үйл ажиллагааг нь эхлүүлэх тухай тодорхой заалт орсон байгаа, тийм учраас Цагааннуурын чөлөөт бүсийг эхлүүлэхтэй холбоотой хөрөнгө оруулалтын талаар орон нутгаас, миний зүгээс ч гэсэн удаа дараа тодорхой санал тавьсан. Энэ асуудал бол уг нь төсвийн тодотголоор орж ирэх болов уу гэж найдаж байсан гэсэн орж ирсэнгүй. Энэ дээр та бүхэн бас бодох арга байна уу?

Дээр нь хилийн цэрэгтэй холбоотой асуудлууд байна, энийг бид нар үйл ажиллагаатай нь танилцсан л даа, очиж, Улсын Их Хурлын гишүүд. Тулгамдсан асуудлууд маш их юм байдаг юм байна, ялангуяа малын хулгайтай холбоотой, тэгэхээр энэ хилийн цэргийг бэхжүүлэхтэй холбоотой асуудлаар тодорхой ямар хөрөнгө оруулалт хийгдэх юм бэ, энэ талаар нэмэлт тайлбар хийвэл их сайн байна?

Д.Лүндээжанцан: - Баяртсайхан сайд хариулъя.

Н.Баяртсайхан: - Бид 230 орчим тэрбум төгрөгөөр үнэхээр төсвийн тодотгол хийж байгаа. Ийм хэмжээний шинэ эх үүсвэр нэмэгдэж орж ирлээ. Тэгэхээр энэндээ багтаагаад өнөөдөр яг нийгэмд тулгамдаад байгаа зардлыг санхүүжүүлэх ийм төсвийн тодотголыг хийх нь зүйтэй гэж Засгийн газар дээр ярилцаад орж ирсэн. Бакей гишүүний ярьж байгаа зүйлтэй би ерөнхийдөө санал нэгдэж байна, яагаад гэвэл орлого нэмэгдэж байгаатай холбогдуулаад макро эдийн засгийн ерөнхий үзүүлэлтүүдэд өөрчлөлт орж байгаа. Тухайлбал 2007 оны төсвийг Их Хурал хэлэлцэж батлахад төсвийн орлогыг дотоодын нийт бүтээгдэхүүний 37.8 хувьтай тэнцэнэ гэж бид тооцсон. 

Төсвийн тодотгол хийсний дараагаар 43.7 хувьтай тэнцэх юм, өөрөөр хэлбэл нэлээд хэдэн пунктээр нэмэгдэж байна гэсэн үг. Төсвийн зарлагын тухайд ч гэсэн байдал ийм байгаа, нэлээд өсч байгаа. 41.5 хувиар тооцсон бол одоо 48.2 хувьтай болоод тэнцэж байна. Энэ бол юуг харуулж байна вэ гэвэл ерөнхийдөө манай эдийн засагт төрийн оролцооны хувь хэмжээ нэлээд өндөр байна гэдгийг харуулж байгаа юм. Энэ үүднээс бид нар томоохон дүгнэлт хийж эдийн засгийн өөрчлөлтөө цаашид үргэлжлүүлэх, гүнзгийрүүлэх, төрийн зохицуулалтын механизмаа боловсронгуй болгох, ер нь эдийн засгийн амьдралд төрөөс оролцох оролцоог багасгах чиглэлээр томоохон арга хэмжээ авах шаардлагатай болжээ гэдгийг ерөнхийдөө харуулж байгаа ийм зүйл гэсэн ойлголттой байна.

Бас нэг хэлэх зүйл бол манай бодит эдийн засаг буюу дотоодын нийт  бүтээгдэхүүний хэмжээ бол 3.3 триллион төгрөг байж байгаа. Байдлыг аваад үзэх юм бол далд эдийн засгийн эзлэх хувь хэмжээ нэлээд өндөр байна. Олон улсын шинжээчид 30-40 хувь гэж ярьдаг, үндэсний статистикийн газар буюу манай албан ёсны төрийн байгууллагууд 15-20 хувь гэж ярьдаг иймэрхүү байдалтай байгаа. Ийм учраас бид цаашид татварын шинэчлэлээ улам гүнзгийрүүлж сүүдрийн эдийн засгийг далд эдийн засгийг ил гаргах, албан ёсны эдийн засаг болгох, энэ хэмжээгээрээ дотоодын нийт бүтээгдэхүүнийхээ хэмжээг өсгөх ийм зайлшгүй шаардлага байгаа юм.

Дотоодын нийт бүтээгдэхүүн гэдэг энэ үзүүлэлт буруу гарах юм бол үүнийг дагаад эдийн засгийн бүх сигнал дагаж буруу болдог ийм аюултай зүйл бол бас байгаа, энийг бид анхаарч ажиллаж байна. Шинэ гэр бүлтэй холбоотой тоог Чинзориг сайд тайлбарлаад хариулъя.

Д.Лүндээжанцан: - Нийгмийн хамгаалал, хөдөлмөрийн яамны дэд сайд Чинзориг хариулъя.

С.Чинзориг: - Тэгэхээр өнгөрсөн 2006 онд залуу гэр бүлд олгосон хөрөнгийн хэмжээ дутсантай холбогдуулаад одоо 26 орчим мянган залуу гэр бүлд шинээр 500 мянган төгрөгийг нэмж төсвийн тодотголд тусгаж 2006 онд гэрэлж баталгаагаа аваад баримтаа бүрдүүлээд мөнгөө авч чадаагүй байгаа энэ залуучуудад олгох шаардлагатай байгаа юм. Энэ тоог бид яг Иргэний бүртгэл мэдээллийн төвөөс авсан жилийн эцсийн тайлангийн тоогоор бид тооцоо хийсэн. 2007 оныхыг үндсэндээ бид 6 сарын 1-ний байдлаар 8.2 мянган залуу хосод 500 мянган төгрөгийн тусламж олгосон байгаа, тэгэхээр үндсэндээ сүүлийн хагас жилд тодорхой хэмжээгээр нэмэгдэх нь гэсэн урьд жилүүдийн прогнозоос энэ 2007 онд олгох мөнгийг нэмэгдүүлье гэсэн тооцоо хийж байгаа. Бид үндсэндээ дандаа Иргэний бүртгэл мэдээллийн төвөөс өгч байгаа тайлан, энэ тооцоогоор залуу гэр бүлийн тооцоого хийж яваа.

Д.Лүндээжанцан: - Бакей гишүүн тодруулъя.

А.Бакей: - Бусад асуудлууд одоохондоо хариулагдаагүй, шинээр гэр бүл бологсдын тоо зарим жилд нь 50 мянга болчихдог, зарим жилд нь, олон жилийн дунджаар 14 мянга байдаг, зарим жилд нь 20 мянга болчихдог, ингээд ийм их хэмжээгээр хэлбэлзэж байгаагийн шалтгаан нь юу вэ, энийг та нар бас бодитой, статистик мэдээгээр, бодит амьдралаар, бараг нэрээр нь гаргаж байгаад тэгж тооцож болдоггүй юмуу? Энийг чинь зүгээр ер нь одоо эхний 6 сарын байдлаар 8 мянга болсон юм чинь одоо дахиад үлдсэн хугацаанд тийм хэмжээний гэсэн баримжаагаар төлөвлөж болохгүй шүү дээ. 2.5-хан сая хүний мэдээллийн асуудлыг бодит статистик дээр тулгуурлаж, бодит байдлаар тооцож болдоггүй юмуу? Эндээс үндэслээд нөгөө сайд хүртэл огцорч байсан шүү дээ. Тэгээд энийгээ одоо хүртэл бодитой тооцож чадаагүй шүү дээ.

С.Чинзориг: - Тэгэхээр 2 хүчин зүйл нөлөөлж байх шиг байгаа юм. Нэгдүгээрт 2004 оны сонгуульд намын оролцсон мөрийн хөтөлбөрт залуу гэр бүлүүдэд мөнгөн тусламж олгоно гэсэн ийм амлалт орсон учраас тодорхой хэмжээгээр гэр бүл болсон залуучуудад албан ёсоор эрх бүхий байгууллагад бүртгүүлж гэрлэлтийн баталгааг авахгүй байх, хүлээгдэж байсан ийм зүйлүүд байсан шиг байгаа юм, нэгдүгээрт. 

Хоёрдугаарт залуу гэр бүлийг төрөөс дэмжиж байгаатай холбогдуулаад залуучуудын гэр бүл болох хандлага бас нэмэгдэж байгаатай холбоотой гэж бид үзэж байгаа. Ийм 2 үндэслэлээр тоо нэмэгдэж байна гэсэн тооцоо байгаа юм.

А.Бакей: - Нарийн тоо байхгүй юм байна, тийм үү?

С.Чинзориг: - Нарийн тоо байхгүй гэж юу гэсэн үг вэ, энэ чинь бид 2006 онд 24 мянган хүнд өгсөн, одоо 25 мянга орчим залуучуудын мөнгийг нэмж өгөх гэж байна, энэ яг жилийн эцсийн иргэний бүртгэл мэдээллийн төвийн гаргасан тайлангаар нэмэгдэж гарч байгаа тоо шүү дээ.

Нэгдүгээрт түрүүний миний хэлсэн үндэслэл дээр нэмээд хэлэхэд бас манай залуучуудын иргэний үүргээ биелүүлдэггүйтэй холбоотой, гэрлэсэн бол төрийн эрх бүхий байгууллагад албан ёсоор бүртгүүлдэггүйтэй холбоотой байсан ч гэсэн бас бүртгэлийн тогтолцоо руу шинээр нэмэгдэж орж ирж байгаатай холбоотой тийм үндэслэл байгаа юм.

Д.Лүндээжанцан: - Баяртсайхан сайд нэмж хариулъя.

Н.Баяртсайхан: - Агаарын бохирдолттой холбоотой асуулт асуулаа, 3 тэрбум төгрөг бага байна гэж чамлаж байна, тэгэхээр бид энэ агаарын бохирдлыг багасгана гэдэг бол энэ бол иж бүрэн арга хэмжээ. Ард иргэдийг гэрэлтэй, цахилгаантай болгох, зам харилцаатай болгох зэрэг эдгээр арга хэмжээнүүд бас л цаад утгаараа агаарын бохирдлыг багасгахад чиглэсэн ийм зүйлс гэж нэгдүгээрт ойлгож байна, хоёрдугаарт энэ агаарын бохирдлыг багасгах ажил, арга хэмжээг зөвхөн улсын төсвийн хөрөнгө мөнгөөр шийдвэрлэнэ гэх юм бол нэлээд өрөөсгөл хандлага гэж ойлгож байгаа. Тийм учраас гадаад улс орнууд энэ чиглэлээр буцалтгүй тусламж, дэмжлэг авна гэсэн байр суурьтай байна.

Би дөнгөж өчигдөр Японы Жипк гэж Японы олон улсын хамтын ажиллагааны банкны дэд ерөнхийлөгчтэй уулзлаа. Тэр ерөнхийлөгч юу ярьж байна гэвэл агаарын бохирдлыг багасгах төсөл, хөтөлбөр, арга хэмжээ, төсөл хөтөлбөр байх юм бол тэрэнд чинь бид нар зээл өгье, тэр төсөл хөтөлбөр чинь хаана байна вэ гэж асууж байна лээ. Бид өнөөдөр Улсын Их Хурал дээр яригдаж байгаа Улсын Их Хурлын нэг тогтоол байгаа, тэрний дагуу гоё сайхан төслүүд гарах байхаа гэсэн ийм зүйлийг л яриад байна.

Бид агаарын бохирдлын тухай маш их ярьж байгаа, тэгсэн мөртлөө өнөөдөр яг Сангийн яаман дээр ийм төслийг хэрэгжүүлэх гэсэн юм, энэ төслийг хэрэгжүүлэхэд ийм хэмжээний хөрөнгө байна гэсэн тооцоо Сангийн яаман дээр нэг ч орж ирээгүй байгаа, нэгдүгээрт.

Хоёрдугаарт Японы Засгийн газраас бид жижиг, дунд үйлдвэрлэлийг хөгжүүлэх, байгаль орчныг хамгаалах чиглэлээр 30 сая америк долларын зээл авсан.  Тэрний 25 сая америк доллар нь жижиг, дунд үйлдвэрлэлийг дэмжих зориулалтаар зарцуулагдах ёстой. 5 сая америк доллар нь байгаль орчныг хамгаалах зориулалтаар зарцуулагдах ёстой юм. Тэр 5 сая долларын хөрөнгө бол өнөөдрийг хүртэл ашиглагдаагүй, бүтэн нэг жил хэвтлээ, энэ 5 сая долларыг чинь аваад байгаль орчныг ингэж хамгаалъя, ингэж агаарын бохирдлыг чинь бууруулъя гээд орж ирж байгаа тийм хувь хүмүүс, аж ахуйн нэгж байгууллага өнөөдөр байхгүй л байгаа юм. Тийм учраас бид яах гэж энэ 3 тэрбум төгрөгийг тавьсан юм бэ гэхээр агаарын бохирдлын талаар бид нар асар их ярьж байна, бодитой хийж байгаа зүйл бага байна. Бодитой хийсэн төсөл хөтөлбөр алга байна, тэгээд тэр үүднээсээ бид нар энэ агаарын бохирдолттой тэмцэх ажлыг эхлүүлье, бололцоотой бол томоохон төсөл хөтөлбөрийг хийж гаргахад, тэгээд гадна дотны байгууллагуудын анхаарлыг хандуулахад энэ хөрөнгийг ашиглая гэж эхний ээлжинд 3 тэрбум төгрөгийг тавьж оруулж ирж байгаа юм.

Бусад тэр бага оврын трактор дээр бид нар 1 тэрбум төгрөг тавьсан, энэ бол нийт хөрөнгө оруулалтын хэмжээ 22.1 тэрбум байгаа, тэрэн  дотроо салбар салбараар нь аваад үзэхэд хөдөө аж ахуйн салбарт 1 тэрбум орчим төгрөг ногдсон, энийг жижиг, бага оврын тракторыг худалдаж авах зориулалтаар ашиглая гэсэн ийм байр суурьтай байгаа.

Эдийн засгийн чөлөөт бүсүүдийн асуудлыг өнгөрсөн сард Үндэсний аюулгүй байдлын зөвлөл дээр ярьсан. Үндэсний аюулгүй байдлын зөвлөлийн гишүүд эдийн засгийн чөлөөт бүсийг барьж байгуулж байгаа одоогийн энэ практик, одоогийн ажил үйлсэд маш шүүмжлэлтэй хандсан. Олон жил ярьсан, ажил хийгдэхгүй байна гэж. Ингээд Үйлдвэр, худалдааны сайд, Сангийн сайд бид 2-т үүрэг өгсөн, Үндэсний аюулгүй байдлын зөвлөлөөс. Нэгдүгээрт чөлөөт бүсийг хөгжүүлэх ерөнхий концепцио гаргаж ир, хоёрдугаарт эдийн засгийн чөлөөт бүс тус бүрийг хэрхэн яаж хөгжүүлэх гэж байгаа юм бэ гэдэг тэр төсөл хөтөлбөрөө гаргаж ир, ингээгүй байгаа цагт ямар зориулалтаар яах гэж ашиглах гэж байгаа нь мэдэгдэхгүй хөрөнгө мөнгийг зарцуулахыг боль гэдэг үүргийг Үндэсний аюулгүй байдлын зөвлөлөөс өгсөн. Тийм учраас бид төсвийн тодотгол дээр эдийн засгийн чөлөөт бүстэй холбоотой мөнгийг тавихыг болъё, ойрын үед хурдан түргэн ажиллая, тэгээд бололцоотой бол 2008 оны төсөв дээр холбогдох зардал мөнгийг тавъя гэсэн ийм байр суурьтайгаар хандаж байгаа.

Хилийн цэрэгтэй холбоотой асуудал дээр би өөрийнхөө байр суурийг түрүүн илэрхийлсэн.

Д.Лүндээжанцан: - Ганди гишүүн, алга байна .Гансүх гишүүн асуултаа асууя.

Л.Гансүх: - Баярлалаа. 2, 3 юм байна, Сангийн сайдаа. Нэгдүгээрт юу вэ гэвэл энэ утааны бохирдол, утааны асуудал гэж яриад сая Бакей гишүүн ярьж байна шүү дээ, тэгээд энэнтэй холбогдуулаад энэ 3 тэрбум төгрөг тавьсан гэж та хэллээ, тавьчихсан байгаа. Ноднин нийслэлд 1 тэрбум төгрөг тавьсан, тэгээд тэр юм чинь одоо шийдэгдээгүй л байгаа байхгүй юу, тэрнээс чинь ашигласан юм нь тендер юмуу нэг юм зарлаад хагасы нь ч юмуу багаахан хэсгий ашигласан байгаа, байхгүй. Тийм учраас ер нь бид нар нэг юм хэлээд байгаа шүү дээ, утааны бохирдлыг арилгахад байшинжуулах, байшин барих асуудал гол байгаа, тэрний дэд бүтэц барих асуудал гол байгаа гэж яриад байгаа шүү дээ. Өнөөдөр 14 дүгээр хороолол гээд өчнөөн юм хэрэгтэй байна гээд баахан юм Барилга, хот байгуулалтын яам гаргасан юмнууды би хараад байгаа юм л даа. Тэгэхээр тэр энэ 3 тэрбум төгрөгийг чинь энэ инженерийн шугам сүлжээ, одоо бодитой төслүүд нь бүгд байна, мөнгөө хүлээгээд сууж байгаа юмнууд байна шүү дээ.

Тэгэхээр эхний ээлжинд одоо та хэлж байна, тэр Байгаль орчны яаман дээр 5 сая доллар байна гэж байна, тэр утаа нь Сангийн яаман дээр зориулсан, тэр 5 сая долларыг утааныхаа юмыг одоо төсөл гараад явж байх хооронд бид нар 2008 оны төсөв хийнэ шүү дээ, тэрэн дээрээ бэлэн болсон төсөл дээрээ хийнэ гэсэн үг. Тэгэхээр өнөөдөр яаралтай мөнгө шаардаж байгаа, энэ инженерийн шугам сүлжээ, барилгын ажил руугаа над 3 тэрбум төгрөгөө хийгээч гэж санал тавиамаар байна, энэ бүр илүү тийм. Байгаа юмандаа л хий л дээ. Тэгэхгүй бол одоо өнгөрсөн жилийн гэхэд 57 тэрбум төгрөг хэтэрсэн хэрнээ мөнгий нь ашиглаагүй зөндөө салбар байгаа байхгүй юу, ялангуяа Зам тээвэр, аялал жуулчлалын яамных. 40 тэрбум тавьсан хэрнээ, 3-хан тэрбум төгрөг ашигласан байгаа байхгүй юу. 37 тэрбум төгрөг ашиглаагүй байна, тэр мөнгийг яах гэж хэвтүүлж байгаа юм, энэ мэтчилэн ийм хэтрүүлснээс гадна байгаа мөнгөө ашиглахгүй байгаа ийм юмыг үнэхээр бас хариуцлага тооцмоор байгаа юм. Энэ дээр жаахан хатуухан хандах хэрэгтэй.

Худлаа ярьж баахан мөнгө төгрөг энээ тэрээ гэж зовлон гачаал ярьчихаад яг хэрэгцээт юманд нь мөнгө зарахгүй хадгалаад хэвтэж байдаг, ийм юмыг болимоор байгаа юм, нэгдүгээрт.

Хоёрдугаарт бид нар татварын иж бүрэн хуулиа шинэчлэхэд нэг л хууль дутуу байгаа шүү дээ, байгууллагаас нийгмийн даатгалын шимтгэлийг 10 хувь болгож гээд бид нар тохирсон шүү дээ, 10 хувь болгоё гээд, тэгээд бид нар аль ноднингийн намрын чуулган дээр оруулж ирээд хэлэлцье гэхээр та нар чинь олон улсын байгууллагаас мөнгө зараад аймаар юм хийж байгаа гээд энэ хаврын чуулганы эхэн дээр яриад ёстой өнөө маргааш оруулаад ирнэ гэсэн, одоо хаврын чуулган чинь хаах гэж байна, алга байна. Бид нарт бол хийсэн бэлэн юм байна, тийм учраас бид нар энийг  1 дэх өдөр өргөн баръя, бид бол тооцоог хангалттай хийсэн. Өшөө энийг хийхдээ нэг юмыг тооцсон байгаа, тэр юу тооцсон бэ гэхээр энэ төрийн албан хаагчдын цалингийн дунджийг 200-300 мянган төгрөг одоо энэ төсвийн тодотголоор болгоё, 200-300 мянган төгрөг.

Гэхдээ 2 өнцгөөр хийнэ шүү, нэгд нь юу вэ гэхээр мөнгө нэмж өгнө, нэг хэсэг нь бол нөгөө урсгал зардал, тогтмол зардал хоёрын харьцааг тэнцвэржүүлэх гэж байгаа, одоо чинь тогтмол зардал нь 60 хувь, урсгал зардал нь 40 хувь байна шүү дээ, тэгэхээр тэрийг дор хаяж 50 хувь болгох боломж бэлэн байна. Тэгэхээр энэ энийгээ тооцоод энэ төсвийн тодотголыг хэлэлцэж байх явцад цалинг 200-300 мянгын хооронд нэмэх боломжийг та нар оруулж ирэх хэрэгтэй байна. Одоо бүтэн хагас сайн, бүтэн сайн гээд дамжаад явна, тэгэхээр Засгийн газар энэ дээрээ анхаараарай.

Д.Лүндээжанцан: - Баяртсайхан сайд хариулъя.

Н.Баяртсайхан: - Баярлалаа, би Гансүх гишүүнтэй санал нийлж байна л даа, энэ агаарын бохирдолттой тэмцэнэ гэдэг бол зүгээр нэг утаа багасгаад байх тухай асуудал биш шүү дээ, энэ чинь бид гэр хорооллыг байшин барилгажуулах хэрэгтэй байна, замыг нь тавьж өгөх хэрэгтэй байна, цахилгаанжуулах хэрэгтэй байна, нүүрс бага түлэх, бусад эрчим хүчний эх үүсвэрийг ашиглах энэ боломж бололцоог бүрдүүлж өгөх ёстой, тэгэхээр энэ бүгдийг нь бид нар нэгтгэж байж агаарын бохирдолттой тэмцэх тухай ярих болохоос биш зүгээр агаарын бохирдлыг багасгахад та нар 3 тэрбум төгрөг тавьсан байна гэж ингэж ярьж болохгүй л дээ.

Тийм үүднээс бид нар эхний ээлжинд агаарын бохирдлыг багасгах томоохон төсөл хөтөлбөрийг гаргая, шаардлагатай бол энэ 3 тэрбумаасаа 1 тэрбумыг ч гэсэн өгөөд тэр хөтөлбөрөө гаргая, өнөөдөр тийм хөтөлбөр байхгүй, бүгд л агаарын бохирдол бууруулах тухай яриад байдаг, чухам ямар арга хэмжээ авч, ямар иж бүрэн цогц бодлого явуулах гэж байгаа юм, тэр нь харагдахгүй байгаад байгаа байхгүй юу. Тэгэхээр тэр Японы засгийн газрын 5 сая америк доллар ороод ирчихсэн, Сангийн яамны Төрийн сан дээр байж байгаа, тэрийг бид мэдээж май гээд хүнд өгч болохгүй, өөрсдөө аль нэгэн аж ахуйн нэгж, эсвэл хувь хүн санаачилга гаргаад наад 5 сая доллараа надад өгөөдөх, би энэ 5 сая доллараар чинь байгаль орчныг хамгаалах, агаарын бохирдлыг багасгах чиглэлээр ийм арга хэмжээ авч явуулъя гээд орж ирэх ёстой байгаа юм. Тэр бол өнөөдөр байхгүй байна.

Ерөнхийдөө инженерийн шугам сүлжээг барьж байгуулна гэж байгаатай би санал нэгдэж байна, инженерийн шугам сүлжээг барьж байгуулахад бид нар нийтдээ 4.2 тэрбум төгрөгийг тавьсан, энэ 3 тэрбумтай нийлүүлэх юм бол 7.2 тэрбум төгрөгийн шинэ эх үүсвэр гарч ирэх бололцоотой, энэ бол бас нэг шинэ хорооллын инженерийн барилга байгууламжийг барьж байгуулах их хэмжээний хөрөнгө гэж ингэж ойлгож болохоор байгаа юм.

Хөрөнгө мөнгө ашиглахгүй байгаатай хатуу хандъя гэдэг бол энэ бол маш зүйтэй байр суурь. Хөрөнгө мөнгө ашиглахгүй гэдэг чинь өөрөөр хэлбэл ажлаа хийгээгүй гэсэн үг шүү дээ. Гэтэл өнөөдрийн төсвийн гүйцэтгэлийн хэлэлцүүлгийг ажиглаж байхад ажлаа хийгээгүй дараад хэвтсэн нь бол сайн, ажил хийгээд ажил хийж байх явцдаа зайлшгүй ганц нэг зардал гаргасан бол муу, яагаад гэхээр зардал хэтрүүлсэн гэсэн иймэрхүү байдлаар хандах гээд байгаа явдал бол үнэхээр сэтгэлгээний хоцрогдол гэж хэлэхээс өөр ямарч аргагүй байгаа шүү.

Тэр татварын, нийгмийн даатгалын тогтолцоотой холбоотой асуудал үнэхээр том зүйл юм. Манай зарим хүмүүс механикаар хандах гээд байгаа, өнөөдөр 19 хувь байна, дэндүү өндөр байна, тэрийг шууд 10 болгоё гэж, гэтэл энэ нийгмийн даатгалын тогтолцоо гэдэг бол улс орны аж амьдралын маш том салбар юм, өөрөөр хэлбэл хэдэн хувь ч байж болно, хамгийн гол нь тэр нийгмийн даатгалын тогтолцоо өөрөө өөрийгөө тэжээгээд амьдраад явах ийм чадавхитай байх ёстой, гол зүйл бол. Бусад улс орнуудын нийгмийн даатгалын сангууд бол өөрөө өөрийгөө санхүүжүүлээд үлдэгдэл хөрөнгөө олон улсын бирж дээр гаргаж ашигтай бонд, хувьцаа худалдаж аваад өөрөө өөрийгөө санхүүжүүлээд, өөрийгөө удирдаад, ажиллаад амьдраад явдаг юм байна.

Өнөөдрийн манай нийгмийн даатгалын сангууд дотор тийм сан цөөхөн байна, бүгд улсын төсвөөс 100-150 тэрбум төгрөгийн татаас авч байж амьдарч байна. Эрүүл мэндийн даатгалын санд тэр тэтгэмжийн даатгалын сан бол харьцангуй гайгүй, тэдгээр бол үлдэгдэлтэй, тухайлбал эрүүл мэндийн даатгалын санд одоогийн байдлаар 21 тэрбум төгрөгийн үлдэгдэлтэй хадгалагдаад байж байгаа. Энэ сан бол өөрөө өөрийгөө аваад явж байгаа, бусад нь бол тийм биш, бүгд улсын төсвөөс жил болгон тодорхой хэмжээний татаас авч амьдардаг. Ийм нөхцөлд бид нар зүгээр нэг татварын хувь хэмжээг, нийгмийн даатгалын шимтгэлийн хувь хэмжээг механикаар бууруулах тухай ярих нь хангалтгүй гэж үзэж байгаа. 

Өөрөөр хэлбэл томоохон бүтцийн өөрчлөлт хийх, ингээд манай нийгмийн даатгалын тогтолцоо, нийгмийн даатгалын сангууд өөрөө өөрийгөө тэтгээд, аваад, амьдраад явах, магадгүй арилжааны журамд шилжүүлэх хэрэгтэй. Хувийн тэтгэврийн сан яагаад байгуулж болохгүй гэж, хувийн эрүүл мэндийн сан яагаад байгуулж болохгүй гэж, гэх мэтчилэн маш том бүтцийн өөрчлөлтийн шинжтэй асуудлууд байна. Тэгэхээр эдгээрийг хийж хэрэгжүүлэхэд монголчууд бид нар нэгдүгээрт туршлага дутаж байна, бас мэдлэг чадавхи ч дутах юм шиг байна, тийм учраас бид нар туслаачээ гэдэг саналыг бид Азийн хөгжлийн банкинд тавьсан, 500 мянган америк долларыг өгнө гэдгээ хэлсэн байгаа. Дэлхийн банкинд хандсан, Нидерландын Засгийн газарт хандсан, Нидерландын Засгийн газар бол бас 500 мянган америк доллар өгнө гэдгээ амалчихсан байгаа.

Зөвлөхүүд нь хүрч ирээд ажиллаад эхэлчихсэн байна, Нийгмийн хамгаалал, хөдөлмөрийн яаман дээр гол нь төвлөрч ажиллаж байгаа, энэ ажлын хэсгийн дүнг гаргаж нийгмийн даатгалынхаа тогтолцоог бүхэлд нь шинэчлэх, өөрчлөх ийм ажлыг хийх нь зүйтэй гэсэн байр суурьтай байгаа. Цалингийн тухайд манай Засгийн газар 2007 онд багтааж цалингийн дундаж хэмжээг 200 орчим мянган төгрөгт хүргэх бололцоотой гэж үзэж байгаа. Гэхдээ нарийвчилсан тооцоог Чинзориг сайдаар ахлуулсан ажлын хэсэг оруулж ирэх болно.

Д.Лүндээжанцан: - Гансүх гишүүн тодруулъя.

Л.Гансүх: - Тэгэхээр та бол надтай санал нэг байгаа юм, төсвөө гүйцээж хэрэглээгүй хүмүүст хариуцлага тооцох ёстой, хэтрүүлсэнд бас хариуцлага тооцох ёстой, энэ бол ойлгомжтой. 

Хоёрдугаарт тэр 10 хувь болгоно, нийгмийн даатгалын шимтгэлийг, бид харин яг тантай адилхан байсан юм, олон улсын байгууллагаас судалгаа шинжилгээний хэсэг ирж байгаа гэхээр нь бид хүлээгээд байгаа байхгүй юу, гэтэл энэ чинь бүтэн жил боллоо шүү дээ, та нар нэг юм ярьдаг байсан, энэ гэнэтийн ашгийн татвар гэхэд Засгийн газар болохгүй гэж хариу өгсөн, энэ татварын нөгөө хуулиудын НӨТ, бусад татварыг 10 хувь болгоно гэхэд 100 мянган тэрбум төгрөгөөр улс баларна гэж хариу өгсөн, одоо нийгмийн даатгалын шимтгэл ярихаар бас балрах юм яриад сууж байх юм, тийм юм байхгүй шүү. Бид нарт хугацаа алга байна. Та нар байгаа бэлэн юман дээр хугацаа алдана гэдэг бол ерөөсөө байж болохгүй. Тийм учраас ирэх долоо хоног энийг Байнгын хороон дээр хэлэлцэхэд тэр олон сүрхий мэддэг чаддаг гадаадын хүмүүсээ манай хүмүүстэй уулз. 

Д.Лүндээжанцан: - Санал маягийн юм байна даа.

Идэвхтэн гишүүн асуултаа асууя.

Д.Идэвхтэн: - Гишүүдийн энэ өдрийн амгаланг айлтгая. 3 асуулт байгаа юм, нэгдүгээрт энэ 2007 оны улсын төсвийн төлөвлөгөөнд орсон хөрөнгө оруулалтын зүйл дотроос эмнэлэг, сургууль, ясли, цэцэрлэг гээд улсын болон орон нутгийн төсвийн хөрөнгөөр засвар өргөтгөлий нь хийдэг объектүүдийн хуваарь хийгдсэн хөрөнгийг дотор нь зохицуулж гүйлгэж болох уу, үгүй юу, ийм боломжийг 2007 оны төсөвт тусгах ямар арга зам байна вэ? Тэгэхгүй бол хөрөнгө оруулалт, олон объектод жижиг сажиг юм байдаг, оны эхэнд өөрөөр хэлбэл энэ 2007 оны төсөв батлагдахаас өмнө засварын, өргөтгөлийн төсөв хараахан гараагүй байсан л даа. Багцаа ойролцоо тоогоор төсөв хийгдсэн юм, одоо оны дундуур болоод ирэхээр төсвүүд бүгд тодорхой болчихсон, тэгэхээр заримдаа нийт үнийн дүнд нь багтаагаад хөдлөх шаардлага гарч байна.

Эмнэлгийн засварын хөрөнгө дутаж байвал сургуулийнхаас, сургуулийнх илүүдэж байвал эмнэлэг рүү шилжүүлэх шаардлага гарч ирж байна, ингэж хийх боломж юу байна вэ, энэ боломжийг бий болгох орон нутагт хөрөнгө захиран зарцуулагчдад эрх өгөх талаар энэ төсвийн тодотголд нэмэлт өөрчлөлт, эрх олгох боломж байна уу, энэ талаар Сангийн сайд хариу өгөөч, нэгдүгээр асуулт.

Хоёрдугаарт манай нийгмийн, цалингийн дундаж түвшинг нэмэгдүүлэх зайлшгүй шаардлага байгаад байгаа юм, гаднаас орж ирж байгаа бараа, дотоод зах зээлийн барааны дундаж үнэ ер нь дэлхийн зах зээлийн дунджид хүрчихлээ шүү дээ, гэтэл цалин өчүүхэн, 150 орчим доллар ч юмуу, одоогоор 160 орчим мянган төгрөгийн дундаж цалин байна, тэрнээс бага авч байгаа, 100 орчим мянган төгрөг авч байгаа ч хүн байна, тэрнээс их 2, 300 мянган төгрөгийн цалин авч байгаа ч хүн байна. Тэгэхээр цалингийн дундаж түвшин ойрын үед 250 мянга, 300 мянган төгрөгт хүргэх зайлшгүй шаардлага байна л даа.

Тэгэхээр энэ төсвийн тодотголоор цалинг  20 орчим хувиар нэмэгдүүлэх боломжийг тооцож судалж үзсэн үү, түрүүн та судалгаа хийж үзэж байгаа, ер нь цалин нэмэгдүүлэхийн төлөө байна гээд ерөнхийдөө хариулна лээ, ер нь хэд хүргэе, хэзээнээс ямар ямар хуваариар хэд хүргэе гэж бодож, төлөвлөж байгаа юм, энэ удаагийн тодотголоор төрийн албан хаагчдын дундаж цалинг 200 орчим мянган төгрөгт хүргэх, өөрөөр хэлбэл 30 орчим хувиар нэмэгдүүлэх боломж байгааг тооцоо хийж үзсэн үү гэсэн хоёрдахь асуулт энэ байна.

Гуравдугаарт өнөөдрийг хүртэл бид нар дандаа хөрөнгө мөнгө дутагдаж явсан л даа, одоо харьцангуй гайгүй төсвийн орлого нэмэгдэж байна, давж биелж байна, тэгэхээр энэ байдал оны сүүлийн хагаст ч гэсэн гарч ирэх байх, тэгэхээр оны сүүлчээр дахин төсвийн тодотгол хийх боломж байна уу? Ялангуяа хөрөнгө оруулалтын хэсэгт, энэ удаа нийгмийн халамж, даатгал, тэр хүрээнд тодотгол хийгдэж байх шиг байна. Хөрөнгө оруулалтын тодотгол хийгдэх боломж байгаа юу, энэ талаар хариу тайлбар өгөөч гэж хүсч байна, анхаарал тавьсанд баярлалаа.

Д.Лүндээжанцан: - Баяртсайхан сайд хариулъя.

Н.Баяртсайхан: - Баярлалаа, тэгэхээр урьд жилүүдэд төсвийг Улсын Их Хурлаас батлахдаа бас хөрөнгө оруулалтын дүнг нийт дүнгээр нь баталж өгдөг, тэрэн дотор нь зохицуулаад Засгийн газар холбогдох зохицуулалт, өөрчлөлт хийдэг, нэг газар хэмнэгдсэн газрыг нөгөө газар хэтэрсэн газар нь аваачиж зохицуулдаг ийм боломж бололцоо байсан байна, энэ бол 2006 он хүртэл үргэлжилж, 2007 оны төсвийг Улсын Их Хурал батлахдаа Төсвийн байгууллагын удирдлага, санхүүжилтийн тухай хуулинд заасны дагуу төсөл хөтөлбөр нэг бүрээр нь баталчихсан учраас Засгийн газар Улсын Их хурлын бүрэн эрхэд халдаж одоо зохицуулалт, өөрчлөлт хийх ийм хууль эрх зүйн үндэс, бололцоо байхгүй болоод байгаа юм. Тийм учраас ёстой манай Лүндээ даргын хэлдгээр амьдрал баян юм, зохицуулалт, өөрчлөлт хийх зайлшгүй шаардлага гарч ирж байна, ингээд бид нар төсвийн тодотголыг оруулж ирэхдээ төсвийн тодотголын Төсвийн тухай хуульд өөрчлөлт оруулах тухай хуулийн төслийн 11 дүгээр зүйл болгож нэг заалтыг болгож оруулж ирсэн байгаа, Идэвхтэн даргаа. 

Энэ бол хөрөнгө оруулалтын төсөл, арга хэмжээ, барилга байгууламжийн ажлын гүйцэтгэлийн явц, ашиглалтад оруулах хугацаа, тэргүүлэх ач холбогдлыг харгалзан төсвийн ерөнхий захирагчдын саналыг үндэслэн тухайн жилд батлагдсан улсын төсвийн болон Монгол улсыг хөгжүүлэх сангийн хөрөнгийн дүнд багтаан зохицуулалт хийх эрхийг Засгийн газарт олгосугай гэсэн ийм заалт байгаа. Хэрэв ийм заалт батлагдах юм бол сая таны ярьсан тэр сургууль, цэцэрлэг, эмнэлгийн засварыг дотор нь гүйлгээ хийж, нааш нь цааш нь зохицуулах ийм бололцоо гарч ирэх ёстой гэж үзэж байгаа юм. Тэгэхээр энэ асуудлыг дэмжиж өгөхийг та бүхнээс хүсье. 

Бид цалинг нэмэгдүүлэхийн төлөө байгаа, бидэнд голдуу бүдүүвч тооцоонууд байна. Чинзориг сайдын ахалсан ажлын хэсгийн дүгнэлтийг бид хүлээж байгаа, яг одоо надад байгаа тооцоогоор бол 2007 онд багтааж төрийн албан хаагчдын дундаж цалинг 200 мянган төгрөгт хүргэх бололцоо бол бий. 2008 онд дунджаар 250 мянгад хүргэхийн төлөө бид хичээж ажиллаж байгаа. Хөрөнгө оруулалтын тухайд бол одоо хэрвээ хөрөнгө оруулалтын төсөл хөтөлбөрүүдийг улсын төсөвт оруулаад ирэх юм бол энийг хэрэгжүүлэх хугацаа алга гэж бид нэгдүгээрт тооцсон /10.45-11.45 цаг, Ч.Алтанцэцэг/.

УИХ-аар батлагдана, нэлээд хугацаа зарагдах байх. 7 дугаар сард батлагдчих болов уу гэж найдаж байна. Батлагдсан хөрөнгө оруулалтын арга хэмжээг хэрэгжүүлэх, тендер зарлах гээд энэ чинь дор хаяж 2-3 сарын хугацаа алддаг. Ингэсээр байж 10 сард гүйцэтгэгч шалгардаг, ажил хийх хугацаа байхгүй болчих ийм нөхцөл байдал байгаа учраас бид хөрөнгө оруулалтын асуудлыг улсын төсөвт харьцангуй бага тусгалаа. Нийтдээ 22.1 тэрбум төгрөгийн хөрөнгө оруулалтыг нэмж оруулж өгч байгаа.

Тэдгээрийг голдуу эмнэлэг сургууль, цэцэрлэг, боловсролын байгууллагуудын их засвар, жижиг, бага оврын трактор худалдаж авах, хилийн цэргийн байгууллагуудыг өөд нь татах, Улаанбаатар хотын агаарын бохирдолтой тэмцэх гэх мэтчилэн ийм арга хэмжээнд зарцуулах нь зүйтэй гэж үзсэн. Оны төгсгөл рүү шаардлагатай бол төсвийн тодотгол хийж болно гэж үзэж байгаа. Тийм учраас энэ төсвийн тодотголоо Их Хурлаар хэлэлцүүлж батлуулж авъя, шаардлагатай бол бид намрын чуулганы эхэнд дахин төсвийн тодотголын асуудлыг оруулж ирнэ. Магадгүй нэмэлт эх үүсвэр, орлого нэмэгдэх ийм нөхцөл байдал гарахыг үгүйсгэхгүй байгаа юм.

Д.Лүндээжанцан: Ганди гишүүн асуултаа асууя. За Буд гишүүн асуултаа асууя.

Р.Буд: Баярлалаа. Тэгэхээр төсвийн орлого нэмэгдэж байгаатай холбогдуулаад төсвийн тодотгол хийх ажлыг Засгийн газраас оруулж ирж байгаа нь их чухала суудал юм. Харин ч цаг хугацааны хувьд жаахан оройтов уу гэж бодож байна. Ингээд би хэд хэдэн санал асуулт хэлье.

1. Бидний энэ төлөвлөлтийн горим, төлөвлөлт хэр бодитой байна вэ. Би яагаад ингэж байна вэ гэхээр газрын тосны олборлолтыг 2005 онд 600000 баррель түүхий нефть гаргах боломжтой байна. Үүнээс 3.5 тэрбум төгрөг нэмэгдэж орж ирэх боломжтой гэсэн ийм тооцоог сая танилцуулж байна. Дээр нь Эрдэнэтийн 2005 оны хуваарилагдаагүй ашгаас бас 3.8 тэрбум төгрөг нэмж орж ирэх нь гэж. Тэгэхээр энэ чинь бид нар 12 дугаар сард 2007 оны төсвийн хуулийг баталсан, үүнээс хойш 4-5-хан  сар болж байхад ийм өөрчлөлт орж байгаа нь төлөвлөлт бодитой бишийг харуулаад байгаа юм биш байгаа гэсэн нэг ийм зүйл байна. Энэ дээр хариулт өгөөчээ гэж.

2. Энэ аймаг орон нутагт хийгдэхээр тусгагдсан 250 сая төгрөг буюу 19 тэрбум төгрөгийн ажил бий. Энэ энэ онд хийгдэх үү, энэ дээр төсвийн тодотголоор орж ирэхгүй байсан юмуу гэсэн дараагийн асуулт байна.

3. Энэ иргэний паспорт солих тухай асуудлыг би гайхаж байна. Түрүүн нэг гишүүн ярина лээ. 24 тэрбум төгрөг гаргаж иргэний паспорт солих асуудал тавигдаж байна. Энэ үнэхээр ийм хэрэгтэй зүйл юмуу. Жишээлбэл 30000 гаруй хүн ажилгүй байдаг гэж өнөөдөр ярьдаг. Тэгээд хөдөлмөрийн хөлсний доод хэмжээгээр 63000 төгрөгөөр тооцох юм бол энэ жил ухаандаа 31.7 мянган хүнийг ажлын байртай болгох, зүгээр юм хийлгэхгүйгээр хөдөлмөрийн хөлсний доод хэмжээгээр цалинжуулна гэхэд ийм хүнийг цалинжуулж ажлын байртай болгох нөхцөл энэ мөнгөөр чинь байна. Тэгэхээр ийм зүйлийг харж үзэхгүй юмуу. Яагаад ийм паспорт солих асуудал яриад байгаа юм бэ.

Дараагийн нэг зүйл нь гадаадад залуучууд, монголчуудыг гадаадад явж боолын хөдөлмөр эрхлэх тухай асуудлыг шийдвэрлэх цаг нь болчихсон юм бишүү. Үүнтэй холбоотойгоор цалингаа нэмэх тухай асуудлыг яаралтай авч үзээчээ. Энд нэг зүйлийг зориуд хэлмээр байгаа юм. Өнгөрсөн жил Зам, тээвэр, аялал жуулчлалын сайд багцдаа тусгасан хөрөнгийн нэлээд хувийг ашиглаж чадаагүй л дээ. Гэтэл өнөөдөр зам барилгын ажил эрчимжээд машин механизм, тоног төхөөрөмж ажиллуулдаг операторууд ус, агаар шиг хэрэгтэй байна. Тэд нарыг бэлтгэдэг сургуулийг яагаад бий болгож болохгүй байна вэ энэ чинь. 30-иад тэрбум төгрөг буцаасан байгаа шүү дээ. Энэнээс 4-6 тэрбум төгрөгөөр яая даа гэсэн олон улсын стандартын түвшинд хүрсэн тийм сургалтын бааз, үйлдвэрлэлийн тоног төхөөрөмжтэй нь бий болгох боломж нөхцөл бид нар дээр үед хийж байсан юм. Энийг хийж адгийн наад зах нь энэ эрчүүдийг ажилтай болгох, эрчүүд ажилтай болох юм бол ингэж гадагш дотогшоо яваад байхгүй, айл гэр амгалан тайлан амьдарна, эмэгтэйчүүдээ үр хүүхэд, гэр бүлдээ соёлтой боловсролтой өсөж өндийх, боловсрох ийм нөхцөл нь бүрдэх юм.

Ийм учраас бид нар цалин нэмэгдүүлэх тухай асуудлыг 200, 300 ч биш, болдог юм бол 500000 төгрөгт хүргэмээр байгаа юм. Ийм боломж байна шүү дээ манайд энийг тооцож үзээчээ. Ялангуяа энэ хүнд механизмын салбар, зам барилга, машин механизм, тоног төхөөрөмж ажиллуулдаг, уул уурхай, хүнд үйлдвэрийн салбарт ажиллаж байгаа ажиллагчдын цалинг нэмэгдүүлэх тухай асуудал дээр зориуд анхаарч болохгүй юү гэсэн дараагийн асуулт байна.

Дараа нь Хил хамгаалах ерөнхий газрын материаллаг баазыг бэхжүүлэх асуудал дээр анхаараачээ. Ажлын хэсэг гарч ажилласан. Жишээлбэл Сүхбаатар сумын Онгон суманд байдаг хилийн отряд өнөөдөр унах унаагүй, явах машин механизмгүй болчихоод байна. Яагаад вэ гэхээр сүүлийн жилүүдэд ган гачиг болсонтой холбоотойгоор ихэнх малчид нь оторт явчихсан. Тэд нарт унаа унаш өгдөг хүн байхгүй, хил хамгаалдаг хэдэн бор цэргүүд чинь явган гүйж явна шүү дээ. Ийм учраас Хил хамгаалах ерөнхий газар дээр ажлын хэсгээс санал болгосон 250 сая төгрөгийг нэмж тусгах асуудлыг зориуд анхаарч үзээчээ гэдэг асуудлыг хэлэх гээд байгаа юм.

Сая 1000 малчдын чуулга уулзалт хийгдсэн. Энэ дээр яригдсан гол зүйлүүд бол олон асуудал яригдсан, тэрний дотор жижиг оврын трактороор хангах тухай асуудал байгаа. Энэ дээр 1 тэрбум төгрөг тусгасан байна. Энийг би хангалтгүй, энэ чинь дунджаар нэг тракторыг 4 сая төгрөг гэх юм бол 250 трактор байна. Нэг суманд 1 трактор ч хүрэхгүй байна шүү дээ. Энийг болбол З дахин нэмэгдүүлээч. Хөдөө орон нутагт малчдын бүлэг, хоршооллыг хөгжүүлэх, малчдын амьдрах нөхцлийг бүрдүүлэхэд жижиг оврын трактор их чухал юм. Энийг З, 4 дахин хөрөнгө оруулалтыг нэмэгдүүлэх боломж байна уу гэсэн.

Эцэст нь тойргийн шинж чанартай асуудлыг ярихаас өөр арга алга. Энэ онд Халзангаас Онгон чиглэлийн 35 квт-ын цахилгаан дамжуулах шугам баригдаж байгаа. Онгоны төв дээр хилийн отрядыг нь хаячихсан байгаа юм.Энэнд 25-30 сая төгрөг хэрэгтэй. Гол хэрэглэгч нь хилийн отряд. Тэгээд тэр хилчдыг амьдрал ахуйг нь сайжруулахад энэ чухал хэрэгтэй. Энийг нэмж тусгаж өгөөчээ гэсэн зүйлийг хэлэх байна. Энэ дээр ямар бодолтой байна вэ гэсэн. Баярлалаа.

Д.Лүндээжанцан:  Баяртсайхан сайд хариулъя.

Н.Баяртсайхан: Амьдралд байгаа бүх зүйлийг урьдчилан харж яг таг төлөвлөхөд хэцүү юм. Тухайлбал Эрдэнэт үйлдвэрээс 2005 оны ногдол ашгаар 55 тэрбум төгрөг орж ирнэ гэж тооцоолж төсөвтөө суулгасан. Гэхдээ төсөв батлагдсаны дараа хуваарилахдаа 59 тэрбум болгоод 3.5 тэрбумаар нэмэгдүүлээд хуваарилчихсан байх жишээтэй. Ороод ирчихэж байгаа мөнгийг бидний төлөвлөсөн юмнаас та нар илүү өгчихлөө буцааж өгье гэлтэй биш тэгээд л бид нар энэ төсвийнхөө тодотголд суулгаад орж ирж байгаа хэрэг. Газрын тосон дээр ч гэсэн ялгаагүй бид нар өнөөдөр Петрочайна Тамсаг, Доншиин гээд Хятадын хоёр компани үйл ажиллагаа явуулж байгаа. Газрын тосны олборлолтын хэмжээ нэмэгдэж байгаатай холбогдож байна. Нэлээд хэмжээний газрын тосыг олборлож эхэллээ. Тийм учраас бид өөртөө авдаг юмаа авъя.

Татвараа нэмэгдүүлье, ингээд газрын тостой холбогдсон татварыг тодорхой хэмжээгээр нэмэгдүүлж тусгасан байгаа. Аймаг, орон нутагт хуваарилагдсан 19 тэрбум төгрөгийн хөрөнгө оруулалтыг энэ онд багтааж ашиглахын төлөө байна. Үндсэн хуулийн цэц өнөөдөр хуралдаж байгаа гэж би сонссон. ҮХЦ-ийн шийдвэрийг харгалзаж үзээд шаардлагатай бол энэ төсвийн тодотгол дээрээ дахин суулгаад энэ хөрөнгө оруулалтыг авч ашиглах нь зүйтэй гэсэн байр суурьтай байгаа.

Иргэний  паспортыг солихтой холбогдсон асуудлаар би өөрийнхөө байр суурийг илэрхийлсэн. Энэ асуудлыг та бүгд ярилцаж шийдвэр гаргаж өгөхийг хүсч байна.

Цалин хөлс нэмэгдүүлэх асуудал дээр би байр сууриа илэрхийлсэн.  Цалин хөлсийг нэмэгдүүлэхийн төлөө байна. 2007 онд 200000 төгрөгт хүргэх, 2008 онд дунджаар 250000 орчим төгрөгт хүргэх ийм тооцоо хийгээд ажиллаж байгаа. 

Ажиллах хүч бэлтгэх, сургууль гэж ярьж байгаа энэ маш зүйтэй санал юм. Энэ дашрамд нэг зүйлийг хэлэхэд бид АНУ-ын Мянганы сорилын сангаас дэмжлэг туслалцаа авах асуудлаар 3 гаруй жил маш их идэвхтэй ажиллалаа. Энэ асуудал ерөнхийдөө төгсгөлийнхөө шатанд орж байгаа. Өнгөрсөн 7 хоногт Засгийн газрын хуралдаанаар хэлэлцэж Сангийн яамны Төрийн нарийн бичгийн дарга Хүрэлбаатараар ахлуулсан 10 орчим хүнийг АНУ-д Вашингтон хотод явуулж гэрээ хэлэлцээрийг эцэслэн хийхээр болсон. Тэгээд энэ гэрээ хэлэлцээр амжилттай явагдах юм бол 2007 оны 9, 10 дугаар сард компакт гэрээнд гарын үсэг зурж АНУ-ын Мянганы сорилын сангаас буцалтгүй тусламж авахаар болох юм. Энд бид одоогийн байдлаар 4 төсөл өргөн бариад байна.

1. Улаанбаатарын төмөр замыг өргөжүүлэн сайжруулах төсөл, 2 дугаарт эрүүл мэндийн оношлогооны шинэ төв барьж байгуулах төсөл, 3 дугаарт нь мэргэжлийн сургалт үйлдвэрлэлийн төвүүдийн сүлжээг Монгол Улс даяар барьж байгуулах төсөл, 4 дүгээр үл хөдлөх хөрөнгийн бүртгэлийн тогтолцоог сайжруулах ийм 4 төсөл өргөн бариад байгаа. Энэ асуудал нааштайгаар шийдэгдэх юм бол бид шинээр АНУ-ын Мянганы сорилтын сангийн хөрөнгөөр мэргэжлийн сургалт үйлдвэрлэлийн төвүүдийг дахин шинээр олноор нэмж байгуулах, тэдгээртээ ялангуяа энэ техникийн чиглэлийн мэргэжлийн сайн ажилчдыг бэлтгэдэг болно гэсэн төслөө одоо хийж өгөөд байж байгаа юм.

Хил хамгаалалттай холбоотой асуудлаар ажлын хэсэг гарч ажилласан юм байна. Бид ажлын хэсгийн дүгнэлтийг авч үзье, энийг хэрэгжүүлэх чиглэлээр авч ажиллана.

Бага оврын тракторын тухайд өнгөрсөн 2006, 2007 оны төсөвт тодорхой хэмжээний хөрөнгө мөнгө суусан, бага оврын тракторыг Хятад улсаас худалдаж авсан, 50 хувийг нь улсаас гаргаад, 50 хувийн үнийг малчнаас авах ийм байдлаар ажиллаж байгаа. Надад байгаа мэдээллээр нэлээд хэмжээний мөнгө эргээд хуримтлагдчихсан байгаа юм байна лээ. Тэрүүгээрээ дахиад Хүнс, хөдөө аж ахуйн яамны ярьж байгаа саналаар дахин 500 орчим тракторыг шинээр худалдаж авах гэж байгаа юм байна. Энэ 500 трактор дээр нэмж 1 тэрбум төгрөгийг 2007 оны төсвийн тодотгол дээр суулгаж өгч байгаа юм. Тэгэхээр энэ бол урд жилүүдэд авч байсан трактортой харьцуулахад нэлээд томоохон өсөлт өөрчлөлт 2007 онд гарах ёстой гэж үзэж байна.

Онгоны хилийн отрядтой холбоотой асуудлыг бид анхааралдаа авлаа судалж үзье.

Д.Лүндээжанцан:   Бат-Үүл гишүүн асуултаа асууя.

Э.Бат-Үүл: Баярлалаа. УИХ дээр газар тариалангийн үйлдвэрлэлийн асуудлыг хэлэлцээд ямар ч байсан нэг зүйл дээр ойлголцсон гэж би тухайн үедээ бодож байсан. Ерөнхий сайд байсан. Тэр нь юу вэ гэхээр улаанбуудайн, энэ газар тариалангийн үйлдвэрлэлийн бүтээгдэхүүнийг гаралтаар нь худалдаж авдаг ийм горимонд шилжье. Газар тариалан эрхэлж байгаа аж ахуйнуудад зээл өгөхөө болиод, үрийн зээл өгөхөө болиод гаралтаар нь бүтээгдэхүүнийг нь худалдаж авдаг ийм горимонд шилжье гэж ойлголцож байсан. Төсвийн тодотгол дээр орж ирээгүй байгаа юм. Энэ ямар учиртай юм бэ, бүр тодорхой ярьж байсан шүү дээ.

Ухаан нь бид нар газар тариалангийн бүтээгдэхүүний зах зээл дээр өрсөлдөхөд хүнд, яагаад гэвэл манайх жилдээ 1 удаа ургац авдаг, угаасаа газар тариалангийн үйлдвэрлэлийн бүтээгдэхүүний хэрэглэгээний зах зээл нь бага учраас их хүндрэлтэй байдаг гээд. Нэг иймэрхүү арга хэмжээ авбал яасан юм бэ гэж ярьж байсан. Төсвийн тодотгол дээр 5-6 тэрбум төгрөг орж ирэх болов уу гэсэн орж ирсэнгүй. Энэ яагаад ингэсэн бэ гэдгийг асууя.

Хоёрдугаарт Сангийн сайд өчигдөр илтгэл дээрээ хэлж байсан л даа. Манай түүхий эд, эрдэс баялгийн бүтээгдэхүүний дэлхийн зах зээл дээрх үнэ нь их хэлбэлзэл өндөртэй байгаа гэж. Тэгэхээр энэ үнэ унаснаас үүсэх, үнэ ямар хэмжээнд унах вэ, энэ унаснаас үүсэх эрсдэл ямар байж болох вэ гэдэг ийм прогноз хийсэн юм бий юү. Яагаад вэ гэхээр бид нэлээд их өргөн хэмжээний хуваарилалтын горимоор төсвийн үйл ажиллагаагаа явуулж байгаа шүү дээ тиймээ нийгмийн халамжийн чиглэлээр. Эд нар ямар хэмжээний цохилтод орох вэ гэдэг прогнозыг хийсэн үү сайдаа. Энэ асуудлыг удаа дараа гуйж байгаа шүү дээ ийм зүйл хийгээчээ гэж. Тэгвэл энийгээ олон түмэнд мэдэгдэх нь зүйтэй гэж санагдаад байх юм.

Гуравдугаарт нь яам, төрийн захиргааны байгууллагуудад хуваарилсан төсвийн хөрөнгийн ашиглалтыг харахаар байгууллагын чадавхийг нэмэгдүүлэхээсээ илүү сайдын ч юмуу, тухайн яамны захиргааны байгууллагын байр, ахуйн нөхцлийг сайжруулах, өөрийнхөө орчныг сайжруулж, мебельжүүлэх, тансаглах ийм зүйл их хийгдэж байх юм. Ийм байдлыг таслан зогсоочих бололцоо ямар байдаг юм бэ. Бид байгууллагын чадавхийг нэмэгдүүлье гэдэгт уг нь хөрөнгө оруулалт явагдах ёстой шүү дээ. Саяхан энэ талаар саяны осолтой холбогдуулаад зөндөө үг яриа гарлаа шүү дээ.

Д.Лүндээжанцан: Хариулж эхэлье Бат-Үүл гишүүний асуултанд, 12 цагаас нөгөө арга хэмжээ байгаа. 2 минут байх шиг байна Тэрбишдагва сайд эхлээд үр улаан буудайн гаралт, бүтээгдэхүүнийг.

Д.Тэрбишдагва: Түрүүний 7 хоногт бид УИХ-ын чуулган дээр мэдээлэл хийсэн. Ерөнхийдөө бид Засгийн газар дээр яриад жижиг оврын трактор дээр 7.2 тэрбум төгрөг тавиадахъя, бусад өмнө нь тооцчихсон байсан тооцоонуудаа Засгийн газар дээр ярьж байхад хөрөнгө оруулалт дээр өнөөдөр хөрөнгө мөнгөний боломж байхгүй, ерөнхийдөө төсвийн тодотгол дээр хөрөнгө мөнгөний хүрэлцээ байхгүй гэсэн асуудал байгаа учраас гэж яригдаж байсан. Ярьж дууссаны дараа түрүүний 7 хоногт төсвийн тодотгол дээр 5-6 тэрбум төгрөгийн асуудлыг нэмээч гэдэг саналыг Баярцогт гишүүн хэлж байсан л даа. Манайхан тооцоо гаргаад нэгэнт энэ Засгийн газрын хуралдаанаар ороод шийдсэний дараа ярьсан учраас төсвийн тодотгол дээр тооцоог өгч чадаагүй. Тэгэхээр Ерөнхий сайдтай газар тариалангийн бүс нутгаар явж байхад энийг судалж үзээд цаашдаа эцсийн бүтээгдэхүүн дээр 50-60 мянган төгрөгийг нэмж авах нь зөв зүйтэй юм гэсэн тийм саналыг орон нутгаас ч хэлж байгаа, хүнс, хөдөө аж ахуйн яам ч тэгж үзэж байгаа. Ерөнхий сайд ч гэсэн энийг дэмжинэ гэсэн. Энэ төсвийн тодотгол дээр хөрөнгө мөнгөний боломж гарах юм бол энийг тооцож оруулахад манай тооцоо бэлэн болчихсон байгаа.

Д.Лүндээжанцан: Баяртсайхан сайд.

Сэлэнгэ аймгийн Мандал сумын нутагт ойн түймэр унтраах томилгоотой албан үүргээ гүйцэтгэж яваад амь эрсэдсэн албан хаагчдынхаа гэгээн дурсгалыг босч хүндэтгэе.

Баярсайхан сайд хариулъя. Баярсайхан сайдыг микрофондыг өгье.

Н.Баяртсайхан: Баярлалаа. Бат-Үүл гишүүний асуултад хариулъя. Зэсийн үнэ буурснаас төсөвт учрах эрдслийг та бүхэн тооцсон уу гэсэн маш их чухал асуултыг Бат-Үүл гишүүн тавьж байна. 

Энэ эрсдлийг бид нар харгалзаж үзсэн. 2007 оны төсвийн төлөвлөгөөнд 1 тн зэсийн үнийг дунджаар 6000 ам.доллартай тэнцүү байна гэж тооцож авсан. Гэтэл 2006 оны эцэс, 2007 оны эхний 2 дугаар сард 5200 ам.доллар хүртэл доошоо буусан. Бид маш их санаа зовж эхэлсэн. Анх 6000-гаар тооцсон байдаг, 6200 болоод доошоо буучихсан. Гэтэл хэсэг хугацааны дараа 2007 оны 5 дугаар сарын 4-ний өдрийн байдлаар Лондонгийн металлын бирж дээр 1 тн цэвэр зэсийн үнэ 8225 ам.доллар болж дахин дээшээ өгсөж эхэлсэн.  Одоогийн байдлаар 7250 орчим ам.долларын хэмжээтэйгээр сүүлийн өдрүүдэд хэлбэлзээд явж байгаа. Хэлбэлзэл өндөр байна. Тийм учраас бид хамаагүй өндрөөр 7000 ч юмуу 8000 доллараар тооцож хэрэггүй юм. Дунджаар 6600 орчим ам.доллараар тооцоход энэ бол бодитой тооцоо гэсэн ийм дүгнэлтийг бид нар хийсэн юм.

Түүнээс гадна бид сүүлийн үед санхүүгийн зах зээл дээр ажилладаг дэлхийн томоохон байгууллагуудын үнийн судалгааг харгалзаж үзлээ. Олон улсын валютын сан, Дэлхийн банк зэрэг бид нартай өдөр тутмын хамтын ажиллагаатай байгууллага байна. Жибиморген, Голдмолсак, Смеричинч гэсэн яг энэ санхүүгийн хүний чиглэлээр судалгаа явуулдаг байгууллагуудын прогнозыг авч үзэж бид 6600 орчим ам.доллар байж байхад 2007 оны тухайд бол нэлээд бодитой тоо байна гэсэн ийм дүгнэлт хийж төсвийнхөө тодотголыг оруулж ирж байгаа юм.

Ямар цохилтод орсон нөхцөлд яах вэ гэдэг асуудлыг бид үзэж байна. Өнгөрсөн жил Засгийн газрын Тусгай сангийн тухай хууль батлагдаж Монгол Улсын хөгжлийн сантай байхаар шийдсэн. Дараа нь бид Монгол улсын хөгжлийн сангийн тухай хууль гаргалаа. Энэ хуулиараа Монгол Улсын хөгжлийн санд орж ирсэн нийт хөрөнгийн гуравны нэгийг /3/1/-ийг хөрөнгө оруулалтын зориулалтаар ашиглана, 3/1-ийг хүүхэд гэр бүлийг дэмжих нийгмийн хамгааллын арга хэмжээнд зориулна. 3/1-ийг санхүүгийн нөөц болгож ашиглана гэсэн ийм заалт оруулсан явдал бол маш зүйтэй болжээ. 

Одоогийн байдлаар Монгол Улсын хөгжлийн санд 250 тэрбум төгрөг орж ирээд байна. Үүний 3/1 орчмыг бид төсөвт учрах аливаа эрдслийг хамгаалах зориулалтаар ашиглана гэж тооцоход 80 орчим тэрбум төгрөгийн санхүүгийн нөөцийг бид байнгын байдалтай хадгалж байгаа. Энэ бол бидний элдэв төсөвт учирсан цохилтыг хамгаалах анхны нөөц хөрөнгө болох ёстой гэсэн ийм тооцоотойгоор Монгол банкинд хадгалагдаад байж байгаа. 

Төсөв хөрөнгө захиран зарцуулахдаа голдуу захиргаа байр, ахуй нөхцөлдөө зарцуулаад боловсон хүчний хүчин чадлыг сайжруулах, байгууллагын хүчин чадлыг нэмэгдүүлэх ийм зориулалтаар ашиглахгүй байна гэж таны ярьж байгаа энэ шүүмжлэл санал зүйтэй байна. Урьд нь Сангийн яам ийм чиглэлээр өдөр тутам орж хяналт тавих бололцоо байсан юм бэ. Одоо харамсалтай нь бидэнд тийм бололцоо байхгүй боллоо. Урьд нь Сангийн яамны харьяа Санхүүгийн хяналт шалгалтын газар гэж байсан, энэ Санхүүгийн хяналт шалгалтын газар улсын төсвийн хөрөнгө мөнгийг ашигладаг төсвийн ерөнхийлэн захирагчдын үйл ажиллагаанд улирал тутам хяналт хийгээд хаана юу болж байна вэ гэдгийг хардаг, мэддэг ийм нүдтэй, чихтэй байсан байна. Өнөөдөр Сангийн яаманд тийм юм алга. Бид харин сая дотоод хяналт байх нь зүйтэй гэж үзэж анх удаагаа Монголын төрийн захиргааны байгууллагууд, яамдуудаас анх удаагаа дотоод хяналтын газар байгуулсан. Нягтлан бодох бүртгэл, хяналтын газар гэж. Энэ хяналтын газраараа бид нар өнөөдөр юу хийж чадаж байна вэ гэвэл төрийн сангийнхаа үйл ажиллагаанд өдөр тутмын хяналт тавьж байна. 

Тэнд хийгдэж байгаа гүйлгээ зөв зүйтэй хийгдэж байна уу, үгүй юү. Төрийн сан дээр хийгдсэн гүйлгээ Монголбанкин дээр байгаа Төрийн сангийн данс хоёрын хооронд ямар нэгэн зөрүү ялгаа байна уу, үгүй юү гэдгийг бид хянаж чадаж байна. Сангийн сайдын харьяанд хэд хэдэн агентлаг байдаг. Татварын ерөнхий газар, Гаалийн ерөнхий газар гээд. Эдгээр агентлагуудын үйл ажиллагаанд бид нар хяналт хийж чадаж байна. Бусад төрийн захиргааны төв байгууллагуудын үйл ажиллагаанд байнгын хяналт, шалгалт хийх бололцоо өнөөдөр үнэхээр байхгүй байна. Тэгээд жилийн эцэст тайлан балансаа нэгтгэж байж л байдал ийм болсон байна гэдгийг хардаг ийм байдалтай байгаа.

Ийм учраас юуны өмнө цаашдаа Үндэсний аудитын газар, Олон улсын аудитын байгууллагуудаас өгч байгаа зөвлөмжийн дагуу манай төрийн захиргааны төв байгууллагууд дотоод хяналт, дотоод аудитын өөрийн гэсэн нэгжтэй болох явдал их зүйтэй байна гэж үзэж байгаа. Түүнээс гадна манай Мэргэжлийн хяналтын газрын харьяанд Санхүүгийн хяналтын газар байгаа. Санхүүгийн хяналтын газраас тавих хяналт, шалгалтыг тогтмолжуулах, тодорхой үе шаттайгаар байнга явуулж байх ийм шаардлага байна гэсэн ойлголттой байна.

Д.Лүндээжанцан: Бат-Үүл нэг минут тодруулъя.

Э.Бат-Үүл: Ер нь манай төрийн бодлогын ойлгомжгүй байдал, тогтворгүй байдал бол хөрөнгө оруулалтын их таагүй нөхцөл болж хувирсан л даа. Тэгэхээр энэ хөрөнгө оруулагчид мэдээж хэрэг сонирхолгүй болох, хөрөнгө оруулалтаа эргэж татах ийм үйл ажиллагаанууд хийгдэх байх. Энэ хийгдвэл хөрөнгө оруулалтын дотоодын чадамж хэр  хэмжээгээр буурах байсан бэ сайдаа. Манай хөрөнгө оруулалтын нийт эдийн засгийн чадамж хэр хэмжээгээр буурах бол ийм тооцоо байна уу.

Д.Лүндээжанцан: Баяртсайхан сайд.

Н.Баяртсайхан: Хууль тогтоомж, ер нь улс орны ерөнхий тогтвортой байдал хөрөнгө оруулалтад, хөрөнгө оруулалтын байдалд үнэхээр шийдвэрлэх хүчин зүйл болж нөлөөлдөг бололтой юм.

Тухайлбал өнгөрсөн оны З дугаар сард, 2007 оны З дугаар сард Канадын Торонто хотод Дэлхийн уул уурхайн томоохон уулзалт, дээд хэмжээний уулзалт болсон. Энэ уулзалтад Монголын Засгийн газрын төлөөлөгчид Ашигт малтмалын хэрэг эрхлэх газрын дарга Болд, Үйлдвэр, худалдааны дэд сайд Содбаатараар ахлуулсан томоохон ажлыг хэсэг очиж ажилласан. Эдгээр ажлын хэсэг явж ажиллаад ирж надад тайлангаа тавьсан. Би тэр үед Үйлдвэр, худалдааны сайдын үүрэг гүйцэтгэгчээр ажиллаж байсан. Энэ уул уурхайн, дэлхийн дээд хэмжээний уулзалт зөвлөлгөөний гол баатар Монгол Улс байлаа. Бүгдээрээ монголчуудыг харж гайхаж байна гэж. Тэр юутай холбоотой вэ гэвэл Монгол Улсын хөрөнгө оруулалт оруулах рейтинг ганцхан жилийн дотор ЗЗ функтээр унасан. Энэ дээр нэлээд олон хүчин зүйл нөлөөлж байгаа юм байна лээ. Гадны судлаачид хүртэл судалгаа дүгнэлтээ хийсэн тийм учраас бид цаашид улс орныхоо эдийн засагт гадаадын хөрөнгө оруулагчдыг татаж оруулах, ер нь хөрөнгө оруулалтын орчноо бэхжүүлье гэсэн ийм үнэнхүү чин хүсэл эрмэлзэл байгаа бол бизнес эрхлэх аятай таатай орчин нөхцлийг бүрдүүлэх, тэр орчин нөхцлөө аль болох тогтвортой хадгалах явдал бол хамгийн чухал зүйл юм билээ.

Д.Лүндээжанцан: Нямжавын Батбаяр алга байна. Бадамдамдин гишүүн асуултаа асууя.

Р.Бадамдамдин: Юуны өмнө төсвийн Жидиби-д эзэлж байгаа хувьтай холбоотой нэг асуулт байх юм. Одоо бараг 50 хувь хүрэх нь байна шүү дээ. Тэгээд энийг бууруулах талаар Бакей гишүүн байв уу нэг нь асууж байна л даа. Энэ дээр далд эдийн засгийг тооцож барьж энэ их өндөр биш байх гэсэн санаа байх шиг байна. Албан ёсныхоо энэ тоо баримтаар л энэ бүх юм чинь явна шүү дээ. Тэр бол бас нэг үзүүлэлт мөн байх л даа. Дээр нь энэ талыг бууруулах шаардлагатай, энэ төсвийн Жидиби-д эзлэх хувийг багасгая, эдийн засагт төрийн оролцоо энүүгээр дамжаад хэтэрхий их байгааг бууруулъя гэж ийм шаардлага олон улсын байгууллагаас дэлхийн банк, валютын сангаас ч гэсэн бас л тавьдаг шаардлага шүү дээ. Тэгэхээр энэ дээр их тодорхой санал та хэлсэнгүй. Энэ дээр тодорхой санал боловсруулж судалж байгаа юм бий юү. Тухайлбал татвараа өшөө цааш нь дахиад бууруулах боломж байна уу. Эсвэл татварын зарим нэр төрлийг багасгаад тухайлбал энэ импортын гаалийн татварыг нэг үе тэглэж байсан. Тэр үед нэг их сөрөг үр дүн ажиглагдаагүй шиг санах юм. Тэглээд ч юмуу, өшөө оновчтойгоор бууруулаад харин зарим нэг бүтээгдэхүүн дээр импортын гаалийн татварыг тавьж өгснөөрөө дотоодынхоо үйлдвэрлэлийг, тодорхой үйлдвэрлэлийг дэмжих, ийм бодлогыг явуулдаг л даа. Ер нь манай эдийн засагт томоохон өөрчлөлт гарчихаад байна шүү дээ.

Саяхан болтол эдийн засгийн өсөлт бага, төсөв хүрэлцдэггүй байсан бол одоо эдийн засгийн өсөлт сүүлийн хэдэн жил тогтвортой өсч байна, ойрын хэдэн жил ч гэсэн өсөх хандлагатай, тэгээд энэ төсөв хүрэлцэхүйц хэмжээтэй болсон байна. Энэ үед бид нар бодлогодоо зоригтойхон өөрчлөлт хийгээд ингээд хэд хэдэн юмыг хийж амжуулах нь зүйтэй гэж бодож байгаа юм. Энэ дотор үнэ чөлөөлөх асуудлууд байх шиг санагдаад байгаа юм.

Одоо нүүрсний үнэ, эрчим хүчний үнийг чөлөөлөөд явбал яасан юм бэ. Мөн эрүүл мэндийн салбар, боловсролын салбарт ч гэсэн үнэ чөлөөлөх асуудал байж байгаа шүү дээ тиймээ. Өөрөөр хэлбэл тодорхой хэмжээний хуримтлал банкуудад ч гэсэн, улсын төсөвт ч гэсэн бий болчихсон болохоор энэ өөрийн эрхгүй банкны хүү, зээлийн хүүг буулгаж таарна. Тэгээд зээлийн хүү бууж байгаатай холбогдуулаад үнэ чөлөөлөлтүүдийг, удаан хугацааны зээл өгч сурдаг, эмчилгээ хийлгэдэг ч юмуу, бусад ийм боломжууд гарч ирэх байх, энийг хамтад нь хийвэл яасан юм бэ гэсэн ийм санаа байна.

Дээр нь эдийн засгийн өсөлт бол инфляцид ерөнхийдөө хүргэх юм шиг байна л даа. Нэлээд олон улсууд сүүлийн үед бичиж байгаа, саналаа хэлж байгааг нь хараад байхад ерөнхийдөө инфляци явагдаж байна. Одоо жишээлбэл энэ өргөн хэрэглээний барааны үнэ, дааялангуяа хүнсний бүтээгдэхүүний үнэ нэмэгдэж байна, зөвхөн мах гээд бид нар ярьж л байгаа болохоос биш үнэн хэрэгтээ өнгөрсөн долоо хоногт гурилын үнэ ч гэсэн нэмэгдсэн байна лээ. Гэхмэтчилэнгийн юмнууд явагдах юм шиг байгаа юм. Энэний цаад шалтгаан нь бол эдийн засгийн өсөлт, тэгээд тэр өсөлтийг хангах бүтээн байгуулалт явагдахгүй байгаатай холбоотой. Өөрөөр хэлбэл хуримтлал их бий болж байна. Бид нар ч татварын таатай нөхцлийг бий болголоо. Ашигт малтмалын орд газрууд гадны хөрөнгө оруулалтыг ихээхэн татаж байна. Аялал жуулчлалын салбарт ч гэсэн өсөлт бий болсноор хуримтлалууд нэмэгдэж байгаа юм.

Энэ хуримтлал нь тэр дороо капитал болж хувирч чадахгүй, бүтээн байгуулалт болж хувирч чадахгүй учраас яг мөнгө болж хуримтлагдаад тэгээд энэ инфляцийг ер нь цаашдаа явуулах юм шиг байна л даа. Тэгэхээр энэнтэй холбоотой, энэ үед нь бид нар дахиад .

Д.Лүндээжанцан: Тодруулах асуулт 1 минут.

Р.Бадамдамдин: Энэнтэй зэрэгцүүлээд дараа нь шат дараалж инфляци явуулахгүйн тулд үнэ чөлөөлөх асуудлуудаа нэгдүгээрт явуулбал яасан юм бэ. Хоёрдугаарт хөрөнгө оруулалт дээр, улсын хөрөнгө оруулалтыг түрүүнд нь бид нар ийм концепциор явуулж ирлээ шүү дээ. Тэртэй тэргүй хөрөнгө хүрэлцээгүй байлаа. Хөрөнгө оруулалтаар бүтээж байгуулах юм их бага байлаа. Тийм учраас хамгийн бага үнэ өгөх тэр хэмнэлттэй горимоор бүтээж байгуулах ийм тендерүүдийг зарлаж байсан. Одоо энэ тендерийнхээ чиглэл, концепцийг өөрчлөөд тендерийн аль болохоор бүтээн байгуулалтыг нь бий болгох, хурдан явуулах, цаг алдахгүй явуулах, энэ мөнгийг эргэлтэд оруулах ийм чиглэлээр явуулах бололцоогүй юмуу. Энэнд хувийн секторыг татаж оруулах өргөн боломж байна.

Өөрөөр хэлбэл хамгийн бага үнэтэйд нь тендерийг өгөх биш, хамгийн түргэн бүтээж байгуулахад нь  өгөх хэрэгтэй байна.

Д.Лүндээжанцан: Хариулъя.

Н.Баяртсайхан: Төсвийн зардлыг бид нар буруулах чиглэлээр ер нь томоохон өөрчлөлт шинэчлэлт хийх ёстой гэж Бадамдамдин гишүүний ярьж байгаатай би санал нэгдэж байна. Би ч гэсэн өөрөө тийм саналтай байдаг. Энийг бид нар хийхийн тулд маш том улс төрийн зориг хэрэгтэй. Төсвийн зарлагын шинэчлэл хийхэд энд сэтгэл дундуур үлдэх, яриа чимээ, шуугиан, гомдол гаргах ийм хүмүүс олон гарна. Гол нь тэрэн дээр нь дөрөөлж улс төрийн тоглолт хийхгүй байх ийм нөхцөл байдал үүсэх үүднээс бид энийг улс төрийн консенсиусаар, улс төрийн намууд хоорондоо ярилцаж ийм ийм шинэчлэлээ хийх нь зүйтэй гэж чиглэлээ гаргаад хамтарч хийх нь зүйтэй байхаа гэсэн байр суурьтай байгаа юм.

Ямар ямар чиглэл байж болох вэ гэдэг дээр бид нар Засгийн газар дээр хэд хэдэн асуудлыг авч үзсэн. Нэгдүгээрт энэ төрийн албаны бүтцийн өөрчлөлтийг зайлшгүй хийж хэрэгжүүлэх ийм шаардлага байгаа. Удирдлагын бүтэц зохион байгуулалтыг боловсронгуй болгох, Засаг захиргаа, нутаг дэвсгэрийн нэгжийн бүтцийн өөрчлөлтийг боловсронгуй болгох, батлан хамгаалах тогтолцоогоо орчин үеийн боловсронгуй цомхон болгож өөрчлөх, нийгмийн хамгааллын тогтолцоог өөрчлөн сайжруулж зах зээлийн харилцаанд ойртсон, дөхсөн ийм бүтэцтэй болох гэх мэтчилэн олон асуудлууд байгаа юм.

Эдгээрийг хийж хэрэгжүүлэхэд өнөөдөр үйлчилж байгаа маш олон хууль тогтоомжид өөрчлөлт орох, тэр бүх зарим асуудал дээр Үндсэн хуулинд ч өөрчлөлт оруулах ийм зайлшгүй асуудал гарч ирэх юм байна лээ. Тэгэхээр энэ бол үнэхээр том зүйл учраас улс төрийн намуудын консенсиус, зөвшилцлөөр гаргаж энд хийх ёстой. Шадар сайд Энхсайханаар ахлуулсан ажлын хэсгийг Засгийн газраас томилж ажиллуулж байгаа. Агентлагуудын тоог цөөрүүлэх, яамдуудын тоог багасгах гэх мэтчилэн эдгээр асуудлуудыг бид авч үзсэн. Зүгээр хамгийн наад захын тооцоогоор ийм өөрчлөлтийг хийхэд 71 тэрбум төгрөгийн зардлыг хэмнэх бололцоо байна гэсэн тооцоо манай Сангийн яамны Зарлагын хэлтсийнхэн гаргаж ирсэн. Би тэр тоонд хувьдаа жаахан эргэлзээд сууж байгаа. Наадах чинь арай л бодитой биш байхаа гэж. Нэлээд төсвийн зардлыг бууруулах бололцоо байгаа.

Татварын хувь хэмжээ өнөөдрийн байдлаар төсвийн нийт орлогын , ДНБ-ний дотор ихээхэн томоохон хувь хэмжээг эзлэхээр болж байна. Тийм учраас цаашдаа ч гэсэн татварын шинэчлэлийг үргэлжлүүлэх, татварын хувь хэмжээг багасгах ийм нөөц байна. Тэгээд багасгасан тэр татварынхаа хэмжээнд багтааж Монгол Улс ажил амьдралаа зохион байгуулах нь зүйтэй болох байх. Энэ нь цаанаа эдийн засгийг урамшуулах их чухал хүчин зүйл болно гэсэн ийм байр суурьтай байна.

Эрчим хүчний үнийг дахиж нэг эргэж харж үзэх зайлшгүй шаардлага байгаа. Дэлхийн банкны ажлын хэсэг ирж ажиллаад энэ талаар зөвлөмж өгсөн, гол нь энэ асуудал дээр манай Түлш, эрчим хүчний яам нэгдмэл нэг санаа бодолтой болж авах явдал бол зайлшгүй чухал. Одоогийн энэ нүүрс, эрчим хүчний үнээр явах юм бол, дэндүү удаан хугацаанд барих юм бол эрчим хүчний салбар, энэ үйлдвэр аж ахуйн газруудаа цаашид санхүүгийн хүнд байдалд оруулж ажиллах чадваргүй болгох бас нэг ийм эрсдэл цаана нь ажиглагдаж харагдаж байгаа.

Хувийн хэвшлийг дэмжих гол чиглэл бол арилжааны банкны зээлийн хүүг бууруулах явдал гэж үзэж байгаа. Тийм учраас одоогийн байдлаар арилжааны банкны зээлийн дундаж хүү жилийн  22-24 хувьтай тэнцэж байна. Арилжааны банкны зээлийн хүүг бууруулахын тулд бид ямар арга хэмжээг авч хэрэглэж болох вэ гэдэг судалгааг Олон улсын валютын сантай хамтарч хийлээ. Энэ судалгааны үр дүнд юу гэж гарч байгаа вэ гэвэл Засгийн газрын бондыг олон улсын санхүүгийн зах зээл дээр гаргаж борлуулах замаар бага хүүтэй мөнгийг олон улсын санхүүгийн зах зээл дээрээс босгож тэр мөнгийг дотоодын эдийн засагт татаж оруулж ирэх замаар арилжааны банкны зээлийн хүүг бууруулах нэг ийм арга зам байна гэж үзэж байгаа. 

Энэ асуудлаар би ойрын үед Үндэсний аюулгүй байдлын зөвлөлд Засгийн газрын үнэт цаасыг олон улсын санхүүгийн зах зээл дээр гаргаж борлуулах асуудлаар оруулж хэлэлцүүлэхээр би саналаа тавьчихсан байж байгаа. Хугацаа гаргаж хэлэлцэж өгөхийг би хүсч байгаа.

Өнгөрсөн жил Монгол Улсын зээлжих зэрэглэлийг олон улсын банк, санхүүгийн байгууллагууд тогтоосон. “В” гэдэг ангилалд шилжиж байгаа. В-  байснаа В гэдэг ангилал руу  шилжсэн. Энэ бол Пакистан, Ургувай зэрэг улс орнуудын түвшинд орж ирж байгаа юм. Бид олон улсын санхүүгийн зах зээл дээр Засгийн газрын бондыг гаргахад жилийн 6-7 орчим хувийн хүүтэйгээр мөнгийг татах боломж бололцоо гарч ирж байна. Манай арилжааны банкны зээлийн хүү жилийн 20-22 хувьтай байхад бид олон улсын зах зээл дээрээс жилийн 6-7 хувийн хүүтэй хөрөнгийг татах бололцоо гарч ирж байна гэдэг бол энэ бололцоог бид ашиглах ёстой гэсэн байр суурьтай байгаа. Тэгээд энэ асуудал дэмжигдэх юм бол Засгийн газар УИХ-д оруулж ирж хэлэлцүүлнэ.

Инфляцийн тухай асуудал дээр би санал нэгдэж байна. Гол нь манай инфляцид нөлөөлдөг гадны хүчин зүйл маш их байна. Яагаад гэвэл бид гаднаас бензин шатахуунаа 100 хувь гадна талаас хараат байна, гаднаас худалдаж авч байна. Эрчим хүчээ гаднаас худалдаж авч байна, өргөн хэрэглээний бараа бүтээгдэхүүний нэлээд хэсгийг гаднаас авч байна. Тэгэхээр манай Монгол Улсад нийлүүлэгдэж байгаа бензин, шатахууны үнэ сүүлийн үед нэлээд өсөх хандлагатай болж байгаа. Энэ Монголын эдийн засагт, дотоодын инфляцид нөлөөлөх гадны хүчин зүйл, өөрөөр хэлбэл бид импортын хүчин зүйл гэж үзэж байгаа. Импортын хүчин зүйлийн нөлөөллөөр инфляци цаашид нэлээд өсөх хандлагатай байна. Гэхдээ инфляцийг бид нэг оронтой тоонд барьж явах явдал бол зүйтэй гэсэн ийм байр суурьтай байгаа.

Хөрөнгө оруулалтын тухайд та бүгд мэдэж байгаа. 2007 онд нийтдээ Монгол Улсын төсөв, Монгол Улсын Хөгжлийн сангаас 330 орчим тэрбум төгрөгийн хөрөнгө оруулалт хийгдэх гэж байна. Энэ бол сүүлийн 8 жилийн хөрөнгө оруулалтыг нэгтгэсэнтэй тэнцэх хэмжээний том хөрөнгө оруулалт байгаа. Улсын төсвийн хөрөнгө оруулалтын хувьд. Дээр нь гадаадын хөрөнгө оруулалтыг бас нэг 300-400 орчим сая ам.доллартай тэнцэх болов уу гэж тооцож байна. Өнгөрсөн жилийн тухайд 317 сая ам.доллар байсан. Энэ 2007 онд буурахгүй байх. 300-400 орчим сая ам.доллартай тэнцэх хэмжээний хөрөнгө оруулалт орж ирнэ гэж үзэж байна.

Тендертэй холбоотой асуудлаар манай төсвийн ерөнхийлэн захирагч нар маш их гомдолтой байдаг. Сангийн яаман дээр тендерийг хянаж үзнэ гэж удаагаад байна. Энэнээс болж хоёр, гурван сар алдаж байна гэдэг ийм яриа гараад байсан учраас Их Хурал дээр хэлэлцээд Тендерийн тухай хуулинд өөрчлөлт оруулсан. Эрчим хүч, замын ажил дээр шууд гэрээ байгуулах ийм шийдвэр гаргасан. Үүний дагуу зам дээр, эрчим хүчин дээр зарим нэг аж ахуйн нэгж байгууллагатай шууд гэрээ байгуулсан. Гэхдээ шууд энэ гэрээ байгуулахдаа аливаа нэг аж ахуйн нэгжийг дуудаж авчирч байгаад чамтай гэрээ байгуулна гээд явуулчихдаг биш энэ дээр Сангийн яам бодлогын тодорхой зөвлөмж өгч байгаа. Урьд нь энэ ажлыг хийж байсан дадлага туршлага, санхүүгийн хүчин чадал, тухайн ажлыг хийж гүйцэтгэж чадах техник ажилтны нөөц бололцоо хэр зэрэг найдвартай юм бэ зэргийг харгалзан үзэж тодорхой компаниудын дунд судалгаа явуулаад тэгээд гэрээ байгуулах ийм ажил хийгдсэн. Энэ бол Зам, тээвэр, аялал жуулчлалын яам, Түлш, эрчим хүчний яаман дээр хийгдсэн байгаа.

Өнөөдрийн үйлчилж байгаа бараа, ажил үйлчилгээг төрийн болон орон нутгийн өмчийн хөрөнгөөр худалдан авах тухай хуулинд өөрчлөлт оруулж аль хямд үнийн санал өгснийг нь тендерт шалгаруулах бус, маш хурдан хугацаанд хийж гүйцэтгэснийг нь шалгаруулах тухай ийм сонирхолтой санал Бадамдамдин тавьж байна. Үнэхээр Их Хурлын гишүүний бүрэн эрхийнхээ дагуу ийм чиглэлээр хуулийн төсөл боловсруулах бололцоотой. Тэгвэл бид Засгийн газар судалж үзэж саналаа өгөх байхаа. Баярлалаа.

Д.Лүндээжанцан: За байгаа нь ч байгаа. Гэхдээ ер нь ярилцлага болж хувирч байна. Асуулт, хариултыг Баяртсайхан сайд арай жаахан товчлох арга байна уу, үгүй юү. Тэгэхдээ тодорхой. Хурдан хугацаанд чанартай байх асуудал байна шүү дээ жишээ нь Бадамдамдин гишүүний юунаас.

Бадамдамдин гишүүн тодруулах нэг минут авъя.

Р.Бадамдамдин: Түрүүн асууж амжаагүй юм. Эдийн засгийн өсөлт хуримтлал бий болоод. Ярилцлага байж болно шүү дээ, дэгээр хориглосон юм байхгүй шүү дээ.

Д.Лүндээжанцан: Таны цаг яваад байна Бадамдамдин гишүүн.

Р.Бадамдамдин: Валютын нөөцийг нэмэгдүүлэх талаар Засгийн газраас бодлого байна уу, өшөө энэ хуримтлал нөөцүүдийг валютын нөөцийг нэмэгдүүлэхэд чиглүүлж хийж болохгүй юү. Энэ нь илүү ашигтай, үр дүнтэй байх юм биш үү.

Д.Лүндээжанцан: Баяртсайхан сайд.

Н.Баяртсайхан: Монгол Улсын валютын нөөц бол 720 орчим сая ам.долларт хүрлээ. Энэ урьд нь байгаагүй том тоо хэмжээ. Тийм учраас энэ валютын нөөцийг цааш нь нэмэгдүүлэх чиглэлээр бол Монголбанк, Засгийн газар анхаарч ажиллана. Гол нь бол Монгол Улсад итгэх хөрөнгө оруулагчдын итгэлийг нэмэгдүүлэх, Монгол Улсын зээлжих зэрэглэлийг ахиулах маш чухал хүчин зүйл гэж үзэж байгаа. Тэгэхдээ энэ 700 гаруй сая доллараас яг Монгол Улсын төрд харьяалагдах хэсэг бол 200 орчим сая ам.доллартай тэнцэж байгаа. Энэ дотор гол нь Монгол Улсын Хөгжлийн сангийн мөнгө явж байна. Бид Монгол Улсын хөгжлийн сангийн мөнгийн тодорхой хэсгийг валютын нөөц байдлаар бид нар хадгалуулж байгаа. Монголбанк энэ дээр санхүүгийн жуучлагчийн үүргийг гүйцэтгэж байгаа. Бусад хэсэг нь арилжааны банк, аж ахуйн нэгж байгууллагын өмч хөрөнгө гэж үзэх хэрэгтэй.

Цаашдаа бидний боловсруулж үзэх бас нэг зүйл бол энэ валютын нөөцийн тодорхой хэсгийг буцааж дотоодын эдийн засагтаа татах хөрөнгө оруулалтын зориулалтаар ашиглах, тухайлбал Засгийн газрын 40000 айл, орон сууц, энэ төсөл хөтөлбөрийн тодорхой эх үүсвэрийг буцааж оруулж ирж татах иймэрхүү ямар боломж бололцоо байна вэ гэдгийг авч үзэж байна. Энэ бол их нарийн асуудал юм байна лээ. Энэ чиглэлээр Монголбанк илүү тодорхой хариулт өгч чадах байхаа гэж бодож байна.

Д.Лүндээжанцан: Зоригт гишүүн асуултаа асууя.

М.Зоригт: Өнөөдөр Сангийн сайд маш тодорхой их сайхан хариулт өгч байна. Түрүүн нэг сонин юм сонсчихлоо. Манай Үндэсний эв нэгдлийн Засгийн газар энэ тэр гэж байгаад мундаг үг хэлсэн түрүүн. Энэ ондоо багтааж цалинг 200000 хүргэчихнэ гээд ярьчихлаа. Би итгэхгүй байна л даа тэрэнд. Өнөөдөр бид нар төсвийн тодотгол хэлэлцэж байна. Төсвийн хуульд өөрчлөлт хэлэлцэж байгаа. Өнөөдөр хэлэлцээгүй асуудлыг та нар яаж энэ ондоо багтааж 200000 хүргэх гээд байгаа юм бэ. Өнөөдөр орж ирээгүй бол шийдэгдэнэ гэж байхгүй шүү дээ. Тийм учраас тийм улс төржсөн юмнуудаа жаахан хойш нь тавьж байх ёстой байхаа. Тэгэхдээ ер нь цалин нэмэх гэж байгаа асуудал дээр гоё сонсогдож байна. Хэдийгээр яаж оруулж ирэх юм бэ гэдэг дээр хариулт өгөхгүй юү.

Хоёрдугаарт 2 сард уламжлал болчихсон, хоёрдахь удаагаа ч болж байна уу даа Үндэсний аюулгүй байдлын зөвлөлийн өргөтгөсөн хуралдаан болсон. Үндэсний аюулгүй байдлын зөвлөлийн З гишүүн байсан, УИХ-д суудалтай намуудын төлөөлөлүүд суусан. Тэгээд энэ ондоо хамтдаа улс төржихгүйгээр, өөр хоорондоо яахгүйгээр юу юу шийдэж болох вэ гээд хэд хэдэн зүйлийг ярьсны дотор хөдөлмөрийн хөлсний доод хэмжээг 200-250 мянган төгрөг болгох тухай ярьсан шүү дээ. Тэрүүн дээр УИХ-д суудалтай намууд нь ч дэмжсэн, Үндэсний аюулгүй байдлын зөвлөлийн гишүүд ч дэмжсэн, Ерөнхий сайд энэ асуудлыг ойрын хугацаанд боловсруулан оруулж ирнэ гэж хүртэл, тэр протокол дээр туссан байгаа. Хөдөлмөрийн хөлсний доод хэмжээг 200-250 мянга гэсэн цалингийн хэмжээ тиймээ.

Н.Баяртсайхан: Цалингийн дундаж хэмжээ.

М.Зоригт: Тэгэхээр энэ чинь аль 2 сард ярьсан юм өнөөдрийг хүртэл ямар ч байсан ажлын хэсгээ байгуулсан юм байна, үр дүн нь гараагүй байгаа байхгүй юү. Тэгээд энэ чинь өнөөдөр орж ирээгүй байгаа юм чинь энэ ондоо багтааж яаж хийхгээд байгаа юм бэ гэдэг асуулт байгаа юм. Тэрэн дээр хариултаа өгөөч.

Хоёрдугаарт Сангийн яамнаас жижиг оврын тракторууд 1000 ээд тавьчихсан байгаа юм л даа. Тэр бол өнөөдөр их ач тусаа өгч байгаа, хөдөө аж ахуйд ажлын байр олноор бий болгож байна. Өнөөдөр бид нар усалгааны тоног төхөөрөмж дээр анхаарал тавихгүй бол өнөөдөр тракторууд хэдий малтаад үр тариа хийгээд усалгаа байхгүй болохоор тэр нь үр дүн өгөхгүй байгаа юм. Энэ дээр усалгааны төхөөрөмжүүдийг Тэрбишдагва сайд нэмж оруулбал их сайн юм байгаа юм. Тэгж байж тэр нь үр дүнд хүрэх гээд байна л даа. Ер нь хөдөлмөрийн хөлсний доод хэмжээг өнөөдөр нэмэх хэрэгтэй сайдаа. Энэ дээр та өөрийн бодлоо хэлээч. Сая 1000-т малчдын зөвлөлгөөн дээр малчид гэрээт малчиддаа ямар цалин өгч байна вэ гэсэн асуултад хөдөлмөрийн хөлсний доод хэмжээгээр бодоод өгчихдөг гэж байгаа байхгүй юү, үнэн шүү дээ. Хууль зөрчихгүй байгаа юм чинь хамгийн багаар өгчихөж байгаа байхгүй юү.

Гадаадын хөрөнгө оруулалттай олон олон компаниуд өнөөдөр монгол иргэдийг дайчилж дайчилчихаад хөдөлмөрийн хөлсний доод хэмжээгээр мөнгийг нь төлчихөөд байгаа байхгүй юү. Нөгөө л монгол иргэдийн хөдөлмөрийг тийм хямд аргаар яагаад байдаг. Цалин нэмж болно, хөдөлмөрийн хөлсний доод хэмжээг нэмэх асуудал дээр та нарын бодож бэлтгэж байгаа юм байна уу гэж асуумаар байна. Баярлалаа.

Д.Лүндээжанцан:  Баяртсайхан сайд хариулъя.

Н.Баяртсайхан: Цалин хөлсний дундаж хэмжээг 2007 онд 200000, 2008 онд 250000-д хүргэхийн төлөө байна. Энэ үүднээс Нийгмийн хамгаалал, хөдөлмөрийн сайдаар ахлуулсан томоохон ажлын хэсэг гараад ажиллаж байгаа. Энэ ажлын хэсгийн дүгнэлт орж ирээгүй байна.

Дүгнэлт орж ирсний дараагаар УИХ-д дахин танилцуулах байх. Шаардлагатай бол намрын чуулганаар ч гэсэн төсвийн тодотголыг дахин хийж энэ асуудлыг авч үзэх бололцоотой гэж үзэж байгаа юм.

Хөдөлмөрийн хөлсний доод хэмжээ 53000 төгрөг байсныг 69000 төгрөг болгож нэмэгдүүлсэн. Энэ асуудал бол хөдөлмөрийн хөлсний, цалин хөлсний дундаж хэмжээг төрийн албан хаагчдын цалин хөлсийг нэмэгдүүлэх, хөдөлмөрийн хөлсний доод хэмжээг нэмэгдүүлэх бол нэг цогц асуудал болохоор эдгээр нь хамтдаа судлагдаж санал, дүгнэлт нь гарч ирэх байхаа гэж үзэж байна.

Д.Лүндээжанцан:
 Зоригт гишүүн тодруулах гэж байна уу.

Тэр цалин, хөлсний дундаж хэмжээ нь 200-250 гэж байна л даа. Тэгэхээр тэрэнтэйгээ жишээд тооцохоор хөдөлмөрийн хөлсний доод хэмжээ одоо энэ төлөвлөгдөж байгаа хэмжээнд хэдий хэмжээ болтол улс бололцоотой гэж оруулж байгаа юм бэ.

Н.Баяртсайхан: Энэ дээр Нийгмийн хамгаалал, хөдөлмөрийн яамны тооцоо юу байна вэ Чинзориг сайд хэлээдэхдээ.

С.Чинзориг: Төсвийн байгууллагын ажиллагсдын цалинг нэмэгдүүлэхтэй холбоотой бид 2007 оны сүүлийн хагаст тодорхой хэмжээгээр нэмэгдүүлье гэсэн тооцоо хийж үзэж байгаа. Нийтдээ 125000 төсвийн байгууллагын ажиллагсад байна. УИХ-ын баталсан төсвийн байгууллагад ажиллагсдын цалин 265 тэрбум төгрөгөөр батлагдсан юм. Одоо бид нар оны эхнээс 20 хувиар нэмсэн. Энэ тооцоогоор аваад үзэх юм бол 238 тэрбум төгрөгийн гүйцэтгэлтэй гарахаар тооцоо гарч байгаа юм. Тэгэхээр цаана нь 19 орчим тэрбум төгрөгийн хэмнэлт үндсэндээ цалингийн сан дээр, одоо оны эхэнд батлагдсан цалингийн сангаасаа гарах нээ гэсэн ийм тооцоо бид хийж байгаа.

Энүүгээр аваад үзэх юм бол 10 дугаар сарын 1-нээс тодорхой хэмжээгээр нэмэгдүүлэх, дундаж цалин 200000 орчимд хүрэх боломж гарах болов уу гэсэн ийм тооцоо, урьдчилсан тооцоо хийж байгаа юм.

Нөгөө талдаа Зоригт гишүүний хэлээд байгаа хөдөлмөрийн хөлсний доод хэмжээг нэмэгдүүлэхтэй холбоотой асуудлыг анхаарах ёстой. Засгийн газар ер нь цалин хөлс нэмэгдүүлэхтэй холбоотой хоёр чиглэлээр оролцдог. Нэгдүгээрт өөрөө ажил олгогчдын хувьд төсвийн байгууллагын ажилчдын цалинг шууд нэмдэг, хоёрдугаарт аж ахуйн нэгж байгууллагууд, хувийн хэвшилд ажиллаж байгаа ажилчдын цалинг нэмэгдүүлэхтэй холбоотойгоор хөдөлмөрийн хөлсний доод хэмжээг жилд 1-ээс доошгүй нэмэгдүүлэх ийм хуультай. Тэгэхээр бидний хийж байгаа тооцоонд нэлээд сайн бодитой хандахгүй бол бас учир дутагдалтай зүйлүүд байгаа. Нийтдээ улсын хэмжээгээр ажиллагсад 1 сая хүн байна. 1 сая хүний маань үндсэндээ 125000 нь төсвийн байгууллагуудад ажиллаж байна. Цаана нь үлдэж байгаа 870000 орчим хүний цалинг бид яаж нэмэгдүүлэх вэ гэдэг асуудлыг нэлээд сайн судлах, тооцоо хийж үзэх хэрэгтэй байна. Үзэхгүйгээр шууд автоматаар 200-250000 төгрөгт хөдөлмөрийн хөлсний доод хэмжээг хүргэнэ гээд шийдчих юм бол энэ шийдвэрийг дааж чадахгүй чирэгдэх, одоо ажил гологч маш олон байгаа гэж үзэж байгаа. Тийм учраас энэ тооцоог судалгаа дэлгэрэнгүй юм гарахаар Их Хурлын гишүүд та бүхэнд тодорхой мэдээлэл өгье гэсэн ийм бодолтой байна.

Бид өнгөрсөн 2 долоо хоногийн өмнө З талт улсын хэлэлцээрийг хийж эхэлсэн. Ажил олгогчдын төлөөлөл бол үнэндээ хөдөлмөрийн хөлсний доод хэмжээг дээш болон 80000-аас дээш нэмэгдүүлэхийн эсрэг байна гэсэн байр сууриа Ажил олгогчдын эздийн холбоо илэрхийлж байгаа. Энэ бол хамгийн гол нь тодорхой хэмжээгээр, сая 800 орчим мянган ажил олгогчдын дийлэнх нь энэ хөдөлмөрийн хөлсний доод хэмжээг нэмэгдүүлсэн шийдвэрийг даахгүйтэй холбоотой болов уу гэсэн ийм урьдчилсан таамаг, тооцоо хийж байгаа ийм юм бий.

Д.Лүндээжанцан:  Тэрбишдагва сайдын хариулт дутуу байгаа юм байна. Жижиг оврын трактор, усалгааны систем.

Д.Тэрбишдагва: Би түрүүн хариулчихсан даа. Энэ жил Засгийн газар дээр яриад хөрөнгө оруулалт мөнгө өгөхгүй, мөнгөний боломж байхгүй л гээд шийдчихсэн. Бид нарын хүсэлтээр гаргаснаар энэ жил Сангийн яам, Засгийн газар дээр оруулаад хэлэлцүүлээд бид хоорондоо яриад жижиг оврын трактор дээр 7.2 тэрбум төгрөг, худаг усан дээр 2.6 тэрбум төгрөг гээд хүсэлтээ гаргаад Сангийн яам яриад нэг газар нь хөрөнгө оруулалтын газар шийдэхээр бүх яамдууд хөрөнгө оруулалтын асуудал ярьж байна. Тэгэхээр яамдууд хөрөнгө оруулалтын асуудлаа болъё л гэсэн ийм шийдвэртэй байгаа учраас би Засгийн газрын эсрэг хэлэх үг алга. Тэгэхээр Баяртсайхан сайд энэ дээр хариул, хөрөнгө, мөнгөтэй асуудал дээр Баяртсайхан сайд хариулах нь зөв юм шиг байгаа юм.

Д.Лүндээжанцан: Түрүүн олон дахин хариулчихсан л даа тиймээ.

Н.Баяртсайхан: Сая Тэрбишдагва сайд хариулчихлаа л даа. Өнгөрсөн жил бид нэлээд хэмжээний бага оврын жижиг трактор худалдаж авсан. Авсан трактороо 50 хувийг үнээр нь худалдаж борлуулж байгаа. Өөрөөр хэлбэл улсаас тухайн тракторыг худалдаж авч байгаа иргэд 50 хувийнхаа үнийг өгөөд 50 хувийн үнийг төвлөрүүлж авч байна гэсэн үг. Энэ төвлөрүүлж авсан хөрөнгөөрөө дахин трактор авах гэж манай Хүнс, хөдөө аж ахуйн сайд надад танилцуулсан. Надад байгаа мэдээллээр 500 орчим тракторыг дахиж авна гэсэн байх тиймээ Тэрбишдагва сайдаа.

Тэгэхээр энэ 500 трактор дээр нэмж 2007 оны төсвийн тодотголоор 1 тэрбум төгрөгийг Хүнс, хөдөө аж ахуйн сайдын төсвийн багцад нэмж өгч байгаа. Энэ хөрөнгөөр усалгааны системээ авна уу, жижиг оврын трактор авна уу, чухам хаана, юу хэрэгцээтэй байгаа юм бэ гэдгийг Хүнс, хөдөө аж ахуйн яам судалж үзээд шийдвэрлэх ёстой юм байгаа юм.

Д.Лүндээжанцан: Гүндалай гишүүн. 

Л.Гүндалай: Тэр Засгийн газраас оруулж ирсэн төсвийн тодотголд би их шүүмжлэлтэй хандаж байгаа юм. Энэ бол хангалтгүй, амьгүй төсөв орж ирчихээд байгаа юм. Яг үнэнийг хэлэхэд 240 тэрбум төгрөгийг ингэж зарцуулах нь чамлалттай санагдаж байна. Одоо Засгийн газар, Сангийн яамнаас яг ийм юм энэ мөнгөөрөө хийгээд бүтээгээд ийм ажлын байр, ийм хүмүүс орлоготой болоод, аль эсвэл ийм том үйлдвэр Монголд баригдаад, эсвэл ийм эмчилгээний төв ч гэдэг юмуу ийм л зүйлүүдээ хиймээр байгаа юм. Гэтэл ийш тийш нь тараагаад л дуусч байна шүү дээ. 240 тэрбум төгрөг шүү дээ. Үр дүн нь харагдахаар юм хиймээр байна шүү дээ. Зүгээр л нэг ийш нь, тийш нь ингэсэн, тэгсэн гээд. Тэгээд оруулж ирж байгаа зүйлээс нь ичмээр юм нэг байна шүү дээ. 24 тэрбум төгрөгөөр жижигхэн чиптэй үнэмлэх өгөх юм гэнээ, иргэний үнэмлэх. Тэрүүгээр монголын ард түмэн дутаагүй шүү дээ. Ер нь тэрийг хэрэглэсэн үнэхээр өндөр соёлтой орнууд ховор байгаа шүү дээ. Хамгийн шалгарсан арга чинь нөгөө муу зураг нь наачихсан тамгатай, гарын үсэгтэй юм байдаг шүү дээ. Харин энэ электрон экциптэй юм чинь тэрийг моникулаци хийж болдог, өөрчилж болдог харин гэмтэй эд шүү дээ ер нь. Гэтэл бид нар ямар тансаг юм бэ тиймээ, 24 тэрбум төгрөгөөр тийм юм хийгээд байдаг. Саяхан нэлээд олон тэрбум төгрөгөөр хуучин үнэмлэхээ арай өөр болгож байсан. Иргэний үнэмлэхээ. Тэрийгээ дуусгаагүй байж байж ахиад ийм юм гаргаж байгаа юм. Ийм байж болохгүй. Их Хурал үүнийг хүлээн зөвшөөрөх ёсгүй. Энийг та нар ямар учраас ингэж оруулж ирж байгаа юм бэ. Арай хэтэрч байгаа юм бишүү. Үнэхээр баяжчихсан, Кувейт шиг болчихсон бол хамаа алга, бүх юмаа яаж ч хийсэн хамаа алга. Гэтэл ядарсан ард түмэн их байна шүү дээ. Өнөөдөр хоёр идэх нь байтугай хоосон хонож байгаа хүмүүс зөндөө байна шүү дээ. Тийм хүмүүс, ядарч зүдэрсэн хүмүүсээ байж байхад нь хажуугаар нь ийм юм хийх гээд явж байдаг энэ арай дэндэж байна. /11.45-12.45 цаг, В.Оюун/.

Энэ оруулж ирсэн төсвийн төсөлд үнэндээ гэрэл гэгээ алга. Дорвитой юм хиймээр байна шүү дээ. 


Хөрөнгө оруулалттай ядахдаа саалийн үнээнүүдийг хиймээр байна шүү дээ. Эрдэнэтийн зэсийг эцсийн бүтээгдэхүүн боловсруулдаг юм хийгээдэх л дээ. Ард түмэндээ  яадаг юм бэ, энэ жил бид нар ийм хөрөнгөөр хийчихлээ, энэ чинь дараа нь үйлдвэрт хэдэн мянган хүн ажилтай болох юм, улсын төсвийн орлого дараа 2 жилийн дараагаас эхлээд ингэж нэмэгдэх юм, тэр орлогоор нь бид нар цалингий чинь, орлогыг чинь ийм юмыг хүүхдүүдэд чинь ийм  мөнгө өгөх юм, жил болгон ингэж өгч байгаа юм гэдэг ийм юм яриад сууж байвал би бүрэн бүх юмаа өргөж босгоод дэмжмээр байна. Гэтэл одоо юу яриад байгаа юм бэ. Арай хэтэрхий, ард түмнээ доромжилж байна шүү дээ. Үнэхээр би тэсэхгүй байна энд чинь. Юу болж байгаа юм бэ, ямар баян тансаг юм бэ, ямар ард түмнийхээ амьдралыг ойлгодоггүй юм бэ, цаана чинь үнэхээр ядарч зүдэрсэн ард түмэн чинь байгаад байна шүү дээ. Юун тэр соёл ярих. Юун тэр цалин нэмэх, би цалин нэмэхийн эсрэг биш, цалинг нэмээсэй гэж боддог, тэгэхдээ ямар ч байсан цалин авч байгаа хүмүүс бол өнөөдөр хоолоо нэг, хоёр идээд байгаа шүү. Гэтэл цалин аваагүй, ерөөсөө ямар ч орлогогүй сая гаруй хүмүүс байгаа шүү. Тэр хүмүүст үнэхээр хэцүү байгаа. Эхлээд тэд нарынхаа ходоодыг дүүргэмээр байна.  Ийм амьгүй юмаар, амь нь хаана байна вэ, сүнс нь хаана байна вэ, энэ төсвийн чинь. Энэ хүмүүсээ  яах гээд байгаа юм бэ, Ямар тансаг юм бэ, яагаад онгоцны буудлууд барьж болоогүй юм бэ тэгвэл.Хөвсгөл аймагт,Хатгалд нуурын эрэг дээр онгоцны олон улсын буудал яагаад барьчихаж болоогүй юм  бэ нэгийг. Хэдхэн тэрбум төгрөг гарна шүү дээ тэрэнд. Говьд яагаад бас нэгийг барьчихаагүй юм бэ, ингээд хоёр онгоцны буудал, гадаадынхан шууд ирээд бууг л дээ. Улаанбаатар гэдэг ийм хогийн хотоор дамжих сонирхол хэнд ч алга шүү дээ.  Ерөөсөө хөрөнгө мөнгөө зарж чадахгүй байна шүү дээ.  


Д.Лүндээжанцан: -За хариулъя. Баяртсайхан сайд хариулъя.


Н.Баяртсайхан: -Тэгэхээр 2007 оны. Битгий загнаад бай Гүндалай чи.


Л.Гүндалай: -Загнахгүй яадаг юм бэ, ийм юм оруулж ирчихээд.


Д.Лүндээжанцан: -Суудал дээрээсээ битгий яриад бай. Баяртсайхан сайд хариулъя.


Н.Баяртсайхан: -Бид 2007 оны төсвийн тодотголын төсвийг боловсруулахдаа хэд хэдэн зарчим барьсан. Нэгдүгээрт нийгмийн хамгаалал нийгмийн даатгалын чиглэлээр урд нь авч хэрэгжүүлсэн арга хэмжээнүүдэд бол хөрөнгө дутаж байна. Тэдгээрийг гүйцээе гэдэг энэ бол нэгдэх үндсэн зарчим. 


Хоёрдугаарт, 2007 оны төсөв батлагдсаны дараагаар хэд хэдэн хууль шинээр батлагдаж гарч, тухайн хуулийг хэрэгжүүлэх шаардлагатай боллоо. Энэ хэрэгжүүлэхэд бас тодорхой хэмжээний нэмж тусгах шаардлагатай хөрөнгө гарч ирж байгаа. Зарим байгууллагыг улсын төсөвт хамруулсантай холбогдуулж тухайн байгууллагын төсвийн орлого, зарлагыг бүрэн хэмжээгээр улсын төсөвт  тусгах шаардлагатай болсон. За тэгээд үнэ тариф өөрчлөгдөж байна шүү дээ, бензин шатахууны үнээс өгсүүлээд. Үүнтэй холбоотойгоор төсөвт тодотголд нэмэлт өөрчлөлт хийх ийм зайлшгүй шаардлага гарч ирлээ. 


Паспорттай холбоотой асуудлыг манай Хууль зүй, дотоод хэргийн сайд Одбаяр үдээс хойш хуралдаанд хүрээд ирэх байх. Тэр үед нь илүү тодотгож, та бүгд хариултыг авахыг би хүсч байна. Эрдэнэтийн зэс боловсруулах,онгоцны буудлыг барьж байгуулах зэрэг асуудлуудыг бид улсын төсвийн хөрөнгөнд тусгахгүйгээр шийдвэрлэх бололцоотой арга хэмжээ гэж үзэж байгаа. Тэр эрүүл мэндийн оношлогооны төвийн тухайд ч гэсэн ялгаагүй, би сая ярилаа шүү дээ. АНУ-ын мянганы сорилтын сангаас 200 орчим сая ам.долларын буцалтгүй тусламж авах асуудал бол ерөнхийд нь шийдэгдэж төгсгөлийнхөө шатанд орлоо. 7 дугаар сард манай Монгол улсын ажлын хэсэг очиж гэрээ хэлэлцээрээ эцэслэн хийх гэж байна. Тэгэхлээр энэ 4 төслийг бид өргөн барьсан. 4 төслийн нэг нь бол орчин үеийн оношлогоо эмчилгээний төвийг барьж байгуулах асуудал байгаа. 


Эрдэнэт хотод зэс боловсруулах үйлдвэр барьж байгуулах асуудлыг Эрдэнэтийн ГОК өөрөө хариуцаад олон улсын банк санхүүгийн байгууллагуудаас 200 орчим сая ам.доллартай тэнцэх хэмжээний зээл аваад барьж байгуулна гээд төсөл хөтөлбөр нь явж байгаа. Энэ бол улсын төсвийн хөрөнгөөр хийх ажил биш үйлдвэр өөрөө зохицуулчих бололцоотой зүйл ээ гэж бид үзсэн. 


Нисэх онгоцны буудлыг барьж байгуулах тухай бас л улсын төсөвт суулгахгүйгээр хийх ажил аа гэж бид өнгөрсөн 7 хоногт Засгийн газрын хуралдаан дээр ярьж шийдвэрлэлээ. Баруун 4 аймагт нисэх онгоцны буудлыг барьж байгуулах ажлыг зэрэг эхлүүлнэ. Увс, Ховд, Баян-Өлгий, Завхан, Говь-Алтай гэсэн аймгуудад. Ховд бол урд нь хатуу хучилттай нисэх онгоцны буудалтай юм байна. Тэгэхээр Баян-Өлгий, Увс, Говь-Алтай, Завхан гэсэн 4 аймагт нисэх онгоцны буудлыг барьж байгуулъя. Энэ буудлыг бол Иргэний нисэхийн удирдах ерөнхий газар барьж байгуулахаар болсон. Бид улсын төсөвт суулгаад шийдвэрлэх ёстой ажил. Тухайн байгууллагын хөрөнгөөр шийдэх ч ажил байна, хувийн хэвшлийн хөрөнгө оруулалтаар шийдвэрлэх ажил байна. Тийм учраас ялгаа заагтай хандах нь зүйтэй юмаа. 


Монгол улсын нутаг дэвсгэр дээгүүр нисч өнгөрдөг нисэх онгоцны навигацийн төлбөр гэж бид жил болгон 50 орчим тэрбум төгрөгийг олж байна. Тэгэхээр энэ их хэмжээний хөрөнгө мөнгийг жил бүр улсын төсөвт татаж авчирч байгаад цалин хөлс, тэтгэвэр тэтгэмж гэх мэт ийм  зардалд  зарахаа цаашдаа багасгая. Иргэний нисэхийн удирдах ерөнхий газарт өөрт нь эрх мэдлийг нь үлдээе. Хөрөнгө мөнгийг нь үлдээе. Тэр мөнгөөрөө хаана нисэх онгоцны  буудлыг барьж байгуулахаа Засгийн газарт оруулж ирж танилцуулаад  шийдвэр гаргуулаад, өөрсдөө одоо энэ үйл ажиллагаагаа явуулдаг болох нь зүйтэй гэсэн зарчмыг бид өнгөрсөн  Засгийн газрын хуралдаан дээр ярилцаж шийдсэн. Энэ нь ч их зүйтэй юмаа гэж үзэж байна.


Д.Лүндээжанцан: -Гүндалай гишүүн 1 минут тодруулга.


Л.Гүндалай: -Тэгэхээр миний нэг асуулт  дутчихлаа даа. Наад тодотголын чинь амь нь хаана байгаа юм бэ. Яг бид нар ийм үр дүнд хүрэх гээд байна гэсэн юм ерөөсөө байхгүй. Хэдэн төгрөгийг нааш нь цааш нь шидсэн юм л яриад байна шүү дээ. Миний гол хэлсэн нэг зүйл хугацаанаас гарч чадсангүй. Юу вэ  гэвэл би бол говь, Хөвсгөл  хоёрт жуулчин явдагийг яриад байна шүү дээ. Тэнд олон улсын нисэх онгоцны буудал байгуулах. Өөрөөр хэлбэл паспортын хэлтэстэй, гаальтай ийм нисэх онгоцны буудал яриад байна шүү дээ. Шууд нисээд Хөвсгөл нуурын дэргэд буучихдаг, шууд нисээд Хонгорын элсний дэргэд буучихдаг ийм л зүйлийг яриад байна шүү дээ. Тэгээд тэнд хэд хоног амарчихаад яваад өгдөг. Одоо тэгээд Улаанбаатар хотод хоёр, гурав хоноод, тэгээд дотоодын нислэгээр наашаа цаашаа нисээд явдаг, очдог тийм  жуулчин бараг ховордчихсон. Ядахдаа нэг хоёр нисдэг тэрэг, онгоц юм ав л даа. Хөрөнгө оруулах мөнгө босгох юмаа л оруулна уу гэхээс биш элдэв дэмий юманд ерөнхийдөө цацахаа нэг хэсэгтээ хойшлуулах ийм л юм яриад байна шүү дээ.


Н.Баяртсайхан: -Тэгэхээр бид Монгол улс бол олон улсын нисэх онгоцны буудалтай болохын төлөө байна. Тэр нисэх онгоцны буудлыг эхлээд Хөвсгөлд биш, говьд биш, Улаанбаатар хотын Хөшигтийн хөндийд барьж байгуулах нь зүйтэй гэж үзэж байгаа. Өнөөдөр хийгдсэн судалгаагаар манай Буянт-Ухаад байгаа нисэх онгоцны буудал бол 2012 он гэхэд бол Монгол улсын хэрэгцээг хангаж чадахаа болино. Тийм учраас бидэнд цоо шинэ олон улсын нисэх онгоцны буудал хэрэгтэй. Энэ нисэх онгоцны буудлыг барьж байгуулахад дор хаяж өчигдөр би сая ярьсан. Японы олон улсын хөгжлийн банкны дэд ерөнхийлөгч ирээд уулзаад явлаа. Японы Засгийн газартай хамтарч бид нар судалгаа хийж байна, Жайкагийн шугамаар судалгаа хийгдэж байна. Хамгийн урьдчилсан тооцоогоор аваад үзэхэд л энэ 300-400 орчим сая доллар эхний ээлжинд шаардлагатай гэж. 


Тэгэхээр ийм хэмжээний хөрөнгө мөнгийг одоо бид олж чаддаг юм бол эхлээд Улаанбаатар хотынхоо  ойролцоо олон улсын  нисэх онгоцны буудалтай болъё,түүнийгээ  Хөшигтийн  хөндийд барьж байгуулъя гэсэн ийм байр суурьтай ажиллаж байгаа. Тэгээд нисэх онгоцны буудлыг барьж байгуулах асуудлыг улсын төсвийн хөрөнгөөр хийхгүй ээ. Энийг бид олон улсын байгууллагуудаас хямд хүүтэй зээл олж, зээлийн хөрөнгөөр хийхийн төлөө.


Д.Лүндээжанцан: -Байнгын хороон дээрээ тодруулаа, идэвхтэй оролц. Баярцогт гишүүн асуултаа асууя.


С.Баярцогт: -Би төсвийн тодотголтой холбогдуулж, 2006 оны төсвийн гүйцэтгэлийг бид нар өнгөрсөн 7 хоногт ярьсан. Одоо 2007 оны төсвийн тодотгол ярьж байна. Тэгээд төсвийн ерөнхий хуулинд ийм санал оруулбал яасан юм бэ гэсэн ийм зүйлийг Сангийн сайдаас асуух гэж байна. Ерөөсөө төсвийн орлого, нийт төсвийн төдөн хувиас давсан тохиолдолд төсвийн тодотгол  шууд хийж байна аа гээд заачихмаар байгаа байхгүй юу. Тэгэхгүй бол 2006 оны төсвийн гүйцэтгэлийг харахаар 15 сайд  төсвийн ерөнхийлөн захирагч нар дандаа эрх мэдлээ хэтрүүлсэн, хууль зөрчсөн гээд тиймэрхүү дүгнэлт гараад байгаа байхгүй юу. Тэгэхээр хараад байхад эх үүсвэр нь нэмэгдээд, эх үүсвэр нь Сангийн сайдтай зөвшилцсөн юм уу,зөвшилцөхгүйгээр зарцуулчихсан ийм юм харагдаад байгаа юм.Тэгэхлээр одоо өнөөдрийн байдлаар аваад үзэхэд 235 гэдэг чинь төлөвлөсөн 2007 оны төсвөөс 18 хувиар нэмэгдэж байгаа байхгүй юу орлого. 

Тэгэхлээр  ерөнхийдөө бид нар улс төрийн юм уу аливаа намын барьж байгаа бодлого үнэлэмжээр төсвийн тодотгол хийх үү, хийхгүй юу гэдгээ шийдчихээд байна гэж хараад байгаа юм. Тийм учраас тэрийг хуульчилж болох уу гэж нэгдүгээрт асуух гээд байна. Өөрөөр хэлбэл төсвийн орлого төлөвлөснөөс 10 хувиар дээшээ нэмэгдэх л юм бол шууд төсвийн тодотгол хийж байна. Жилдээ нэг хийнэ үү, хоёр хийнэ үү гэдгийг нь заахгүйгээр шууд ийм нэг хуультай болъё. Тэгэхгүй бол энэ сайд нар дээр одоо энэ төсвийн гүйцэтгэлээр ярих юм бол бид нар бараг бүх сайд нар дээр арга хэмжээ авах болчихоод  байгаа байхгүй юу. Төсвийн орлого, зарлага хэтрүүлсэн. Гүйцэтгэл дутуу байна  гээд ийм асуудал харагдаад байгаа юм.

Яг энэ төсөвтэй холбогдуулаад ингээд хараад үзэхээр нийт орлогынх нь бараг 50 хувь нь, 50 биш 40 хувь нь дангаараа 2006 оны Эрдэнэтээс өгч байгаа ноогдол ашиг болж харагдаад байгаа юм. Тэгээд зэсийн үнийн өсөлт нь болохоор 51 тэрбум гэхээр чинь үндсэндээ нэг төрлийн, өөрөөр хэлбэл нэг үйлдвэрээс ирж байгаа орлого чинь өөрөө нийт төсвийн тодотголоор орж ирж байгаа мөнгөний 50-иас их хувь болчихоод байгаа байхгүй юу. Тэгэхээр ийм маягийн төлөвлөлт хийгдчихээд би юу гэж асуух гээд байна вэ гэвэл 2007 оны төсвийн тодотголд хийхэд энийг урьдчилж тооцоолж болоогүй юм уу? Ийм боломж гараагүй юм уу? Яагаад вэ гэвэл би ер нь бол төсвийн тодотголыг бараг 20 орчим хувь ийм орлогын зөрүүтэй төлөвлөж байна гэдэг чинь бол бид нар тооцоогоо муу хийж байна аа гэж би ерөнхийд нь дүгнэх гээд байгаа байхгүй юу. Яахав Сангийн яамныхан тэрэн дээр хариу өгнө биз. Тэгж харагдаад байгаа юм. Өөрөөр хэлбэл төсвийн орлогоо 20 хувиар хөдөлдөг ингэж төлөвлөж ер нь болохгүй шүү дээ. Бид нар 7 сарын өмнө энэ төсвөө баталчихсан улсууд чинь ийм байдлаар харагдаад байна.

Одоо би нөгөө талд  нь ерөнхийд нь шүүмжлэлтэй хандах гээд байгаа юм нь юу гэж харагдаад байна вэ гэвэл төсвийн орлого нь 235 байдаг, зарлага  дотор нь харахаар зэрэг дандаа идэх юманд яваад байгаа байхгүй юу. За яахав нийгмийн халамжийн урсгал зардал, буруу төлөвлөлтөөс болоод 23 тэрбум нь яваад өгч байгаа юм. Хадгаламж зээлийн хоршооныхонд эргэж төлөгдөх нөхцөлтэйгээр 33 нь яваад өгч байгаа юм. Хөрөнгө оруулалт нь дөнгөж 22 нь яваад өгч байгаа юм. Тэгээд саяны тэр паспорт гэж яриад байгаад 24 яваад өгч байгаа юм.  Ингээд харагдаад байхаар дахин нөхөн үйлдвэрлэл үйлдвэрлэдэг ч юм уу, ийм чиглэлийн төсөв бол өөрөө бага харагдаад байна гэж  энэ ерөнхий шүүмжлэл би нэгдүгээрт хэлж байна.         

Хоёрдугаарт, яг энэ өгсөн тоогоор бол баланс ерөөсөө харагдахгүй байгаа байхгүй юу. 235 –ын орлого, зарлага хоёр дээр. Тэгээд би энэ юмнуудыг нь нягталж нарийн гаргаж өгөөч ээ гэж хэлэх гээд байгаа юм. Тэгээд надад зарчмын ийм 4 юмыг энд суулгаж…

Д.Лүндээжанцан: За 1 минутаа ав.  

С.Баярцогт: -Түрүүн газар тариалангийн асуудлаар ярьсан чинь Тэрбишдагва сайд бол зөвхөн тайлбар хэлсэн байхгүй юу. Тэр бол аягүй бага мөнгө. 6-хан тэрбум төгрөг суулгачихвал газар тариалан аягүй хүчтэй сэргэдэггүй юмаа гэхэд дахиж хэзээ ч унахгүй байхгүй юу, дахиж хэзээ ч унахгүй, одоо энэ байгаа түвшингээсээ доошоо ерөөсөө унахгүй. Тийм учраас энэ төсвийн тодотголд 6 тэрбум нэг, гүйцэтгэлээрээ санхүүжүүлэхээр суулгахаас өөр арга байхгүй ээ. Тэгээд энэнээс цаашаа ер нь ингээд 40 хувиас доошоо бол ерөөсөө унахгүй. Монгол улс үр тариагаа өөрөө 40 хувь хангаад л байна. Энэнээс дээшээ л явна. Тийм учраас би энийг суулгая аа. Энэ бол зарчмын асуудал. 235 дотроос зөвхөн 6-гий нь энд суулгая гэдэг асуудал. 

Дараагийн асуудал нь бол хөдөлмөрийн хөлсний доод хэмжээг би сая Төрийн нарийн бичгийн даргын тайлбараас ойлгосонгүй. 80-аас дээшээ гаргаж болохгүй гээд байх юм бол бид нар төрийн албан хаагчдын цалинг 240 рүү, 250 руу аваачиж чадахгүй. 

Д.Лүндээжанцан: -За 20 секундаа ав.

С.Баярцогт: -Дараагийн нэг асуудал нь бол би ийм юм тавих гээд байгаа юм. Улаанбаатар хотын утааны асуудлыг гамшгийн түвшинд яриад байгаа хэрнээ ерөөсөө ажил хийгдэхгүй байна. Тэгээд би Байгаль, орчны сайдаас асуух гээд байна. Энэ дээр төлөвлөсөн зүйлээс чинь дутагдсан юм байна уу? Яг юу хийгдэх юм бэ?  Тэгээд одоо нэгэнт осол болоод..

Д.Лүндээжанцан: -Баяртсайхан сайд эхлээд хариулъя, дараа Эрдэнэбаатар сайд,   

Н.Баяртсайхан: -За тэр төсвийн тодотголыг хуульчилж болох уу гэдэг бол сонирхолтой санал байна. Тийм учраас Сангийн яам энэ саналыг судалж үзье. Та Их хурлын гишүүний хувьд бас энэ хуулийн төслийг  санаачлах ийм бололцоо байгаа. Намайг төсвийн тодотгол хийсэнгүй гэж зарим хүмүүс буруутгаад байгаа. Тэгэхээр өнгөрсөн би Сангийн сайдаар 15 сар ажилласан байна лээ. 15 сарын хугацаанд би Их хуралд  нэг удаа бүрэн хэмжээний төсөв,  хоёр удаа төсвийн тодотгол оруулж ирсэн байгаа. Ер нь шаардлагатай бол 2007 оны  намар дахин төсвийн тодотголыг оруулж ирэх бололцоотой гэж бид бас үзэж байгаа. Нөхцөл байдал хаашаа яаж эргэх нь вэ, одоо бол хэлэхэд хэцүү байна. Ер нь энийг тодорхой параметрүүдийг зааж өгөөд ийм параметрт хүрэх юм бол төсвийн тодотгол хийнэ гэсэн ингэж гаргаж хэрвээ чадах юм бол энэ бол их зүйтэй  зүйл болох байх аа гэж бодож байна.

Эрдэнэтийн үйлдвэрийн ногдол ашгийн тухайд бол бид үнэндээ урьдчилан тооцож чадаагүй. Нэг жил Эрдэнэтийн үйлдвэрийн 2 жилийн ногдол ашгийг авч байсан тохиолдол бол урд нь гараагүй юм билээ. Жилд нэг л жилийн ногдол ашгийг авч байсан. Гэтэл саяхан Эрдэнэтийн үйлдвэрийн төлөөлөн удирдах зөвлөл хуралдаж 97 тэрбум төгрөгтэй тэнцэх хэмжээний ногдол ашгийг хуваарилна гэсэн шийдвэрийг гаргасан учраас бид төсвийн тодотголдоо оруулж ирээд энэ асуудлыг Их хурал дээр хэлэлцүүлж байгаа юм.

Шаардлагатай тэр тоо балансыг манай Сангийн яамныхан Батжаргал дарга гаргаад өгчихөөрэй Баярцогт гишүүнд. Тэр сүүлд ярьсан 4 зүйл байна. Би энийг санал гэж үзлээ. Төсвийн тодотголын хэлэлцүүлгийн үед эдгээрийг холбогдох байнгыгн хороод дээр авч үзэх бололцоотой байх аа гэж бодож байна.    

Д.Лүндээжанцан: -Эрдэнэбаатар сайд Байгаль, орчны сайд.

И.Эрдэнэбаатар: -Баярлалаа. Ер нь агаар утааны бохирдлыг багасгахтай холбогдуулсан ажил дээр үнэхээр асар их хэмжээний мөнгө хэрэгтэй, цаг хугацаа хэрэгтэй, төлөвлөлт төслүүд хэрэгтэй гэдэг нь ойлгомжтой. Би зүгээр энэ дээр нүүрс гүн боловсруулах, тэр хотын төлөвлөлтийг янзлаад эргээд орон сууцжуулаад явах асуудлыг яримааргүй байна. Энд хугацаа хэрэгтэй гэдгийг бид бүгдээрээ мэдэж байгаа. Тэгээд энэ хугацаанд бид яах ёстой юм бэ гэвэл зүгээр суугаад байхгүй нь ойлгомжтой. Иймийн тулд ядахдаа нэг 2 тэрбум төгрөгний асуудлыг шийдэж өгөөч ээ гэдэг асуудлыг бид энэ төсвийн тодотголоор Сангийн яаманд тавьсан. Асуудал шийдэгдэх бололцоогүй гэсэн ийм хариу авсан. Энэ дээр яах гэж байна вэ гэвэл хэн бүхэнд ойлгомжтой зүйлийг би хэлье гэж бодож байна. Би одоо таны 3 хурууг харж байна. Засгийн газар дээр энэ асуудлыг бас ярьсан шүү дээ. Бололцоогүй, хөрөнгө оруулалтан дээр юм өгөх бололцоогүй гэдэг асуудал яригдсан. 

Өнөөдөр би яахав гүйцээгээд хэлчихье. Энэ гэр хорооллуудад байгаа энд байгаа сургууль, цэцэрлэгүүдээс бид нар ядахдаа нэг 115 сургууль, цэцэрлэг, эмнэлгийн юмнууд байж байна өрхийн эмнэлгүүд. Эндээс ядахдаа бид  нар нэг 30-ийг нь цахилгаанд холбоод уурын зуухнаас нь салгачихъя. Ийм туршлага байна аа, тэр Чингэлтэй дүүрэгт байгаа 103 дугаар цэцэрлэг гээд цэцэрлэг дээр халуун сав шиг тогоо аваачаад тавьчихсан. Галлан гээд тогоо байгаа. Энийг оруулж ирээд тавьдаг ийм байгууллагууд нь бий болчихоод байна. Эд нарыг санхүүжүүлээд 30 ийм сургууль, цэцэрлэгийг бид нар оруулчих юм бол бас тодорхой үр дүнд хүрэх гээд байна. Дээрээс нь өнөөдөр шахмал түлш үйлдвэрлэж байгаа 20-иод жижиг аж ахуйн нэгжүүд байна. Эд нарт бид нар 20 мянган долларын зээл олгочих юм бол дахиад нэг 20-30 ийм үйлдвэр хийх юм бол бид нар 30 орчим мянган өрхөд  үйлчлэх ийм шахмал түлшний үйлдвэрүүд хийх бололцоо бүрдэх юм.

Энэ ямар учиртай юм бэ гэвэл одоо энэ шахмал түлш үйлдвэрлэж байгаа хувийн үйлдвэрлэгчид маань ноднин уржнангийнхаасаа их боловсронгуй болгочихсон, тэр утаа униар гаргаад байдаг шаталтынх нь хугацааг асар богино болгочихсон ийм түлшүүд хийгээд эхэлчихсэн. Энүүн дээр нэг 20-25 мянган долларын зээл олгооч ээ гэдэг ийм асуудал ярьж байгаа юм.Энүүн дээр 750-800 мянган доллар саяын тэр 30 сургууль, цэцэрлэг, өрхийн эмнэлгүүдийг холбоход 900-гаад мянган доллар, ингээд 2 тэрбум төгрөг үндсэндээ олгогдох юм бол бид өнөөгийнхөө түвшингээсээ 15-20 хувь хүртэл утаанаасаа ангижрах бололцоо бүрдэнэ гэсэн ийм тооцоо гарчихаад байж байгаа юм.

Д.Лүндээжанцан: -Хөдөлмөрийн хөлсний доод хэмжээтэй холбоотой асуултыг Чинзориг дэд сайд. 80 мянгаас хэтэрч болохгүй, Тэгэхээр нөгөө төсвийн бусад секторынхонтой холбоотой гэж би түрүүн яриад байна. За тэрийг тайлбарла. Баярцогт гишүүн асуусан. 80 мянган төгрөг хөдөлмөрийн хөлсний доод хэмжээтэй холбоотой асуудлаар. Тэгэхээр цалин нэмэхэд энэ саад болж…

  С.Чинзориг: -Ер нь бол хөдөлмөрийн хөлсний доод хэмжээг бол  нэмэгдүүлэхтэй бид санал нэг байгаа л даа. Хамгийн гол нь хувийн хэвшилд ажиллагсдын цалинг эдийн засгийн таатай орчинг нь бүрдүүлэхтэйгээр холбоотой бизнесийн таатай орчинг бүрдүүлэх асуудлыг зэрэг авч өгөхгүй бол шууд автоматаар хөдөлмөрийн хөлсний доод хэмжээг 200 мянга, 250 мянгад хүргэнэ гэж тооцчих юм бол ажил олгогч нар нь даах нь хэр бол гэсэн тооцоо  судалгаа хийх ёстой гэсэн тийм саналыг ярьсан юм. Эртээд би түрүүн 80 мянга гэдгийг эздийн холбоо, гурван талт улсын хэлэлцээр дээр 80  мянгаас дээш өнөөдөр хөдөлмөрийн хөлсний доод хэмжээг нэмэгдүүлэх юм бол ажил олгогчдын дийлэнх нь энийг чинь даахгүй шүү гэдэг тийм зүйл ярьж байсан юм. Тийм учраас энэнтэй холбогдуулж энэ тооцоо судалгааг нэлээд сайн хийх хэрэгтэй байгаа юм. 

Нийтдээ улсад бол ажиллаж байгаа ажиллагсад бол 1 сая хүн байгаа юм л даа. 1 сая хүнийг чинь 125 мянга нь төсвийн байгууллагад ажиллаж, цаана нь үлдэж байгаа 850 орчим мянган хүний ажиллагсдын асуудлыг давхар авч үзэх нь зүйтэй. Гэхдээ сөрөг талыг нь давхар судалж байж үзэх нь зүйтэй гэсэн тийм л саналтай байх юм. 

 Д.Лүндээжанцан: - За ярилцлага боллоо. Дараа байнгын хороон дээрээ яриарай. Ингээд 13 цаг боллоо.  Завсарлага.

Үдээс өмнөх хуралдаан 13.00 цагт завсарлав.

Үдээс хойшхихуралдаан 15 цаг 20 минутад эхлэв.

Эрдэнэбүрэн, тэгээд дараа нь.  Ганди та хоёр бол өөрснөө хамгийн сүүл рүү оръё гэж яачихаад. За Сангийн сайд, Засгийн газрын бусад гишүүд хуралдаандаа ирье. Баяртсайхан сайд. Засгийн газар хуралдаад байгаа юм уу. Эрдэнэбүрэн гишүүний юуг шинээр эхэлчих дээ. 

Р.Эрдэнэбүрэн: -Асуух уу?

Д.Лүндээжанцан: -За тэг.

Р.Эрдэнэбүрэн: -Энэ төсвийн шинэ тодотголыг төсөөлөхдөө их өөрөөр төсөөлж байсан юм. Юу вэ гэвэл Ардчилсан намын зөвлөлийн хурал дээр төсөв хэлэлцэж байхад Баяртсайхан сайд орж ирээд хөдөлмөрийн хөлсний доод хэмжээг бол шат дараатай нэмэгдүүлнэ. 7 дугаар сарын 1-нээс төд болчихно, 8 дугаар сарын, оны эхэнд тийм болчихно гээд нэлээн ирээдүйтэй, итгэл найдвартай өндөр тоонууд ярьж байсан. Цалин ч гэсэн тийм хэмжээгээр өсөх юм байна аа гэж ойлгож байсан. Харамсалтай нь бол энэ хуулиар юу ч орж ирсэнгүй. Цалин хөлс нэмэгдүүлэх, хөдөлмөрийн хөлсний доод хэмжээг нэмэгдүүлэх талаар ажлын хэсэг байгуулж байгаа, ажиллаж байгаа гэсэн ийм л яриатай байна. Тэгэхлээр одоо бол 70-100 мянган төгрөгний хэмжээнд цалин авч ажиллаж хийсэн, хийгээгүй хоёр ямар ч ялгаагүй болчихоод байгаа юм. Яагаад вэ гэвэл бүх юмны үнэ маш их, хэрэглэж байгаа үйлчилгээ, бүтээгдэхүүнийх нь үнэ маш өндөр болчихсон. Тэгэхлээр бүх асуудал тавьж байгаа, асуулт тавьж байгаа гишүүдийн хэлж байгаа, ярьж байгаа бүх зүйл бол энэ цалин хөлстэй холбоотой асуудал яригдаж байна. Тийм учраас энэ тодотголыг хэлэлцэх үеэр энэ орж ирж байгаа мөнгөнийхээ 30,  40 хувь дээр нь цалин мөнгөтэй холбоотой асуудлаа ярихад болохгүй юм нь яг юу байна аа гэдгийг нь дахиад нэг тодруулаад өгөөч ээ. Би бас сайн ойлгохгүй байна.

Дараачаар нь хоёрдугаарт, одоо бол ингээд англи хэл ер нь бүгд  англиар ярих шаардлагатай болж байна л даа. Энэтхэг, Хятадад англиар ярьж байгаа хүмүүсийн тоог харахад. Тэгээд энэ англи хэл нь өөрөө интернет юу хөгжөөд, техникийн боломж технологи нь хөгжөөд гадны жишээлбэл Америкийн компани, Японы компаниудын ажлуудыг Монголдоо хийгээд сууж байх тийм боломжуудыг нь бий болгоод өгчихлөө. Одоо англи хэл л чухал болоод байна. Тэгэхлээр энийг одооноос эхлээд дэмжээд маш хурдан хугацаанд бүгд залуучууд ялангуяа төгс англи хэлтэй болохын тулд бүгд гадагшаа гараад сурах боломжгүй байна. Эндээ нөхцөл боломжийг нь дээшлүүлэх үүднээс англи хэл дээр сургалт явуулдаг их, дээд сургуулиуд хэрэгтэй байгаа юм. Энэ чиглэлээр хөрөнгө оруулалт тавигдсан уу. Тавигдах боломж  байна уу, энийг ер нь юу гэж үзэж байгаа юм бэ. Хаус сорсинг нь гээд энэ Хятадын Далянь гээд энд Японы ажлуудыг хийж эхэлж байна. Америкийн компаний ажлуудыг хийж эхэлж байна. Тэгээд энэ талаар ер нь бодож байгаа, хөрөнгө мөнгө тавигдах боломж байгаа юу гэж хоёрдахь асуулт нь.

Гуравдугаарт нь хоёрдахь дээр нь оюутны байр маш хангалтгүй байгаа, энэ дээр хөрөнгө мөнгө тавигдсан уу? Гуравт ялангуяа энэ тал хээрийн  нутгийн дулааралтай холбоотой яахав одоо бол яригдаж байгаа зүйл энэ хөдөө сумдуудад цахилгаан, эмнэлэг, сургуулийн асуудлыг нэлээн түлхүү яриад байна л даа. Гэтэл тэнд чинь цөлжилт явагдаад, байнга шороо шуурч байдаг болчихсон, хүмүүс амьдрах аргагүй болоод маш их нүүж байна л даа. Эхлээд тэр боломжийг нь, амьдрах  нөхцөл, өөр орчин, цаг агаарын байдлын талаас нь амьдрах нөхцөлийг нь сайжруулах үүднээс миний бодлоор бол тэр ойжуулах, гол мөрний ус цэг, томоохон төслүүдийг хэрэгжүүлэх хэрэгтэй байгаа юм.

Д.Лүндээжанцан: -Эрдэнэбүрэн гишүүнд 1 минут.

Р.Эрдэнэбүрэн: -Энэ чиглэлээр хөрөнгө мөнгө тавигдсан уу?Тэгж байж тэндэхийн эмнэлэг, сургуулийг ярихгүй бол хүн амьдрах аргагүй, бүгдээрээ орчин, цаг уурын байдлаасаа болоод нүүгээд байна. 

Дараа нь аялал жуулчлалын улирал боллоо. Сонин хэвлэлээс харж байхад онгоцныхоо билетийг МИАТ бол нэг өсгөөд, нэг бууруулаад янз бүр болоод тэгээд гаднаас ирэх жуулчид нь унаа байхгүй болчихоод байгаа юм биш үү, ирж чадахгүй. Тэгээд энэ онгоцны парк шинэчлэх талаар ч юм уу ямар нэгэн хөрөнгө оруулалт юм яригдаж байгаа юу? Ноднин бол бас түрээсэлж бариад овоо гайгүй байх шиг байсан. Энэ жил бүр хэцүү байдалд орж байгаа сурагтай. Ийм 4 асуулт асуух гэсэн юм.

Д.Лүндээжанцан: - За Баяртсайхан сайд хариулъя.

Н.Баяртсайхан: -Баярлалаа. Боловсролын сайд, Зам тээвэр, аялал жуулчлалын сайд нар хэрэгтэй байна шүү. Би тэр парк шинэчлэл гэсэн юмнуудад хариулахад түвэгтэй байна. Ер нь хөдөлмөрийн хөлсний доод хэмжээг нэмэгдүүлэх, цалин хөлсийг нэмэгдүүлэхийн төлөө байна гэдгээ би үдээс өмнөх хуралдаан дээр ярьсан. 2007 онд багтааж 200 мянган төгрөгт хүргэх, 2008 онд 250 мянган төгрөгт дундчаар хөдөлмөрийн төрийн албан хаагчдын  хөдөлмөрийн хөлсийг хүргэхийн төлөө зорьж ажиллаж байна. Түрүү Зоригоо гишүүн эх үүсвэргүй байхад юунд одоо цалин хөлсийг ийм өндөр хэмжээнд хүргэх вэ гэж асууж байна лээ.  Бид холбогдох тооцоо судалгаа  хийж байгаа. Өнөөдрийн байгаа, өнөөдрийн 2007 оны УИХ-аар батлагдсан төсвийн хүрээнд багтааж цалин хөлсийг нэмэгдүүлэх бололцоо бол байна гэж үзэж байгаа. 19 орчим тэрбум төгрөг бол байгаа. Бид 7 дугаар сарын 1-нээс эхлээд тэтгэвэр тэтгэмжийг нэмэгдүүлэх шийдвэрийг Засгийн газар дээр ярьж байгаад гаргасан. Цалин хөлсийг нэмэгдүүлэх шийдвэрийг ойрын үед хэлэлцэж гаргах байх.  

Тэгэхлээр 10 дугаар сарын 1-ний орчмоос эхлээд нэмэгдүүлэхэд цалин хөлсийг нэлээд өндөр хэмжээгээр нэмэгдүүлэх бололцоо гарч ирнэ гэж тооцож байна. Юутай ч болов ажлын хэсэг сайтар тооцоогоо хийгээд саналаа танилцуулаг гэсэн ийм байр суурьтай байгаа. Тийм учраас одоо байгаа төсвийнхөө хүрээнд цалин хөлсийг нэмэгдүүлэх боломжийг авч үзье. Ингээд эх үүсвэр дутагдаж хангалтгүй байх юм бол төсвийн тодотголоор ч гэсэн энэ асуудлыг ярихад болохгүй зүйл байхгүй. Шаардлагатай бол намрын чуулганд бас төсвийн тодотголын асуудлыг оруулж ирэхэд болно гэж үзэж байгаа юм.

За тэр англи хэлний сургалт, Хаус сорсонгийн талаар ярьж байгаа энэ саналыг би дэмжиж байна. Гэхдээ бид нэг зүйлийг ойлгомоор байна. Монгол улсын өмнө тулгамдсан маш олон хөгжлийн асуудлууд байна. Тэдгээрийг бүгдийг нь төсвийн хөрөнгөөр, төсвийн хөрөнгө оруулалтаар шийдвэрлэнэ гэвэл бид амжихгүй ээ. Тийм учраас ямар асуудлуудыг бид хувийн хэвшилд даатгах юм бэ,хувийн хэвшлийн  хөрөнгө оруулалтаар шийдвэрлэх вэ,ямар асуудлуудыг гадаадын зээл тусламж, буцалтгүй тусламж, хөнгөлөлттэй зээлээр шийдвэрлэх вэ, шаардлагатай аль хэсгийг нь улсын төсвийн хөрөнгөөр шийдэх вэ гэдэг энэ  приорететыг тогтоох асуудал зайлшгүй шаардлагатай байгаа.

Манай Боловсрол, соёл, шинжлэх ухааны яам бол нэлээд идэвхтэй ажиллаж байгаа. Дэлхийн банк, Азийн хөгжлийн банктай хамтарч фаст трак иншейти буюу үр дүнд хурдан хүрэх санаачилга гэдэг ийм шинэ төсөл хөтөлбөр хэрэгжиж эхэлсэн. Үүнтэй холбоотойгоор 8.7 сая доллар Монгол улсад бэлэн орж ирээд байна. Тэгэхлээр энэ хөрөнгийг боловсролын салбарын өмнө тулгамдаад байгаа чухал чухал асуудлуудыг шийдвэрлэхэд зарцуулах ёстой байгаа юм. Энэ талаар Энхтүвшин сайд саналаа хэлэх байх аа гэж бодож байна.

Д.Лүндээжанцан: - За дотуур оюутны байр.

Н.Баяртсайхан: -Оюутны байрны тухайд бол 2007 оны төсөвт туссан хөрөнгө бол бий. Тэдгээрийг одоохондоо ашиглаж чадаагүй тендер зарлаад оюутны байрны оюутны хотхоны зургийг гаргах ийм ажил өнөөдөр хийгдэж байгаа. Шороон шуургайтай холбоотой асуудал байна. Энийг бас улсын төсвийн хөрөнгөөр хийхэд бас хэцүү. Тийм учраас бид гадна дотны олон байгууллагуудад хандаж байна. Энэ байгаль орчны өөрчлөлт гэдэг бол зөвхөн Монгол орны ч асуудал биш дэлхий нийтийн томоохон асуудал боллоо. Дэмжиж туслаач гэж. Байгаль орчны яам энэ чиглэлээр нэлээд ажиллаж байгаа. Ганц жишээ хэлэхэд л дөнгөж саяхан Байгаль орчны яам Солонгосын Засгийн газар, холбогдох байгууллагуудтай хамтарч 10 орчим сая долларын “ногоон ой” гэдэг ийм төсөл хөтөлбөр хэрэгжүүлэх гэж байгаа. Хөрөнгө мөнгө нь ороод ирсэн гэсэн. Энэ мэтчилэн бид боломж бололцоогоо дайчилж  ажиллах ёстой юмаа. За тэр парк шинэчлэлт, нисэх онгоцны буудалтай холбоотой асуудал дээр би одоо тодорхой зүйл ярихад хэцүү байна. Энэ бас улсын төсвийн хөрөнгө оруулалтаар бус Иргэний нисэхийн удирдах ерөнхий газрын чиглэлээр гаднаас онгоц түрээсээр авах, шаардлагатай бол парк шинэчлэлийн хөрөнгө мөнгийг Иргэний нисэхийн удирдах ерөнхий газар өөрөө гаргах гэх мэтчилэн ийм байдлаар шийдвэрлэх ёстой байх аа. Өнөөдрийг хүртэл улсын төсвийн хөрөнгөөр онгоцыг худалдаж авч байгаа.     

Д.Лүндээжанцан: -За Цэнгэл сайд МИАТ, ер нь  бол онгоцны шинэчлэлт, аялал жуулчлалын үед онгоцны хүрэлцээ юу болох вэ, төлөвлөж байгаа юм юу байна вэ гэсэн асуулт. За Цэнгэл гишүүн.

Ц.Цэнгэл: -Баярлалаа. Тэгэхээр энэ жилийн, өнгөрсөн онд бол яахав их Монгол улс 800 жилийн ой энэ арга хэмжээнд бол урд өмнө байгаагүйгээр гадаад сурталчилгаа, дотоод сурталчилгаа нэлээд сайн хийгдсэн. Энэ хүрээнд бол бараг 400 мянгаад шахуу, 387 мянган жуулчид ирсэн гэсэн тооцоо гарсан байгаа. Энэ хүрээнд бид нар бас өөрийн хоёр хөлгийг зохион байгуулж, Азийн тал руу ихэнх рейсийг нэмэгдүүлж, Европ руу бол нойтон түрээсийн ийм үйл ажиллагаа явуулсны үр дүнд бол ямар ч байсан ирэх ёстой зочдын хуваарийн дагуу явуулсан. Энэ жил бол нэлээн өнгөрсөн мөн үеийнхтэй харьцуулбал хүмүүсийн тоо 8 хувиар нэмэгдэж нэлээн хүмүүсийн тоо нэмэгдэж байна. Ялангуяа Япон, Солонгосын зочид жуулчдын тоо ихсэх хандлага гарч байгаа. Саяхан өнгөрсөн хоёр сарын өмнө олон улсын агаарын тээврийн Пусаны уулзалтын үеэр Солонгосын тээврийн сайдтай хэлэлцэл хийж,  манай одоогийн мөрдөж байгаа 7 хоногт 8 рейсийг 11 рейс болгох ийм бололцоо бол урьдчилсан байдлаар яригдаад одоо энэ 6 сарын сүүл 7 сарын эхээр энэ бол 11 болох ёстой. Ингэх юм бол Азийн талдаа бас нэлээн хүндрэл багатай болох юм. 

 
Ямар ч байсан хүрэлцээ муутай байгаа хүмүүс энэ цаг хугацаандаа ирж чадахгүй гадны зочид гэсэн яриа байгаад байгаа юм. Гэхдээ бид нар энийг ямар өөрийн хоёр хөлгийн хугацаанд авч хэрэгжүүлнэ. Концепцийн хувьд бол ер нь бид нар энэ МИАТ компанийг хувьчилж болно, мөн хувьчлахын дотроо янз бүрийн зарчмууд байгаа. Тэр зарчмыг судалж байгаа, Төрийн өмчийн хороо судалж байгаа, Үндэсний аюулгүйн зөвлөлийн хуралдаанаар бид нар хоёр, гурван гарах зарчмуудыг ярьж  тэндээс ямар зөвлөмж гарах юм бэ тэрийг бид нар  энэ оны сүүлийн хэсэгт ярьж зөвлөмжийн дагуу үйл ажиллагаа явуулна гэж бодож байгаа. Судалгаа хийсэн юм бол манайд бий. Боинг 737, 800 гэсэн онгоцыг судалсан, хэрэв тэрийг авна гэх юм бол ирэх жилээс яригдах ийм юм байна лээ. 


Мөн орон нутагт хүрэлцээ муутай гэж орон нутгийн онгоцыг ярих юм бол Атар-42  гэдэг  онгоцыг нэлээн судалсан байгаа гэх мэтчилэн. Ер нь бид нар бас манай  иргэний нисэхийн хувьд , МИАТ-ын хувьд бол төрийн өмч харгалзахгүй бүх хэлбэрийг дэмжиж байгаа. Арео Монголия байна, Бизнес байна, хувийн хэвшлийн онгоцнууд орж ирж байгаа. Бид эдгээр онгоцуудыг сүүлийн үеийн шинэ технологитой, сүүлийн үеийн сайн онгоцнуудыг оруулж ирэхийн тулд онгоцныхоо буудлуудыг хатуу хучилттай, аэродромтой, шөнийн буулттай болгох ийм арга хэмжээнүүдийг авч эхэлж байна. 


Өнгөрсөн Засгийн газрын хуралдаанаар баруун 4 аймгийн аэродромыг хатуу хучилттай болгох концепцийн ерөнхий шийдвэр гаргасан. Энэ хүрээндээ бид нар ингээд явах юм бол бас сүүлийн үеийн  онгоцнууд Монголд олноор орж ирэх хувийн  хэвшлийн олон өрсөлдөөнийг бий болгох ийм боломж бүрдэх юм.


Д.Лүндээжанцан:  -За Оюун гишүүн асуултаа асууя.


 С.Оюун: -Тэгэхлээр орлого, орлогын 235 илүү орж ирсний 3-ны 2 нь Эрдэнэтийн ногдол ашиг гээд зэсийн үнийн зөрүүгээс орж ирж байгаа юм байна шүү дээ Баяртсайхан сайд аа. 152.6 тэрбум төгрөг гэж би тооцлоо. Тэгэхлээр энэ зэсийн үнэ ашигт малтмалын үнээс хамаараад ногдол ашигт ч гэсэн орж ирээд байгаа шүү дээ. Тэгэхлээр ер нь цаашдаа гэнэтийн ашгийн татварын орлогын 3-ний 1 нь тогтворжлийн санд орж байгаа, тэрнээс гадна энэ зэсийн үнийн зөрүүгээс бий болж байгаа нэмэгдэл орлого байгаад байна шүү дээ. Өнгөрсөн жил ч гарсан, энэ жил ч гарч байна, тэрний урд жил ч гэсэн гарсан. Тэгэхлээр энэний 50 хувь нь ч гэдэг юм уу тодорхой хэмжээгий нь тогтворжилтын сан руу хийдэг болмоор юм шиг байгаа юм. Гэнэтийн ашгийн татвар бол хууль тусдаа, хууль тусдаа өөр асуудал, энэ төсвөө зөв төлөвлөж чадаж байна уу, үгүй юу гэдгийг гишүүд байн байн асуугаад байна шүү дээ.  Зэсийн үнийг мэдээж дэндүү өндөр тавьчихвал эрсдэлтэй, дэндүү арай доогуур тавих юм бол илүү төлөвлөснөөс илүү орж ирээд байна. Тэгэхлээр энэ дээр  энэ зөрүүгийнх нь нэг хэсгийг нь тэр тогтворжилтын санд цаашдаа оруулахаар хуулиндаа нэмэлт өөрчлөлт оруулбал яасан юм бэ гэж бодогдоод байна.  Сангийн сайд таны байр суурийг асууя гэж бодсон юм.


Багш нарын цалин хөлсний тогтолцоог шинэчлэх гээд 12.6 тэрбум төгрөг хуваариллаа гэж байна шүү дээ. Энэний үр дүнд багш нарын дундаж цалин ер нь хэд болохоор тооцож байгаа вэ. Багш нарын цалин, бусад төсвийн ажилтныхаас нэлээд бодитойгоор нэмэгдэхээр байгаа бол эмч нар дээр бас ийм арга хэмжээ авч болох уу. Багш нар дээр оруулж ирж байгаа энэ 12.3 тэрбум шиг. Цалин хөлсний хувьд бол 2007 он гэхэд 200 мянган төгрөг дунджаар төсвөөс  цалин авдаг хүмүүсийн цалинг олгохын төлөө зорьж байна гэж байна л даа. Энэ бол хэдийгээр зүйтэй ч гэсэн нэг юмыг ерөөсөө ойлгосонгүй. Хэрэв зорьж байгаа юм бол  яагаад энэ төсвийн тодотголоор оруулж ирж амжихгүй байгаа юм бэ. Зүгээр л судалгаагий нь оройтуулаад эхлүүлчихсэн юм уу. Түрүүн Чинзориг сайдын хэлээд байгаа судалгааг. Эсвэл төсөв нь боломжгүй гэж бодоод байгаа юм уу. Төсөв нь хэрвээ боломжтой бол тооцоо судалгаагий нь хийгээд энэ төсвийнхөө тодотголд оруулж болохгүй  юм уу гэж асуух гээд байна. Тэгээд би Чинзориг сайдаас асууя. Сангийн яамныхан ч бас хэлэх байх.

 
Одоо төсвийн ажилчдын цалин дунджаар 165  мянга гэж байгаа шүү дээ. Тэгэхлээр 200 мянга болгоход хэдэн төгрөг хэрэгтэй юм бэ, 250 болгоход хэдэн төгрөг хэрэгтэй юм бэ, энгийн тоо бол байж байгаа шүү дээ. Одоо 266 тэрбум төгрөг нийт төсвийн цалинд явдаг бол. Энэ нэг тоог хэлээд өгөөч ээ. Нэг их нарийн судалгаа хийхээсээ илүү бүдүүн тоймын тоогий нь хэлээд өгөөч ээ. Төрийн ёслол хүндэтгэлийн өргөөнд 6.5 тэрбум төгрөг зарсан байна. Энийгээ одоо болимоор байна. Ядаж 2008 онд оруул л даа. Эхлээд 2 тэрбум гээд 800 жил гээд Их хурал дээр ярьж байсан. Одоо өнгөрсөн жил хэд боллоо бараг 20 тэрбум зарахаар болоод дээрээс нь еще  6 тэрбум гээд байх юм. Тэртэй тэргүй цагтаа хийж  чаддаггүй ажлыг чинь 8 онд болгодог юм уу яадаг юм бэ, оронд нь тэр усалгаандаа, усалгааны систем юм уу тэр эрүүл мэндийнхээ тоног төхөөрөмжинд 6 тэрбумаа шилжүүлээч ээ, баахан барилга байгууламжаа, тэрнээс илүү тулгамдсан хоолойнд тулсан асуудлууд байна шүү дээ. 


За эргэн төлөгдөх нөхцөлтэй гээд жагсаалт байж байна. Тэр ер нь хэдэн төгрөг болох юм бэ, хамгийн сүүлд нэг таблиц байж байна. Хэдэн төгрөгний эргэн төлөгдөх нөхцөлтэй хөрөнгө оруулалт байгаа юм бэ. Агаарын бохирдлын эсрэг 3 тэрбум төгрөг гээд тавьсан байна. Төсөл хөтөлбөрүүдэд тэрийг шалгаруулах юм уу Эрдэнэбаатар сайд аа, эсвэл тийм юманд зарцуулна гэсэн тодорхой ойлголт шийдлүүд байгаа юм уу? гэдгийг асуумаар байна.


 Тэгээд тэр паспортанд 24 тэрбум төгрөг гэдэг миний бодлоор арай яаруу сандруу шийдчих асуудал биш байх аа. Оронд нь тулгамдсан зөндөө асуудлууд байгаа шүү дээ. Ялангуяа эрүүл мэндийн салбарт оруулах хөрөнгө оруулалт, цалин тэтгэмжээ нэмэх гээд ийм  зүйлүүдийг асуух гэсэн юм.


Д.Лүндээжанцан: -Баяртсайхан сайд эхлээд хариулъя.


Н.Баяртсайхан: -Би Оюун гишүүний тэр ярьж байгаа саналыг их зүйтэй санал байна ойлгож байна. Бид судалж үзээд ер нь энэ төрийн өмчийн үйлдвэр аж ахуйн газруудын ногдол ашгийг цаашдаа төсвийн орлого болгоод явах юм уу, эсвэл Монгол улсын хөгжлийн санд хуримтлуулах юм уу гэдэг ийм асуудал яригдлаа гэж би ойлголоо. Энэ талаар Монгол улсын Ерөнхийлөгчөөс тавьсан бас сонирхолтой санал байгаа. Эрдэнэсийн сан байгуулж, Эрдэнэсийн сангийн хөрөнгөөр Монгол улсын хөгжлийн стратегийн ач холбогдолтой асуудлуудыг шийдвэрлэх, иргэдийн амьжиргааг өөд нь татах арга хэмжээнд зориулъя гэсэн ийм санал байгаа. Тэгэхээр эдгээрийг бид судалж үзэх ёстой юм байна гэж ойлголоо.


2007 оны тухайд өнөөдрийн энэ үйлчилж байгаа хуулийн хүрээнд бид Эрдэнэт үйлдвэрээс орж ирсэн 2006 оны ногдол ашиг 93.7 тэрбум, 97.5 тэрбум төгрөгийг төсвийн орлого талд тавьж орж ирсэн байгаа. Багш нарын  цалингийн тухай асуудалд бол Энхтүвшин сайд хариулах нь зүйтэй байх. Энэ бол  багш нарын цалинг нэмэгдүүлж байгаа биш урд нь багш нарын цалингийн тогтолцоонд байсан гажуудлыг засаж залруулж байгаатай холбоотой ийм зүйл байгаа юм. 

Тэр цалин нэмэгдүүлэх асуудлыг яагаад төсвийн тодотголд оруулж ирсэнгүй вэ гэж  нэлээд олон гишүүд асуулаа. Өнөөдөр Монгол улсын төрийн албан хаагчдын цалингийн фонд 238 тэрбум төгрөг батлагдсан УИХ-аар. 266 байх.Нийгмийн хамгаалал, хөдөлмөрийн яамнаас хийсэн тооцоогоор өнөөдрийн энэ яг өнөөдөр үйлчилж байгаа цалин хөлсний тогтолцоо сүлжээгээр тооцоод үзэхэд 19 тэрбум төгрөгний хэмнэлт оны төгсгөл тийшээ гарахаар байна гэж байгаа юм. Тэгэхээр энэ 19 тэрбум төгрөгийг бид нэгдүгээрт тэр ажлын хэсгийн дүгнэлтийг харж үзье, хоёрдугаарт оны төгсгөл рүү авч ашиглаад 10 дугаар сарын 1-нээс ч юмуу эсвэл 11 дүгээр сарын 1-нээс төрийн албан хаагчдын цалин хөлсийг нэлээд томоохон хэмжээгээр нэмэгдүүлэхэд би яг  тэдэн хувь гэж хэлж чадахгүй байна. Өнөөдрийн байгаа дундаж  цалин 165 мянган төгрөгийг 200 мянган төгрөгт хүргэх ийм бололцоо оны төгсгөл рүү гарч ирнэ гэж тооцоолж байгаа учраас бид ингэж яриад байгаа юм.

Төрийн ёслол хүндэтгэлийн өргөө гэдэг үнэхээр шүдний өвчин, уучлаарай ингэж хэлэхэд хаашаа юм бэ дээ, болсон анх тооцохдоо 5.7 тэрбум төгрөгөөр барина гэж тооцож энэ ордонг барих шийдвэр гаргасан. Дараа нь 11 тэрбум төгрөг хэрэгцээтэй боллоо гэсэн. Одоо 17 болчихсон явж байгаа. 2007 оны төсөв дээр бид нар ерөөсөө энэ өргөөг барьж дуусгах хөрөнгө мөнгийг тавиагүй байсан юм. Яагаад вэ гэвэл Үндэсний аудитын газраа дүгнэлт гаргуулна, урьд нь авсан хөрөнгө мөнгөө чухам юунд зарсан юм бэ гэдгийг авч үзье гэсэн байр суурь бий. Засгийн газрын хуралдаан дээр яриад 2007 оны төсөвт бид нар хөрөнгө мөнгийг суулгаагүй, гэтэл төрийн ордныхоо урд талд иймэрхүү  дуусаагүй барилга байгууламжийг байлгаад удаан хугацаанд суугаад байх явдал бол үнэхээр зохисгүй юм байна. Энэ чинь бас улс орны нэр хүндийн ч асуудал байж байна, төрийн ёстой ч холбоотой зүйл байна, тийм учраас одоо дутагдаж байгаа 6.1 тэрбум төгрөгийг нь шийдвэрлэж өгөх юм бол  нийтдээ 17 тэрбум төгрөгт багтаж энэ төрийн ёслол хүндэтгэлийн өргөө ашиглалтанд орно гэсэн ийм зүйлийг Засгийн газрын Хэрэг эрхлэх газар, Төр, засгийн үйлчилгээ, аж ахуйн газар ярьж байгаа. Тэр үүднээс бид нар энэ төсвийн тодотголд 6.1 тэрбум төгрөгийг тавьсан. 

Эргэн төлөгдөх нөхцөлөөр барьж байгуулъя гэсэн санал энд тэндээс маш их ярьж байгаа. Бид одоохондоо энэ асуудал дээр ямар нэг шийдвэр гаргаагүй, өнөөдөр энэ эргэн төлөгдөх болзлоор барьж байгуулах үйл ажиллагааг зохицуулдаг ганцхан Засгийн газрын тогтоол байгаа, хөрөнгө оруулагч өөрийнхөө хөрөнгө мөнгөөр тухайн обьектыг барьж байгуулж дуусгаад, барьж байгуулснаас хойш 3 жилийн хугацаанд багтааж одоо зарцуулсан хөрөнгө мөнгөө улсын төсвөөс авна гэсэн Засгийн газрын нэг ийм тогтоол үйлчилж байгаа юм. Урьд нь 7 жил гэж байсан юм билээ. Бид  өнгөрсөн жил Засгийн газрын хурал дээр яриад 7 жилийн болзол нөхцөлтэй байхад ямар ч хөрөнгө оруулагч орж ирж өөрийнхөө хөрөнгө мөнгөөр эргэн төлөгдөх нөхцөлөөр барилга байгууламжийг барьж байгуулахгүй ээ. Тийм учраас 3 жил байх нь зүйтэй гэж хугацаагий нь наашлуулсан. Гэхдээ маш олон санал ирж байгаа, ийм ийм санал жагсаалтууд байна гэдэг үүднээс бид нар энэ жагсаалтыг гаргасан байгаа юм. 

Танилцуулж байгаа юм. Байдал ийм байна шүү гэж. Би тэрийг чадахгүй, салбар салбарын сайд нар л гаргах байх. Агаарын бохирдолд тавьсан 3 тэрбум төгрөгийг би тайлбарласан. Яагаад гэвэл агаарын бохирдолтой тэмцэнэ гэдэг бол ганц зөвхөн утааг багасгах тухай асуудал биш юм байна. Гэр хорооллыг барилгажуулах, дэд бүтцийг нь сайжруулах,  гэрэлтэй цахилгаантай болгох, зам харилцааг нь хөгжүүлэх гээд энэ бол томоохон цогц асуудал юм байна. Тийм учраас энэ томоохон цогц асуудлыг шийдвэрлэх том төсөл хөтөлбөр хэрэгтэй, энэ төсөл хөтөлбөрийг нэгдүгээрт боловсруулах хэрэгтэй байна, за тэгээд анхны алхам ажиллагаа болгож бид нар 3 орчим тэрбум төгрөгний дэмжлэг туслалцаа үзүүлье, энэ дэмжлэг туслалцаагаар ямар асуудлыг шийдвэрлэх нь зүйтэй юм бэ гэдгийг Улаанбаатар хотын захиргаа, манай Байгаль, орчны яам, холбогдох байгууллагууд хамтарч энэ саналаа гаргаж ирье гэж ингэж үзсэн. 

24 тэрбум төгрөгний паспорттай холбоотой асуудулыг манай гишүүд нэлээд урд нь асуулаа. Одбаяр сайд орж ирж байсан. Одбаяр сайдаар энэ асуудлыг хариулуулъя.

Д.Лүндээжанцан: -Энхтүвшин сайд, Одбаяр сайд тэр паспортын асуудал олон удаа яригдлаа. Энэ дээр хариу өгөөч, олон гишүүдээс гарч байна. Тэгээд Нямдорж гишүүн горимын санал яръя.  Нямдорж гишүүн.

Ц.Нямдорж: -Өглөөнөөс хойш би энд суугаад асуултыг нь ч сонсоод, хариултыг ч сонсоод байна л даа. Та наад хариулт авчихсан асуултад асуултыг дахин тавиад, дахин хариулт өгөөд ингээд нэг замбараагүй юм яваад байна шүү дээ. Тийм учраас миний горимын санал юу байна вэ гэвэл нэгэнт гарсан асуудлын тухайд, асуулт хариултын тухайд дахин давтуулахгүй шууд хуралдаандаа оруулаач, таслаад таслаад явчихмаар байна шүү дээ. Одоо жишээ нь  иргэний, тэгвэл бүгдээрээ орж ирээд суучих хэрэгтэй, сайд нар нь ч орж ирээд суучих хэрэгтэй, Их хурлын гишүүд нь орж ирээд суучих хэрэгтэй, тэгээд нэг хүний асуусан асуултыг өөр гишүүн давтахгүй, хариултыг давтахгүй байх ийм чиглэл байхгүй бол дэндүү задгай явж байна шүү дээ.

 Д.Лүндээжанцан: -За одоо зогсоочих. Одоо Энхтүвшин сайд хариулъя, товчхон товчхон.

 Ц.Нямдорж: -Хариулт таалагдахгүй байж болно, битүү байж болно, хэцүү шүү дээ.

С.Оюун: -Хариултаа авч чадахгүй байгаа байхгүй юу.

 Ө.Энхтүвшин: -Би асуултанд хариулъя. Энэ төсвийн тодотголд ийм асуудал байгаа. Багш нартай холбоотой, та бүхэнд тараасан материалд тэр залруулах арга хэмжээ гэж тэр дутуу хуваарилдаг, цалин болоод нэмэгдлийн хооронд зөв зохистой харьцааг бий болгох энэ арга хэмжээ нийтдээ 12.6 тэрбум төгрөгөөр энд туссан байгаа. Хамгийн гол нь бага зэрэг нэмэгдэнэ. Цалин нэмнэ гэхээсээ илүү  зөв зохистой харьцаа, тэр үндсэн цалин, нэмэгдлийн хоорондын зөв зохистой харьцааг л бий болгож тогтооход энэ оршиж байгаа юм. Зарим багш нар яг нарийн аваад үзэхээр үндсэн цалин 40 хувь болчихоод, нэмэгдэл нь 60 хувь болчихоод явж байгаа байхгүй юу. Тийм учраас энийг л одоо нийт үндсэн цалингийнх нь суурийг нэмэгдүүлье гэж байгаа, үндсэн цалингийн суурь улсын дунджаар 104 байгаа байх аа тийм үү, Тийм билүү Даваасүрэн даргаа. Энэ 140  мянга болж байгаа юм. Тэгээд дээрээс нь их өндөр цалинтай байсан цөөн тооны багш нэг жаахан бууна. Бишээ тэр үндсэн цалин гэдгийг энэ дээр нэмж өгч байна гэсэн үг. Тэгэхгүй болохоор зарим газар дээрээ хувьсах зардлын механизмаар хуваарилдаг учраас цөөхөн хүүхэдтэй сургууль дээр бол нийт фонд нь бага байдаг учраас тэр нэмэгдлүүд нь олддоггүй,  юугаа авч чадахгүй багасаад байгаад байдаг. Тийм учраас энийг хувьсах зардлынх нь механизм дотроо тэр цалингийнх нь тусад нь гаргаад ингээд үзье, тооцдог больё гэж байгаа юм нэгдүгээрт нь тэр.      

Хоёрдугаарт нь тэр нэгэнт хичээл заасан л бол тэр мөнгийг нь өгөх ёстой. Түүнээс биш хүүхдийн чинь тоо  дутуу байна аа, бага байна аа гэж үзээд тэгээд тэр багшийн авдаг юмыг өгөхгүй байх тийм юм байхгүй гэж  үзэж байгаа юм. Одоо  Улаанбаатар хот юм уу, Дарханы юм уу, хүүхэд их шилжилт ихтэй, хүүхэд олонтой сургуулиудынх болохоор нэлээд өндөр байгаад байдаг,гэтэл хөдөөгийн зарим сургуулиудынх болохоор их доор байгаад байгаа юм. Яагаад вэ гэвэл тэр  нэмэгдлээ авах ёстой байдаг гэтэл нөгөө хувьсах зардал гэхээрээ бага байдаг. Би харин сая хэллээ шүү дээ. нэмнэ гэж. 104 байгаа үндсэн цалингаараа зөвхөн үндсэн цалин байгаад 104 байгаа 140 мянга болж байна. Дундачлаад ирж байна шүү дээ. Дээд талынх нь тэгээд дээр нь нэмэгдлүүд орж ирнэ шүү дээ. Тэгэхээр 200 гарч байгаа юм дундачлаад. 104-140 мянга ингээд бодно доо үндсэн цалингаа ярьж байна шүү дээ. 

Д.Лүндээжанцан: -Одбаяр сайд тэр 24 тэрбумынхаа паспортны учрыг ярь.

Д.Одбаяр: -Асуултанд хариулъя. Тэгэхээр энэ Хууль зүй, дотоод хэргийн яамнаас гаргасан санал бас биш байгаа юм. Засгийн газраар хэлэлцээд Засгийн газрын зүгээс оруулсан асуудал л даа. Тэгэхээр энэ ер нь бид нар сүүлийн хоёр, гурван жилд иргэний бичиг баримтын хяналт, олголт хяналтгүй боллоо, иргэний бүртгэл мэдээллийн тогтолцоог боловсронгуй болгоё, мөн анх энэ асуудал бол сонгуультай холбогдоод гарсан шүү дээ иргэний бичиг баримтын олголт нь замбараагүй байна, нэг хүн дээр олон байна, үүнээсээ болоод бие биенээ хардсан сэрдсэн зүйлүүд их гарсан. Тэгээд энэ цахим Монгол хөтөлбөрийн хүрээнд иргэний цахим паспорттай болох асуудлыг судалж үзээд, асуудлыг 2007 оны 1 дүгээр сарын 1-ний өдөр Засгийн газраас ажлын хэсэг байгуулаад ингээд иргэний цахим паспорттай болох асуудлыг судалж үзэх зорилготойгоор ажилласан юм. Тэгээд энэ ажлын хэсгээс ямар санал оруулсан юм бэ 8 хуудастай,  16 нүүртэй, тэгээд дотроо хавтсан дээрээ мэдээллийн сан шифтэй,  32 мг.ватын багтаамжтай гэж байгаа. Ийм орчин үеийн шаардлагыг хангасан цахим паспортыг иргэдэд олгох нь зүйтэй, тэгээд энэ асуудлыг судлаад төсвийн тодотголд тусгах нь зүйтэй гэсэн ийм шийд гарсны дагуу энэ асуудлыг оруулж байгаа. 

Д.Лүндээжанцан: -За Оюун тодруулга асуулт. 1 минут.

С.Оюун: -Цалин дээр асуухгүй бол болохгүй байна. Яагаад гэвэл оны сүүлд тэртэй тэргүй 19 тэрбум ч юм шиг, би нөгөө Чинзориг сайдын хэлээд байгаагаар 265  тэрбумаас гүйцэтгэл нь 238-аар гарвал 27 тэрбум ч юм шиг зөүү гарах гээд байна л даа үлдэгдэл. Тэр бол дундач 165  мянган төгрөгний цалинг 200 мянга хүргэх боломжгүй шүү дээ. 165-ыг 200 мянга болгоё гэвэл 30 хувийн нэмэгдэл шаардлагатай. Тэрийг зүгээр энгийн математик, би зүгээр буруу тооцоод байж магадгүй. 80 тэрбум хэрэгтэй байгаа байхгүй юу.Тэгээд 200 мянга болгоход хэдэн төгрөг хэрэгтэй байна вэ. 250 мянга болгоход хэдэн төгрөг хэрэгтэй байна, энгийн нэг тоо хэлээдэхээч ээ. Яагаад энийгээ төсвийн тодотголд хэдэн хувь оруулж ирж чадаагүй юм бэ гэж асуугаад хариултаа ерөөсөө авч  чадахгүй байгаа учраас Нямдорж даргаа байн байн  энэ цалингий чинь асуугаад байна шүү дээ. Зүгээр байж бай, байж бай намар л оруулж магадгүй, хэдэн төгрөг өгч магадгүй гэдэг ийм хариулт хангалтгүй шүү дээ. Яагаад оруулж ирээгүй  юм бэ, оруулж ирэх боломжтой юм уу, хэдэн төгрөг хэрэгтэй юм бэ гэхэд ядаж 250 мянга болгоход хэдэн төгрөг хэрэгтэй гэдэгт хариултыг нь авч чадахгүй байна шүү дээ бид нар. Намар хамаагүй одоо….

Д.Лүндээжанцан: -Баяртсайхан сайд /12.45–15.48 цаг, Д.Энэбиш/.


Н.Баяртсайхан: - Тэгэхээр 2007 оны төсөвт суусан цалингийн фондоос 19 тэрбум төгрөг одоо хэмнэлтээр гарч ирж байгаа. Энэ 19 тэрбум төгрөгийг 10 дугаар сарын 1-нээс Монголын төрийн албан хаагчдын цалин хөлсийг 25 хувиар нэмэгдүүлнэ гэхэд 200 мянган төгрөгт хүрч байгаа юм. Тийм учраас бид 2007 ондоо багтааж одоо байгаа цалингийн фондоо багтааж 200 мянган төгрөгт хүргэх тооцоо хийж байна гэж яриад байгаа хэрэг шүү дээ. 


Д.Лүндээжанцан: - Н.Батбаяр гишүүн.


Н.Батбаяр: - Тэгэхээр асуулт хариултаа нэг асуулт асуугаад, хариултаа аваад явах горимоор явъя. Тэгэхээр хоёр талдаа нийлээд 9 минут болох нь ээ. Н.Баяртсайхан сайд аа эхний асуулт. Энэ жил үнэхээрийн эдийн засгийн бүх л үзүүлэлт сайн гарчээ. Бүх төрлийн татвар төрөл болгоноор давж биелжээ. Тийм ч учраас төсвийн тодотгол орж ирж байна. Энэ бол манай бизнес эрхлэгчид, манай Монголын ард түмний хүч хөдөлмөрийн үр дүн. Тийм учраас тэд нартай бид нар төр засгийн өмнөөс баярлалаа гэж хэлэх үүрэгтэй. Ийм саяхан юм гарч ирж байхад ноднин жил та юу гэж ярьж байлаа. Энэ сайхан юм болсон үр дүн бол татварын хуулийг 10 хувь болгосонтой холбоотой юм. Аж ахуйн нэгжийн орлогын албан татвар 10 хувь, хүн амын орлогын албан татвар 10 хувь, нэмүү өртгийн албан татвар 10 хувь болгосон. Их Хурал ийм шийдвэр гаргасан. Ноднин өдийд. Тэр үед та Сангийн сайд Н.Баяртсайхан, Сангийн яам энийг эрс эсэргүүцэж байсан. Та юу гэж хэлж байлаа. Хэрвээ ийм 10 хувийн татвар гаргах юм бол Монгол Улс эдийн засгийн хувьд дампуурна. Татвар орж ирэхгүй ээ. 180 тэрбум төгрөгөөр төсөв тасарна. Болохоо байлаа. Баларна гэсэн. Юу ч баларсангүй. Харин сэргэн мандаж байна. 


Тэгээд би таниас асуух гэж байгаа юм. Ерөнхийдөө амыг чинь асуух гэж байна, сүүлд. Та энэ дээр танай яам тооцоо буруу хийжээ гэдгээ хүлээн зөвшөөрч байна уу? Тийм, үгүй гэдэг үгээр хариулж өгөөчээ. Нэгдүгээр асуулт. Хариултаа авъя. 


Н.Баяртсайхан: - Бүх асуултуудаа асуучих. 


Н.Батбаяр: - Үгүй ээ үгүй. Та нар бөөрөнхийлөөд хариулахгүй байна шүү дээ. 


Д.Лүндээжанцан: - За Н.Батбаяр гишүүн ээ, асуултаа асуучих. 


Н.Батбаяр: - Үгүй ээ үгүй. Хариул. Тэгэхгүй бол эд нар чинь бөөрөнхийлөөд өнгөрч байгаа байхгүй юу даа. Би 4 минутаа барина. Хариулал даа тэгээд. 


Н.Баяртсайхан: - Татварын шинэчлэл хэрэгжүүлэх явдлыг Сангийн яам, Сангийн сайд эсэргүүцээгүй ээ. 


Н.Батбаяр: - Улаан цайм худлаа ярих юм. Ичээч чи. Чиний гарын үсэгтэй бичиг энд байж байна шүү дээ. 180 тэрбум төгрөгөөр…

Н.Баяртсайхан: - УИХ-ын ажлын хэсгийг миний бие ахалж байсан. Тэр ажлын хэсэгт Д.Ганхуяг гишүүн, С.Оюун гишүүн, за манай Хувьсгалт намын бүлгээс ингээд нэлээд олон гишүүд ажилласан. За Л.Пүрэвдорж гишүүн ажилласан. Бидний хийсэн тооцоогоор бол бид бол анх Засгийн газраас оруулж ирсэн хүн амын орлогын албан татварын 3 шатлалыг 1 шатлалд шилжүүлж 10 болгоё. НӨАТ-ын 15-ыг бууруулж 10 болгоё. Аж ахуйн нэгж, байгууллагын орлогын албан татварын босго, орлогын босго 100 сая төгрөгийг 5 тэрбум төгрөг болгоё гэх мэтчилэн иймэрхүү зоригтой саналуудыг бичиж гарын үсгээ зурсан байгаа. Тэгэхээр бидний одоо энэ анх ажлын хэсэг дээр ярьж гаргасан саналын дагуу УИХ, Л.Пүрэвдорж гишүүний ахалсан ажлын хэсэг ахалж анх бидний гаргасан концепциор энэ татварын шинэчлэл хийгдсэн гэж үзэж байгаа. Тэгэхээр би өөрийнхөө ахалсан, өөрийнхөө гарын үсэг зурсан тэр тооцооны эсрэг явна гэж юу байхав. Тийм юм бол байхгүй. 


Н.Батбаяр: - Н.Баяртсайхан сайд аа, худлаа ярихаа боль. Та яг хууль батлагдаж байхад 180 тэрбум төгрөгөөр татварын орлого буурна гэж…

Н.Баяртсайхан: - 180 тэрбум төгрөгөөр буурна гэдэг ийм тооцоог бид бол хийсэн. 


Н.Батбаяр: - Тийм. 


Н.Баяртсайхан: - Тэр бол юутай холбоотой байсан бэ гэвэл…


Н.Батбаяр: - Одоо тэгээд буурсан уу тэгэж. Бууруугүй биз дээ. Өссөн байгаа биз дээ. Танай Сангийн яамны тооцоо буруу байгаа биз дээ. 


Н.Баяртсайхан: - Тэр үеийн татвар төлөгчдийн тоо, татварын бааз суурь дээр тулгуурлаж бид нар 180 орчим сая төгрөгөөр татвар буурч болзошгүй ээ гэсэн ийм тооцоог хийсэн. Гэтэл татварын шинэчлэл хийсэн явдал бол зөв зүйтэй байжээ гэдэг бол харагдаж байна. Татвар төлөгчид бол…

Н.Батбаяр: - Үгүй үгүй, Н.Баяртсайхан хараа битгий ингэж бөөрөнхийлж, би яагаад ганцхан асуулт тавиад ганцхан үгээр хариулт авъя гэсэн. Та өөрөө Н.Баяртсайхан сайд аа, та өөрөө  180 тэрбум төгрөгөөр. Яахаар иймэрхүү байдлаар ярьж байгаа. Улаан цайм худлаа ярьдагаа боль л доо. 


Д.Лүндээжанцан: - 8 гэж байна шүү дээ. Та 8 минут биш шүү дээ. Та 4 минут. Нэмэлт 1 минут. За нэмэлт 1 минутыг чинь өгье. 


Н.Батбаяр: - Ингэж мэтгэлцээн явах ёстой байхгүй юу. 


Д.Лүндээжанцан: - Гэхдээ мэтгэлцээнээ байна шүү дээ юун дээрээ явуулчих л даа. 


Н.Батбаяр: - Их Хурлаар явуулалгүй яадаг юм. УИХ-ын гишүүн, төрийн сайд хүн Их Хурал дээр худлаа буруу мэдээлэл өгөх юм бол тэрнийхээ төлөө хариуцлага хүлээлгэдэг тогтолцоо бий болгох ёстой. Сангийн сайд хүн дөнгөж ноднин жил 180 тэрбум төгрөгөөр татвар буурна. Татварыг 10 хувь болгож болохгүй гэж бичиж байсан мөртлөө өнөөдөр ичих ч үгүй би тэгэж хэлээгүй гэж яадаг байна аа, нэг. 


Хоёрдугаарт, одоо бид нар Их Хурлын гишүүд нэг дэх өдөр Засгийн газарт хууль өргөн барьж байгаа. Нийгмийн даатгалын 19 хувийг 10 болгохоор. Энийг та дэмжих үү, дэмжихгүй юу? Ганцхан үгээр хариулчих. 


Д.Лүндээжанцан: - Тэгэхээр байна шүү дээ энэ Их Хурлын гишүүн хүн, энэ чинь бас давхар гишүүн байгаа шүү дээ. Хэлсэн үг, зөвшөөрсөн саналынхаа төлөө хариуцлага хүлээхгүй гээд хуультай шүү. Ер нь бол мэтгэлцээн байна шүү дээ, олон талаас нь ярьж байгаад Их Хурал зөв шийдвэр гаргажээ. Ийм л асуулт. За хариулдаа. Н.Баяртсайхан сайд. 


Н.Баяртсайхан: - С.Баярцогт гишүүн сайн мэдэж байгаа. 


Д.Лүндээжанцан: - Нийгмийн даатгалын шимтгэлийг бууруулах асуудал бол, бууруулах асуудал бол манай парламентын нийт гишүүдийн хүсэл. Гэхдээ тэрийг хэзээ, ямар хэмжээгээр, яаж хийх вэ гэдгийг л зөв олох л асуудал байна шүү дээ. За Н.Баяртсайхан сайд хариулчихъя. 


Н.Баяртсайхан: - Тэгэхээр ийм ээ. Энэ асуудлын түүхийг бол С.Баярцогт гишүүн бол маш сайн мэдэж байгаа. Засгийн газраас 15, 30 гэсэн татварынхаа шатлалыг хэвээр хадгална гэсэн ийм байдлаар орж ирсэн. УИХ-ын ажлын хэсэг ажиллаад 15, 30-ыг бол хэвээр нь хадгална. Гэхдээ татварын орлогын босгыг 3 тэрбум төгрөг болгоно гэж ийм байдлаар яригдсан. За гэтэл манай зарим гишүүд ерөөсөө аж ахуйн нэгж, байгууллагын орлогын албан татварыг жигдлээд бүгдийг нь 15 хувиар болгоно гэж ярьсан шиг санагдаж байна. Тэгэхээр ингэж бол болохгүй ээ. Татварын, аж ахуйн нэгж, байгууллагын орлогын албан татварыг нэг шатлалд шилжих цаг нь бол болоогүй байна. Ийм нөхцөлд улсын төсвийн орлого 180 тэрбум төгрөгөөр буурах болно шүү гэдэг тооцоог манай Сангийн яам хийсэн. Ингээд аж ахуйн нэгж, байгууллагын орлогын албан татварын хууль батлагдахын өмнөхөн Ерөнхий сайд дээр Их Хурлын хэсэг гишүүд цугласан. Би тэрэн дээр Н.Батбаяр гишүүн байсан эсэхийг сайн санахгүй байна. С.Баярцогт гишүүн байсан. Л.Гансүх байсан. Д.Идэвхтэн гишүүн байсан. Ц.Дамиран гишүүн байсан. Л.Пүрэвдорж гишүүн байсан. Т.Очирхүү гишүүн байсан. За миний бие байсан. Энэ ажлын хэсэг дээр, энэ одоо хэсэг дээр ярилцаад, Ерөнхий сайд дээр зөвшилцөөд аж ахуйн нэгж, байгууллагын орлогын албан татварыг нэгдсэн нэг шатлалаар буюу 15 хувь дээр хууль гаргахаа болъё оо. Энэ нөхцөлд бол үнэхээр одоо Эрдэнэт энэ тэр гээд томоохон үйлдвэрүүдээс орж ирэх улсын төсвийн орлого одоо үнэхээр буурч, эдийн засагт ашигтай зүйл болохгүй нь. Тийм учраас Сангийн яамны тэр 180 орчим тэрбум төгрөгөөр буурна ч гэж яриад байгаа энэ тооцоог бол харгалзаж үзье. Ингээд 25, 10 дээр тохиръё. Аж ахуйн нэгж, байгууллагын татвар ногдуулах орлогын босгыг 3 тэрбумаар тохиръё гэж тэрэн дээр бүгд тохиролцоод ингээд хууль бол ингэж батлагдаж гарсан түүхтэй юм аа. Тэрэнтэй холбогдож 180 тэрбумын асуудал яригдаж байх шиг байна. Ерөнхийдөө энэ татварын шинэчлэл бол ганц Засгийн газар, эсвэл Их Хурлын хэсэг гишүүд ч хийчихсэн юм биш. Энэ бол улс төрийн намуудын зөвшилцлөөр байнга ярилцаж, тохиролцоод хийсэн бидний хамтын зүйл ээ гэдгийг би хэлэх гэсэн юм. 


Нийгмийн даатгалын шимтгэлийг бууруулах асуудал яригдаж байгаа юм байна. Энэ асуудлаар үдээс өмнөх хуралдаан дээр өөрийнхөө байр суурийг ярьсан. Их Хурлын гишүүд өөрсдийнхөө хууль санаачлах эрхийн хүрээнд асуудлыг оруулаад ирье. Бид одоо судалж үзээд саналаа бэлтгэж өгье. Судалж үзье гэж байна шүү дээ. 


Д.Лүндээжанцан: - За Н.Батбаяр гишүүн. 30 секунд. 


Н.Батбаяр: - Татварын хууль дээр улаан цайм эсэргүүцчихээд ингээд сайн үр дүн гарахаар өөртөө наадагаа бол л доо. За би энийг хаячихъя. Таны ухамсрын асуудал тийм үү. Монголын ард түмэн бүгдээрээ мэдэж байгаа. Тэгэхээр нийгмийн даатгалын 19-ыг 10 болгохыг Сангийн сайд Н.Баяртсайхан МАХН-ын удирдах зөвлөлийн гишүүн эсэргүүцэж байгаа юм байна гэж ойлголоо. 


Гурав дахь асуудал, цалинг 300 мянга болгохыг та яагаад эсэргүүцээд байгаа юм бэ? Тийм боломж байна шүү дээ. Яагаад тэгэж байна. Өнөөдрийн оруулж ирж байгаа 230 тэрбум төгрөгөөр чинь задаргаан дотор нь 120 тэрбум төгрөгийн задаргаа байна. 100-гийнх нь задаргаа байхгүй байна. Юунд зарах гэж байгаа юм. 


Н.Баяртсайхан: - Цалин нэмэгдүүлэхийг Нийгмийн даатгалын шимтгэлийг бууруулахыг миний бие эсэргүүцээд байгаа юм ерөөсөө байхгүй. Та нар тодорхой саналаа тавь. Судалж үзье гэсэн ийм хариу өгч байгаа. Нийгмийн даатгалын шимтгэл дээр бол асар том хэмжээний судалгаа хийж байгаа гэж би Л.Гансүх гишүүний асуусан асуултанд хариулсан. 


Д.Лүндээжанцан: - Р.Гончигдорж гишүүн алга байна. Дараа нь үг хэлэх юун дээр. Харин судалж үзье. Асуудлаа оруулаад ир. Судалж үзье гэж хариу өгсөн. 100 тэрбумыг гэж байна. Тэрийг хэлчих. 100 тэрбум гэдгээр хариулт авъя гэж байна. 


Н.Баяртсайхан: - Ямар 100 яриад байгаа юм. Би сайн ойлгохгүй байна. Өнөөдөр надад Л.Гансүх сайдын гарын үсэгтэй бичиг ирсэн. Манай яам өнөөдөр энэ дээр хариуг нь бэлтгэж байгаа. Ингээд одоо хүргүүлэх байх аа. 


Д.Лүндээжанцан: - Г.Занданшатар гишүүн асуултаа асууя. 


Г.Занданшатар: - Хөөш миний минут яваад байна. Н.Батбаяр гишүүн ээ, дараа нь бол. 


Д.Лүндээжанцан: - Нямжавын Батбаяр гишүүн ээ, Байнгын хороон дээрээ яриа, сайн. Задаргаа нэхэж байгаа бол.


Н.Батбаяр: - Байнгын хороон дээр чинь тэр материал нь байхгүй юм чинь юугаа ярих юм бэ? 


Д.Лүндээжанцан: - Тэр материалыг нь өгчих. Г.Занданшатар гишүүн. 


Г.Занданшатар: - Нийгмийн даатгалын шимтгэлийн асуудал яригдаад байгаа юм. Энэ татварын реформын асуудлаар бол бүрэн дуусаагүй байгаа гэж ойлгож байгаа. Татварын ажлын хэсэг ажиллаад, өмнөх Засгийн газрын оруулж ирсэн татварын хуулийн төслийг бүр мөсөн эвдлээд, тэгээд нэлээн либераль, татварын ачааллыг ихээхэн хэмжээгээр бууруулсан, шинэ татварын хууль гарснаар татварын орчин нэлээн сайжирсан. Тэгэхдээ татварын реформ бол дуусаагүй байгаа гэж ойлгож байгаа. Яагаад гэхээр энэ нийгмийн даатгалын шимтгэлийг бууруулах асуудал бол одоо ч яригдаж байгаа асуудал биш. Тухайн үеийн татварын ажлын хэсэг, нийгмийн даатгалын шимтгэлийг бүр ажил олгогчийн төлөх 19 хувийг “тэг” хүртэл хувь бууруулахад ямар эффект үзүүлэх вэ гэдэг талаар олон судалгаа хийж танилцуулж ярьж байгаад, Нийгмийн даатгалын хуулийг иж бүрнээр нь оруулж ирэх үед шийдье гээд хойшлуулсан юм. Одоо Нийгмийн даатгалын хууль хоцроод байгаа учраас энэ нийгмийн даатаглын шимтгэлийн асуудлыг Засгийн газар дээр нам, бүлгийн ажлын хэсгүүд гараад, ажиллаад энэ 19 хувь дээр шийдвэр гарахгүй бол татварын энэ реформ маань эцсийн үр дүндээ бас хүрч чадахгүй байгаа тал харагдаж байгаа юм. 


Нийт 950 мянган хүн ажил эрхэлж байгаагаас 267 мянга нь л татвар төлж байгаа. Түүний 160-аад мянга нь бол улсын секторт ажиллаж байгаа. 100 гаруйхан мянга нь хувийн секторт ажиллаж байгаа хүн. Татвар, нийгмийн даатгалын шимтгэл төлөөд байгаа юм. Тэгээд яг статистик тоо харахаар бол 950 мянган хүн ажилтай. Үндэсний нийт орлогын дөнгөж 28.8 хувь нь бол татварт тооцогдох орлого, нийт цалингийн 42.4 хувь нь татвар, нийгмийн даатгалын шимтгэл төлж байгаа орлого байна гээд ийм далд эдийн засгийн судалгаа гарчихсан. Тийм учраас нийгмийн даатгалын шимтгэлийг бууруулах, 10 хувь байх уу, бүр тэглэх үү гэдэг асуудлыг ярьж байгаа болохоос биш 10 хүртэл бууруулах уу, үгүй юу гэдэг асуудлыг Засгийн газар ярьж байгаа гэж ойлгож байгаа. Даже бүр одоо энийг ажил олгогчоос төлдөг 19 хувийг тэг болгох бололцоо байна гэж бодож байна. Нийт 99 тэрбум төгрөгийн нийгмийн даатгалын шимтгэл төлж байгаагийн тал хувь нь улс өөрөө өөртөө төлж байгаа. Улсын сектор төлж байгаа. Цалин нэмэгдүүлэхийн оронд улсын сектор өөрөө өөртөө төлж байгаа цалингийнхаа тэр хувийг бууруулахад л 40 тэрбум төгрөг нэмэгдчихнэ. Цаана нь 40 тэрбум төгрөгийн асуудал гарч байгаа юм. Тэгэхээр ажил эрхлэлтийн татвар дотор орж явж байгаа нийгмийн даатгалын шимтгэлийг бууруулах нь манай намын ажжил эрхлэлтийг дэмжих, ажлын байр бий болгох гол зорилтыг хэрэгжүүлэх гэж байгаа явдалд бол их талархаж байгаа. Энэ дээр бол Засгийн газар тэг болгох уу, 10 болгох уу, 15 болгох уу гэдгийг судалж байгаа болохоос биш 10 болгохыг эсэргүүцээд байгаа юм байна гэж би ойлгохгүй байгаа шүү. 


Дараа нь дээр нь бол энийг бас судалгааг энэ талаар хийж байна гэж ойлгож болно тийм ээ. Бүр тэг болгочихож болох юм байна гэж судалж байна гэж ойлгож байгаа шүү дээ. 


Дараа нь энэ хөдөө аж ахуйн салбар, ажил эрхлэлтийн энэ томоохон салбаруудад дотацийн бодлогоор дэмжиж, төсвийн реформоо хийхгүй бол төсвийн зарлага талдаа бас реформ хийгээд, төсвийн орлогын реформ, төсвийн зарлагын реформ хоёроо хамт хийх асуудлыг орж ирэхгүй бол нөгөө цасан бөмбөгний үлгэр шиг төсөв ингээд улам өсөөд байгаа үзэгдэл ажиглагдаад байгаа юм. Төсөв өсөөд, улсын төсөвт эзэлж байгаа дотоодын нийт бүтээгдэхүүнд эзэлж байгаа төсвийн хэмжээ өссөн нь энийг өсгөх гэж агаарын бохирдуулах, олон асуудалд мөнгө төлөвлөхөөр тийм зарчмын санаачлага гаргаж байгаад бол Ардчилсан намынхандаа баярлаж байгаа юм. Төсвийн хэмжээ нэмэгдэнэ гэдэг чинь энэ чинь бол социалист санаачлага. Бид харин төсвийн хэмжээг бууруулах, тэр утгаараа төрийн оролцоог бага байлгах, тэр утгаараа цаана нь авлигал, үр ашиггүй байдлыг хэмнэх рүү одоо явуулах ёстой. Тийм учраас тэр нэг 3 пи-гийн…

Д.Лүндээжанцан: - За тодруулах юугаар. 


Г.Занданшатар: - Хувийн сектор Засгийн газрын хамтын ажиллагааг дэмжих, нийгмийн зарлагыг одоо хямдруулах ийм чиглэл рүү төсвийн зарлагыг хямдруулах талаар цаашдаа анхаарахгүй бол төсөв хэлэлцэх болгонд энэ төсөв өөрөө өсөөд яваад байгаа нь бас нэг сөрөг юм биш үү, энэ талаар ямар байр суурьтай байгаа вэ? Ингээд одоо бусад асуух ёстой байсан асуултууд ингээд Н.Батбаяр гишүүн үймүүлсээр байгаад үндсэн асуулт асуулгасангүй. 


Д.Лүндээжанцан: - Н.Баяртсайхан сайд.


Н.Баяртсайхан: - Эхний хэсэг бол одоо тайлбар байна, асуулт биш байна гэж би ингэж ойлголоо. За хоёр дахь зүйлийн хувьд бол төсвийн зарлага, орлогын реформыг хийнэ гэж ярьж байгаатай бол би санал нэгдэж байгаа. Татварын шинэчлэл бол дуусаагүй. Энэ чиглэлээр бол цаашид үргэлжлүүлж хийх ажил бол зөндөө байгаа. Тэгэхээр энэ татварын орлого, төсвийн орлогодоо багтааж, төсвийн зарлагын шинэчлэлийг хийх, энэ чиглэлээр төрийн албаны шинэчлэлийг хийх, төрийн удирдлагын байгууллагуудад бүтцийн өөрчлөлтийг хийх, төрийн засаг, захиргааны нэгж, түүний удирдлагад одоо өөрчлөлт хийх, тэгээд нийгмийн салбарын томоохон шинэчлэлийг хийх, өнөөдөр төсөв дээр орж ирж байгаа ачааллуудыг хувийн хэвшил болоод төрийн бус байгууллагууд руу шилжүүлэх гэх мэтчилэн томоохон асуудлууд бол байгаа. Тэгэхээр энэ бол үнэхээр улс төрийн зориг шаардаж хийх ийм зүйл юм билээ. Улс төрийн консенсусаар хийх ийм зүйлээ гэж ингэж ойлгож байгаа юм. Энэ асуудлаар холбогдох ажлын хэсгүүд гараад, судалгаа шинжилгээгээ хийгээд явж байгаа талаар би танилцуулсан. 


Д.Лүндээжанцан: - За Д.Бат-Эрдэнэ гишүүн алга байна. За Б.Мөнхтуяа гишүүн асуултаа асууя. 


Б.Мөнхтуяа: - За баярлалаа. Тэгэхээр энэ олон гишүүд хэлж байна л даа. Нийгмийн даатгалын санд одоо хуримтлагддаг шимтгэлийн хөрөнгийг одоо зөв зүйтэй зарцуулах, зөв менежмент хэрэгтэй байна гэж. Тэгэхээр нийгмийн даатгалын шимтгэл байдлаар одоо даатгуулагчдаас ирсэн хөрөнгийг улс төсвийн орлогын бүрэлдэхүүн хэсэг болгосон байгаа. За тэгээд үүний үр дүнд одоо орлого зарлагын, нийгмийн даатгалын сангийн орлого, зарлагын зөрүүг улсын төсвийн хөрөнгөөр төлөөд явж байгаа. Тэр утгаараа бол татвар төлөгчдийн хөрөнгөөр энэ зөрүүг төлөөд явж байна гэж. 


Нийгмийн даатгалын санг одоо өөрийнх нь эдийн засгийн хувьд биеийг нь даалгах боломж байхгүй юу. Яагаад заавал энийг ингээд төсөвт татаж авчихаад, гарсан зөрүү, алдагдлыг нь татвар төлөгчдийн хөрөнгө мөнгөөр төлөөд ингээд явж байдаг юм бэ? Гадны улс орны, зах зээл хөгжсөн улс орны жишиг бол нийгмийн даатгалын санг бол тусдаа биеэ даасан, бизнесийн үйл ажиллагаа явуулаад, тэгээд даатгуулагчдын хөрөнгийг өсгөөд, үржүүлээд байж байдаг. Гэтэл манайх бол төсөвдөө татаж авчихаад, өсдөг ч үгүй, зөрүү гарах юм бол татвар төлөгчдийн хөрөнгөөр энэ зөрүүг нь төлчихөөд байж байдаг. Ямар ч хөгжил байхгүй. Ийм л байдал харагдаж байна л даа. Тэгэхээр энэ дээр ямар реформ хийх юм бэ гэсэн нэг асуулт байна. 


Дээр нь энэ Хойд Солонгосын Элчин сайдын яам бол удаа дараа бас манай Байнгын хороонд хүсэлт гаргасан юм. Энэ Хойд Солонгосын Элчин сайдын яамны байрны засварт бол тодорхой ажил хийх хэрэгтэй байна гэнэ. За байр руу ордог автомашины замыг одоо, гарцыг гаргах шаардлагатай байна гэнэ. Тэр Элчин сайдын үүдэнд байдаг нөгөө цагдаагийн пост байх шаардлагатай гэнэ. Яагаад гэвэл тэр Элчин сайдын яам руу жирийн монгол иргэд ороод ирчихсэн явж байсан гэсэн жишээ байж байна гэж байна. Элчин сайдын яамны үүдэнд байдаг танилцуулгын зураг хөргийг нь ирээд хагалаад, будаад ингээд янз янзын байдалтай болгочихдог. Одоо дипломат албанд байж болохооргүй ийм зөрчлүүд гараад байгаа юм байна. 


Тэгээд гадаад харилцааны яам руу энэ асуудлыг хэлэхээр хөрөнгө, мөнгөний асуудал дутмаг байна. Тийм учраас энэ гараад байгаа зөрчлүүдийг арилгах боломжгүй байна гэсэн хариу өгдөг юм байна. Тэгэхээр энэ удаа бол дипломат төлөөлөгчдийн газрын тоног төхөөрөмж, их засварт 600 сая төгрөг төсөвлөсөн байна. Энэ хөрөнгөнөөс одоо саяны улс орны гаргаад байгаа хүсэлтийг барагдуулах боломж байна уу гэсэн ийм хоёр асуулт байна. 


Д.Лүндээжанцан: - Н.Баяртсайхан сайд хариулъя. Тэгээд дараа нь Дашпүрэв хариулах уу? Гадаад хэргийн яамнаас. Жижиг асуудал. Бараг чуулган дээр шийдэхээргүй шахуу л юм шиг байна. Гадаад яаман дээр. 


Б.Мөнхтуяа: - Шийдэгдээгүй ирсэн байна. Дуулгахгүй бол болохгүй ээ. 


Н.Баяртсайхан: - Тэгэхээр энэ нийгмийн даатгалын тогтолцоог боловсронгуй болгоно гэдэг бол зүгээр л нэг хувь хэмжээг 19 байсныг 10 болгочих тухай энэ асуудал бол биш. Тогтолцоогоо авч үзэх хэрэгтэй байна. Тэгэхээр энэ тогтолцоог өөрчлөх, шинэчлэх асуудлыг гол нь манай Нийгмийн хамгаалах, хөдөлмөрийн яам хариуцах ёстой. Хүн хүчин чадал нь одоо олигтой хүрэлцэхгүй байх шиг байна. Тийм учраас бид гаднаас техникийн туслалцаа, дэмжлэг авч, энэ өөрчлөлт, шинэчлэлтийг хийх энэ ажлыг явуулж байгаа. Азийн хөгжлийн банктай хамтарч ажиллаж байна. Дэлхийн банктай хамтарч ажиллаж байна. Нидерландын Засгийн газраас буцалтгүй тусламж авч байна. Тэгээд энэ асуудлыг уг нь бид нар хаврын чуулганд холбогдох хуулиудын төслийг оруулж ирэх чиглэлээр нэлээд хичээж ажилласан боловч үнэхээр одоо чадсангүй. Би ажлын хэсэг ажиллаад холбогдох хуулийн төслийг ирэх намрын чуулганд оруулж ирэх бололцоотой гэж үзэж байгаа.


Энэ бол бүхэлдээ шинэчлэлтийн тухай асуудал болохоос биш, зүгээр нэг хувь хэмжээг бууруулах тухай зүйл биш ээ гэсэн ийм байр суурьтай байна. Бусад орнуудын нийгмийн даатгалын сангууд бол бүгд өөрөө өөрийгөө дааж санхүүжүүлж, ингэж амьдардаг. 


Б.Мөнхтуяа: - Тийм шүү дээ. 


Н.Баяртсайхан: - ОХУ-д болоод саяхан дэлхийн банкны шугамаар томоохон семинар Их Тэнгэрт болсон. Манай Их Хурлын гишүүд очсон байна лээ. Засгийн газрын гишүүд очсон. Энэ дээр Литвийн Засгийн газрын Ерөнхий сайд ирж ажилласан. Тэгээд тэр хүн бол тодорхой ярьж байна лээ. Гарцаагүй байх ёстой нийгмийн хамгааллын тогтолцоо гээд нэг хувь хэмжээ тогтоосон. Тэрэн дээр нэмээд өөрсдөө сайн дураараа олгох нийгмийн даатгалын тогтолцоо гээд байж байгаа. Тэрнээс илүү хамгаалалттай байна гэх юм бол хувийн тэтвэрийн фондууд дээр очдог гэх мэтчилэн энэ чинь үе шаттай хийгддэг ийм ажил юм байна. Тэгэхээр бидэнд одоохондоо ийм концепци бол алга. Зүгээр л 19-ийгөө 10 болгочихвол яасан юм бэ гэсэн ийм байдалтай сууж байгаа учраас энэ чинь цаанаа олон хүний амьдралтай холбоотой, олон хүний нийгмийн баталгаатай холбоотой асуудал учраас бүтцээр нь авч үзье. Буурьтай, суурьтай юм хийе гэсэн ийм байр суурьтай байгаа. Нийгмийн хамгаалал, хөдөлмөрийн яамны дэд сайд одоо энд сууж байна. Эд нар одоо анхаарч энэ хийж байгаа ажлаа цаашид хурдавчлах ёстой байх аа гэж ингэж бодож байна. 


За тэр Хойд Солонгосын элчин сайдын яамтай холбоотой асуудлыг манай Гадаад хэргийн яам хариулаадах. Энэ бол дипломат байгууллагын үйлчилгээ, аж ахуйн газраас хариуцах ёстой зүйл. Ерөнхийдөө бид улсын төсвийн тодотголд 600 орчим сая төгрөг тавьсан. Хаана ямар хэрэгцээтэй арга хэмжээнд зарцуулахаа Гадаад хэргийн яам, Гадаад хэргийн сайд мэдэх ёстой ийм зүйл байгаа юм. 


Д.Лүндээжанцан: - За гадаад яамны төлөөлөгч энэ дээр нэг тайлбар өг. Энэ Хойд Солонгосын Улаанбаатарт байгаа элчин сайдын яамны хамгаалалттай холбоотой асуудал. Тэрийг одоо шийдчих хэрэгтэй л дээ. Жаахан асуудал. За Дашпүрэв дарга байна. 


Л.Дашпүрэв: - Тэгэхээр манай яаманд бол энэ хөрөнгө оруулалтаар 600 сая төгрөг энэ тодотголд орсон байгаа. Энэ тодотголын энэ 600 сая яахав хэмжээний хувьд нэлээн их харагдаж байгаа боловч 350 сая орчим нь бол энэ НҮБ-ын төлөөлөгчийн газар байрлаж байгаа энэ байрыг засах, энд ихээхэн хэмжээний хөрөнгө шаардлагатай болсон. Барилга асар их муусан. Энэ бол гадаадын төлөөлөгчийн байгууллага учраас маш яаралтай арга хэмжээ авах ийм шаардлагатай болсон. Энэ нэг ийм асуудал байгаа. 


За Хойд Солонгосын Элчин сайдын яамны барилгын хувьд бол тэднийхээс тодорхой хүсэлтүүд үнэхээр тавьж байгаа юм. Тэр замыг засах, машин орох, тэр замыг аль болохоор тохижуулж өгөх. Энэ асуудал дээр манай яам, дипломат байгууллага, үйлчилгээ, аж ахуйн газар бол замын цагдаагийн газар мөн холбогдох газруудтай ярьж байгаа. За замын цагдаагийн газар бол энэ дээр зөвшөөрөл өгөхгүй байгаа ийм тал бий. 


За цаашлаад энэ хөрөнгөөр энэ 600 сая дотроо, цаашилбал энэ дотор 20 сая орчмыг төлөвлөсөн байгаа. Цаашид тодорхой хэмжээний хөрөнгийг эндээс гаргах энэ боломжийг бол бид судлах нь зүйтэй гэж ингэж үзэж байна. 


Д.Лүндээжанцан: - Тэгэхээр тэрийг нь шийдээд Б.Мөнхтуяа даргадаа тийм үү, Аюулгүй байдлын хороонд мэдэгдэх ёстой юм байна. Тэгэхдээ гайгүй биз дээ тэр. За Г.Адъяа гишүүн асуултаа асуух уу? 


Г.Адъяа: - За баярлалаа. Тэгэхээр Н.Баяртсайхан сайдаас нэг зүйлийг тодруулж асуумаар байна. 2007 онд хэрэгжүүлэх нэмэлт хөрөнгө оруулалтын төсөл арга хэмжээний жагсаалт гэж 22.1 тэрбум төгрөгний ийм нэмэлт хөрөнгө төсөвлөсөн байна л даа. Түрүүн Н.Баяртсайхан сайд сайн санаж байгаа байх. Орхон аймгаас санал ирээд, УИХ-ын гишүүдээс бас санал гаргаад, ер нь Орхон аймгийн нөгөө цэвэрлэх байгууламж биш, инженерийн шугам сүлжээ, цэвэр усны шугамын өргөтгөлийн, шинэчлэлийн ажлыг эхэлье гээд ингээд саналууд тавиад байгаа тийм ээ. Тэгэхээр энэ дээр Н.Баяртсайхан сайд ер нь энэ Дарханыг оруулчихсан байгаа юм л даа. Дархан, Орхон гээд энийг бас цугт нь бид нар яриад тэгээд 2008 он хүртэлх нөгөө Засгийн газрын мөрийн хөтөлбөрт суучихсан байхгүй юу. Тэгэхээр энийг өөр эх үүсвэрээс санхүүжүүлж эхэлье гэж байна уу? Эсвэл энд бас нэр ус нь мартагдсан тал байна уу? Энийг нэгдүгээрт тодруулж өгөөчээ гэж. 


Хоёрдугаарт нь, энэ Батлан хамгаалах яамнаас асуумаар байна л даа. Энэ 1995 оноос өмнө цэргийн тэтгэвэрт гарсан улсуудын нэг санал хүсэлтүүд одоо олон жил яваад тэгээд Монгол Улсын Ерөнхийлөгчид энэ асуудал бас нэлээн олон жил хүрээд тэгээд энэ цэргийн тэтгэвэрт 1995 оноос өмнө гарсан улсуудад нэг удаагийн мөнгөн тэтгэмж олгох ийм асуудлаар бас саналууд боловсорч байгаа гэж ингэж ярьж байсан юм аа. Тэгээд энэ асуудлыг энэ төсвийн тодотгол хэлэлцэх үеэр одоо яриагүй юу? Ер энэ асуудал хаана боловсорч байгаа юм бэ? Энийг тодруулж өгөөчээ гэж. 


За гуравдугаарт нь, Нийгмийн хамгаалал, хөдөлмөрийн яамнаас нэг асуулт байна. Өнгөрсөн долоо хоногт Д.Дэмбэрэл сайд Байнгын хорооны хурал дээр, Төсвийн байнгын хорооны хурал дээр ярьж байсан л даа. 2006 онд бол улсын төсвийн 0.3 хувьтай тэнцэх Хөдөлмөр эрхлэлтийн санд төвлөрөх ёстой хөрөнгө огт төвлөрөөгүй гэж. Энийг төсвийн тодотголын үеэр 2007 онд нэмж өгөөчээ. Ер нь ажлын байрыг нэмэгдүүлэх шаардлага маш их байна гэж ингэж ярьж байсан. Энэ асуудал байхгүй байх юм. Эсвэл энэ төсвийн тодотголын зарим зүйл, статъяд би олж хараагүй байж болох юм. Энийг тодруулж хэлээчээ. Энийг ерөөсөө оруулаагүй байна уу, эсвэл энд орчихоод явж байна уу? Гурван асуулт байна. За баярлалаа. 


Д.Лүндээжанцан: - Н.Баяртсайхан сайд. 


Н.Баяртсайхан: - Орхон аймгийн цэвэрлэх байгууламжийг засч өөрчлөх тухай асуудал бол байгаа. Энийг бид Францын Засгийн газраас авах буцалтгүй тусламжийн хөрөнгөөр хийнэ гэж тооцож байгаа. Монгол Улсын Ерөнхийлөгч Франц улсад айлчлах үед би төлөөлөгчдийн бүрэлдэхүүнд орж явсан. Тэгээд Францын Засгийн газраас нийтдээ 11 орчим сая еврогийн зээл авах харилцан ойлголцлын санаж бичиг байгуулаад гарын үсэг зурчихсан байгаа. Энэ мөнгийг Орхон уул аймгийн цэвэрлэх байгууламжийг сайжруулах ийм зориулалтаар ашиглана гэж ингэж тооцсон. Саяхан Францын холбогдох хүмүүс ирж, газар дээр нь очиж үзэж танилцсан байна лээ. Хотын даргатай, Орхон уул аймгийн Засаг даргатай уулзсан байсан. Эрдэнэт үйлдвэрийн захиралтай уулзсан байсан. Энэ тухайгаа ирж мэдээлсэн. Одоо хэрэг дээрээ техникийн шинжтэй судалгааны ажил бол эхэлчихээд явж байна гэсэн үг.


Д.Лүндээжанцан: - Г.Адъяа гишүүн тодруулъя. 


Г.Адъяа: - Н.Баяртсайхан сайд аа, нөгөө цэвэрлэх байгууламжийн асуудал нь бол ингээд шийдэх шатандаа явж байна тийм ээ. Нөгөө цэвэр усны инженерийн шугам сүлжээний шинэчлэлийн асуудлыг бол хамтад нь гэж үзэж байгаа юм байна тийм ээ. 


Д.Лүндээжанцан: - Ц.Баярсайхан гишүүн асуултаа асууя. 


Ц.Баярсайхан: - Би Сангийн сайдаас бас л олон давхардаж л гарч байгаа. Гэхдээ зайлшгүй асуухгүй бол болохгүй байгаа юм. 2006 оны төсвийн гүйцэтгэлийн дүнгээс харах юм бол төрийн болоод төсвийн албан хаагчдын цалин хөлс бол нэг дунджаар 153 орчим мянган төгрөг байсан ийм гүйцэтгэл харагдаж байгаа юм. Энэ бол дундаж шүү дээ. 2007 оны тодотголоор харах юм бол оны төгсгөл рүү дунджаар 224 орчим мянган төгрөг байж болохоор байна, сарын цалин. Төсвийн тодотголоор та бүхэн энэ бараа, үйлчилгээний бусад зардлаасаа 150 тэрбум төгрөгийг бол хасахаар тооцсон байна л даа. Энэ хасагдаж байгаа эх үүсвэрээ цалин руугаа шилжүүлэх юм бол энэ ондоо багтаагаад төсвийн албан хаагчдын, төрийн байгууллагын албан хаагчдын дундаж цалинг 346 мянгад хүргэх ийм бас бололцоо байна. Тийм учраас зүгээр Их Хурал дээр мэдэгдэхгүй, тэгэж байгаад 10 сард Засгийн газар өөрөө шийдье гэж байгаа юм уу? Эсвэл одоо Их Хурлын дээр энэ төсвийн тодотгол хэлэлцэж байгаа үед ер нь 10 сараас юм уу, 9 сараас юм уу төрийн болоод төсвийн албан хаагчдын дундаж цалинг 220 хүргэл бололцоо бол байж байна тийм үү. Тийм учраас 200 хүргэнэ гэдэг юм аа хэлчихэж болдоггүй юм уу? Бололцоо бол байх шиг байх юм. 


За хоёрт Боловсролын сайдаас нэг асуулт байна. 2005 оны төсөвт орсон, 2006 онд энд бол 50 орчим сая төгрөг зарах ёстой байсан Өмнөговь аймгийн Даланзадгад сумын 10 жилийн сургууль байгаа юм. Тэгээд сая төсвийн гүйцэтгэлийг харж байсан чинь 150-ийг зарцуулсан гэж байгаа юм. Сая Ерөнхий сайдыг Өмнөговь аймагт ажиллах үеэр энэ сургуулийн шавыг тавьсан байна. Одоо барилгын ажил, тендер нь эхэлж байна л даа. Гэтэл өнгөрсөн 2006 онд 150 сая төгрөгийг зарцуулчихсан. Энэний цаана одоо 540-өөд сая төгрөг л үлдэж байгаа юм. Тэгэхээр харсан чинь нөгөө сургуулийн 240 хүүхдийн дотуур байрны эх үүсвэр алга болчихсон байна. Сургуулийнх нь барилгаас спортын заал нь хасагдсан байна. Тэгээд Ерөнхий сайд бол энийг шийдье, одоо бас төсвийн тодотгол юм болно гэж ингэж хариулсан байх юм. Та энийг мэдэж байгаа юу? Мэдэж байгаа бол уг нь энэ төсвийн тодотголоор шийдчихвэл яасан юм бэ? Одоо тэнд нэгэнт тендерт нь шалгарсан барилга нь очоод ажлыг нь эхлээд явж байна. Энийг нэг хэлж өгөөчээ. 


За гуравт нь бол энэ Түлш, эрчим хүчний сайд уг нь хариулах л ёстой юм л даа. 2006 оны 1 сарын 1-нд ашиглалтанд өгөх ёстой байсан Даланзадгад жуулчны баазаас татаад Булганд татах нэг 58 км шугамын ажил байгаа юм. Н.Баяртсайхан сайд мэдэж байгаа. Нэг 40-өөд км утас дутуу байгаагаас бусад ажил нь болчихсон. Тэгээд одоо үндсэндээ жил 6 сар, жил 7 сар боллоо. Энэ шугамынх нь юмыг одоо энэ төсвийн тодотголын үеэр нэг шийдчихэж болохгүй юм уу? Бид асуудал тавьсан. За ер нь цаад талын хугацаа 6 сарын 1-н гэсэн. Одоо гурав дөрвөн удаа тавилаа. Энэ шийдэгдэхгүй байна. Одоо тэр дулааны станцыг та нар тавь гэсэн ийм чиглэл өгсөн юм байна. Гэтэл дулааны станц нь өвлийн бэлтгэл хийх чиглэлээрээ бас нэг 400, 500-гаад сая төгрөгний асуудал түлш, эрчим хүчний яаманд тавьсан. Энэ нь Засгийн газар дээр хэлэлцэгдэх үед бол энэ асуудал шийдэгдэхгүй ээ гээд орхигдсон юм байна. Тэгээд тэр шугамыг тавь гэхээр шугамаа ч тавьж чаддаггүй, өвлийнхөө бэлтгэлийг хангаж чадахгүй нэг ийм байдалд орчих юм биш биз дээ. Яагаад энийг хэлэв гэхээр зэрэг Засгийн газрын хуралдаанаас, нөөц хөрөнгөнөөс жишээлбэл Хөвсгөлийн…

Д.Лүндээжанцан: - За 1 минутаа авчих. 


Ц.Баярсайхан: - Арбулагын шугамыг гүйцээхэд хөрөнгө гаргаад шийдсэн байгаа юм. Тэгээд адилтгаж үзээд Хөвсгөлийн нэг шугам дутууг нь шийдэж болсон юм чинь Өмнөговь дээр тэр хэдхэн км шугамыг шийдчихэж болохгүй байна уу? За баярлалаа. 


Д.Лүндээжанцан: - За Н.Баяртсайхан сайд хариулъя. Тэгэхээр түрүүн С.Оюун гишүүн ч асуугаад байсан. Одоо Ц.Баярсайхан гишүүн тодруулж асууж байна. Төрийн албан хаагчдын дундаж цалин одоо 161 мянган төгрөг байгаа. Үүнийг 200 мянган төгрөг хүргэхэд бүтэн жилээрээ, бүтэн жилийнхээ дүнгээр бол 101 тэрбум төгрөг хэрэгтэй. 250 мянган төгрөгт хүргэхэд 227 тэрбум хэрэгтэй. 300 мянган төгрөгт хүргэхэд 273 тэрбум төгрөг хэрэгтэй гэсэн ийм тооцоо байгаа юм. Тэгэхээр өнөөдөр байгаа цалингийн фондоос бол 19 орчим тэрбум төгрөг хэмнэгдэж байгаа. Энэ цалингийн фонд бол Нийгмийн хамгаалал, хөдөлмөрийн сайдын багцад байдаг юм. Сая С.Чинзориг сайд энэ талаар таницууллаа. Тэгэхээр энэ 19 тэрбум төгрөгийг бид бол оны төгсгөл рүү ашиглая. 10 дугаар сарын 1-нээс төрийн албан хаагчдын цалин хөлсийг 25 хувиар нэмэгдүүлэхэд одоогийн байгаа 161 мянган төгрөгийг 200 мянган төгрөгт хүргэх бололцоо байна гэж үзэж байгаа юм. Өөрөөр хэлбэл төсвийн тодотгол тусгахгүйгээр одоогийнхоо боломж бололцоогоо дайчлахад, 2007 онд 200 мянган төгрөгт хүргэх бололцоо байгаа. Гэхдээ энийг бол би ганцаараа, дангаараа Сангийн сайд шийдчихдэг юм биш. Засгийн газрын хуралдаанаар хэлэлцүүлж байж, Засгийн газрын шийдвэр гарах ёстой. Тэр Засгийн газарт оруулж хэлэлцүүлэх асуудлыг нь С.Чинзориг сайдаар ахлуулсан ажлын хэсэг судлаад явж байгаа гэдгийг хэлье. 


Тэр Түлш, эрчим хүчний яамтай холбоотой бусад асуудлыг манай бусад сайд нар хариулъя. 


Д.Лүндээжанцан: - Түлш, эрчим хүчний яамны Төрийн нарийн бичгийн дарга байна уу? Алга уу? За дуусчихъя. Ер нь байна шүү дээ таны Түлш, эрчим хүчний яамнаас ирж Ц.Баярсайхан гишүүний асуултанд хариулаарай. Тийм учраас энийг нээлттэй үлдээчихье мэдэв үү, энэ асуудлаар. За Ө.Энхтүвшин сайд асуултанд хариулъя. Яасан. Нээлттэй байгаа юу? За. 


Ө.Энхтүвшин: - Ц.Баярсайхан гишүүний асуултанд хариулъя. Би мэдэж байгаа. Ерөнхий сайд нөгөө хөдөө явж ирсний дараагаар Засгийн газрын хуралдаанаар тухайн тухайн орон нутагт нэн даруй шийдэх ёстой асуудлуудын жагсаалтыг Засгийн газрын хурлаар ярьдаг. Зөвхөн Өмнөговь ч биш л дээ. Нэгтгээд ингээд ярьдаг. За ингээд ярьсан. Бид Сангийн яамтайгаа энийг зөвлөсөн. Нэлээн удаан ярьсан. Энэ зөвхөн энэ Өмнөговийнх ч биш. Тэгээд ярьж байгаад энэ төсвийн тодотголын 1 тэрбум руу бол орж чадаагүй байгаа. Ингээд одоо 2008 онд л оруулна. Эсвэл төсвөөс, эсвэл одоо энэ гадны буцалтгүй тусламжийг авах уу, ер нь энийг одоо Их Хурлын гишүүдээс тавьсан, орон нутгаас тавьсан, сургууль, дотуур байр, цэцэрлэгийн засвартай, өргөтгөлтэй холбоотой асуудлуудыг альныг нь тэр гадны буцалтгүй, эсвэл хөнгөлөлттэй зээлийн хүрээнд яах вэ гэдгийгээ яаман дээрээ ярьж байгаа, тодотгол дотор орж чадаагүй байгаа. 


Д.Лүндээжанцан: - Ямар ч байсан анхааралд байгаа юм байна. Ц.Сүхбаатар гишүүн алга байна, Ч.Авдай гишүүн алга, Л.Гантөмөр гишүүн алга байна. За Р.Нямсүрэн гишүүн асуултаа асууя. Р.Нямсүрэн гишүүн алга байна. Т.Ганди гишүүн асуултаа асууя. Т.Ганди.


Т.Ганди: - За баярлалаа. Яахав ээ, энэ бүлэг дээр, Байнгын хороон дээр зөндөө юм асуусан л даа. Би ийм л юм бодоод байгаа юм. Ер нь бодлогын хүрээнд, нийт төсвийн зардлын 44 хувийг нийгмийн салбар хөрөнгө оруулалт, санхүүжилтэд чиглэгдэж байна. Бодлогын хувьд яахав нийгмийн халамж хүнд ч гэсэн бодлогод авагдаж байгаа юмнууд бий. Гэхдээ нийгмийн салбарын өөрийн нь одоо дотоод эдийн засгийн засгийнх эх үүсвэрийг гаргах, дотоод эдийн засгийнх нь хөшүүргийг нь бий болгох талын асуудал, халамжийн тогтолцоог задлах, төрийн бус байгууллагууд, иргэдээр үйлчилгээ худалдаж авах зарчим руу ч гэдэг юм уу, ийм шинэчлэлийн шинж чанартай зүйл дээр одоо Засгийн газар, Сангийн сайдын зүгээс одоо бодлогын шинж чанартай юмнуудаа оруулж ирж болохгүй юм уу? Ингэхгүй бол одоо Сангийн сайдтай би маргалдаад авч л байсан. Нөгөө хэрэглэгч талдаа идэмхий натри шиг бүх хөрөнгөө тарааж хаяад, хөрөнгө оруулалт байхгүй, эдийн эх үүсвэр, хөгжлийн бодлогын шинж чанар харагдахгүй ийм зүйлийг бид нар энэ удаа барьж болно. Дараагийн удаа нийгмийн сэтгэл зүйг ингээд бариад яваад байх уу, дасгаад байх уу? Энэ хичнээн жил оршин тогтнож, хичнээн жил үргэлжлэх бодлого юм. Тэгэхээр ийм зүйл дээр бид нар одоо чиглүүлж өгөхгүй юм уу? Одоо та эрдэмтэн хүнийхээ хувьд ч гэсэн, их сургуульд багшилж байсан хүнийхээ хувьд ч гэсэн энэ шинэчлэлийн бодлогыг эхлүүлж өгч болдоггүй юм уу? гэсэн ийм зүйлийг би асууя гэж бодож байна. 


Хоёрдугаарт, гишүүд нэлээн ярьж байна. Ер нь бол энэ Ерөнхий сайдын 2005 оны мэдэж байгаа активын 5 сарын 21-ний өдөр Ерөнхий сайдын, тэр өмнөх Засгийн газрын 2006 оны 5 сарын 10-ны өдрийн тушаалуудаар л энэ зохицуулалт хийгдэнэ гэдэг ерөнхий үзэл баримтлалтын хүрээнд энэ төсвийн хэтрэлттэй асуудал бүр замбараагаа алдсан байна. Энийг яаж хайцаалаад, хамгаалаад ямар нэгэн хариу өгөөд нэмэр байхгүй. Үндсэндээ бол зарчим өөрөө алдагдсан байна гэдэгтэй санал нийлж байна уу? Энэ дээр төсвийн байгууллагын удирдлага, санхүүжилтийн хуулиа эсвэл өөрчлөхгүй юм уу? Ийм үйлчилдэггүй, үйл ажиллагаа, механизм нь үйлчилдэггүй ийм хуулиар ер нь тэгвэл яах юм бэ? Энэ зарчим нь үйлчлэхгүй бол. Энийг бүх гишүүд л өнөөдөр яриад байна шүү дээ. Тэгэхээр энэ зүйл дээр одоо бас нэгэнтээ энэ төрийн бодлого явж байна, протоколд бичигдэж байна. Энэ асуудлаар би баттай хариу авъя гэж ингэж бодсон. 


За өөр нэг зүйл бол энэ төсвийн тодотгол ер нь бол их яаралтай хийгдэх шаардлагатай байсан нь харагдаад байгаа юм. Яагаад гэхээр бүгдээрээ төсвийн хэмнэлтээ, зохицуулалтыг нь хоёр сайдын төвшинд зохицуулсан болоод, энэ нь үр дүнтэй биш, бодитой төлөвлөлт биш, зарцуулалт өнөөдөр эргэж харах шаардлагатай ийм зарчим алдагдсан зүйл явж байгаа нь өөрөө юу хэлж байна вэ гэхээр Засгийн газар хугацаа алдалгүй тодотголын асуудлаа оруулж ирээд, бодлогоо тодорхойлоод гаргахгүй яасан юм бэ гэдэг ийм асуултыг зайлшгүй хариу авах шаардлагатай байгаа юм. 


Д.Лүндээжанцан: - Н.Баяртсайхан сайд хариулъя. За яахав Нийгмийн хамгааллын чиглэлээр маш их хөрөнгө зарж байна гэсэн ийм яриа манай нийгэмд байгаа. Тэгэхээр энэ бол Засгийн газрын мөрийн хөтөлбөрт туссан арга хэмжээнүүдийг санхүүжүүлэх үүднээс иймэрхүү л төсөвтэй байгаа. Тийм учраас цаашдаа манай улс төрийн намууд, улс төрийн сонгуульд оролцохдоо, улс орныхоо бодит эдийн засаг, хүчин чадлыг тооцож тодорхой амлалтуудыг авч байх явдал чухал байна. Тэгээд нэгэнт ард түмний өмнө амласан арга хэмжээнүүдийг хэрэгжүүлэх үүднээс Засгийн газрын мөрийн хөтөлбөрт туссан, Засгийн газрын мөрийн хөтөлбөрийг дагаж төсөв хийгдэж байгаа ийм зүйл бол байна. Тэгэхдээ ер нь бол Т.Ганди гишүүний ярьж байгаа зарчим нь бол зөв л дөө. Нэмэлт орлого бүх эх үүсвэрийг бүгдийг нь нийгмийн хамгааллын чиглэлээр зарцуулаад, бодит эдийн засгийг тэлэх, тодорхой улсын төсвийн хөрөнгө оруулалтыг нэмэгдүүлэх, эх үүсвэр олох ийм шинэ үйлдвэр, аж ахуйн газар, шинэ объектыг барьж байгуулах чиглэлээр цаашдаа бид ихээхэн анхаарч ажиллах шаардлагатай гэдэг нь харагдаж байгаа юм. 


За төсвийн байгууллагын удирдлага, санхүүжилтийн тухай хуулинд өөрчлөлт оруулах шаардлага гарч ирлээ. Тийм учраас өнөөдөр Төсвийн байгууллагын удирдлага, санхүүжилтийн хуулинд өөрчлөлт орох хоёр төсөл явж байгаа. Нэг нь бол манай Д.Дондог гишүүний ахалсан ажлын хэсгийн боловсруулсан нэг ийм төсөл. За бүр Төсвийн байгууллагын удирдлага, санхүүжилтийн тухай хуулийг хүчингүй болгоно гэсэн нэг ийм төсөл явж байгаа. Засгийн газрын тухайд бол өнөөдөр эдийн засгийн амьдралын гол зохицуулалтыг хийж байгаа энэ ноён нуруу болсон хуулиа хүчингүй болгож болохгүй ээ. Харин нийгмийн амьдрал шаардлагын дагуу Төсвийн байгууллагын удирдлага, санхүүжилтийн тухай хуулинд өөрчлөлт оруулах нь зүйтэй гэж үзээд холбогдох хуулийн төслийг боловсруулаад УИХ-д өргөн барьчихсан байгаа. Тийм учраас Их Хурлын гишүүдийн өргөн барьсан хуулийн төсөл, Засгийн газраас өргөн барьсан төсвийн байгууллагын удирдлага, санхүүжилтийн тухай хуулийг өөрчлөх, боловсронгуй болгох энэ асуудлыг ярьж хэлэлцэж өгөх нь зүйтэй байх гэж бодож байна. 


За төсвийн тодотголыг бол өнгөрсөн 2006 оны тухайд бид 2006 оны эхний хагас жилд багтааж анх удаагаа тодотгол хийсэн. Урьд нь бол голдуу оны төгсгөл рүү хийдэг байсан юм билээ. Бид бол эхний хагас жилд багтааж тодотгол хийж, нийгмийн хамгааллын шинжтэй маш олон асуудлуудыг шийдвэрлэсэн байгаа. Энэ жилийн тухайд ч гэсэн оны эхний хагас жилд багтааж бид төсвийн тодотголыг оруулж ирлээ. Шаардлагатай гэж үзэх юм бол намын чуулганд хоёрдугаар хагаст ч гэсэн төсвийн тодотголыг Их Хуралд оруулж ирэхэд бэлэн байгаа. Цаашдаа эдийн засгийн амьдралд ямар өөрчлөлт, ямар нөхцөл байдал үүсэх нь вэ гэдгийг харгалзаж үзнэ гэсэн байр суурьтай байгаа. 


Д.Лүндээжанцан: - Т.Ганди гишүүн тодруулъя. 


Т.Ганди: - Баярлалаа. Би тэгэхээр хүмүүстэй болж үзвэл давхцсан асуулт тавихгүй байгааг анзаарч байгаа байх. Хамгийн гол нь яахав ээ, төсвийн хуваарилалт нэлээн том төсөв бооно. Тэр тусмаа Сангийн сайдаар анхлан ажиллаж байгаа хүний хувьд туршлага дутах, янз бүрийн юм тохиолдсон байх. Гэхдээ та анзаарсан уу, үгүй юу. Жишээлбэл, боловсролын салбарын, мэндийн салбарын төсвөөс хуваарилагдаж байгаа, өөрийнх нь динамик, сүүлийн 5 жилээр аваад үзэх юм бол тийм өсөлттэй биш. 2-оос 6 хувийн, тийм пунктын өөрчлөлттэй. Жишээлбэл, эрүүл мэндийн салбарыг сайн санаж байна. Би 10.2-оос 10.8 хувьд төсөвт эзлэх хувийн жин ч гэдэг юм уу. Боловсрол, соёл, шинжлэх ухааны салбарын төсөв ч гэсэн. Энэ яагаад царцанги байдал харагдаад байгаа юм бэ гэхээр энэ бодлогын өөрчлөлт, шинэчлэлт, дотор нь эдийн засгийн эх үүсвэр чинь шинээр бий болгох, зохицуулалт хийх төрийн менежмент хийх бодлого байхгүй байгаа нь харагдаад байгаа байхгүй юу. Тэгэхээр ийм…


Д.Лүндээжанцан: - Н.Баяртсайхан сайд нэмэх үү? 


Н.Баяртсайхан: - Боловсрол, соёл, шинжлэх ухаан, эрүүл мэндийн салбарын төсвийн динамик ямархуу байгааг би судлуулж үзье. Одоо надад бэлэн судалгаа гар дор байхгүй байна. 


Д.Лүндээжанцан: - С.Ламбаа гишүүн асуултаа асууя. 


С.Ламбаа: - Би тодорхой хэдхэн асуулт асууя. Энэ халамжийн тэтгэвэр 2007 оны 7 дугаар сарын 1-нээс 34500 төгрөг хүргэн нэмэгдүүлээд, 7 сарын 1-нээс гэсэн байна л даа. Би ойлгохдоо, би бас хэрүүл уруул хийж байгаа 2007 оны нийгэм, эдийн засгийг хөгжүүлэх үндсэн чиглэлд халамжийн тэтгэвэр болж байгаа энэ 26500 төгрөгийг 15 хувиар нэмэгдүүлнэ гээд заачихсан байгаа. 15 хувиар нэмэгдүүлнэ гэж заасан. Би энэ нэмэгдлийг 2007 оны 1 дүгээр сарын 1-нээс хэрэгжих ёстой гэж үзэж байгаа, хуулиараа. Одоо болохоор 34500 төгрөгийг 2007 оны 7 сарын 1-нээс гэжээ. Түрүүчийнхыг нь яах гэж байна вэ? 


Би 34500 болсоныг бол 15 хувиар тооцохгүй байна. Тэтгэвэрийн хоёр удаагийн нэмэлтийг зэрэгцүүлж нэмсэн тоо гэж ингэж ойлгож байна шүү дээ. Халамжийн тэтгэвэрийг. Тэрийг гүйцээх. Өөрөөр хэлэх юм бол нөгөө амьжиргааны баталгаажих доод түвшингийн хэмжээ өөрчлөгдсөнтэй холбогдож. 


Хоёрдугаар асуудал нь эрүүл мэндийн хөтөлбөрийг хэрэгжүүлэхэд 5.3 тэрбум төгрөг, эрүүл мэндийн даатгалын сангийн үлдэгдлээс зарцуулахаар ороод ирж л дээ. Эрүүл мэндийн асуудлаар Ерөнхий сайдын тавьсан асуудалтай холбогдуулж энэ 5.3 тэрбум төгрөгийн задаргааг яаж, юу хийх гэж байгааг нь гаргаж өгөх боломж байна. Энүүнд асар их шүүмжлэлтэй хандах ёстой болж байгаа шүү дээ. Улсын хэмжээнд баахан эмч нар явж аялал зугаалга хийх гэж байгаа юм шиг л юм ярьж байгаа шүү дээ. 


За гуравдугаар асуудал, ер нь ингэж болохгүй юу? Энэ цалин дээр л яриад байгаа шүү дээ. Ерөөсөө тэр пастортыг солих энэ холбогдсон энэ дэмий зардлаа хасаад, цалин дээрээ нэмэгдүүлээд, за 10 сарын 1-нээс биш 7 сарын 1-нээс 250 мянган төгрөг болгож нэмэхэд нэг 40 орчим тэрбум төгрөг байна шүү дээ. Энийг шийдвэрлэчих боломж бий юу? Хэлэлцүүлгийн явцад. 


За дөрөвдүгээр асуудал, нийгмийн даатгалын санд төлөх ёстой өрийн тодорхой хувийг энэ төсвийн тодотголоос эхэлж төлөх боломж байхгүй юу? Одоо ер нь Нийгмийн даатгалын санд төр хэдэн төгрөгийн өртэй болж байна вэ? Миний ойлгож байгаагаар Нийгмийн даатгалын сан 244.2 тэрбум болсон байна, өнөөдрийн байдлаар тийм ээ. Сангийн нийт дүн нь их өсөлттэй байна. Энэ дотор төр хариуцаж байгаа хэсэг нь яг хэдэн төгрөг байна. 244 тэрбум дотор. 


За дараагийн нэг асуудал, энэ төрийн ёслолын, хүндэтгэлийн өргөө 7 тэрбум гэнэ. Бас дахиад. 2006 онд уг нь анх эхлэхдээ энэ чинь нэг 6 тэрбум, 7 тэрбум гээд л ярьсан. Өнгөрсөн онд 2006 онд 17 тэрбум болсон. Одоо дахиад л 6.7 тэрбум. Энэ яасан идэж бардаггүй газар вэ? Одоо бас юу хийх гэж байгаа юм. Би тавилгыг нь асуугаагүй байна. 


За боловсролын төсөв 23 тэрбум төгрөгийн 12 тэрбум нь багш нарынх гээд байна. Би Ө.Энхтүвшин сайдаас асуумаар байна л даа. Тэр жигдрүүлнэ гэж юу яриад байна вэ? Дээд талыг нь буулгана гэж байна. 


Д.Лүндээжанцан: - Та минутаа авна шүү дээ. Дахиад юм олдохгүй шүү дээ. Тодруулах асуулт. За. С.Ламбаа гишүүн. 


С.Ламбаа: - Жишээлэх юм бол багш нарын цалинг түрүүн Ө.Энхтүвшин сайд хэлэхдээ хэт өндөр байгааг нь доошлуулаад, доод талыг нь дээш нь аваачаад ингээд жигдрүүлнэ гэж яриад байх юм. Хүний цалинг одоо доош нь буулгаж жигдрүүлдэг юм байхгүй шүү дээ. Бид одоо яалаа даа. Цэцийн дүгнэлт гарч бид одоо өндөр тэтгэвэртэй байсан хүний индексыг бууруулснаас болж яаж баларлаа. Ингэж ярьж болохгүй шүү дээ. Энэ тэгшитгэлийг яаж хийх гээд байгаа юм. Тэгээд 12 тэрбум төгрөгийг тавьчихаад байдаг. Цалингийнхаа нэмэгдлийг бол яг тодорхой хувь хэлэхгүй байна шүү дээ та нар. Багшийн цалин хэдэн хувиар нэмэгдэх юм. 


Ер нь бол би Сангийн сайд юу гэж боддог юм. Одоо 10-аад жил мөрдөгдөж байгаа энэ үндсэн цалин, нэмэгдэл цалин хоёроо нийлүүлээд үндсэн цалин болгож хувиргаад, түүнээсээ урамшууллын, зөвхөн зэргийн нэмэгдэл өгдөг тогтолцоонд шилжих боломж байхгүй юу? Ингэх юм бол багш нарын цалин өснө. 


Д.Лүндээжанцан: - Асуултанд хариулъя. Эхлээд Ө.Энхтүвшин сайд хариулчихъя. 


Ө.Энхтүвшин: - Би тэр багш нарын цалинтай холбоотой асуудлыг яръя. Энэ багш нарын цалин одоо яг тэд гэж ярихад та их төвөгтэй байдгийг ч та мэднэ. Одоо 200 байна, 300 байна ч гэдэг юм уу. Дээд талынх нь бол 300 гарчихаад байж байгаа юм. Тэгэхээр яг энэ тоог хэлэхээр багш нар миний цалин тэгвэл 120 байгаа шүү дээ. Тэр хаа байгаа юм бэ гээд ингээд байдаг. Тийм учраас энийг нь үндсэн цалин гэж нэг дундажчилж үзээд, нэмэгдэл орсон гэж нэг дундажчилж үзээд ингэж авч байгаа юм. 


Одоо таны асуугаад байгаа зүйл бол яг таны хэлдэг рүү явж байгаа юм. Тэр үндсэн цалин болоод нэмэгдлийн зохистой харьцааг бий болгоё гэдэг бол Үндсэн цалин гэж байчихаад нэг их олон нэмэгдлүүд байсан юм. Одоо 1995 оны 3 сайдын тушаалаар өгдөг байсан. Анги дааснаас авахуулаад. Заримд нь олдоно, заримд нь өгөхгүй. Нөгөөх хувьсах зардал багатай очсон дээр бол өгөхгүй. Тийм учраас тэр хувьсах зардал дотроосоо цалингийнхыг нь тусдаа гаргаад, ямар ч л байсан тэр заасан бол тэр юмыг нь нэгдүгээрт өгдөг байя. Хоёрдугаарт, тэр нэмэгдлүүдийг тэр суурь руугаа оруулж ирье гэж байгаа юм. Үндсэн цалин руугаа оруулаад ир. Тэгэхээр тэр нөгөө 104 мянга гээд үндсэн цалин ахиж байгаа нь бол тэр 140 мянга болж байгаа чинь нэг хэсэг нь энүүгээр явж байна, нэг хэсэг. Нэг хэсэг нь бол саяны нэмэгдэх гэж байгаа энэ 12 тэрбумаар бас явах гэж байна. Тэгээд таны гайхаад байгаа юм бол тэр дээд талыг нь тайрах гээд байгаа юм уу гэдэг яг үнэн утгаараа тайрах гээд байгаа юм биш. Жишээ нь энэ нэг хэдэн нэмэгдэл байгаа юм л даа. Газар газар янз янзаар мөрдөөд яваад байгаа юм. Сургууль сургууль янз янзаар. Зарим газар 15 хувиар яваад байдаг. Ур чадварынх ч байдаг юм уу. Зэргийнх 5, аймгийн төв дээрээ байхад жишээ нь 8 хувь гээд нөгөө орон нутгийнх байж байна. Ур чадварынх байж байна. Зэргийнх гээд 3 янз байж байна. Зарим газар 40 хүргэж хувиар өгөөд байгаа юм. Зарим газраа. Тийм учраас тэрийг ерөөсөө 40 хүргэж өгөхгүй ээ. Энийгээ ерөөсөө газар даяараа 5, 10, 15 гэдэг юугаасаа хэтрүүлэхгүй байна шүү гээд. Ингээд тэр бусад нь үндсэн цалингийнхаа юу руугаа нэмэгдээд ороод ирэх юм гэж бодож байгаа. Тэгэхээр одоо бол үндсэн цалин дангаараа бол ингээд дундажлаад 140 мянга гэж бид хэлээд байгаа юм. Тэгэхдээ энийг бол бас яг ингээд хатуу ойлгоход хэцүү шүү дээ. Бодоод яахад. Энэ дээрээ нэмэгдэл авахаараа 210 мянга орчим болох юм аа гэж дундажлаад ингэж тооцсон юм, бид нар. 


Д.Лүндээжанцан: - Н.Баяртсайхан сайд С.Ламбаа гишүүний асуултанд хариулъя. 


Н.Баяртсайхан: - С.Ламбаа гишүүн сайн мэдэж байгаа. Өнгөрсөн 2006 оны төсвийг тодотгол хийсэн. 2006 онд. Ингээд УИХ-аар батлагдаж, төсөв батлагдсаны дараагаар Нийгмийн даатгалтай холбоотой хуулийн төсөл хэлэлцэгдэж, 2006 оны төсөв дээр 20 мянган төгрөгөөр суусан байсан тэр нийгмийн халамжийн тэтгэвэрийг хууль баталж гаргахдаа таны гаргасан саналын дагуу 26500 төгрөг болж ингэж хууль батлагдсан. Тэгэхээр бид бол нэгэнт хууль гарсан учраас хуулийг биелүүлэх нь зүйтэй гэж үзэж энэ нийгмийн халамжийн тэтгэвэрийг 20 мянга байсныг 26500 болгож ингэж өөрчилсөн энэ хоёрын хоорондын зөрүү 2.6 тэрбум төгрөгийг улсын төсвөөс гаргаж санхүүжүүлсэн байгаа. Энэ бол өнөөдөр өр байдлаар явж байгаа. Бид төсвийн тодотголоороо засч залруулна гэсэн ийм байр суурьтай байж байгаа, нэгдүгээрт. 


За нэгэнт хуулийн дагуу ингэж явсан учраас 2007 оны төсөвт бол үргэлжлээд 26500 төгрөгөөрөө суусан. Гэхдээ сүүлийн үед энэ амьжиргааны өртөг бол нэмэгдэж байна. Нийгмийн халамжийн тэтгэвэрийг дээшлүүлэх зайлшгүй шаардлага байна гэдгийг харгалзан үзэж энэ тэтгэвэр, тэтгэмжийн хэмжээг 7 дугаар сарын 1-ний өдрөөс эхлүүлэн 34500 төгрөг болгохоор тооцоолж энэ төсвийн тодотголд холбогдох мөнгийг нь суулгасан байгаа. 


За “Эрүүл монгол” хөтөлбөр, төслийг хэрэгжүүлэхэд 5.3 тэрбум төгрөг тавьсан. Энэний задаргааг манай Д.Туяа сайд гаргаад С.Ламбаа гишүүнд өгнө. Одоо танилцуулчихаж болно. Д.Туяа сайдыг танилцуулахыг хүсье. 


За тэр паспортыг солиход тавьсан 24 тэрбум төгрөгийг энэ зүйтэй юм уу, эсвэл энийг өөр зориулалтаар ашиглах юм уу гэдгийг манай Их Хурал дээр ярилцаад манай Их Хурлын гишүүд шийдвэрлэнэ биз. Манай Засгийн газрын санал бол ийм байгаа. Засгийн газрын хуралдаан дээр яриад шийдвэр гарсан учраас төсвийн тодотгол дээр 24 тэрбум төгрөгийг тавьж оруулж ирсэн юм. Ер нь бол бид энэ одоо байгаа цалингийнхаа фондын хэмжээнд багтааж 2007 онд бол 200 мянгад хүргэх бололцоотой гэсэн ийм тооцоо хийгээд явж байгаа. 


Нийгмийн даатгалын сангийн нийт, одоо нийгмийн даатгалын сангуудын зарлага бол 272 тэрбум төгрөг байна. Эдгээрээс улсын төсвийн санхүүжилт, дотациар үйл ажиллагаа явуулдаг сан бол энэ тэтгэвэрийн даатгалын сан байж байгаа. Нийтдээ 100 тэрбум төгрөгийн дотацийг тэтгэвэрийн даатгалын сан, улсын төсвөөс авдаг. Гэхдээ бусад сангууд бол өөрийгөө санхүүжүүлэх байдлаар ажиллаж байгаа. Ялангуяа эрүүл мэндийн даатгалын сан бол 23.9 тэрбум төгрөгийн үлдэгдэлтэй байна. Энэ бүгдийг хасаад тооцоход өнөөдөр ниймгийн даатгалын сангуудын алдагдлыг санхүүжүүлэх эх үүсвэрт улсын төсвөөс 2007 онд 64 тэрбум төгрөгийг өгч санхүүжүүлнэ гэсэн ийм байр суурьтай байгаа юм. 


Төрийн өргөөтэй холбоотой асуудлыг би танилцуулсан. Анх барьж байгуулахдаа, шийдвэр гаргахдаа 5 тэрбумд багтана гэж ингэж ажлыг эхлүүлсэн юм билээ. Дараа нь дахиж тооцоод 11 тэрбум төгрөг хэрэгтэй боллоо гэсэн. Бид 2007 оны төсөвт хөрөнгө мөнгө тавиагүй. Одоо хамгийн сүүлийн гаргасан тооцоогоор бол 17 тэрбум төгрөг хэрэгтэй гэж байгаа. Урьд нь зарцуулсан 11 тэрбум, одоо энэ барилга объектыг ашиглалтанд оруулахад шаардлагатай 17 тэрбум гээд, энэ хоёрын хоорондын зөрүүгээр 6.1 тэрбум төгрөгийг тооцож суулгасан юм. 


Д.Лүндээжанцан: - Д.Туяа гишүүн “Эрүүл монгол хүн”-ий задаргааг нэг хэлчих, С.Ламбаа гишүүний асуултанд. Д.Туяа.


Д.Туяа: - “Эрүүл монгол хүн” хөтөлбөрийг эрчимжүүлэх арга хэмжээний хүрээнд ямар үйлчилгээ, үзлэг, оношлогоо явуулах тэр бүх тооцоо задаргааг Нийгмийн даатгалын үндэсний зөвлөл, нийгмийн даатгалын газар хүргүүлсэн байгаа. Энэ бичгээ таньд тодорхой тайлбарлаж өгье. Энэ бүхнийг унших бололцоогүй байна. 


Д.Лүндээжанцан: - Р.Нямсүрэн гишүүн асуултаа асууя. 


Р.Нямсүрэн:  Баярлалаа.  Би ганц хоёр асуулт байна. Энэ хөрөнгө оруулалтын  22 тэрбум төгрөгийн нарийвчилсан жагсаалт гарах болов уу. Хамгийн гол нь Боловсрол, соёл, шинжлэх ухааны яам Эрүүл мэндийн салбар дээр  энэ жагсаалт гарвал хаана хаана ямар хөрөнгө оруулалт орж байгааг бид мэдмээр байна. Боловсрол, соёл, шинжлэх ухааны яам, Эрүүл мэнд хоёрт 1, 1 тэрбум гээд тоо тавьсан байна л даа. Энэ яамдаас нь авсан санал юм болов уу? аль эсхүл энэ хөөрхий энэ хоёр адилхан л хүнд салбар байгаа юм, нэг нэг тэрбум төгрөг тавья гээд тавьсан юм болов уу? энэ бас гайхаж байна. Өөр өөр байж болох болов уу гэж бодож байна /15.48-16.48 цаг, Ц.Алтан-Од/.

Тэгээд Боловсрол, соёл, шинжлэх ухааны яамны энэ хөрөнгө оруулалтан дээр  манай Зүүнхараа хот өөртөө соёлын төвгүй 2О шахам мянган хүнтэй ийм хот л доо. Энд орон нутгийн хөрөнгө оруулалт, орон нутгийн аж ахуйн нэгжүүдийн дэмжлэг туслалцаатайгаар  560 сая төгрөгийн өртөгтэй соёлын төвийн барилга эхлээд явж байгаа. Боловсрол, соёл, шинжлэх ухааны яаманд энэ талаар үлдсэн хөрөнгийн эх үүсвэр  200-300 сая төгрөгийн эх үүсвэр дэмжлэг үзүүлэх талаар олон удаагийн бичиг өгсөн. Энэ хөрөнгө оруулалтын тодотголд энэ явж байна уу? үгүй юу гэдгийг би орон нутгийн сонгогчдын эрх ашгийн үүднээс сонирхож асууж байна.


Дараагийн нэг асуудал, энэ  зовлонтой яригдаад байдаг  250 сая,  19 тэрбум төгрөгийн асуудал Үндсэн хуулийн цэц дээр өнөөдөр хэлэлцэгдэж байгаа гэж би сонссон. Үндсэн хуулийн цэц өмнөх шийдвэрээ баталгаажуулаад гарчихвал  үүнийг яах ёстой юм бэ? энэ тодотголоор оруулж, үүнийг ямар нэгэн хэлбэрээр  агуулга, хэлбэрийг нь өөрчилж, мөнгө төгрөг, хөрөнгө оруулалтыг нь хэвээр байлгах, шийдэх боломж  байгаа юу? энэ талаар ямар бодолтой байдаг юм болоо гэсэн хоёр дахь асуудал байна. 


Гурав дахь  асуудал нь, энэ бид баруун, зүүн гэлтгүй л уралдаж байгаад л нийгмийн халамж үйлчилгээ юмыг сайхан нэмж байгаа л даа. Ер нь тэтгэвэр тэтгэмж, халамжийн улс болох тийшээ бид явж байгаа нь үнэн. Энэ хөдөлмөр эрхлэлтийг дэмжих санд, энд мөнгө нэмж тавиагүй байх юм. Цаанаа бол улсын төсвийн  0.3 хувь гэсэн хуультай,  Хөдөлмөр, нийгэм, хамгааллын яамныхны ярьж байснаар бол төсвийн тодотголд  6.2 тэрбум хүртэл төгрөг нэмж авах ийм  саналаа оруулж байгаа гэж ингэж ярьсан. Тэгээд ерөөсөө хүнийг ажил хийлгэж л амьдруулах энэ чиглэлд Монголын төр анхаарлаа хандуулж, бүр хамгийн наад зах нь хөдөлмөр, эрхлэлтийг дэмжих сангаар ажлын түр байр бэлтгэх чиглэлд анхаармаар байна. Аймгуудад бол нэг жаахан юм хуваарилсан юм билээ. Тэгээд тэр нь аймгийн төв дээрээ тэр халамжийн  хэлтсийн даргын эрх мэдэл, үзэмжээр хуваарилагдаад ингээд байж байдаг. Сумдад хөдөлмөр эрхлэлтийг дэмжих талаар хөрөнгийн эх үүсвэр үндсэндээ огт байхгүй, ийм байж байгаа шүү дээ. 


Ийм учраас энэ хөдөлмөр эрхлэлтийг дэмжих асуудал дээр их онцгой анхаарал тавьж, энд мөнгө төгрөгийг нь өгдөг ёстой бол хуулийн хүрээнд 0.3 хувийг нь үгүй юмаа гэхэд тэр хүсээд байгаа  6.2 тэрбум, түүний тал нь З тэрбум төгрөг өгвөл сумдад түр ажлын байр бэлтгэх чиглэлээр  анхаарч болмоор юм  шиг юм бодогдож байна.


Сүүлчийн асуудал, хүн болгон ярилаа. Цалинг нэмэх тухай асуудал. Үнэхээр энэ бол нэн шаардлагатай. Энд тэр иргэний паспортыг шинэчилдэг  24 тэрбум төгрөг гээд, үүнийг солиод бид 1О жил ч болоогүй байгаа шүү дээ. Ийм юмаа тэр  ард иргэд, ажилтан албан хаагчдын цалинг нэмэх  чиглэл рүү хандуулах талаар  . . . /хугацаа дуусав/.


Н.Баяртсайхан: Баярлалаа. Тэгэхээр хөрөнгө  оруулалтын эх  үүсвэрт тавьсан 22.1 тэрбум төгрөгийг бид  салбар салбараар нь хуваагаад ингээд тавьсан байгаа. Тухайн  эрүүл мэнд, боловсрол, бусад салбарт тавигдсан хөрөнгийг ямар байдлаар яаж зарцуулах вэ гэдгийг манай төсвийн Ерөнхийлөн захирагч нар, сайд нар шийдвэрлэг гэсэн ийм байр суурьтай байгаа. Тийм учраас та бүгд өөрсдийнхөө холбогдох саналыг холбогдох яамдууддаа  тавьж ажиллах нь зүйтэй байх гэж бодож байна. Тэр үед Зүүнхараагийн соёлын төвтэй холбоотой асуудлыг  судалж үзэх байх гэж бодож байна.


Орон нутгийн дэмжих зориулалтаар тавьсан  19 тэрбум төгрөгтэй холбоотой асуудал байна. Бид үүнийг аймаг,  орон нутгийг хөгжүүлэхэд  ихээхэн чухал ач холбогдолтой хөрөнгө оруулалт гэж ойлгож байгаа. Үндсэн хуулийн цэцийн хуралдаанд өнөөдөр болж байгаа юм гэсэн ямар шийдвэр гарсныг би сайн мэдэхгүй байна. Би өнөөдөр хувьдаа юу гэж төсөөлж сууж байна вэ гэвэл хэрвээ Үндсэн хуулийн цэцээр дунд суудлын хуралдааныхаа шийдвэрийг давтах юм бол бид төсвийн тодотгол дээрээ  энэ  19 тэрбум төгрөгийг авчирч суулгаад тэгээд  орон нутгийн хөгжлийг дэмжих гэдэг энэ үүднээс  19 тэрбум төгрөгөө дахиад төсвийн тодотгол дээрээ суулгая.  Гэхдээ манай Их Хурлын гишүүдээс  маш олон санал ирж байгаа. Тэр нь юу вэ гэхээр урьд нь дутуу тооцсон байна, тийм учраас сургууль дээр тавьсан мөнгийг цэцэрлэг рүү оруулж өгөөч, цэцэрлэг дээр тавьсан мөнгийг цагдаагийн байгууллага дээр оруулж өгөөч гэх мэтчилэн маш олон санал тавьж байгаа. Энэ бүгдийг дахин Их Хурал дээр  хэлэлцэж батлах бол шаардлагагүй байх.  19 тэрбум төгрөгийг Их Хурлын гишүүдийн саналыг аваад дахин  шийдвэр гаргах энэ эрхийг нь Засгийн газарт олгочихвол бид зохицуулалт хийгээд, Засгийн газрын тогтоолоор асуудлыг шийдвэрлэчих ийм бололцоо гарах болов уу гэж би ингэж бодож байгаа юм.


Хөдөлмөр эрхлэлтийг дэмжих сантай холбоотой асуудлаар Нийгмийн хамгаалал, хөдөлмөрийн яамнаас Байгалмаа чи хариул даа.


Д.Лүндээжанцан: Энхтүвшин сайд тодруулъя

Ө.Энхтүвшин: Их Хурлын гишүүдийн өмнө нь тавьсан ялангуяа сургуулийн засвар, эсхүл  дутууг нэмэх, өргөтгөхтэй холбоотой их олон саналуудын хувьд төсвийн тодотгол дотор орж ирсэн үү гэж асуувал яг ний нуугүй хэлэхэд ихэнхэд нь чадаагүй л гэж хэлнэ л дээ. Энэ нэг тэрбум төгрөг орчим тавигдсан.  Яг сая энэ  хавар дээврийг нь хуу татаад хаячихсан, салхинд, барилга. Эсхүл ус гоожоод их барилга руугаа нөлөөлөх гээд байгаа нэг ийм хэсэг, ийм нэг цөөн цөөн зүйлүүд дээр л  оруулсан, бусдыг нь бол  2008 оных руу оруулъя гээд Сангийн яаман дээрээ  тэгж тохироод л бэлтгэж байгаа. Энэ тэрбум дотор орж чадаагүй.


Д.Лүндээжанцан: Тусламж авмаар юмнууд, бас жаахан жаахан дутаад байгаа юмнууд байгаа юм л даа. 


Очирхүү гишүүн цэцийн хуралд явсан, тэгээд одоо ирээд асуулт асууна гэсэн. Батжаргалын Батбаяр гишүүн байхгүй байна. Дондог гишүүн.


Тэнд Байгалмаа асуултанд хариулах юм байна.


О.Байгалмаа: Нямсүрэн гишүүнийх дээр нэг их нэмээд байх юм байхгүй байна л даа.  6.2 тэрбум төгрөгийг  тусгах санал оруулсан. Тэр бол төсвийн  тодотголд тусаагүй байгаа нь бас үнэн.  Тэгэхээр үүнийг задлах юм бол   2007 оны улсын төсвийн орлогоос 0.3 хувиар тооцохоор  3.7 тэрбум,  2006 оны  мөнгөн хөрөнгийн чөлөөт үлдэгдэл  2.2 тэрбум байгаа, мөн хөгжлийн бэрхшээлтэй иргэдийн тусгай дансны иргэд  203.5 сая төгрөг, нийт ингээд  6.2 тэрбум төгрөгийг тусгах санал бас оруулчихаад байгаа. Тэгээд одоохондоо арай тусаагүй байгаа. 


Д.Дондог: Хоёр, гурван асуулт асууя. Нэгдүгээрт, цалингийн асуудал дээр энэ оны эхээр манай Байнгын хороон дээр яриад, цалингийн сүлжээг эргэж харъя, энэ  асуудлыг цалин нэмэгдүүлэх асуудалтай хамт хаврын чуулганаар хэлэлцүүлж оруулж ирээрэй гээд протокол гараад,  протоколыг бол Засгийн газарт хүргүүлсэн байгаа. Энэ Сангийн яаман дээр очиж яригдсан юм байна уу? Нийгмийн хамгаалал хөдөлмөрийн яаман дээр урьдчилж яригдсан юм байна уу? гэж урьдчилж тодруулж асуумаар байна. Гишүүд бүгдээрээ л ярилаа шүү дээ.  


Хоёрдугаарт,  Төсвийн тухай хуульд өөрчлөлт оруулъя гээд гишүүд өргөн барьсан байгаа. Тэгээд одоо энэ дээр Сангийн яам санаачлага гаргаад, энэ хуулийг гаргачихмаар байх юм. Одоо энэ хаврын чуулганаар гаргаж амжихгүй  юм  бол намрын чуулганаар энэ бас дахиад амжихгүй, тэгээд  2008 оны төсөвт дахиад л хуучин хуулиараа явна. Орон нутгийн бие даасан ажил, төлөвлөгөөнд заасан асуудал чинь  дутуу алсан могой шиг болчихоод байгаа. Төсөв нь байхгүй, нөгөө Ашигт малтмалын хуулиар сум, аймагт хуваарилаад өгсөн юм нь бас байхгүй.  Сангийн яам өөрийнхөө орлогод нь оруулаад, төсөвт нь батлаад өгчихсөн, эд нарыг юу гэж үзэж байгаа юм бэ? үүнийг тооцож, саяны төсвийн тодотгол дээр тооцож үзэж байгаа юм байна уу? үгүй юу? 


Гуравдугаарх нь, энэ иргэний үнэмлэхтэй холбоотой  24 тэрбум төгрөг гээд яриад байгаа юм. Үүнийг иргэд нэлээн  шүүмжилж байна. Үүнийг больчихоод, жижиг дунд үйлдвэрийг дэмжих чиглэлээр Үйлдвэр, худалдааны яам руу өгөөд, энэ орон нутгаас ирж байгаа төслүүдийг санхүүжүүлэх чиглэлээр ажиллуулж, энэ улсуудыг ажлын байртай, амьжиргааны эх үүсвэртэй болговол яасан юм бэ гэсэн, ингэх боломж байна уу гэсэн ийм асуудал хэлэх байна. Энэ хэрвээ олонхи гишүүд дэмжихгүй байвал энэ мөнгийг энэ рүү зарчих боломж байна уу? ингэвэл арай зохимжтой байна гэж.


Дараагийн асуудал, энэ төрийн албан хаагчдын ажиллах нөхцөл байна. Сая  Онцгой байдлын ерөнхий газрын саяны болсон асуудалтай холбогдуулаад, онгоц, утас гээд олон юм ярьж байна. Бусад салбар дээр байгаа,  эмнэлэг, сургууль гээд, өрхийн эмнэлгийн тоног төхөөрөмж гээд л, сургууль дээр кабинетүүд гээд ямар ч  ач холбогдол байхгүй, үр өгөөж байхгүй юмнууд болсон энэ мэтчилэнгээр зөндөө юм байгаа, соёлын салбар ч байдаг юм уу? энэ рүү одоо энэ хэлэлцүүлгийн явцад, яамдын шугамаар санал гаргаад, боловсруулаад, тэгээд зарим мөнгөө төсөв дээр, төсвийн тодотгол дээр хийж өгөөд, ажиллах нөхцөлүүдийг нь сайжруулах арга хэмжээ авах боломж байна уу? төсвийн тодотгол хэлэлцэх явцад. Жишээлбэл, онц байдал дээр, Онцгой байдлын газарт элдэв шаардлагатай юмыг нь хил хамгаалах, батлан хамгаалах, өөр онцлогтой ямар салбаруудад юу хэрэг болов, юу дутаад байгаа юм бэ? түүнийг энэ явцад хэлэлцэх боломж, шийдэж өгөх боломж байна уу? үгүй юу? жишээ нь  6 тэрбум төгрөг  2007-2008 онд хөдөө аж ахуйд усжуулалтанд тавьсан, худаг гаргахад тавьсан гэж байгаа юм. Яг газар дээр нь очихоор зэрэг өө энэ чинь байхгүй гээд Хөдөө аж ахуйн яам тэгээд байгаа юм. Тэгээд энэ мэтийг  гүйцээгээд тавиад, проблемыг жаахан багасгах ийм талын юмнууд дээр одоо энэ хэлэлцүүлгийн явцад шийдвэрлэх боломж байна уу? үгүй юу гэсэн ийм хэдэн асуулт бөгөөд энэ асуулттай холбогдуулаад  бас саналууд хэлэгдэж байна гэж ойлгож болох уу? 


Д.Лүндээжанцан: Баяртсайхан сайд


Н.Баяртсайхан: Цалин хөлстэй холбоотой асуудлаар Улсын Их Хурлын  Төрийн байгуулалтын  байнгын хороон дээр яригдсан тэр тухай, тэндээс гарсан шийдвэрийн тухай манай Сангийн яаман дээр ирсэн. Тийм учраас Нийгмийн хамгаалал, хөдөлмөрийн яамтай хамтарч бид нар ажлын хэсэг дундаасаа байгуулаад ажиллаж байгаа.  Энэ ажлын хэсэг харин хурдан ажилламаар байгаа юм. Сая энд Чинзориг сайд сууж байгаад гараад явчихлаа. Тэгээд саналаа энэ Засгийн газарт,  Их Хуралд яаралтай оруулж ирэх ийм  ажил үлдэж байна. 


Төсвийн тухай хуулийн талаар манай  Улсын Их Хурлын ажлын хэсэг, Их Хурлын  хэсэг гишүүдийн санаачилсан хууль бол байж байгаа. Засгийн газрын санаачилсан хууль байж байгаа. Тэгээд энэ хоёрыг хооронд нь бие биенээ үгүйсгэхгүйгээр нэгтгээд, иймэрхүү байдалтай хуулийг гаргавал зүйтэй юм бус уу гэсэн саналыг манай Сангийн яам  боловсруулж, Улсын Их Хурлын Төсвийн байнгын хороонд хүргүүлсэн байгаа. Төрийн байгуулалтын байнгын хороонд бид бас ойрын үед энэ явуулсан бичгийнхээ хуулбарын хувийг ирүүлье гэж үзэж байна.  


Тэр иргэний үнэмлэхтэй холбоотой асуудлыг манай Их Хурлын гишүүд нэлээн олон хүн ярилаа. Үүнийг бид дахин авч үзэх хэрэгтэй байх. Ерөнхий сайд энд сууж байна, бас анхааралдаа авсан болов уу гэж би бодож байна.


Төрийн албан хаагчдын ажиллах нөхцөлийг сайжруулах чиглэлээр, ер нь бид энэ Улсын Их  Хуралд төсвийн тодотголыг оруулж ирэхдээ Сангийн яам бүх асуудлыг мэдээд ингээд хэдэн тоо тавиад ороод ирдэг юм бол бишээ, Төсвийн тодотгол хийх ажил бол  2-3 сарын өмнө эхэлдэг, төсвийн ерөнхийлөн захирагч нэг бүрээс санал авдаг, тэдгээрийг нэгтгэдэг. Ингээд нэгтгэж,  төсвийн тодотголын анхны төслийг гаргаад, дахин яамдууд руу явуулж, яамдуудаас санал авдаг, Засгийн газрын хуралдаанаар хэлэлцдэг. Засгийн газрын хуралдаан дээр төсвийн ерөнхийлөн захирагч нар өөр өөрсдийнхөө  саналыг хэлдэг, тэдгээрийг дахин базаж нэгтгээд, ингээд Их Хуралд оруулж ирдэг ийм процедуртай учраас бид энэ төсвийн тодотголыг оруулж ирэхдээ  төсвийн ерөнхийлөн захирагч нар,  Засгийн газрын гишүүдийн саналыг аль болох өргөнөөр тусгахыг хичээсэн. 


Онцгой байдлын газартай холбоотой асуудлыг одоо та онцолж асууж байна. Бид энэ чиглэлээр бас холбогдох арга хэмжээ авах нь зүйтэй гэж үзэж,  энэ байгууллагын урсгал зардлыг 2 тэрбум орчим төгрөгөөр нэмэгдүүлэх, хөрөнгө оруулалтыг нь нэмэгдүүлэх, шинээр тэр галын аюултай тэмцэх техник хэрэгслийг худалдан авах зориулалтаар бол 500 орчим сая төгрөгийг тавих гэх мэтчилэн ийм зүйлсийг, нийтдээ  2.5 тэрбум төгрөгөөр төсвийг нь нэмэгдүүлж оруулж ирсэн.  19.7 тэрбум төгрөгийн  төсөвтэй байсан юм билээ, төсвийн тодотгол хийснээр 22 тэрбум болж  2.2 тэрбум төгрөгөөр төсөв нь нэмэгдэхээр байгаа. Энэ дээр хөрөнгө оруулалтын  500 сая гэх юм бол  2.7 тэрбум төгрөгөөр нэмэгдсэн байна.


Г.Батхүү:  Баярлалаа. Би энэ төсвийн тодотгол хэлэлцэж байгаатай холбоотой   бас нэг зүйлийг асууя гэсэн юм. Энэ нь газрын генератор гэдэг асуудлыг Сангийн яаманд тавьсан юм. Үүний талаар Сангийн сайдад асуудал тавиад, Сангийн сайд бол  шийдвэрлэх боломжгүй ээ гэсэн ийм  санал ирүүлээд байгаа юм. Тэгээд энэ нь хуурайшилт ихтэй байгаа, байгаль цаг уурын хурц үзэгдлүүд бий болж байгаа ган гачиг болж байгаа энэ үед зөвхөн хангайн нуруун дээр байрлуулвал  одоо Онги, Таац, Түйн гол, Байдраг, Завхан, Тамир, Орхон зэрэг энэ олон голуудын эх дээр ажиллаж, байнгын байгаль орчны хямралын нөлөөгүйгээр байнгын энэ голуудыг тэтгэж байх, ийм хур бороо чийгшилтийг бий болгох ийм үндсэн боломжтой ийм зүйл юм. Тэгээд энэ Байгаль орчны  яамны нөхдүүд судалсан, энэ дээр дэмжиж байгаа. Энэ  бол 2 жилд  120 сая төгрөгөөр худалдаж аваад, тэр нь 2 жилийнхээ зардалтай  шаардлагатай, түүхий эдтэйгээ  ирэх юм билээ. Тэгээд энэ нь Америкт туршигдаад Калорида муж, Невада мужид туршигдаад нэлээн амжилттай болж байгаа, туршигдаад  10 хэдэн жил болж байгаа ийм зүйл байгаа юм. 


Тэгээд  үүнийг худалдаж авах асуудлыг та түрүүн нь татгалзсан хариу өгсөн байсан, юу гэж бодож байна вэ?  120 сая төгрөгийн асуудлаар энэ их олон аймгийг хамарсан, олон гол мөрний, олон бэлчээр, тариалангийн талбайн асуудлуудыг бүрэн шийдчих боломж байгаа юм. Энэ асуудал дээр,  төсвийн тодотгол дээр ямар нэгэн байдлаар дэмжиж тусалж, үүнийг оруулж өгөөд, тэгээд хангайн нурууны гол оргил дээр тавьчих юм бол энэ зөөврийн ч байж болдог юм билээ. Тэгээд шаардлагатай бол танд дахиад танилцуулгыг хүргүүлж болно, мэргэжлийн яамнаас нь тантай уулзуулж, мэргэжлийн зүгээс яриулж болно. Энэ дээр ер нь яагаад тэгж татгалзсан хариу өгөөд байгаа юм бэ? хөрөнгө мөнгө хүрэлцээгүйдээ болж байна уу? эсхүл энэ зүйлийг Монголд авч ашиглах шаардлагагүй гэж үзээд байна уу? танай мэргэжилтнүүд, энэ дэээр хариу өгөөч гэсэн ийм л асуулт байна.


Н.Баяртсайхан: Газрын генераторын тухай асуудал тавигдаж орж ирсэн. Би үүнийг санаж байна. Бид үнэндээ учрыг нь сайн ойлгохгүй байгаа. Тэр Хангайн нурууны  орой дээр аваачиж тавигдсан генератор  ямар эх үүсвэрээр яаж  ажиллах юм бэ? байгаль орчинд яаж нөлөөлөх  юм бэ гэх мэтчилэн олон зүйлс ойлгомжгүй байсан учраас энэ ойлгомжгүй зүйлийг дэмжихэд хэцүү байна гэсэн хариуг өгсөн. Тэгэхээр үүнийг бол Байгаль орчны яамаар дамжуулаад асуудлыг дахин тавих хэрэгтэй. Энэ бол хөрөнгө мөнгөтэй холбоотой зүйл огт биш. Үнэхээр тийм  чухал ач холбогдолтой зүйл бол заавал төсвийн тодотгол гэхгүйгээр  одоогийн байгаа хөрөнгө  санхүүгийн бололцоонд ашиглаад  120 орчим сая төгрөгийг шийдвэрлэх бололцоотой. Невада мужид ажиллаад, би бол Невадаад очиж байсан, хуурай говь ажил, үнэхээр ямар үр дүн өгсөн юм бэ? түүнийг л мэргэжлийн хүмүүс хэлж тайлбарлах байх л даа.


Г.Батхүү: Түүнийг мэргэжлийн улсууд танд тайлбарлаж өгөх байх л даа. Хийсэн судалгаа, төсөл, Монголын нөхцөлд яаж ашиглаж болох вэ? яаж Хангайн нуруун дээр эх үүсвэр нь юу байх вэ гэдэг бүх зүйлийн төслийг нь хүргүүлсэн. Танд Их Хурлын гишүүн  Лүндээжанцан, Бадамдамдин, Раш, Энхболд, Баярсайхан, миний бие тус тусдаа саналаа хүргүүлсэн байгаа. Тэгэхээр энэ асуудлыг хөрөнгийн асуудал биш юм бол  техникийн талаас нь ямар ач холбогдолтой, ямар шаардлагатай, ямар боломжтой юм бэ гэдэг талаас нь дахиад шийдэх юм бол тодотгол дээр энэ асуудлыг шийдэж болох нь ээ гэж ойлгож болох уу? 


Н.Баяртсайхан: Байгаль орчны яамаар дамжуулаад, тэнд экспертийн дүгнэлтээ гаргуулах хэрэгтэй.


Г.Батхүү: Ойлголоо.


Д.Лүндээжанцан: Илтгэлтэй холбогдуулан асуух асуулт дууслаа.  Одоо  илтгэлтэй холбогдуулан үг хэлэх гишүүд үгээ хэлье.  Эхлээд Баярцогт гишүүн үгээ хэлье. 5  минутын горимоор явна шүү.


С.Баярцогт:  Төсвийн тодотголын  илтгэлийг сонсоод, гишүүдийн гаргасан асуултанд хариулсан хариултын явцыг сонслоо. Тэгээд бид нар дээр зарим нэг байхгүй байгаа задаргаануудыг бас нэмж авлаа.  Тэгээд  бид нарын хүсч байгаа одоогийн байдлаар хийж байгаа зүйл нь бол төсвийн тодотголыг хийх асуудлыг би хуульчилъя гэсэн саналтай байгаа юм. Түрүүний гаргасан саналын дагуу.  Урсгал зардлын тодорхой хувь,  хөрөнгө оруулалтын тодорхой хувь өөрчлөгдсөн тохиолдолд төсвийн тодотголыг дор дор нь хурдан хийж байх хэрэгтэй гэсэн ийм байдлаар зохицуулалт хийхгүй бол төсвийн гүйцэтгэлийг хэлэлцэх явцад дандаа хүндрэлүүд гарах юм байна.  Тэгээд үүнтэй холбогдуулж,  төсвийн ерөнхий хуулин дээр нэгдүгээрт өөрчлөлт  хийе гэсэн ийм саналтай байна.


Хоёрдугаарт нь,  энэ төсвийн  хууль дотор төсвийн тодотгол дотор орж ирсэн зүйлүүд дотроос бол яг  нийгэмд эргээд нөхөн үйлдвэрлэл явуулах хэмжээний зүйл нь их бага байна гэж ингэж харагдаад байгаа юм. Тэр утгаараа би газар тариалангийн үйлдвэрлэл дээр  гарцыг нь санхүүжүүлэх зориулалттай тэр  6 тэрбум төгрөгийг энэ төсөвт заавал суулгах ёстой, төсвийн тодотголд. Өөрөөр хэлбэл энэ намрын ургацаас эхлээд үүнийг хэрэгжүүлэх хэрэгтэй. Засгийн газар,  татаастай байвал субсидтай үнээр бол шууд  энэ жилийн бүх үр тариаг хурааж аваад,  худалдаж аваад тэгээд газар тариалангийн үйлдвэрлэлээ дэмжих юм бол газар тариалангийн үйлдвэрлэл, одоо байгаа түвшингээсээ доошоо дахин хэзээ ч унахгүй ээ. Харин үүнээс дээшээ явах ийм боломж бол бүрдэнэ. Тэгээд  235 тэрбум төгрөгний төсвийн орлого орж ирсэн энэ нөхцөлд  6 тэрбумыг тавьж, энэ хүнсний аюулгүй байдал, дотооддоо өөрөө үр тариагаар хангах асуудал дээр бодлого явуулах нь маш чухал гэдгийг би энд онцолж хэлмээр байна.


Дээрээс нь  Улаанбаатар хотын утааны асуудалтай  холбогдсон зардлууд, дээрээс нь энэ зундаа, намартаа багтаж, утаанаас нь тодорхой хувийг багасгах арга хэмжээнүүдийг авахгүй бол бид нар нөгөө дайнаа ирэхээр дариа нухна гээд өвөл болохоор л утаа ярьдаг,  өвөл дуусахаар утаа ярихаа болчихоод байдаг нэг ийм дутагдалтай болчихоод байна. Тэгэхээр энэ утаан дээр зарж байгаа мөнгөний хэмжээ бол би тэгж ойлголоо,  одоо асуултын явцад. Одоогийн төсвийн тодотголд З тэрбумыг суулгасан байна.  Сангийн яаман дээр төсвийн шугамаар  5 сая төгрөг байгаа гэж ойлгосон.  5 сая доллар тийм ээ. Тэгээд өөрөөр хэлбэл  8 орчим тэрбум төгрөг байнаа, тэгэхээр Засгийн газар энэ мөнгийг үр ашигтай зарцуулж, жил жилдээ тодорхой хувиудаар бууруулаад, тэр гамшгийн хэмжээнээс нь багасгах энэ арга замыг цаг хугацаатай  авах хэрэгтэй, тэгээд энэ  8 тэрбумыг яг энэ жилдээ зүй зохистойгоор зарцуулаач гэсэн ийм саналыг хэлж байгаа юм. 


Гурав дахь санал нь,  цалин нэмэгдүүлэх асуудал дээр одоо энэ төсвийн тодотгол дээр ярихгүй бол  яг  ер нь бид нар энэ  2007 ондоо тэдэн хувиар нэмнэ,  2008 ондоо тэдэн хувиар нэмнэ гэж ярих бол хэцүү болно, Баяртсайхан сайд аа. Тийм учраас энэ төсвийн тодотгол дээр тодорхой эх үүсвэрүүдийг нь суулгах хэрэгтэй.  Тэгээд  хөдөлмөрийн хөлсний доод хэмжээг нэмэгдүүлэх тал дээр Засгийн газар З талт хэлэлцээр дээр байр сууриа илүү сайн тодорхой болгох хэрэгтэй. Засаг бол өөрөөсөө хамаарах бүхнийг хийчихсэн байхгүй юу? одоо бол тэр Нийгмийн даатгалын шимтгэлийн  19 хувийн асуудал л үлдчихээд байгаа шүү дээ. Тэгээд үүнийг шийдчих юм бол дараа нь хэлэлцээрт ороход Засаг талаас ямар нэгэн үүрэг хүлээх тийм юм бол ерөөсөө байхгүй болж байгаа юм.


Монгол Улс  Азидаа, дэлхийд хамгийн бага татвартай улсуудын нэг болчихоод байгаа шүү дээ. Ингэж байгаа нөхцөлд цалин нэмэх энэ боломж нь хөдөлмөрийн хөлсний доод хэмжээг нэмэгдүүлэх нь  хувийн хэвшлийнхэнд дарамт болно гэдэг ийм тайлбар яригдаад байх нь их утга багатай. Тэгээд ийм боломжуудыг судлаад зоригтой ингээд асуудал дэвшүүлж тавимаар байна. Түрүүн Сангийн сайдын хэлсэн  хариулт дотор гарсан шүү дээ.  200 мянга болгоход  . . . /хугацаа дуусав/.


М.Зоригт: Миний хэлэх гэж байсан хоёр дахь санааг Баярцогт гишүүн хэлчихлээ. Тэгэхдээ би давтаад хэлчихмээр байна. Тэрбишдагва  сайдын яриад байгаа  хөдөөгийн иргэдэд зориулсан бага оврын трактор болон усалгааны тоног төхөөрөмж авах шаардлагатай 6 тэрбумыг оруулах хэрэгтэй байна. Тэр бол үр өгөөжөө өгч байгаа, тэгээд маш олон  хүнийг ажлын байраар хангаж байна, маш олон айл өрхийн аж ахуйг дээшлүүлж өгч байна. Түүнийг бол оруулах саналтай байна.


Хоёрдугаарт, Баярцогтын хэлж байгаа үнэн шүү дээ.  Үнэхээр дэлхийд бараг байхгүй шахуу тийм татварын тогтолцоо бүрдүүлж өгчихөөд өнөөдөр ажил олгогч нартаа цалин нэмэх асуудал дээр  тогтож чадахгүй байна гэдэг бол болохгүй зүйл байхгүй. Хөдөлмөрийн хөлсний доод хэмжээг дээд цэгт нь болгох хэрэгтэй. Цалин ямар хэмжээнд байх нь вэ гээд би ойлгосноор өнөөдөр  их чамбай  том ажлын хэсэг байгуулагдсан юм байна.  Энэ төсвийн хуулийн өөрчлөлтийг хэлэлцэж байх хугацаанд, бидэнд бас энэ цалингийн дундаж хэмжээг ямар хэмжээгээр нэмэгдүүлэх гэж байгаа, тэр хөдөлмөрийн хөлсний доод хэмжээг яах  гэж байгаа  юм бэ гэдэг талаар ойлголт өгчих юм бол бид нар бас дараа дараагийн юман дээр бодолцмоор байгаа юм. 


Тэгээд бас нэг хоёр зүйлийг нэмж хэлэх гэсэн юм. Огт орон гэргүй Монгол улсын иргэд хэдэн мянгаараа байна, хаа сайгүй байх юм. Бид нар чинь ажлын байр өчнөөн л бий болгодог, орон гэргүй хүмүүс чинь яах ч аргагүй юм байна шүү дээ. Тэгээд хүмүүсээс аваад, энэ холбогдох газраас нь асуугаад байхад нийт улсын хэмжээнд ерөөсөө 4 мянган айл өрх л байна гэж байгаа юм. Тэр  4 мянган айл өрхөд нэг удаагийнхад гэр шийдээд өгвөл яасан юм бэ? үүнийг тусгаж өгөөч гэж хүсч байна. Үүнийг шийдчихвэл маш  олон зүйлийг шийдэх байх гэж бодож байна. Огт орон гэргүй, орон гэргүй улс чинь ажил хийх ч бололцоогүй байгаа юм.  4 мянга гэж ойлгосон зөв үү?  үүнийг шийдэж оруулж өгөөч гэж хүсмээр байна.


Тэгээд дээрээс нь бас нэг асуудал байна, хаана ч очсон нэг яриад байдаг, тэр ахмадуудад угаасаа өгдөг шүү дээ, энгийнээр бол түлшний туслалцаа үзүүлдэг мөнгөний асуудал байдаг. Тэр бас энд ороогүй байна. Түүнийг оруулж өгөөч гэж хүсмээр байна. Өнөөдөр бол ер нь Сангийн сайдын  гишүүдийн асуултанд хариулж байгаа байдлыг харахад асуудлаа нэлээн цэгцэлсэн, нэлээн өөрийн гэсэн бодолтой тийм л байна. Тэгээд хэлэлцүүлэгт нь оруулаад дэмжээд явья. Харин цалин хөлсийг нь нэмэгдүүлэх, хөдөлмөрийн хөлсний доод хэмжээг нэмэгдүүлэх талаар бидэнд ойлголт өгнө биз. Сүүлийн  миний хоёр асуудлыг анхаарч өгөөч ээ гэж хүсч байна.


Д.Лүндээжанцан: Гүндалай гишүүн

Л.Гүндалай: Баярлалаа. Тэгэхээр Монгол Улс түүхэндээ анх удаа  төсвийн тодотгол  240 тэрбум  оруулж ирж байгаа юм л даа. Энэ бол нэг талаар их баярлууштай зүйл. Нөгөө талаар энэ их мөнгийг оруулж ирж байгаа энэ Засгийн газар хариуцлагатай хандах ёстой. Яагаад гэвэл энэ бол яг тэр Засгийн газрын гээд байгаа мөнгө биш шүү. Энэ бол  ард түмний мөнгө байгаа юм. Аль эсхүл МАХН-ын хөрөнгө мөнгө биш. Тийм учраас ард түмний мөнгийг зарцуулж байгаа гэдгээ байнга бодож л энэ мөнгийг ард түмэнд үр ашигтайгаар  л зарцуулах хэрэгтэй байна. Тэгэхээр нэг бол үнэхээр тэр олон түмэндээ хүрч байгаа тэр хүүхдийн мөнгө байж болж байна, аль эсхүл цалин байж болж байна. Үгүй бол саяны яриад байгаа  трактор байж болж  байна. Аль эсхүл үнэхээр саалийн үнээ гэдэг шиг  сайн үйлдвэр, аялал жуулчлал, бүхий л өөрөө нөхөгдөн төлөгдөж байдаг ийм хөрөнгө оруулалтыг хиймээр байгаа юм. Гэтэл ийм зүйлд  ерөөсөө хөрөнгө оруулах гэхээсээ илүү, би түрүүн  асуусан шүү дээ. Амь нь хаана байгаа юм бэ? сүнс нь хаана байгаа юм бэ гэсэн тийм л нэг үлбэгэр тодотголд орж ирж байна л даа. Ингээд  240 тэрбум төгрөг бас л ингээд алга болох, нэг их үр дүн гарахгүй тийшээ харагдах тийм л болчихоод байна л даа. Тэгэхээр миний санаа зовоод байгаа юм юу вэ гэхээр, энэ мөнгийг дандаа л ард түмний мөнгө юм шүү гэж тэр ард түмэн чинь гадаа ядарч байна, өлсөж байна, гэр оронгүй байна. Бизнес хийх боломжгүй байна.  Тэр хүмүүст зээл олдохгүй байна, зээлийн хүү өндөр байна.  Ард түмний ихэнх нь л тийм байгаа шүү гэдгийг бодож л энэ хөрөнгө мөнгийг уг нь оруулж ирмээр байгаа юм. Гэтэл даан ч тэгсэнгүй, маш харамсалтай байна.


Уг нь Засгийн газар энэ  240 тэрбум төгрөгөө яаж зарцуулах вэ гэдэг дээрээ нэлээн хэдэн хувилбартай орж ирмээр байна, болж өгвөл. Түүнийг урьдчилж намуудын хэмжээнд ч юм уу, ярьдаг дугуй ширээний уулзалт ч гэдэг юм уу? ийм зүйлтэй байхгүй бол бид ийм юм хийсэн гээд л оруулаад ирдэг, тэгээд л нэг талыг нь авахаар нөгөө талдаа цоорч үлдчих гээд л, тэгээд түүнийг нь нэгэнт  олон түмэнд ил гаргаад зарлачихсан болохоор түүнийг нь эсэргүүцэж байгаа  юм шиг болчих гээд ийм  байдал руу нь оруулж байна. Тэгэхээр хэдэн модель гаргаж ирээд, таван ийм төрлөөр бид нар энэ хөрөнгө оруулалтыг хийе гэж бодож байна. Аль нь номер нэг гэж бодож байна вэ? алийг нь эхлэх вэ? аль талаас нь алийг нь хасах вэ гэдэг ч юм уу, ийм маягаар төсвөө цөмөөрөө бүр сайн яриад, тэгээд дараа нь хууль болгоод ингээд гаргаж ирвэл илүү үр дүнтэй болмоор байна л даа. Гэтэл хэдэн хүмүүс сууж байгаад  7-10 хоногийн дотор нэг юм хийсэн болгоод, яг энэ оруулж ирж байгаа  шиг ийм бантан оруулаад ирэхээр  энд чинь үнэхээр амин сүнс нь харагдахгүй, эргээд хэр зэрэг ажлын байр бий болж байна вэ? ард түмний амьдрал, орлогыг яаж  сайжруулж байгаа нь мэдэгдэхгүй, тийм л хуучин нөгөө л нэг хоцрогдсон аргаараа энэ бүх зүйл явагдаж байна л даа. Үнэндээ бид  21 дүгээр зуунд амьдарч байна, цаг хугацаа хэнийг нь ч хүлээхгүй байна. Монголд байр орон гэргүй, ажилгүй, орлогогүй ядарч байгаа хүмүүс  80 хувь нь байна шүү дээ. Гэтэл ийм хүмүүсээ анхаарч харсан юмгүй. Зүгээр нэг хэдэн төгрөг орж байгаа дээр нь хэдэн тийш нь тараагаад байдаг. Ийм  байж болмооргүй байна.  


Тэгэхээр энэ төсвийн тодотголыг болдог бол буцаагаад  шинээр хиймээр байна. Үнэхээр ийм байж болмооргүй байна. Ялангуяа энэ 24 тэрбум төгрөгөөр тэр иргэний үнэмлэх шинээр хийнэ гэж байна. Энэ бол байж  болохгүй асуудал. Үүнийг хийхээс, ийм зүйл оруулж ирэхээс ичмээр байна. Би Засгийн газарт сууж байхдаа үүнийг эсэргүүцэж байсан шүү дээ. Ийм зүйл байж болж байгаа юм уу? хуучин юм чинь яагаад болохоо байсан юм бэ? тэгээд үүнийгээ одоогоос 6-7 сарын өмнө тэр Засгийн газар дээр ярьж байсан, тэгээд оруулаад ирлээ л дээ. Энэ бас болохгүй шүү дээ, ард түмний амьдрал ядуу байхад  24 тэрбум төгрөгийг хоосон зарж болохгүй шүү дээ, хий юманд зармааргүй байна. Тэр иргэний үнэмлэх хэрэггүй үнэхээр. Одоо байгаа үнэмлэх болоод байна. Монголд террористууд орж ирээд болохоо байчихсан иймээ, тиймээ юм байхгүй байна. Тэр үнэмлэх чинь харин их ноотой үнэмлэх болж байгаа юм. Тэгэхээр ийм ийм зүйл дээр  24 тэрбум төгрөгийг зарах ийм зүйлийг оруулж ирж байгаагаараа энэ бол арай  хэтэрхий бас  чадваргүй, сэтгэлгүй гэдэг нь харагдаад байна. Тэгэхээр энэ цаг хэзээ арилах юм бэ? энэ дээр бодлоготой хандаач ээ. Монголын ард түмэн  ядуу, зүдүү  байгааг дандаа санаж, тэдний мөнгө л гэж бодож, энэ хөрөнгийг зарцуулах хэрэгтэй байна шүү дээ. 


Д.Лүндээжанцан: Нямсүрэн гишүүн.


Р.Нямсүрэн:  Баярлалаа. Би  тавьсан асуултуудтайгаа холбож саналаа хэлье гэж бодож байна. Энэ тодотголоор төсвийн орлогод энэ жил шинэ эх үүсвэр  232 тэрбум төгрөг буй болсныг баталгаажуулаад, зарлагад нь мөн 230 орчим тэрбум төгрөг гаргахаар шийдэж, нийгэм, эдийн засаг, соёлын олон асуудлуудыг шийдэхээр төлөвлөсөн нь сайшаалтай хэрэг л дээ. Тэгэхдээ үүнийг  бид ямар замаар зарж ямар юмаа өөд нь татах вэ гэдэг юмаа нэлээн бодмоор байгаа юм. Миний бодож байгаагаар бол  эхний ээлжинд өнөөдөр  төр нийгэмд ажиллаж байгаа  хүмүүсүүдийнхээ цалинг тодорхой хэмжээгээр өсгөж нэмэгдүүлэх энэ чиглэл дээр илүү түлхүү анхаарах нь зүйтэй байх гэж, их олон хүн тэр нэг  24 тэрбум төгрөгний иргэний үнэмлэхний асуудлыг шүүмжилж байна. Үүнийг болиулаад бид цалинг ямар нэгэн хэмжээгээр нэмэх, өөр ямар эх үүсвэр байна вэ? үүнийг эрж хайх, ийм юманд анхаараасай гэсэн нэгдүгээр санал байна.


Хоёр дахь зүйл бол ерөөсөө бид халамж тэтгэмж бол бололцооны болчихсон байх гэж бодож байна. Одоо бид ерөөсөө Монголын ард түмнийг, хөдөлмөрийн чадвартай ард иргэдийг ажлын байраар хангах, ажилласан хөлсийг нь тодорхой хэмжээгээр, тодорхой дэлхийн жишигт үгүй юм гэхэд боломжтой хэмжээгээр хөлсийг нь өгдөг ийм л тогтолцоонд шилжих хэрэгтэй байна. Энэ Жаргалсайхан гишүүн байн байн ярьдаг, ажлын байрны тухай, парк байгуулах тухай аж үйлдвэрийн,  ингэж л байж Монгол улс хөгжинө гэж ярьдаг, энэ их ортой үнэн үг юм шүү. Үүнийг дэмжээсэй. Хэрвээ шинээр ажлын байр, тогтвортой ажлын байр, аж үйлдвэрийн паркийг байгуулж чаддаггүй юмаа гэхэд түр ажлын байрыг бий болгох чиглэл дээр, тэр яригдаад байгаа ажлын байрыг нэмэгдүүлэхтэй холбогдсон, хөдөлмөр эрхлэлтийн санд тодорхой хэмжээний хөрөнгө тавих ёстой. Энэ өмнө батлагдсан хуулиараа Монгол Улсын төсвийн  0.3 хувийг  энэ хөдөлмөр эрхлэлтэнд  төвлөрүүлж, зориулж байх  ёстой гэсэн ийм шийд байж байгаа. Тэгтэл сая  төсвийн тодотголоор нийгмийн халамжийн чиглэлээр өдий төдий мөнгө төгрөг тавьчихаад хөдөлмөр эрхлэлтийн санд нэг ч төгрөг тодотголоор тавьж ирээгүй байгаа явдал бол учир дутагдалтай гэж ингэж ойлгож, бодож байна.


Ийм учраас энэ  хөдөлмөр эрхлэлтийн санд анхаараач ээ. Энэ дээр ажил хийгээч гэж хэлмээр байна. 


Гурав дахь нэг зүйл бол  энэ хөдөөг дэмжих, хөдөөгийн ажил амьдралыг их бага хэмжээгээр механикжуулах энэ чиглэлтэй холбогдуулж, хөдөөгийнхний хүсэл болж байгаа зүйл бол энэ бага оврын механикжуулалт, бага оврын манайхны ярьдаг пад пад трактор, энэ дээр нэг тэрбум төгрөг тавьсан юм байна л даа.  Үндсэн чиглэл дээр шиг санаж байна,  2 мянга шахам ийм бага оврын техник, тоног төхөөрөмжөөр оруулж ирж хөдөөг хангана гэсэн ийм зорилт байж байгаа. Хэрвээ   2 мянга шахам ийм юм шаардлагатай бол  7.2 тэрбум төгрөг шаардлагатай байгаа.  Тэгтэл 1 тэрбум төгрөг тавьчихаад, нөгөө үндсэн чиглэлд тавьсан зорилтоо хэрэгжүүлэх эсэх нь тодорхойгүй ийм юм болчихоод  байна. Бид нарын Үндсэн чиглэл, улсын төсөв хоёр хоорондоо хэр зэрэг уялдаж байна вэ? тодотголоор үүнийг эргэж харах ёстой. Үндсэн чиглэлд ямар зорилтууд тавьчихлаа, түүнийгээ хэрэгжүүлэхийн тулд хөрөнгө санхүүгийн эх үүсвэрийг яаж гаргах вэ гэдгээ, үүнийг эргэж хараасай гэсэн  нэг ийм санал байна. 


 Дараагийн нэг санал бол  сая болсон эмгэнэлт явдал, гашуун туршлагад тулгуурлаад энэ онцгой байдлын газрыг  бэхжүүлэх, үүний тоног төхөөрөмж, хөрөнгө оруулалтын шаардлагатай юмнуудад нь анхаарах цаг болсон юм биш үү. Энд харж байхад  500 сая төгрөг тавьсан харагдаж байна. Үүнийг тодорхой хэмжээгээр нэмэгдүүлж, энэ гашуун туршлагыг дахин давтахгүй байх талаар анхаармаар байна. 


Төгсгөлд нь  орон нутгийн тойрогтойгоо холбогдсон нэг санал тавья. Энэ Зүүнхараа хотод баригдаж байгаа соёлын төвд Бороо гоульд болон бусад аж ахуйн нэгжүүдийн дэмжлэгтэйгээр 200 гаруй сая төгрөг бүрдүүлээд энэ ажил нь эхлээд явж байгаа юм. Улсын төсвөөс үлдсэн хөрөнгийг нь тавьж өгөөд, энэ  19 мянган хүнтэй, нийт 26 мянган хүнтэй сум, үүнийг нэг төрийн мэдлийн өөрийн гэсэн өмч, соёлын төвтэй болгоход . . . /хугацаа дуусав/.


Д.Лүндээжанцан: Бадамдамдин гишүүн үгээ хэлье.


Р.Бадамдамдин:  Баярлалаа. Энэ  төсвийн тодотголоос харахад бид нар анх удаа энэ төсөв бусад нэлээн олон асуудалд өөрөөр хандах боломж гарч ирж байгаа юм шиг санагдаж байна л даа, сүүлийн хэдэн жилд.  Тэгэхээр ийм бололцоотой болсон үедээ, тэгээд энэ Их Хурлын бүрэлдэхүүнийг бас  их боломжийн бүрэлдэхүүн гэж бодоод байгаа, яриа хэлэлцээ хийх, томоохон өөрчлөлтүүд дээрээ тохиролцох. Тэгээд бас үгүй нэг жилийн хугацаа байна. Энэ дээр Баяртсайхан сайдын  санал бодол надад нэлээн аятайхан санагдлаа. Би бол дэмжиж ажилламаар санагдлаа, Баяртсайхан сайдыг. Тэгэхээр  юуны өмнө төсөв баталж байгаа процедур, төсвийн хуулиасаа эхлээд хэд хэдэн өөрчлөлт хиймээр байна л даа. Тэгээд цаашилбал бүр нэлээн томоохон өөрчлөлтүүдийг хийж чаддаггүй юм гэхэд яг хийхэд бэлэн болгоод дараагийн сонгуулийн дараагаар эхний алхмуудыг, сонгуулийн дараа л томоохон өөрчлөлтүүдийг хийчих ийм боломж гардаг шүү дээ. Тэгэхэд нь бэлдээд өгөх, болж өгвөл наана нь хэтэрхий их улс төржөөд  сонгуультай хольчихгүй бол бололцоотой юмнуудыг нь хийчих ийм боломж гарч байгаа юм биш үү гэсэн ийм бодол байна.


Тухайлбал бид нарыг гацааж байгаа хэд хэдэн  зүйл байна.  Тэр үнэ чөлөөлөх асуудал, эрчим хүч, нүүрснийхээ үнийг чөлөөтэй болгоод явчихмаар байдаг. Болж өгвөл цаашаа сургалт, эрүүл мэндийн салбарт үнийг нь чөлөөлөөд өгчихмөөр байдаг. Тэгээд  дахиад цааш нь томоохон өөрчлөлт  энэ нутаг дэвсгэр, засаг захиргааны өөрчлөлтийг хийх асуудал, тэртэй тэргүй л энэ  бол амьдралаар шаардагдаад энэ бөөн нүүдэл суудал болоод байдаг, бид нар эсэргүүцэх маягтай, хуучныг хадгалах маягтай ийм л  байр суурин дээр байж байгаагаас биш, үүнийг нь өөрчлөөд хийчих ийм концепци бол байхгүй байгаа. Хичнээн олон удаа энэ  бүсчилсэн хөгжлийг янз янзын вариантаар гаргаж ирлээ, ерөөсөө явахгүй байгаад  байгаа шүү дээ. Энэ бол амьдрал бол шаардаад байдаг, аль хэдийн түрүүлээд явчихсан байдаг. Иймэрхүү юмнууд байна. Тэгээд энэ хүн сургах, ялангуяа гадаадад мэргэжилтнүүд бэлтгэх ийм ажил дээр дорвитойхон өөрчлөлт хийчихэж болмоор ийм боломж гарч ирж байгаа юм биш үү гэж ингэж бодож байна.


Хөрөнгө оруулалтуудын хувьд бол  хөрөнгө оруулалтыг бид нар улс удирдаад явдаг ийм юм руу л орох нь л дээ, улс ч,  төр ч их   мөнгөтэй болоод ингээд хөрөнгө оруулалтаа энд ярьж байгаад шийдээд, шийдээд. Уг нь амьдрал бол хамгийн сайн зохицуулагч нь л даа. Хөрөнгө оруулах ийм боломжуудыг хувийн хэвшлийнхэнд өгөх ийм боломж бас энэ төсөв хүрэлцээтэй болсноороо байгаа юм шиг санагдаж байх юм. Тухайлбал, томоохон  зээлүүдийг өгөөд, тэгээд дэд бүтцийн  амьдралд зайлшгүй шаардагдаад байгаа юмнуудыг бол хувийн хөрөнгө оруулалтаар өөрсдөө хийчихээд, дараа нь түүнийг хэдэн жилийн дараа улс худалдаж  авах, улс хамтарч хөрөнгө оруулах ийм ажлуудыг удирдах биш, амьдралаас шаардагдаж гарч  ирж байгаа том хөрөнгө оруулалтуудыг нь дэмжих энэ тал руу хандуулбал яасан юм бэ гэж ингэж бодож байна.


Ингээд энэ өнгөрсөн жил, одоогийн энэ жилээс харахад цааш цаашдаа энэ  төсөв зарлагадаж гүйцэхгүйгээр үлдэгдлүүд гараад байх юм байна. Ялангуяа хөрөнгө оруулалтан дээр янз бүрийн бололцоо нөхцөл нь хүрэлцэхгүй, ажиллах хүч нь ч байдаг юм уу? энэ  багтаамж нь бага байгаа учраас нэлээн мөнгө бол илүү гараад хойшоо шахагдаад яваад байх юм шиг байна. Тэгэхээр үүнийг шууд валютын нөөцөө нэмэгдүүлээд тэр рүүгээ хийгээд явбал яасан юм бэ? 


Ер нь энэ туршлагаас харахад Гонконг, Тайвань гээд валютын нөөцөө  маш их түргэн хэмжээнд их хэмжээгээр нэмэгдүүлсэн улсууд бол дараа нь томоохон төслүүдийг хэрэгжүүлэхэд  гадны хөрөнгө оруулалтыг  найдвартай оруулахад их түлхэц болдог юм шиг санагдаж байна. Жишээлбэл, Тайвань бол валютын нөөцөөрөө аль дээхэн үед л маш өндөр түвшинд хүрсэн. Тэгээд Япон, Америкийн хөрөнгө оруулалт бол маш найдвартай тийшээ орсоор ирлээ. Тэгэхээр ийм юмнуудыг бас судалж үзвэл  бололцоо байгаа юм биш үү. Мөн татварын  хуулийн талаар цаашдаа ч гэсэн их бололцоо гарч байна. Бид нар одоо хамгийн бага татвартай болсон гээд зогсох биш, үүнийгээ  дахиад боловсронгуй, дахиад оновчтой болгох,  дахиад хүнд суртлуудыг нь багасгах ийм боломжийг энэ мөнгөтэй болсноороо олж авч байна гэж би бодож байна.  Энэ тал дээр Баяртсайхан сайд  . . ./хугацаа дуусав/


С.Оюун:  Зэсийн үнийн зөрүүгээс өнгөрсөн  2006 оны байдлыг харахад ч гэсэн 2007 оны төсвийн тодотголыг  харахад ч гэсэн  зөрүүгээр нэлээн олон тэрбум төгрөгүүд орж ирээд байна л даа. Тэгэхээр ямар санал гаргаж байна вэ гэхээр  6600-аар тооцож байгаа юм. 6600-аас зэсийн үнэ илүү гарах юм бол одоо энэ  2007 оны  гүйцэтгэлээр, тэгэхээр орж ирэх ашиг орлогыг тогтворжилтийн сан руу оруулах нь зүйтэй юм гэсэн ийм санал хэлээд байна. Сая Бадамдамдин гишүүн ч гэсэн дандаа төлөвлөснөөс илүү орж ирээд байна, түүнийг нь тодорхой тэр сан руу хийе гээд байна.  Миний тодорхой санал бол тэр зэсийн үнийн зөрүүгээс орж ирж байгаа  илүү орж ирэх юм бол тогтворжилтийн сандаа хийдэг, дутвал харин тэр сангаасаа мөнгөө нөхөж авдаг, тэр рүү  орох цаг нь болж байгаа байх. 


Хоёрдугаарт,  цалин тэтгэврийг маш олон хүн ярилаа. Тэгээд одоо бол энэ цалинг нэмнэ гэдэг чинь популизм биш болчихоод байгаа юм. Хуучин мөнгө дутуу, төсвийн алдагдал байнга байдаг үед бол популизм шиг сонсогддог байсан байж магадгүй,  500 мянган төгрөг гээд, одоо бол бодитой боломж нь байгаа, хоёрдугаарт, үнэхээрийн шаардлага байна.  16-17 жил бүсээ чангална гэж  бодоогүй шүү дээ,  5-6, 7 жил л чангална гэж бодож байсан байх. Шилжилтийн үе гээд. Тэгээд олон жил төсвөөс  цалин авдаг байсан хүмүүс маань чангаллаа. Тэгэхээр одоо энэ дээр бодитой тооцоо оруулж ирээд, наад зах нь тэр  24 тэрбум төгрөгийг  паспортонд   зарцуулахгүй юмаа гэхэд  10 сарын 1-нээс биш 7 сарын 1-нээс бараг 200 мянга  болгох боломжтой л тоо гарч ирж байгаа юм байна л даа. Тэгээд тэр төрийн ёслолын  6.5 тэрбум төгрөг байна, тэртэй тэргүй түүнийг чинь хугацаандаа хийж чаддаггүй л юм билээ, амждаггүй.  Өнгөрсөн жил ч амжаагүй, энэ жил ч амжаагүй. Тийм юм чинь одоо яаруу, сандруу төсвийн тодотголд оруулахгүйгээр  2008 ондоо л оруулна биз. Үүнийгээ бол тэр эрүүл мэндийн тоног төхөөрөмжиндөө суулгаж өгмөөр байна. Тэр олон эмнэлгүүд чинь байнга л тоног төхөөрөмжийн дутагдалтай, түүнээс бол  хүний амь нас хохироод байгаа шүү дээ. Миний сонсоход   наад зах нь Эх нялхсын төв чинь хүүхдийн бөөрний  аппарат ганц ч байдаггүй  гэж байна шүү дээ, Монгол улсад. Түүнээс чинь болоод 15-аас доош насны хүүхдүүд бөөрний аппаратанд орж чаддаггүй, тэгээд саяхан бас л тойргийн сонгогч утасдаад тэр нь байхгүй болохоор нөгөө Бээжингээс юмаа авчрах гээд чадахгүй байсаар байгаад л өнгөрчихөж байгаа юм. Наад зах нь бөөрний аппарат гэх мэт чухал шаардлагатай зүйлүүд байж байгаа шүү дээ, хоолойн дээр тулчихсан. Тэд нарыгаа оруулмаар байна, тэр төрийн ёслолын ордон биш.


Эргэн төлөгдөх нөхцөлтэй хөрөнгө оруулалтын жагсаалт гээд энэ хойд талд нь орж ирж байна шүү дээ. Тэгэхээр үүнийг хэдэн төгрөг болох нь мэдэхгүй байнаа, ямар ч байсан энэ хавсралт  12-оор орж ирж байна. Үүнийг хэдэн төгрөгийг мэдэхгүйгээр хавсралтаа оруулмааргүй байна. Яагаад гэвэл  нэгэнт л энэ чинь хавсралт  болоод батлагдах юм бол баталчихсан гээд хэдэн төгрөг байхыг нь ч мэдэхгүй батлаад, дараа нь баталсан гээд баахан тэрбум төгрөг шаардаад байвал яах юм бэ? энэ дээр тооцоо гаргаж байж хавсралтыг нь батлах ёстой. Би түрүүн  сайдаас асуусан багцаа байхгүй гэж хэлээд байх юм, Батжаргал аа байгаа юм уу? Тэгээд энэ дээр заавал тооцоо, багцаатай оруулж ирж энэ хавсралт  12-ыг батлах эсэхээ шийдэх ёстой байх л даа. Түүнээс ямар ч тооцоогүй хавсралт  12 гээд ингээд баталчих юм бол болмооргүй байна. Ийм л З зүйлийг хэлье.


Д.Лүндээжанцан: Нямжавын Батбаяр гишүүн

Н.Батбаяр:  Баярлалаа. Тэгэхээр энэ төсвийн тодотголыг хэлэлцэх нь хуулийн дагуу бид нар хэлэлцэх нь гарцаагүй. Тэгээд төсвийн тодотголтой холбогдуулаад хэдэн санал байгааг хэлье. 


Нэгдүгээрт, бодитой асуудлыг шийдэх ёстой, түүнийг манай Гүндалайгийн хэлээд байгаа тэр амин сүнсний асуудал хаана байгаа вэ гээд асуугаад байгаа нь бас ортой юм.  Нэгдүгээрт, хэдүүлээ цалингаа нэмье. Бид нар сая  2006 оны гүйцэтгэлийг аваад үзэхэд 2006 оны ДНБ-ний дүнг  2003 онтой харьцуулахад хоёр дахин өсчихсөн байгаа юм, З жилийн дотор хоёр дахин өссөн байгаа. Гэтэл цалин хоёр дахин өсч чадаагүй байгаа юм. Бусад зардал нь өсөөд, цалин өсч чадахгүй байна. Тийм учраас цалинг  7 дугаар сарын 1-нээс эхлээд  З00 мянга болгоё.  2008 онд  500 мянга болгоё. Яагаад гэвэл хүмүүсийн амьдралын түвшинд энэ цалинг нэмэгдүүлэхгүй бол болохгүй байна. Хүмүүсийн худалдаж авч байгаа барааны үнэ дэлхийн зах зээлийн үнэнд хүрчихсэн байдаг. Гэтэл хүмүүсийн авч байгаа цалин нь дэлхийн зах зээлийн жишгээс 1О дахин бага байна. Манай залуучууд яагаад  насны мөрөөдөл Солонгос болчихоод байна вэ? яагаад гэвэл сарын мянган долларын цалингийн төлөө явж байна. Гэтэл манай залуучууд тэнд очиж боолын ажил хийж байхад, гадныхан орж ирж жишээлбэл монголд боссын ажил хийгээд манай  ашгийг хүртээд сууж байна. Ингэж таарахгүй ээ. Монголчууд гадаадад очихоороо үнэлэгддэг, дотооддоо гологддог байж болохгүй ээ. Монгол хүн эх орондоо ажиллаад авдаг цалин нь амьдралд хүрдэг болох хэрэгтэй. Үүнийг төр засаг хийх үүрэгтэй. Тэр утгаараа 2007 оны төсвийн тодотголын амин сүнс нь цалинг  300 мянган төгрөг болгох асуудал юм гэж үзэж байна. Үүнийг шийдье.  Ингэхийн тулд яах ёстой вэ? нэгдүгээрт, Нийгмийн даатгалын шимтгэлийг  19 хувийг  10 хувь  болгоё, энэ бол төсөв талдаа ч хэрэгтэй, нөгөө  талдаа бид нар зөвхөн цалин ярихдаа төсвийн  албан хаагчдыг ярьж болохгүй,  бүгд нийт хувийн бизнест ажиллаж байгаа хүмүүсийг ч ярих ёстой. Энэ утгаараа  цалингаа нэмэгдүүлэх бололцоогоо хувийн хэвшлийнхэнд олгоё гэж үзэж байгаа. Үүнийг Сангийн сайд минь дэмжчих ээ. 


Дараа нь, гуравдугаарт, цалин  нэмэгдүүлнэ гэхээр зөвхөн цалингийн фондыг өсгөх тухай яриад байгаа юм. Өөр арга байнаа.  Өнөөдөр та нар анзаар даа. Манай нийт зардал дотор, улсын хэмжээний нийт зардлаас хөрөнгө оруулалтыг  урсгал зардлаа  100 хувь гээд аваад үзэх юм бол тэнд цалингийн эзэлж байгаа хувь 2О хувьтай байгаа юм, улсын дундаж.   8О хувь нь бусад зардал байна. Тэгэхээр нэмэгдэхүүний байрыг солиход нийлбэрийн дүн өөрчлөгдөхгүй гэдгээр цалингаа бид нар хоёр дахин өсгөхөд,  тэгэхдээ нөгөө зардлаа бууруулаад,  өөрөөр хэлбэл нийт зардлынхаа дүнг нэмэгдүүлэхгүйгээр цалингаа хоёр дахин өсгөөд 300 мянгад хүргэчих бололцоо байна гэж хэлж байгаа юм. Үүнийг бид нар хуучин Хэрэг эрхлэх газар дээр хэрэглэж байсан, Барилгын яаман дээр хэрэглэж байсан, бололцоотой гэдэг нь нотлогдчихоод байгаа зүйл. Өөрөөр хэлбэл ийм маягаар шууд  300 мянга болгох шийдвэрээ гаргая. Ингэж гаргахдаа цалингийнхаа сүлжээний асуудлыг яахав гэдэг асуудлаа нарийн ярилцъя гэж хэлэх гэж байна. Энэ хоёр дахь асуудал нь.


Гурав дахь асуудал,  сая  230 тэрбум төгрөгийн асуудлыг аваад үзлээ л дээ. Тэгэхэд үндсэндээ 100 орчим тэрбум  төгрөгийн урсгал зардал явж байна. Урсгал зардалд  төсвийн тодотголоор юм өгөхөө  болъё гэдэг шийдвэр гаргая.  Урсгал зардалд төсвийн тодотголоор юм өгөхөө болъё.  Зайлшгүй хийгдэх ёстой тэр хууль номтой байгаа нийгмийн хамгааллын асуудал нь явж л таарах байх, гэр бүлийн тоо нэмэгдэж л байгаа бол өгч л таарах байх. Хүүхдийн төрөлт нэмэгдэж байгаа бол өгч л таарах байх. Тэгээд үлдсэн юмаа хөрөнгө оруулалтанд зарцуулъя. Хөрөнгө оруулалтанд зарцуулахдаа би ингэж бодож байгаа юм.  Өнгөрсөн жил бид  2007 онд төсвийг батлахдаа зам, эрчим хүчний салбарт түлхүү анхаарсан, энэ удаад зам, эрчим хүчний салбарт түлхүү анхаарсан, одоо энэ удаа бид нар эрүүл мэнд, боловсролын салбарт нэлээн түлхүү анхааръя. Хүнээ эрүүл байлгая, боловсролтой байлгая. Тэгээд эд нарынхаа хэрэгцээ тооцоог үзэж байгаад энэ хоёртоо 2О, 2О тэрбум төгрөгний хөрөнгө оруулалт шидэж болноо гэж бодож байна. Ингэж  хийж үзье гэж.


Ингэж хийхэд, бид  бүх юмыг төсвөөр хийнэ гэдэг аргаас бас татгалзъя.  Төсвийн бус эх үүсвэрүүд байж болно. Өөр үнэт цаасны хэлбэрүүд байж болно. Тэр дараа эргэн төлөгдөх нөхцөлтэй гэж ярьж байна. Эргэн төлөгдөх нөхцөлтэй гэдгээ бид нар нэлээн нухацтай авч үзээд хууль гаргаад явья. Зам бариад өгье, дэд бүтэц бариад өгье гэсэн гадны олон улсууд байж байна. Онгоцны буудал хүртэл бариад өгье гэж хэлж байна. Бид нарын  барьж чадахгүй байгаа  юмыг чинь хувийнхан бариад өгч байна. Тэгээд Дэлхийн банк, Валютын сангаар бол хэрэггүй. Хувийнхантай яриад, гэрээгий нь хийлгүүлээд, тэгээд бариад өг, тэгээд барьсны дараагаар бид нар зүгээр  хүнд мөнгө төлөх гэж байгаа биш, барьчихсан бодит юмных нь дараа төлөх юм чинь тэр үедээ болно. Тэгж хийхдээ бид нар үнэт цаас гарах маягаар эргүүлээд төсвийн бус аргаар  шийдчихэж болно. Дахиад төсвийн бус аргаар гэж хэлбэл юм бол хадгаламж зээлийн  хоршоон дээр ЗЗ тэрбум төгрөг тавьсан байгаа шүү дээ, түүнийг бол одоо Хувьсгалт нам олонхиороо өгөх гээд байгаа юм шиг байна л даа,  уг нь буруу. Ардчилсан нам бол эсрэг санал өгнө. Хэрвээ үнэхээр та нар тэгж өгөх гээд байгаа юм бол төсвийн бус аргаар өгч болно.  Сая ажлын хэсэг гарсан байгаа, тэнд  бид нар ярьж болно. Ингээд  зөвхөн төсөв гэж харалгүйгээр өөр юмнуудыг харъя. Ингээд хоёр талаасаа ажлын хэсэг байгуулаад нухацтай яриад, хурдан хугацаанд асуудал шийдье. Эрүүл мэнд, боловсролдоо анхаарал тавья, цалингаа нэмье, нийгмийн даатгалыг 1О хувь болгоё. Ингэчихвэл энэ төсөв бол олон нийтэд хүрч чадна. Баярлалаа.


Д.Лүндээжанцан: Ганхуяг гишүүн

Д.Ганхуяг: Баярлалаа.  Эхлээд нэг удиртгал маягийн юм хэлэх гэсэн юм. Ер нь бол зөв шүүмжлэл байгаа газар бол боломж байдаг. Хууль дээдлэгдэж байгаа  газар бол шударга ёс байдаг, эв нэгдэл байдаг, үүнийг  ингэж ойлгох хэрэгтэй байна. Тэр  180 тэрбум төгрөгөөр төсөв буурна гэсэн яриа бол би Баярсайхан сайдыг, өөрийнх нь хүнийх нь хувьд хэлээд байгаа юм биш, ийм юм байж болохгүй ээ. Яг үнэнийг хэлэхэд  өнөөдрийн өөрчилсөн байгаа татвар, батлагдсаны дараа  180 тэрбум төгрөгөөр буурна гэсэн ярилцлагыг та өгч байсан. Тэр чинь одоо бол  44 тэрбум төгрөгөөр буурсан байгаа шүү. Тийм учраас үүнийгээ ингэж засч ойлгож явья гэсэн ийм саналыг хэлэх байна.


Тэгээд дараа нь 4 санал хэлэх гэсэн юм. Энэ  цалин, тэтгэвэр хүмүүс ярьж байна. Үнэхээр өнөөдөр хүмүүсийн цалин бага учраас ажил голоод хийхгүй байна. Хүн амтайгаа харьцуулахад аймаар олон, маш олон их, дээд сургуультай, бүгдээрээ их, дээд сургууль төгссөн учраас ажил хийх хүн олдохгүй байна, гадагш явж байна, гадагшаа очоод цэвэрлэгээний ажил хийж байна, угаалга хийж байна, ийм л байдалтай байна. Ингээд ядуурлын байдалтай байгаа. Тийм учраас цалинг нэмэх бүрэн боломж байна. Энэ төсвийн тодотголоор  234 тэрбум төгрөгийн тодотгол хийх ийм юм оруулж ирсэн байна л даа. Энэ дотроос хадгаламж зээлийн хоршооны хохирогчид эргэн төлөгдөх нөхцөлөөр олгох ЗЗ тэрбум төгрөгийг  төлчихөөд маш хурдан буцаад ороод ирнэ гэж үзэх юм бол  167 тэрбум төгрөг нь бол  тулгамдсан асуудлыг шийдэхэд биш, зүгээр нэг жижиг сажиг юманд байна. Тийм учраас үүнийгээ тулгамдсан цалинг нэмэх, иргэдийнхээ орлогыг нэмэгдүүлэх, хуримтлалыг нэмэгдүүлэх ийм юманд зарцуулъя гэж ингэж хэлэх байна.


Хоёрдугаарт нь, утааны бохирдлын асуудал байгаа.  7-8 жил ярилаа. Энэ утаа бол бүх оронд байсан. Хажуугийн Хятад улс гэхэд утаанаас салсан байна, үүнийг судлаад, яаж  үүнээс гарсан байна вэ гэдгийг өдийд нэг төсөл хийчих ёстой л байхгүй юу?  Тэгэхээр ингэж хийгээгүй байна. Тэгээд наадмаас өмнө  хот байгуулалтын яамтай хамтраад бид нэг хуулийн төсөл хийж байгаа юм. Үүнийг Сангийн яам  холбогдох яамд хурдан дэмжиж өгөөч ээ. Энэ нь олон нийтийн  дэд бүтцийг  гадны болон дотоодын хөрөнгө оруулагчид, хувийн хэвшлийн хөрөнгө оруулагчдын хөрөнгө оруулалтаар хийх, хөрөнгө оруулалтыг өгсний дараа  өмчлөх эрхийг нь шилжүүлэх ийм хууль байгаа, энэ бол маш чухал болно. Энэ асуудлыг шийдэхэд гэдэг.


Нийгмийн даатгалын шимтгэлийг бууруулах нь дээр байна.   126 мянган төсвөөс цалин авдаг улс байгаа. Энэ хүмүүсийн цалинг нэмэхэд нийгмийн даатгалын шимтгэл мөн тэр хэмжээгээрээ нэмэгддэг, дахиад цаана нь 800 мянган хүн ажиллаж байгаа. Энэ ачааллыг багасгахаар нөгөө жинхэнэ цалингаа  багасгаж бичдэг энэ бүх юм, нөгөө эдийн засгийн тэлэлт чинь дахиад гараад ирнэ. Тэр төрийн санд нийгмийн даатгалын шимтгэлийг нэгтгэж болохгүй ээ, энэ бол өөрөөр хэлбэл та нарыг даатгаж байна гэж авчихаад, яг татвартай нь нэгтгэнэ гэдэг чинь юу гэсэн үг вэ? үүнийг өөрөөр хэлбэл яг тэр оригналь тогтолцоо руу нь оруулах шаардлагатай гэж. 


Тэгээд дараа нь нэг асуудал  байна, бид одоо жишээлбэл Улаанбаатар хотод хүн амын маань бараг  50 хувь нь цугларчихлаа. Тэгтэл энэ  хүүхэд, залуучуудын  чөлөөт цагаа өнгөрүүлэх байгууламж алга байна. Нэг дүүрэгт  өвөл зуны улиралд тоглож болохоор  багийн  спортоор тоглох болохоор, өвөл зунгүй тоглож болохоор нэг спортын байгууламж бариад өгье. Тэгэх юм бол бид хүүхдэд тэртэй тэргүй тэтгэмжийг нь өгч байгаа, чөлөөт цагийг нь өнгөрүүлэх талбайгий нь барьчихвал бусдыг нь эх эцэг нь хариуцна шүү дээ. Энэ  багийн спорт бол маш чухал. Хөл бөмбөг, бейсбол, гандибол, бид нар  зурагтаар харж байгаа, тэр орны хүүхдүүд ямар сайхан бэ? тэр ногоон талбайд, ямар сайхан тоглож, ямар аз жаргалтай, тэгээд баг гэдэг чинь багаар ажилладаг, хариуцлага хүлээдэг ийм асуудал байгаа юм.  


Эрүүл мэнд, боловсролын салбарын улсын төсвөөс зарцуулж байгаа юмыг ярьж байх шиг байна. Гэхдээ энэ дээр асуудал байгаа. Үүнийг бас зөв тогтолцоо руу нь оруулах ёстой. Бусад манайхтай  адилхан ингэж  100 хувь төрийн төсвөөр ингээд яваад байх юм бол энэ бол асуудал . . . /хугацаа дуусав/.


Д.Лүндээжанцан: Раш гишүүн

Р.Раш: Баярлалаа. Би өглөө ярьсан. Энэ хүмүүс яриад байна. Үнэхээр тэр паспорт солих тэр их зардал бол утга багатай гэж ингэж бодогдоод байгаатай дахиад хэлье, санал нэг байна. Үүнийхээ оронд харин алдаан дээрээ сургамж авч, саяны энэ сүйрлийн мөрөөр ядаж нэг, хоёр онгоц бий болгох тухай асуудал  хэзээ нэгэн цагт хэрэгтэй ийм зүйл л дээ. Тэгээд үүнтэй ер нь санал нэгдвэл  ямар байдаг юм бол гэж ингэж ойлгож байна. Нэг онгоц бол өөрийн улс амьтны яриад байгаа янз янзын л үнэтэй байдаг бололтой юм. Ер нь  4 сая доллараар бол  нэг нисдэг тэрэгтэй болчих бололтой юм гэж ингэж  ойлгож байна /16.48-17.48 цаг, Д.Цэндсүрэн/.

Хоёрдугаарт нь энэ хөдөөгийн асуудлаа яаж дэмжих вэ гэдэг асуудал, үнэхээр ган гачиг болж, нэг жаахан бороо орж байна, тэгээнд тэрүүн дээр нь ялаа шиг шавж байна. ёстой буурь багтвал бууж, хошуу багтвал идэх тийм л байдалтай зодоон цохион болсон ийм л байдалтай байна л даа, олон газар нутгаар. Тэгэхээр ямар нэгэн байдлаар хөдөө орон нутагт пад пад тракторын тухай түрүүнд аятайхан саналыг гаргасан, хэрвээ тийм олдчих боломж байгаа бол энийг түргэн нийлүүлж болох юм. Ядаж ухаан нь нүүж, суухад нь хэрэг болох, бензин тос бага идэх ийм л зүйл хэрэгтэй л дээ. Хөдөө бол үнэхээр хэцүү байна. Эдийн засгийн үндэс маань эцсийн эцэст энэ шүү дээ, тэгээд бид нар яах вэ уул уурхай гэж байгаа, чухал байлгүй яах вэ. Гэхдээ хэдэн малгүйгээр Монгол орон амьдарна гэхэд тун хэцүү шүү дээ. Хөдөөчүүд үнэхээр ядарч яваа, бид нар нүдээр үзэж байгаа ч байна, чихээр сонсоцгоож байна, ууж морьдоцгоож байна. Тэгээд ухаан нь нэг тийм санал авахдаа хэрэглээд, бусад үед нь тоолгүй байж болохгүй л дээ, энэ ард түмний чинь.

Цалингийн талаар хүмүүс ярьж байна, энэ зөв зүйтэй асуудлаа, уг нь бол. Гэхдээ энэ хот, хөдөөгийн жижиг бизнес, өөрөөр хэлбэл сая хүн хөдөлмөрлөж байна гэж байна, тэгээд тэрний чинь 125 нь төрийн байгууллагын албан хаагчид, төрийн албан хаагчид, цаана нь байж байгаа 800 гаруй мянган хүн бол тэгээд том, жижиг, цөөхөн том үйлдвэртэй шүү дээ, ихэнх нь арга ядсан жижиг аж ахуй, ингээд арга ядаж өдөр хоног өнгөрөөж байдаг, тэрнийгээ яах вэ, тэнд ажиллаж байгаа хүнээ яах вэ, зүгээр 120 хэдэн хүнд цалин нэмэгдүүлснийгээ бүх орон даяар цалин нэмэгдүүллээ, ээ гэгээ сүрхий юм хийчихлээ гэж ингэж улаан туг мандуулж ярих нь бас ямар болоо. Зүгээр  болж л өгдөг юм бол хэдэн бор төгрөгийг ард түмнийхээ гар дээр тавихын төлөө байлгүй яах вэ, ийм учраас энэ талаар судалгаа хийж байгаа юм байна. Гэхдээ одоо өнөөгийн юм бол 300 мянгаас нааш нэмэхэд нэмсэн, нэмээгүй хоёр ер нь төстэй болчихоод байна шүү дээ.

Одоо энэ гуанзангийн хоол 4 мянгаас дотогш буухаа больчихлоо, ерөөсөө нэг таваг хоол, нэг жаахан юм нэмээд яахад 4 мянга гээд, тэгээд ингэхээр бидний авдаг юм үнэхээр ер нь хүрэхгүй л байна л даа. Энэ утгаараа ярих юм бол одоо энэ цалингийн тухай асуудлыг ярих нь зөв байгаа юм, зүгээр гэхдээ улс орныхоо нийтлэг, цаад том юмтай нь холбож ярихгүй бол зүгээр нэг төрийн хэдэн албан хаагчдын цалинг нэмснээр болохгүй шүү. Хөдөөд одоо юу гэж ярьж байгаа вэ гэхээр багш эмч нар бол яах вэ, бага ч гэсэн юм нь баталгаатайгаа нэмэгдээд байх юм, бусад бензин түгээж байгаа, хуучин нөгөө муу хоршооны үлдэгдэл, тэгээд нэгдлийн үлдэгдэл, юу байдаг юм, нэг юухан хээхэн хийж байгаа, гагнуур хийж байгаа, тэд нар чинь аж ахуй маягтай юм болох гээд байдаг, гэтэл нөгөөх нь болдоггүй, бас нэг зөв зүйл бол ярьж байна л даа. 

Нийгмийн даатгалын тухай бууруулъя гэдэг юм, ялангуяа энэ жижиг юмыг байгуулъя, нэг цөөхөн хүн аваад ажиллуулъя гэхээр нөгөө нийгмийн даатгалын юм бол өнөөдөр саад болоод байна, ийм учраас энийг одоо тэр тодорхой хэмжээгээр бууруулчихъя гэдэг зүйл нь зөв байх. Гэхдээ цаана нь нөгөө ирээдүйн, тэр тэтгэвэр, тэр ирээдүй гэдэг яах вэ гэдэг юмаа бас давхар бодолцохгүй бол болохгүй, энэ дээр ажлын хэсгүүд 2, 3 талаасаа гарах юм байна, нэлээд сайн бодсон бизээ гэж бодож байна.

Д.Лүндээжанцан: - Баярсайхан гишүүн саналаа хэлье.

Ц.Баярсайхан: - Би Батбаяр гишүүнээс тавьсан зарим саналуудыг дэмжиж байгаа юм. Ялангуяа өнөөдөр төсвийн тодотгол хийхдээ бид нар ойр зуурын асуудал биш бас алс хэтийн бодлоготой зүйл рүү нэлээд хандах хэрэгтэй, би түрүүн хэлсэн, өөрөөр хэлбэл 2006 оны гүйцэтгэлээр төрийн болоод төсвийн албан хаагчдын дундаж цалин 153 орчим мянган төгрөг байхаар, одоо тодотгол хийгээгүй төлөвлөгөө гэхэд оны үлдэгдлээр ерөнхийдөө 220 орчим мянган төгрөгт хүргэх бололцоо одоо төсөвт байж байна. Тодотгол хийгдэх юм бол энийг бас цааш нь нэмэгдүүлэх бололцоо байна.

Дээр нь урсгал зардал, бараа ажил үйлчилгээний бусад зардлыг төсвийн тодотголоор 155.8 тэрбум төгрөгөөр бууруулж байна л даа. Тэгэхээр энэ бол бас урсгал зардал дээр бас бууруулах зардал ч байна гэдгийг харуулж байна. Мэдээж энэ цэрэг, офицер, ахлагчдын хувцас хэрэглэлийг бүрэн хангах, хилийн цэргийн албан хаагчдын орон нутгийн нэмэгдлийг олгох гэх мэтчилэнгээр урсгал зардлаар холбоотой шийдэх ёстой зүйлүүд байгааг ойлгож байна. Гэхдээ энэ төсвийн тодотгол дээрээс үндсэндээ гишүүдийн ярианаас үзэхэд 150-иад тэрбум төгрөгийн эх үүсвэр байна, энийгээ бодлогын чанартай зүйлд, тухайлбал цалинг 300 мянгаас доошгүй хэмжээнд нэмэх ийм бодлого руугаа одоо Засгийн газар Их Хуралтайгаа ярьж байгаад шийдвэл яасан юм бэ.

Хоёрт нь энэ сая яригдаж байна л даа, өөрөөр хэлбэл нийгмийн даатгалын асуудал. Энэ хувь хэмжээг бууруулах нь зайлшгүй чухал, ажил олгогч нарыг дэмжихийн тулд цалин хөлсийг бас хувийн хэвшил дээр нэмэгдүүлэхийн тулд ийм алхам зайлшгүй хийж таарна. Энэний цаана албан бус секторт ажиллагсад, хөдөө аж ахуйн салбарт ажиллаж байгаа малчдыг хамруулахгүй гадна орхих юм бол энэ дахиад асуудлыг бүрэн төгс шийдэж чадахгүй болж байгаа юм.

Хоёрт нь хөдөлмөрийн хөлсний доод хэмжээг ер нь олон зүйлтэй уяж байгаа хуулиудын заалтуудыг Засгийн газар судлаад авмаар байна. Бидэнд бас судалсан юм бий. Их Хурлын даргаар байгуулагдсан ажлын хэсэг байгаа л даа, тэрэн дээр бид бас судалж үзээд байгаа. Энийг уяж явснаас болоод төлсөн шимтгэлээсээ хамааралгүй өндөр тэтгэвэр авдаг хүмүүсийн тоо асар их болж эхэллээ. Тэгэхээр энэ бол шийдэхэд их зовлонтой асуудал. Гэтэл нэрийн данс, өөрөөр хэблэл 1960 оноос хойш төрсөн хүмүүсийн хувьд бол одоо 2015, 2020 онд төрөөд тэтгэвэртээ гарна гэхээр одоогийн тэтгэвэр авагчдаас бага тэтгэвэр авах ийм л бодитой байдал нүүрлэчихээд байна. Тийм учраас нийгмийн даатгалын сангаа нэгдсэн төсвийнхөө орлогын хэсгээс гаргаад бие даалгах, сангийн өрийг барагдуулах, сангийн бие даасан байдлыг хангах, санг өсгөх арга хэмжээг бид нар цаашдаа зайлшгүй бодох хэрэгтэй болж байна.

Дээр нь бас энэ төрийн байгууллагын бүтэц, зохион байгуулалт, бүтцийн өөрчлөлтийг цаг алдалгүй хийх шаардлага бидэнд байна. 2008 оноос хойш гэдэг юмуу, энийг хойш нь тавих юм бол энэ улс төрийн нэг арга хэмжээ болж өнгөрнө, тийм учраас энийг судалж байгаад ялангуяа өнөөдөр төрийн албаны бүтцэд өөрчлөлт хийж, төрийн үйлчилгээний албыг бие даалгаж тусад нь гаргах хэрэгтэй. Энийг уяж байгаа ганц, хоёр заалтууд бий, төрийн албан хаагчийн хүүхдийн зардлыг төрөөс хариуцдаг гэх мэтчилэн, энийг нь арай өөр байдлаар шийдээд Төрийн сургалтын сангаа өөрчлөх ийм асуудлаа Засгийн газар төсвийн хүрээний мэдэгдлийг оруулж ирэхдээ оруулж ирвэл яасан юм бэ, энэ дээрээ 2 талаасаа хамтраад ажиллах юм бол бид нар энэ төрийн шинэчлэлийн чиглэлээр бүтцийн өөрчлөлтийн чиглэлээр бодитой зүйл хийж чадна. Энэ дээр аль нэг намын санаачлага гэхээсээ илүү жинхэнэ төрийн Их Хурлын түвшинд, парламентынхаа түвшинд Засгийн газартайгаа хамтарч яваад энэ асуудлыг шийдэх хэрэгтэй гэж бодож байна.

Мөн энэ төсвийн тодотголоос тодорхой хэмжээний хөрөнгийг түрүүн тогтворжилтын санал руугаа оруулдаг, тодорхой бас гарч ирсэн асуудлуудыг шийдэхэд үлдээх маягаар явахад бидэнд бас ач холбогдлоо өгөх байхаа гэж бодож байна.

Дээр нь Засгийн газар Монголбанктай харьцах харьцаан дээрээ ч юмуу, эдийн засаг, худалдааны харьцаан дээр нэг зүйлийг анхаарахгүй бол боломгүй санагдаад байна, яагаад гэхээр өнгөрсөн жил гаруйн хугацаанд монгол төгрөгийн доллартай харьцааг нэлээд зохиомжлоор бариад байх шиг санагдаад байгаа юм. Үнийн ханш нэлээд өөрчлөгдөж байна, энэ үед ханшийг зохисгүй хэмжээнд царцаах байдлаар явуулах юм бол энэнд тэсрэлт гарах юм бол бас эдийн засагт сөргөөр нөлөөлөхвий гэсэн ийм болгоомжлол төрж байгааг энэ төсвийн тодотгол хэлэлцэж байхад хэлэх нь зүйтэй гэж бодож байна.

Д.Лүндээжанцан: - Эрдэнэбүрэн гишүүн саналаа хэлье.

Р.Эрдэнэбүрэн: - Баярлалаа. Тэгэхээр түрүүнд үг хэлсэн гишүүдийн ихэнх нь цалин, хөдөлмөрийн хөлстэй холбоотой саналууд хэлж байна. Энэ дээр санал нэг байгаа, хөдөлмөрийн хөлсний доод хэмжээ, цалинг шууд тоо хэлээд яаралтай тодотголоороо хийчих хэрэгтэй байна, тэгж байж энэ илүү үр дүнтэй болох гээд байна л даа. Энийг хүн болгон ойлгож байгаа байхаа, энэ цалин, хөдөлмөрийн хөлсний доод хэмжээг дээшлүүлснээрээ энэ орон сууцныхаа асуудлыг зээлээр орон сууц авах  энэ юуг  маш өндөр түвшинд гаргаж өгнө, энэ боломжийг, дараагаар нь хариуцлага ярих боломжтой болж эхэлнэ, дараа нь далд эдийн засагтай бидний тэмцэх гээд энэ бүх юманд том алхам хийж өгнө. 

Тэгээд дээр нь хэрэглээний хэрэглэж байгаа, идэж байгаа зүйлийн чинь үнэ маш өндөр болсон, бидний авч байгаа цалин чинь 100 мянга, төрийн байгууллагын албан хаагчдын авч байгаа цалин, дээр нь тэгээд төрийн албанд биш хувийн секторт ажиллаж байгаа хүмүүсийн цалин чинь үйлчилгээний салбарт байгаа хүмүүсийн цалин ихэнхдээ хөдөлмөрийн хөлсний доод хэмжээгээр яваад байгаа шүү дээ. Тэгээд энэ нь өөрөө ажиллаж байгаа, ажиллахгүй байгаа хоёр ямарч ялгаагүй шахуу болчихоод байгаа байхгүй юу, ийм учраас маш олон залуучууд гадаадад явах гээд байгаа юм, тийм учраас энийг яаралтай, шууд түс тас шийдээд явчих хэрэгтэй гэдэг дээр. Санал нэгдэж байна.

Хоёрдугаарт түрүүн Батбаяр гишүүн хэлж байна, энэ эрүүл мэндийн, боловсролын салбарт жаахан түлхүү анхааръя гэдгийг дэмжих ёстой. Ялангуяа боловсролын салбар дээр мөнгө түлхүү тавиад тэгээд тэр түрүүнд нэг санаа хэлсэн л дээ, англи хэлний боловсрол, их, дээд сургууль төгсөж байгаа, төрийн албанд ажиллаж байгаа хүмүүсийг давтан сургах маягаар гадагшаа, дотогшоо явуулах, эндээ англи хэл дээр сургалтыг их, дээд сургууль байгуулах боломж байна уу гэсэн, энийг Сангийн сайд бол хувийн секторт өгөх нь зүйтэй гэх юмуу, төрөөс энэнд хамаагүй мөнгө цацаж чадахгүй маягийн хариулт хэлж байна гэж ойлгосон, ингэж бол болохгүй. Энэ өөрөө эргээд маш их олон ажлын байр бий болгох, мөнгө бий болгох ийм зүйл болчихоод байна, одоо.

Тэр оутсерсон гэж зүгээр хоосон яриа бишээ, манайд бас багагүй хэмжээний мөнгө зарцуулаад  энэний чинь дэд бүтцийг бий болгосон юмаа, одоо ингээд энүүхэн энэ ойрхон байгаа Далян гээд энэ хотууд чинь бүгдээрээ энэ хүмүүс, хятадууд, энэтхэгүүд бүгдээрээ энэ ажлыг чинь хийгээд гадны, гадаадад байгаа пүүс, компанид ажиллаад маш их мөнгө олоод эхэлчихлээ. Энэнээс бид нар хоцрох ёсгүй. Энэний тулд англи хэлийг төрийн бодлогоор дэмжээд ийм хэд хэдэн том кампус байгуулаад явчих хэрэгтэй. Энэ өөрөө эргээд мөнгөө буцаагаад маш хурдан хугацаанд олох юм, энэ бол маш хурдан явж байна, тийм учраас энэ дээр цаг алдах хэрэггүй гэж хэлээд байгаа юм. Тийм учраас л энийг хөндөж тавиад байгаа юм л даа.

Дараа нь цөлжиж байгаа үйл явц асар хурдацтай явж байгаа, энийг бүгдээрээ мэдэж байгаа. Одоо энэ элс шороо чинь Улаанбаатараас бүр хойшоо гарлаа. Тэгээд одоо яах вэ энэ гадагшаа урсаж байгаа гол мөрнүүдээсээ урагшаа говь хээрийн бүс рүүгээ шугам татах ийм санаачлагууд явдаг юм билээ, би энийг бол дэмждэг. Тэгээд энийг одоо олон улс, гадны тусламж гэж хараад суугаад байхгүйгээр өөрсдөө бас эхлүүлж баймаар байгаа юм л даа. Тэгэхгүй бол энэ байдал удаан цаашаа үргэлжлэх юм бол одоо зарах байсан мөнгийг 10, 20 жилийн дараа бол хэд дахин нугалж зарна. Тийм учраас одооноос эхэлж байх ёстой. Эхлээд бас олон улсын байгууллага, янз бүрийн хүн амьтанд хандахгүй бол юу ч эхлээгүй байж зүгээр нэг яриагаар ингээд байгаад байх юм бол бидэнд туслаад нэг их сайн санаагаараа хүрч ирээд энэ байдалтай чинь тэмцээд байх тийм улс орон олдохгүй байна шүү дээ. Одоо болтол, ийм 3 үндсэн асуудал дээр анхаарлаа тавьж ажиллаасай гэж бодож байна.

Д.Лүндээжанцан: - Ламбаа гишүүн саналаа хэлье.

С.Ламбаа: - Баярлалаа. Би зүгээр түрүүний асуусан асуулттай холбож тодорхой 2, 3-хан санал хэлэх гэсэн юм. Түрүүн Батбаяр гишүүн ч хэллээ, ер нь өнгөрсөн 2006 он, 2007 оны төсөв дээр бид нар энэ дэд бүтцийн асуудлыг маш их зоригтой шийдвэр гаргасан. Түүн шиг ер нь асуудлыг нэг бүрчлэн, нэгмөсөн шийдмээр юм шиг байгаа юм. Одоо жишээлбэл бид олон тийш нь хөрөнгө цацахгүйгээр одоо яриад байгаа энэ эрүүл мэнд, боловсролынхоо салбарыг жаахан өөд нь татчих асуудал дээр анхаарлаа төвлөрүүлээд үнэхээр орон нутгуудын саналуудыг авч байгаад одоо жишээлэхэд бид нарын өмнөх шүүмжлэгдээд байгаа нэг гишүүний 250 сая төгрөг гээд Цэцээр яваад байгаа энэ асуудал одоо болтол тендер нь зарлагдсан мөртлөө хөрөнгө нь шийдэгдээгүй байх жишээтэй.

 Гэтэл яг бид нарын одоо миний л гэхэд би чинь одоо 6 сумын цэцэрлэг, сургууль дээр л тавьсан байгаа шүү дээ. Гэтэл одоо өнөөдөр аймгийн Засаг даргаас ирж байгаа санал нь яаж байна гэхээр таны одоо тэр саналаа оруулж батлуулсан мөнгөн дээр чинь дахиад 10 саяыг нэммээр байна, 15 сая нэммэээр байна гээд ороод ирж байгаа байхгүй юу, нөгөө зураг төслий нь хийгээдэхээр. Тийм учраас ийм нэг дутагдаж байгаа юмнуудыг нэгмөсөн шийдээд шийдээд яваад байхгүй бол энэ бол олон жил боловсрол, эрүүл мэндийн салбарын барилга байгууламжийг засч сэлбээгүйгээс болж хүндрэл учраад байгаа гэдгийг манай хэн ч гэсэн мэдэж байгаа шүү дээ. Тийм учраас энэ дээр энэ жил тодорхой хэмжээний хөрөнгө оруулалтыг нэмэгдүүлээд боловсрол, эрүүл мэндийн салбарт шийдвэрлэвэл зохих юмнуудыг маш хурдан шийдчихмээр байгаа юм.

Бид ер нь боловсрол, эрүүл мэнддээ анхаарахгүй бол болохгүй, тэгээд би түрүүн тэр Эрүүл монгол хөтөлбөртэй холбогдуулаад 5.3 тэрбум төгрөгийг ямар утгаар хэлээд байгаа юм гэхээр ер нь энийг хүмүүс явж онош тавьж, хөдөөгүүр явж шинжилье гэхээсээ илүү энэ сум, орон нутгийнхаа, аймгийнхаа эмнэлгүүдийг орчин үеийн тоног төхөөрөмж, техник хэрэгслээр хангах асуудал дээрээ энэ хөрөнгө оруулалтаа хийгээд орон нутагт нь байж байгаа эмч, мэргэжилтнүүдийнхээ хүчийг ашиглаж Улаанбаатараас зөвлөх мэргэжилтнүүдийн тусламжтайгаар онош тогтоох ажлыг хийвэл үлдэц нь ихээ, тэгэхгүй зүгээр одоо Улаанбаатарын баахан эмч нар очиж онош тавьчихаад, харин магадгүй баахан хүмүүст онош тавьчихаад эмчилж чаддаггүй, сэтгэлээр унагаад сүйд болчихож мэдэх юм байгаа юм шүү дээ, хөдөөгийнхөн чинь.

Тийм учраас би бол юу гэж хэлээд байгаа юм гэхээр нэг сумаар 2 туулай буудаад, тоног төхөөрөмжий аймаг, суманд нь нийлүүлж өгөөд сум, дундын эмнэлгүүдийг босгож аваад тэрэн дээр нь эмнэлгийнхээ үзлэгүүдийг хийх чиглэл рүү Эрүүл монгол хөтөлбөр явах юм бол ашигтай шүү гэж хэлмээр байгаа юм. 

Энхтүвшин сайд мэдэж байгаа байх, ер нь бол би энэ төсвөөс олж харахгүй байна, энэ төрийн өмчийн их, дээд сургуулиудын тогтмол зардлыг төр хариуцах ёстой юм. Энийг өнгөрсөн жил 2007 оны төсөвт Сангийн яам, сургууль, яам, Боловсролын яам ярьж байгаад бүр хасаад хаясан юм билээ, одоо энэнээс чинь болоод өнөөдөр бослого тэмцэл гарна, хэрэв бид эний нь өгөхгүй бол төлбөр нэмэхээс өөр аргагүй шүү дээ. Тийм учраас би бүр болохгүй бол энэ аж ахуйн байгууллагуудад мэргэжилтэн бэлтгэж байгаа сургуулиуды нь чаддаггүй юмаа гэхэд наад зах нь энэ эмч, багш бэлтгэж байгаа, энэ нэг Боловсролын яам, Эрүүл мэндийн яаман дээрээ байж байгаа 2 сургуулиа хүртэл тогтмол зардлы нь хангаж өгмөөр байна шүү дээ. Тийм учраас энийг нийтэд нь энэ асуудлыг ер нь тусгаж оруулаад тэгээд энэ нь бол төлбөрт нөлөөлөх байх гэж үзэж байгаа юм.

Дараагийн нэг асуудал би дандаа ярьж байгаа даа, энэ нийгмийн даатгалын санд төрөөс төлөх төлбөрийн хэмжээ нэмэгдээд яваад байдаг, өөрөөр хэлбэл бид нар нийгмийн даатгалын санд энэ төрийн, төсвийн хөрөнгөтэй нийлүүлснээс болоод 300 орчим тэрбум төгрөгийн өртэй болж явж байна шүү дээ. Энэ хэзээ нэгэн цагт энэ хадгаламж зээлийн хоршооныхон шиг даатгалаа төлсөн улсуудын бослого гарахад төр хүнд байдалд орно шүү, энийг бага багаар нь шингээж явбал яасан юм бэ гэж би энийг бас хэлмээр байгаа юм.

Би дараагийн нэг асуудал нь цэргийн офицер, ахлагч нарын тэтгэвэр, тэтгэмжийн асуудалд анхаарлаа хандуулахгүй бол болохгүй байна, иргэний тэтгэвэр, тэтгэмжийн хуулиа бид шинэчлээд нэмээд яваад байдаг, цэргийн тэтгэвэр, тэтгэмжийн асуудал чинь тусгай хуулиар зохицуулагдсан, хуулий нь ч өөрчилдөггүй, нэг хэдэн хүн л хэдхэн төгрөг аваад яваад байдаг, байнгын гомдол санал, энийг ер нь төсвийн тодотголоор шийдвэл яасан юм бэ гэж Баяртсайхан сайдад хэлмээр байна, баярлалаа.

Д.Лүндээжанцан: - Батжаргалын Батбаяр гишүүн саналаа хэлье. 18 цаг болж байна, 2-хон хүн үг хэлнэ, тэгээд дуусгаад нэгмөсөн завсарлая, тийм горимын саналтай байна. 

Б.Батбаяр: - Хамгийн гол нь хөрөнгө оруулалтынхаа асуудал дээр жаахан анхаармаар юмуу гэж би бодож байна л даа. Ер нь хөрөнгө оруулалт дээр анхаарахаас гадна бас хөдөлмөрийн хөлсийг нэмэгдүүлэх тал дээр анхаараачээ гэж хэлэх байна, өөр надад хэлээд байх юм алга даа.

Д.Лүндээжанцан: - Бат-Үүл гишүүн алга байна, одоо Адъяа гишүүн саналаа хэлье.

Г.Адъяа: - Энд би 3 саналыг хэлмээр байна. Нэгдүгээрт 22.1 тэрбум төгрөгөөр баталсан хөрөнгө оруулалтын зардлыг нэмэгдүүлээд хөдөө аж ахуй, эрүүл мэнд, боловсрол дээр 10-аас доошгүй тэрбум төгрөгийг нэмж тусгамаар байгаа юм, ийм бололцоо байна. Ер нь орон нутгуудаас тавьж байгаа санал хүсэлт бол ер нь энэ боловсрол, эрүүл мэндийн салбар, энэ усжуулалтын асуудал дээр нэлээд сүүлийн үед нэмэгдэж тавигдаж байгаа, тийм учраас энийг эргэж үзвэл яасан юм бэ гэж.

Хоёрдугаарт бид нар жаахан цалин нэмэгдүүлэх асуудлаар давтсан санал хэлээд байна, энэ бол нэмэгдүүлэх нь зүйтэй, гэхдээ цалингийн сүлжээгий нь салбар болгоноор тусад нь хийлгэж гаргамаар байна. Ингэх юм бол төсвийн захирагч нар өөрийнхөө салбарын цалин хөлсийг уян хатан зохицуулах, орон тоогоо бас уялдуулах ийм бололцоо бүрдэнэ. Тийм учраас олон жил энийг ярьсан, ер нь энэ нэгдсэн сүлжээг задлаад эрүүл мэндийнх, боловсролынх, соёлынх, төрийн албан хаагчдынх гэсэн ийм задгай, тусдаа сүлжээ бий болгоод, ингээд төсвийн захирагч нарын эрх мэдлийг өргөтгөх юм бол магадгүй бид зөвхөн нэг тоо ярих биш, Баяртсайхан сайд бол өнөөдөржин төсвийн байгууллагын ажиллагсдын дундаж цалин 165 гээд л өдөржин ярилаа шүү дээ.

Гэтэл ингэх юм бол эрүүл мэндийн салбарынх тэд, боловсролынх төд гэсэн ийм боломжтой хувилбарууд гарч ирэх юм. Ингээд энэ цалин дээр өөр бодох ёстой асуудал бол ер нь хөдөлмөрийн хөлсний доод хэмжээг бид нар оны эцэс гэхэд 130-аад мянган төгрөгт хүргэх юм бол ирэх оны эхнээс ажиллагсдын дундаж цалин 260 мянгад хүрэхээр, өөрөөр хэлбэл дундаж цалингийн 50 орчим хувиар, доод цалин дагаж байх ийм олон улсын хөдөлмөрийн байгууллагын бас нэг зарчим бий л дээ. Ингэх юм бол бид нар 2008 оны эхний хагас жилд цалин хөлсийг 300 мянгад дөхүүлэх ийм боломжтой болно. Энийг бид тоогоор хэлэхгүйгээр сүлжээг тусад нь хийж өгөх юм бол ийм бололцоог бид амархан олж болно.

Орон тоо багасахгүй байгаа асуудал бол цалингий нь тогтмол батлаад өгчихсөн, ингээд төсвийн захирагч нар зөвхөн сүлжээнд баригдаад байгаа ийм асуудал байгаа юм. Ийм учраас өнөөдөр дунд сургуулийн багшийн цалин эмчийн цалинтай ижилхэн болчихоод ингээд олон жил явсан. Энийг зоригтой задлаад өгчих хэрэгтэй. Ингэх юм бол цалинг бид нар орон тоотойгоо зохицуулаад нэмэх бололцоо бүрдэнэ гэж.

Ламбаа гуай нэг зүйлийг дутуу хэлчихлээ, Ламбаа гуай цэргийн тэтгэврийн асуудлыг бүхэлд нь авч үзэх асуудал ярьж байна. Олон жил яригдаад шийдэгдэхгүй байгаа нэг асуудал бол цэргийнхэн бол ерөөсөө угаасаа бага цалинтай байсан, амьжиргаа нь их хүнд байсан, хөдөө, гадаа томилолтоор явдаг байсан. тангарагаа биелүүлдэг байсан. Тийм учраас 95 оноос өмнө тэтгэвэр тогтоолгосон цэргийн албан хаагчид нэг удаагийн тэтгэмжийг төсөв бололцоотой байх үед өгөөд хаачих хэрэгтэй байгаа юм. 2000 оноос эхлээд энэ асуудал яригдсан л даа, 95 оноос хойш тэтгэмж, тэтгэвэр тогтооход тусгай тэтгэмж өгдөг болсон. Ингэхэд өмнө нь байсан улсууд адилхан цэргийн үүрэг биелүүлээд эх орон тангараг өргөөд явж байсан гээд ингээд олон жил асуудал тавьж байгаа.

Монгол улсын ерөнхийлөгч бол Зэвсэгт хүчний командлагчийн хувьд энүүгээр Засгийн газарт чиглэл өгөөд санал оруул гэсэн зүйл өгчихсөн гэж би ойлгож байгаа, энийг төсвийн тодотгол дээр шийдээд Ламбаа гуайн хэлдгээр тэр цэргийн тэтгэврийн асуудлыг бас давхар авч үзээд нэг мөр шийдвэл зүйтэй юм гэсэн саналтай байгаа юм.

Эцэст нь хэлэх нэг зүйл бол ер нь энэ тэр 24 тэрбум төгрөгийн асуудал үнэхээр боломжгүй асуудал шүү дээ. Ер нь иргэд иргэний үнэмлэх болохоо байчихлаа гэж тавьж байгаа асуудал байхгүй, тийм учраас энэ 24 тэрбум төгрөгийн 10-ыг нь шууд тэр хөрөнгө оруулалт дээр нэмээд 15-ыг нь тэтгэвэр, тэтгэмж, цалин хөлсний асуудал руу шийдэх нь зүйтэй гэсэн ийм санал байна.

Д.Лүндээжанцан: - Батхүү гишүүн саналаа хэлье.

Г.Батхүү: - Тэтгэвэр, тэтгэмж авч байгаа хүмүүс, цалин авч байгаа хүмүүсийн цалин нэмэгдүүлэх тухай асуудлыг ярьж байна, энэ зөв зүйтэй асуудлаа. Ер нь бол татварын орчин сайн боллоо, бизнесийн байгууллагууд бас ажлын байр олныг бий болгох, хүмүүсийнхээ цалин хөлсийг нэмэгдүүлэх ийм боломжууд бий болж байна. Тэр дундаа нийгмийн даатгалыг 19-өөс 10 хувь болгох асуудлыг яаралтай шийдэх нь зүйтэй байх гэж бодож байна. Тэгээд дундаж цалинг 150 мянга болгоё гээд ярьж байгаа хүмүүсийн саналтай санал нэг байна.

Нэг зүйл хаягдаад байгаа юмуу гэж би бодогдоод байгаа юм. Тэр нь бол одоо төрийн албан хаагч, тэгээд аливаа нэгэн байгууллагад ажиллаж байгаа хүмүүсийн дундаж цалингийн асуудал, тэтгэвэр, тэтгэмж, халамжийн тэтгэмжийн асуудлыг нэмье гээд яриад байна шүү дээ, гэтэл цаана чинь огт ажилгүй, амьдралгүй, гэр оронгүй, ямарч мэргэжилгүй, ажлын байргүй, орлогогүй улсуудын асуудлыг бид нар сайн үзэхгүй бол болохгүй байна. Саяхан хөдөө орон нутгаар яваад очиход нэг суман дээр 40-50 хүнтэй хүлээж аваад уулзахад тэдний 80 хувь нь гэр байхгүй, айлын гэр түрээсэлдэг, айлын зуны амбаарт амьдардаг, нөхөргүй, 2 хүүхэдтэй, эсвэл авгай нөхөр 2 ямарч ажил байхгүй, сурсан мэргэжил байхгүй, 7, 8 дугаар ангиас гарсан, тэгээд аягүй бол зарим нь эцэг эх нь өвчтэй, зарим нь өөрсдөө янз бүрийн хавдар гээд хүнд өвчнөөр өвчилсөн, тэгээд бүр яах ч аргагүй, тэгээд орон нутгийн засаг захиргааны байгууллага чинь эрх мэдэл нь бага шүү дээ. Тэгээд өөрсдийнхөө хэмжээнд 2, 3 удаа тэгээд нэг 20 мянга, 30 мянга, 50 мянган төгрөгийн тусламж дэмжлэг үзүүлсэн, дахиад үзүүлэх боломжгүй. Тэгэхээр энэ улсуудын асуудлыг бид нар их онцгой үзмээр байна.

Гэхдээ би эхний юугаа дахиад хэлэхэд би тэтгэвэр, тэтгэмж, цалинг нэмэх асуудлын эсрэг үгээ хэлж байгаа юм биш, гэхдээ ийм улсуудын асуудлыг бид нар яаж шийдэх юм бэ. Тэгэхээр тэд нарт тийм нэг удаа 20, 30 мянган төгрөг, 100 мянган төгрөг өгөөд юм болохгүй, сая гэр өгье гэж ярьж байна, би тэрийг санал нэг байгаа. Үнэхээр орох оронгүй, үнэхээр тэнд амьдралын ямарч боломжгүй болсон ийм улсуудад нэгдүгээрт гэр өгөх тухай асуудал, гэр чинь өөрөө гайгүй хямдхан шүү дээ, орон нутагт үйлдвэрлэлий нь явуулаад, ажлын байр бий болгоод, эсгийгий нь хийлгээд, зуухы нь хийлгээд гэр өгөх тухай асуудлыг шийдмээр байна.

Хоёрдахь асуудал нь огт ажилгүй байгаа улсуудыг нэг том үйлдвэр бариад, том ажлын байр хэдэн зуун мянгаар нь бий болгохоосоо урьдаад, суман дээр жижиг хөөрхөн сургалтуудыг явуулаад ажлын байр бий болгоё. Тухайлбал ноос гэдэг юм хятадууд 22-ын товчооны наана том хашаа барьсан, тэгээд бүгдий нь аваад урагш нь угаасан нэртэй, усанд норгоод тэгээд хямдхан үнээр аваад гаргаж байна шүү дээ. Гэтэл тэр ноосоор чинь төрөл бүрийн бүтээгдэхүүн хийгээд гадаадад валютаар зарж байна, тийм сургалтууд жишээ нь явуулдаг, олон нийтийн байгууллага, төрийн бус байгууллагууд Монголд зөндөө байна. Би энийг аваачиж орон нутагт сургалт хийлгэж үзсэн, гэтэл тэр ноосы чинь маш хямдхан үнээр малчдаас худалдаж аваад нөгөө улсууд чинь оймс, янз бүрийн ноосон хувцас, янз бүрийн зүйлийг гар аргаар, тэнд ямарч техник тоног төхөөрөмж хэрэггүй, гараар эргэдэг ийм машин шиг юм байгаа, тэгээд ажлын байр бий болоод тэр хүмүүс ажиллаж амьдарч байна.

Цаашилбал хөдөлмөрийн чадвартай боломжтой улсуудад нь тухайлбал Өвөрмонголд хэрэгжүүлсэн тэр үнээний төсөл байгаа шүү дээ, тийм төслүүд хэрэгжүүлмээр байна. Улсаас тэр юмы нь өгөөд тэрий нь даатгалтай болгоод тэгээд тодорхой хэсэг бүлэг улсуудад 10, 10 үнээ өгөөд саравчий нь барьж өгөөд худгий нь гаргаж өгөөд, тэгээд бүтээгдэхүүний нь байнгын худалдаж авч үйлдвэрлэл явуулдаг тйим бүрэн комплексний асуудлыг шийдэж өгөөд, Өвөрмонгол өнөөдөр олон мянган хүний ажлын байр, олон өрхийн орлогыг нэмэгдүүлэх асуудлыг шийдэж байгаа байхгүй юу.

Тэгэхээр бид нар тэр огт ажилгүй байгаа, суман дээр бид нар мэдэж байгаа шүү дээ, захиргаанд хэдхэн хүн ажиллаж байгаа, арван хэд, хориодхон хүн, эмнэлэгт хорин хэдэн хүн ажиллаж байгаа, цэцэрлэг, ясли, сургуульд, ингээд өөр ямар ч ажил байхгүй, ямарч ажлын байр алга байна. Тэгэхээр энэ дээр цөмөөрөө онцгой анхаармаар байна гэдэг зүйлийг хэлмээр байна. Энийг энэ төсвийн хөрөнгө оруулалтын асуудал дээр, ер нь ядахдаа гэрний асуудлыг шийддэг юмуу, орох оронтой болгочихдог, дараа нь тэгээд мэргэжлийн сургалтуудыг явуулдаг, тухайн бүс нутагт нь онцлогт нь тохирсон сургалтуудыг явуулдаг, тэгээд тэр амьдрах аргыг зааж өгмөөр байна.

Загас нэг удаа барьж авч шарж өгснөөс загас барих аргы нь зааж өгвөл хэрэгтэй байдаг гэж үг байдаг гэсэн. Тэрэн шиг ийм асуудлуудаар анхаараачээ. Одоо ярьж байгаа ярианууд бол дандаа л одоо байгаа цалинтай улсуудын цалинг нэмэх, тэтгэвэртэй байгаа тэтгэврийг нэмэх асуудлыг онцгой анхаараад байна.

Дээр нь тэр иргэний үнэмлэхийн асуудлыг онцгой анхаарах хэрэгтэй, бид нар иргэний үнэмлэхийг нэгдсэн нэг мэдээлийн систем болгож хийх хэрэгтэй байгаа юм. Тэр Е паспорт гэдэг юмыг бий болгоод, жолооны үнэмлэхтэй, иргэний үнэмлэхтэй, бүх мэдээлэл нь тэндээ байдаг ийм юм руу нэг мөр орох хэрэгтэй. Энд мөнгө зарах ёстой шүү дээ. Монголчууд малаа тоолж чадаад хүнээ тоолж чадахгүй байна гэж яриад байгаа үнэн шүү дээ. Тэгэхээр энэ иргэний үнэмлэхийн асуудлыг буруу гэж ярьдагтай би санал нийлэхгүй байна. Тэгээд энэ асуудлуудаа бид нар шийдмээр байна.

Ер нь бид нар энэ жил бас хогны асуудлыг бас шийдэх хэрэгтэй.

Д.Лүндээжанцан: - Ингээд улсын Их Хурлын гишүүдээс үг хэлж дууслаа. 2007 оны Төсвийн тухай хуульд өөрчлөлт оруулах тухай хуулийн төслийн нэгдэх хэлэлцүүлэх дууслаа. Төслийг хоёрдахь хэлэлцүүлэгт бэлтгүүлэхээр Байнгын хороодод шилжүүллээ.

Өнөөдөр эхний энэ асуудлаараа дуусгая. Төмөр замын тухай хууль орох ёстой байсан, амжсангүй, дараагийн долоо хоногт орно.

Өнөөдрийн хуралдаан дууссан тул хурал хаасныг мэдэгдье /17.48-18.48 цаг, Ч.Алтанцэцэг/.

Энэ өдрийн хуралдаан 18 цаг 10 минутанд өндөрлөв.

Соронзон хальснаас хянаж буулгасан:

